
Tuahine i Helevetia o te faaohipa ra i te tahi video o ta tatou mauhaa no te taviniraa






Hi‘oraa no te aparauraa




●○○ FAREREIRAA MATAMUA


Uiraa: Ihea e ite ai tatou i te mau a‘oraa papu no te fana‘o i te oraraa oaoa?

Irava: Sal 1:1, 2

No to muri iho farereiraa: Eaha te faahopearaa o te nounou moni e te nounou tao‘a materia i nia i to tatou oaoa?







○●○ FAREREI-FAAHOU-RAA MATAMUA


Uiraa: Eaha te faahopearaa o te nounou moni e te nounou tao‘a materia i nia i to tatou oaoa?

Irava: Ti1 6:9, 10

No to muri iho farereiraa: Eaha te mau faahopearaa o te hoê huru feruriraa maitai?







○○● PITI O TE FAREREI-FAAHOU-RAA


Uiraa: Eaha te mau faahopearaa o te hoê huru feruriraa maitai?

Irava: Mas 17:22

No to muri iho farereiraa: E nafea ia fana‘o i te hoê oraraa utuafare oaoa noa ’tu te mau fifi?











^ (Sal. 1:1, 2) E ao to te taata, aore e faaau i to ’na haerea i te a‘o a te paieti ore, aore i taahi i te e‘a o te feia rave hara ra, e aore hoi i parahi i te parahiraa o te feia tâhitohito ra. 2 O tei hinaaro râ i te ture a Iehova; e tei ta ’na ture to ’na mana‘oraa i te rui e te ao.




^ (Tim. 1, 6:9, 10) Area te feia e onoono ra i te titau i te tao‘a rahi, e topa ïa i roto i te faahemaraa, te marei e te hinaaro ino e te maamaa e rave rahi, a mou roa ’tu ai ratou. 10 O te nounou moni hoi te tumu o te mau mea ino atoa, e no te nounou moni i atea ê ai te tahi pae i te faaroo e i roohia ’i i te mauiui e rave rahi.



^ (Mas. 17:22) E maitai to te aau rearea mai te raau ma‘i atoa ra; e mǎrô râ te ivi i te aau taiâ.









2-8 no Titema

APOKALUPO 7-9





	  Himene 63 e pure



	  Parau omuaraa (3 min. aore ra iti a‘e)










TAO‘A RAU BIBILIA


	  “Te haamaitai ra Iehova i te hoê nahoa rahi eita e noaa ia taio”: (10 min.)

	Apo 7:9—Te tia ra te “nahoa rahi” i mua i to Iehova terono (it-1-F 1014 par. 2)



	Apo 7:14—E ora mai te nahoa rahi i “te ati rahi” (it-2-F 1104 par. 4)



	Apo 7:15-17—E fana‘o te nahoa rahi i te mau haamaitairaa i nia i te fenua (it-1-F 1014 par. 1)







	  A maimi i te mau poe pae varua: (8 min.)

	Apo 7:1—Eaha na “maha melahi e tia noa ra i na poro e maha o te fenua” e na “mata‘i e maha”? (re 115 par. 4)



	Apo 9:11—O vai “te melahi o te abuso”? (it-1-F 12)



	Eaha ta te taioraa Bibilia o teie hebedoma e haapii ra ia oe no nia ia Iehova?



	Eaha te tahi atu â mau poe pae varua ta oe i ite mai i roto i te taioraa Bibilia o teie hebedoma?







	  Taioraa Bibilia: (4 min. aore ra iti a‘e) Apo 7:1-12 (th haapiiraa 5)










A RAVE MAITE I TA OE TAVINIRAA


	  A haamataro i te taio e te haapii atu: (10 min.) Aparauraa. A pata i te video Mahanahana e te hamani maitai e a aparau i nia i te haapiiraa 12 o te buka rairai Haapii atu.



	  Oreroraa parau: (5 min. aore ra iti a‘e) w16.01 23-25 par. 12-16. Tumu parau: No te aha e ore ai tatou e haapeapea no te maraaraa i te numera o te feia rave i te pane e te uaina i te oroa Haamana‘oraa i te mau matahiti i mairi? (th haapiiraa 6)










ORARAA KERISETIANO


	  Himene 93



	  Hinaaro o te amuiraa: (8 min.)



	  Manuïaraa o te faanahonahoraa: (7 min.) Pata i te video Manuïaraa o te faanahonahoraa no Titema.



	  Haapiiraa Bibilia a te amuiraa: (30 min.) jy pene 93



	  Haapotoraa o teie porotarama e to te hebedoma i mua (3 min.)



	  Himene 27 e pure















^ (Apo. 7:9) I muri iho, ite atura vau e inaha, te hoê nahoa rahi, eita e noaa ia taio, no roto mai i te mau nunaa e opu e reo atoa, o te tia noa ra i mua i te terono e i mua i te Arenio,* ma te ahu roa uouo e ma te amaa tamara i to ratou rima.

Aore ra “Fanau‘a mamoe.”


^ (Apo. 7:14) Na ô ihora vau ia ’na: “To ’u fatu, o oe tei ite.” Parau maira o ’na: “Mea na roto mai teie nei feia i te ati rahi, e ua horoi e ua faauouo ratou i to ratou ahu roa i te toto o te Arenio.



^ (Apo. 7:15-17) No reira ratou e tia noa ’i i mua i te terono o te Atua, e te pûpû nei ratou i te hoê taviniraa mo‘a ia ’na i te po e te ao i roto i to ’na hiero. E hohora mai te Atua e parahi ra i nia i te terono i to ’na tiahapa i nia ia ratou. 16 E ore roa ratou e poia e e poihâ faahou, e ore atoa ratou e paapaa i te mahana e te veavea, 17 no te mea na te Arenio i pihai iho* i te terono e aupuru e e aratai ia ratou i te mau pape pihaa o te ora. E na te Atua e tamǎrô i te roimata atoa o to ratou mata.”

Aore ra “i ropu.”


^ (Apo. 7:1) I muri iho, ite atura vau e maha melahi e tia noa ra i na poro e maha o te fenua, a tapea noa ’i i na mata‘i e maha o te fenua, ia ore te mata‘i e farara i nia i te fenua e i nia i te miti e i nia i te mau tumu raau atoa.



^ (Apo. 9:11) E arii to ratou, te melahi o te abuso. O Abadona* to ’na i‘oa na roto i te reo Hebera, o Apoluona* râ na roto i te reo Heleni.

“Haamouraa” te auraa.
“Tei haamou” te auraa o te i‘oa o te melahi.







TAO‘A RAU BIBILIA | APOKALUPO 7-9

Te haamaitai ra Iehova i te hoê nahoa rahi eita e noaa ia taio





7:9, 14-17



[image: Te hoê nahoa rahi e te ahu roa uouo to ratou e e amaa tamara i to ratou rima]



No te aha te haamaitai ra Iehova i te nahoa rahi?

	  “Te tia noa ra [ratou] i mua i te terono” o Iehova ma te turu roa i to Iehova tiaraa Arii hau ê



	  Ua oomo ratou i “te ahu roa uouo” no te faaite i to ratou tiaraa viivii ore e te parau-tia i mua ia Iehova maoti to ratou faaroo i te tusia o te Mesia



	  Te horoa ra ratou i “te hoê taviniraa mo‘a ia ’na i te po e te ao” a haamori ai ia Iehova ma te rave i te mau tutavaraa rahi e te papu





Eaha te mea tia ia ’u ia rave no te apiti i tera nahoa rahi?









^ (Apo. 7:9) I muri iho, ite atura vau e inaha, te hoê nahoa rahi, eita e noaa ia taio, no roto mai i te mau nunaa e opu e reo atoa, o te tia noa ra i mua i te terono e i mua i te Arenio,* ma te ahu roa uouo e ma te amaa tamara i to ratou rima.

Aore ra “Fanau‘a mamoe.”


^ (Apo. 7:14-17) Na ô ihora vau ia ’na: “To ’u fatu, o oe tei ite.” Parau maira o ’na: “Mea na roto mai teie nei feia i te ati rahi, e ua horoi e ua faauouo ratou i to ratou ahu roa i te toto o te Arenio. 15 No reira ratou e tia noa ’i i mua i te terono o te Atua, e te pûpû nei ratou i te hoê taviniraa mo‘a ia ’na i te po e te ao i roto i to ’na hiero. E hohora mai te Atua e parahi ra i nia i te terono i to ’na tiahapa i nia ia ratou. 16 E ore roa ratou e poia e e poihâ faahou, e ore atoa ratou e paapaa i te mahana e te veavea, 17 no te mea na te Arenio i pihai iho* i te terono e aupuru e e aratai ia ratou i te mau pape pihaa o te ora. E na te Atua e tamǎrô i te roimata atoa o to ratou mata.”

Aore ra “i ropu.”







9-15 no Titema

APOKALUPO 10-12





	  Himene 26 e pure



	  Parau omuaraa (3 min. aore ra iti a‘e)










TAO‘A RAU BIBILIA


	  “Ua haapohehia ‘na ite e piti’ e ua faatiahia mai raua”: (10 min.)

	Apo 11:3—E tohu “na ite e piti” 1 260 mahana i te maoro (w14-F 15/11 30)



	Apo 11:7—Ua haapohehia raua e te “puaa taehae”



	Apo 11:11—Ua faatiahia mai “na ite e piti” i muri a‘e “na mahana e toru e te afa”







	  A maimi i te mau poe pae varua: (8 min.)

	Apo 10:9, 10—No te aha mea “toavaava” e mea “monamona” ai te poroi i horoahia ia Ioane? (it-2-F 821 par. 1)



	Apo 12:1-5—Nafea tera mau irava i te tupuraa? (it -1-F 673 par. 6-8)



	Eaha ta te taioraa o teie hebedoma e haapii ra ia oe no nia ia Iehova?



	Eaha te tahi atu â mau poe pae varua ta oe i ite mai i roto i te taioraa Bibilia o teie hebedoma?







	  Taioraa Bibilia: (4 min. aore ra iti a‘e) Apo 10:1-11 (th haapiiraa 10)










A RAVE MAITE I TA OE TAVINIRAA


	  Video o te farereiraa matamua: (4 min.) Pata e aparau no nia i te video.



	  Farereiraa matamua: (2 min. aore ra iti a‘e) Faaohipa i te hi‘oraa no te aparauraa. (th haapiiraa 6)



	  Farereiraa matamua: (3 min. aore ra iti a‘e) Faaohipa i te hi‘oraa no te aparauraa i roto i te pororaa faanaho-ore-hia mai tei matauhia i roto i ta oe tuhaa fenua. (th haapiiraa 3)



	  Farereiraa matamua: (3 min. aore ra iti a‘e) Haamata ma te faaohipa i te hi‘oraa no te aparauraa. I muri iho, a pûpû i te hoê papai o ta tatou mauhaa no te taviniraa. (th haapiiraa 9)










ORARAA KERISETIANO


	  Himene 148



	  “Ua horomii te fenua i te anavai”: (15 min.) Aparauraa. A pata i te video Ua mahiti mai te mau taeae Korea mai te fare tapearaa.



	  Haapiiraa Bibilia a te amuiraa: (30 min.) jy pene 94



	  Haapotoraa o teie porotarama e to te hebedoma i mua (3 min.)



	  Himene 47 e pure















^ (Apo. 11:3) E poroi atu vau i ta ’u na ite e piti ia tohu 1 260 mahana ma te ahuhia i te ahu oto.”



^ (Apo. 11:7) Ia oti ta raua pororaa, e tama‘i te puaa taehae tei na roto mai i te abuso ia raua e e upootia i nia ia raua, e e taparahi pohe ia raua.



^ (Apo. 11:11) Hope a‘era na mahana e toru e te afa, e ô atura te aho* ora no ǒ mai i te Atua i roto ia raua, e tia a‘era raua i nia, e mǎta‘u roa a‘era te feia i ite ia raua.

Heleni peneuma. A hi‘o i te titionare.


^ (Apo. 10:9, 10) Haere atura vau i te melahi ra e parau atura ia horoa mai i te otaro nainai. Parau maira oia: “A rave, a amu, e toavaava to oe opu, i roto râ i to oe vaha e monamona ïa mai te meli.” 10 Rave maira vau i te otaro nainai i roto i te rima o te melahi e amu ihora, e ua monamona i roto i to ’u nei vaha, ua toavaava râ to ’u opu.



^ (Apo. 12:1-5) Itehia ’tura te hoê ohipa taipe faahiahia roa i nia i te ra‘i: te hoê vahine tei vehîhia* i te mahana, e to raro a‘e te ava‘e i to ’na na avae, e e hei 12 fetia to nia i to ’na upoo, 2 e ua hapû oia. E te auê ra oia no to ’na mauiui e te mauiui rahi fanau. 3 Itehia ’tura te tahi atu ohipa taipe i nia i te ra‘i. Inaha, te hoê teni rahi uteute mai te auahi. E hitu afii e e ahuru tara to ’na. E hitu atoa hei* to ’na, hoê i nia i te afii tataitahi. 4 E te arato ra to ’na aero i te toru o te tuhaa o te mau fetia o te ra‘i, e huri maira i raro i te fenua. E te tia noa ra te teni i mua i te vahine o te fatata i te fanau, ia nehenehe oia e horomii i ta ’na tamarii ia fanau oia. 5 Fanau maira te vahine i te hoê tamaiti, te hoê tamaroa, o te faatere i te mau nunaa atoa ma te sepeta auri. Afai-oioi-hia ’tura ta ’na tamarii i te Atua ra e i to ’na terono.

Aore ra “ahuhia.”
Aore ra “hei arii.”








[image: Te tia ra ‘na ite e piti’ o te Apokalupo i mua i te hoê mori e te hoê tumu olive]




TAO‘A RAU BIBILIA | APOKALUPO 10-12

Ua haapohehia “na ite e piti” e ua faatiahia mai raua





11:3-11

	  “Na ite e piti”: Te pǔpǔ iti o te mau taeae faatavaihia o tei aratai i te ohipa i te taime i haamauhia ’i te Faatereraa arii a te Atua i 1914



	  Haapohehia: I muri a‘e i to ratou pororaa e toru matahiti e te afa e te “ahu oto,” ua “haapohehia” ratou a tapeahia ’i ratou e a faahepohia ’i ia ore e poro faahou



	  Ora faahou mai: I te hopea o nau toru mahana e te afa taipe, ua faaorahia ratou i te taime i matara ’i ratou mai te fare tapearaa e i aratai faahou ai i te ohipa pororaa













[image: Te faatuati ra te Apokalupo 11:1, 2 i teie mau tupuraa i te hi‘opoaraa e te tamâraa o te hiero pae varua faahitihia i roto i te Malaki 3:1-3. Te faaite ra te hoho‘a tau o te parau tohu i te tamâraa o te hiero mai te hopea o te matahiti 1914 tae atu i te haamataraa o te matahiti 1919, e toru matahiti e te afa aore ra 1 260 mahana mai te hopea o te matahiti 1914 tae atu i te haamataraa o te matahiti 1918, e toru mahana e te afa mai te haamataraa o te matahiti 1918 tae atu i te haamataraa o te matahiti 1919.]







^ (Apo. 11:3-11) E poroi atu vau i ta ’u na ite e piti ia tohu 1 260 mahana ma te ahuhia i te ahu oto.” 4 O na tumu olive e piti e na mori* e piti na ite e piti, e te tia ra raua i mua i te Fatu o te fenua. 5 Ia hinaaro te tahi taata e rave ino ia raua, e na roto mai te auahi i to raua vaha e e mou to raua mau enemi i taua auahi ra. Ia hinaaro noa ’tu te tahi taata e rave ino ia raua, mea na reira ïa oia e haapohehia ’i. 6 E mana to raua no te opani i te ra‘i ia ore te ûa ia mairi i te mau mahana e tohu ai raua, e e mana to raua no te faariro i te pape ei toto e no te tairi i te fenua i te mau ati huru rau atoa i te mau taime atoa e hinaaro ai raua. 7 Ia oti ta raua pororaa, e tama‘i te puaa taehae tei na roto mai i te abuso ia raua e e upootia i nia ia raua, e e taparahi pohe ia raua. 8 E vai noa to raua tino i te aroâ o te oire rahi parau-taipe-hia Sodoma e Aiphiti, i reira atoa to raua Fatu i te haapoheraahia i nia i te pou. 9 E e hi‘o noa to te mau opu e reo e nunaa atoa i to raua tino e toru mahana e te afa, e eita ratou e faatia ia hunahia to raua tino. 10 E e oaoa te feia e parahi ra i nia i te fenua e e arearea ratou. E hapono atoa ratou i te ô te tahi i te tahi, no te mea ua haamauiui teie na peropheta e piti ia ratou. 11 Hope a‘era na mahana e toru e te afa, e ô atura te aho* ora no ǒ mai i te Atua i roto ia raua, e tia a‘era raua i nia, e mǎta‘u roa a‘era te feia i ite ia raua.

E mori avae auro teie e hitu amaa.
Heleni peneuma. A hi‘o i te titionare.








[image: Hoho‘a o te mau papai no ǒ mai i te Nunaa Amui no nia i te tapearaa i te mau Ite no Iehova i Korea i mua i te hoho‘a o te mau taeae i Korea e ahu mau auri to ratou]




ORARAA KERISETIANO

Ua horomii te fenua i te anavai





E rave rahi taime i te roaraa o te tau, ua tauturu te mau tia mana i te nunaa o Iehova. (Ezr 6:1-12; Ese 8:10-13) I teie tau atoa, ua ite tatou i “te fenua,” oia hoi te feia o teie ao e huru maitai a‘e to ratou, tei horomii i “te anavai,” oia hoi te hamani-ino-raa ta “te teni,” te Diabolo ra o Satani, i rave. (Apo 12:16) I te taime tano, ua aratai Iehova, te Atua o te faaora, i te mau tia mana ia horoa i te tamǎrûraa i to ’na nunaa.—Sal 68:20; Mas 21:1.

No te aha ïa tei te fare tapearaa noâ oe no to oe faaroo? Eiaha roa ’tu e mana‘o e aita Iehova e haapao ra ia oe. (Ge 39:21-23; Sal 105:17-20) Ia papu ia oe e haamaitaihia oe no to oe taiva ore e e itoitohia te mau taeae na te ao nei maoti to oe hapa ore.—Php 1:12-14; Apo 2:10.

A MATAITAI I TE VIDEO UA MAHITI MAI TE MAU TAEAE KOREA MAI TE FARE TAPEARAA E A PAHONO I TO MURI NEI MAU UIRAA:

	  No te aha ua tapeahia tausani o to tatou mau taeae i Korea apatoa i te roaraa o te mau matahiti?



	  Eaha tei turai i te tiripuna ia farii ia matara mai vetahi o to tatou mau taeae i rapae i te fare tapearaa?



	  E nafea tatou e tauturu ai i to tatou mau taeae na te ao nei tei te fare tapearaa noâ no to ratou faaroo?



	  E nafea tatou e faaohipa ’i i te tiamâraa ta tatou e fana‘o nei?



	  Maoti o vai i manuïa ’i tatou i mua i te tiripuna?













[image: Te hoê fare tapearaa i Korea tei tapea i te mau Ite no Iehova; te mau rata haponohia na te mau Ite no Iehova i te amaa i Korea e tei afaihia i te mau taeae tei tapeahia; te hoê metua tane e tauahi ra i ta ’na tamaiti i te taime i amui-faahou-hia ’i raua]

E nafea vau e faaohipa ’i i to ’u iho tiamâraa?









^ (Ese. 8:10-13) Ua papai ihora oia ma te i‘oa o te arii ra o Ahasueru, e ua tapao atura i te tapao a te arii, e ua tono atura i taua mau leta i te rima o te mau vea ra na nia i te puaahorofenua, e na nia i te pheradi, e te kamela, e te bekari apî: 11 ua horoahia ’tu e te arii i te ati Iuda i roto i te mau oire atoa; ia haaputuputu ratou e ia faaitoito ia ratou iho ia ora, e ia rave atu e taparahi, e ia pohe, e ia mou, te feia atoa i roto i taua mataeinaa ra ia rave mai ia ratou, e te tamarii e te vahine atoa, a rave ai i ta ratou tao‘a ei tao‘a, 12 ia hoê â mahana i te mau mataeinaa atoa o te arii ra o Ahasueru, oia te mahana hoê ahuru ma toru i te marama hoê ahuru ma piti, oia te marama ra o Adara. 13 E ia faaite-haere-hia taua ture i papaihia ra i te mau mataeinaa atoa e te mau taata atoa ra, ia faaineine te ati Iuda e ia tae i taua mahana ra, ia tahoo atu ratou i to ratou mau enemi.




^ (Apo. 12:16) Tauturu maira râ te fenua i te vahine e hamǎmǎ ihora te fenua i to ’na vaha a horomii atu ai i te anavai ta te teni i piha‘e mai roto mai i to ’na vaha.



^ (Sal. 68:20) O to matou nei Atua, o te Atua ïa e ora ’i; no te Atua hoi, no Iehova, i ora ’i tatou i te mau pohe nei.




^ (Mas. 21:1) Tei te rima o Iehova te aau o te arii, e mai te mau faataheraa pape e tioi-ê-hia ra, te tioi atoa ra oia i ta ’na vahi i hinaaro.




^ (Gen. 39:21-23) Tei pihaiiho râ Iehova ia Iosepha, e ua hamani maitai maira ia ’na, e i herehia mai oia e te tiai i taua tapearaa ra. 22 E ua tuu maira taua tiai o te fare tapearaa ra i te mau taata atoa i tapeahia i roto i taua tapearaa ra, ia Iosepha ei tiai; e te mau mea atoa ta ratou i rave ra, na Iosepha ïa i parau i rave ai. 23 Aore roa taua tiai fare tapearaa ra i hi‘o noa ’tu i te mau mea atoa i tuuhia ia Iosepha ra; tei ia ’na hoi Iehova, e te mau mea atoa ta ’na i rave ra, na Iehova ïa i faariro ei mea maitai.




^ (Sal. 105:17-20) ua tono-ê-hia na te hoê taata i mua ia ratou i Aiphiti; o Iosepha ua hoohia ïa ei tavini. 18 I mauiui to ’na avae i te tapea, ua mau hoi oia i te auri; 19 e tupu a‘era ta ’na parau i faaite-atea-hia maira, e ua tamatahia oia i te parau a Iehova. 20 Ua tono a‘era te arii i te vea e tatara ia ’na; te tavana o te mau taata ra, tei tuu ia ’na:




^ (Phil. 1:12-14) Taeae ma, te hinaaro nei au ia ite outou e ua nuu te ohipa o te parau apî oaoa no ta ’u i faaruru, 13 ua atutu hoi te parau o to ’u tapearaahia no te Mesia i rotopu i te mau tiai atoa a te emepera Roma e te tahi atu mau taata. 14 E teie nei ua puaihia mai te rahiraa o te mau taeae e tavini ra i te Fatu no to ’u tapearaahia, e ua rahi roa to ratou itoito i te faaiteraa i te parau a te Atua ma te mǎta‘u ore.



^ (Apo. 2:10) Eiaha oe e mǎta‘u i ta oe e fatata i te faaruru. Inaha, e tamau te Diabolo i te huri vetahi o outou i roto i te tapearaa ia tamata-roa-hia outou, e e hamani-ino-hia outou ahuru mahana. A tapea i to oe haapao maitai e tae noa ’tu i te pohe, e e horoa ’tu vau i te hei upoo o te ora no oe.








16-22 no Titema

APOKALUPO 13-16





	  Himene 55 e pure



	  Parau omuaraa (3 min. aore ra iti a‘e)










TAO‘A RAU BIBILIA


	  “Eiaha e mǎta‘u i te mau puaa taehae”: (10 min.)

	Apo 13:1, 2—Te horoa ra te teni i te mana i te hoê puaa taehae e hitu afii e ahuru tara to ’na (w12 1/6 10-11 par. 6)



	Apo 13:11, 15—E horoa te hoê puaa taehae e piti tara to ’na i te ora i te tii o te puaa taehae matamua (re 194 par. 26; 195 par. 30-31)



	Apo 13:16, 17—Eiaha e farii i te tapao o te puaa taehae (w09-F 15/2 4 par. 2)







	  A maimi i te mau poe pae varua: (8 min.)

	Apo 16:13, 14—E nafea te mau nunaa e haaputuputuhia ’i no “te tama‘i o te mahana rahi o te Atua Mana hope”? (w09-F 15/2 4 par. 5)



	Apo 16:21—Eaha te poroi ta tatou e faaite papu hou noa mai i te haamouraa o te ao a Satani? (w15 15/7 11-12 par. 9)



	Eaha ta te taioraa Bibilia o teie hebedoma e haapii ra ia oe no nia ia Iehova?



	Eaha te tahi atu â mau poe pae varua ta oe i ite mai i roto i te taioraa Bibilia o teie hebedoma?







	  Taioraa Bibilia: (4 min. aore ra iti a‘e) Apo 16:1-16 (th haapiiraa 10)










A RAVE MAITE I TA OE TAVINIRAA


	  Video o te farerei-faahou-raa matamua: (5 min.) Pata e aparau no nia i te video.



	  Farerei-faahou-raa matamua: (3 min. aore ra iti a‘e) Faaohipa i te hi‘oraa no te aparauraa. (th haapiiraa 2)



	  Farerei-faahou-raa matamua: (5 min. aore ra iti a‘e) Haamata ma te faaohipa i te hi‘oraa no te aparauraa. I muri iho, a faaite (eiaha râ e pata) e a aparau no nia i te video Eaha te ravehia i te hoê haapiiraa Bibilia? (th haapiiraa 11)










ORARAA KERISETIANO


	  Himene 21



	  A tapea i to oe tiaraa amui ore: (15 min.) Aparauraa. A pata i te video Tiaraa amui ore ma te mana‘o e te ohipa. I muri iho, a ui atu: E nafea tatou e faaite ai i te amui-ore-raa i mua i te mau fifi o te nunaa e i te mau ohipa poritita? I muri iho, a pata i te video Tapea i te tiaraa amui ore i te mau taurua. A ui atu: E nafea tatou e faaineine ai ia tatou iho no te mau tupuraa o te tamata i to tatou tiaraa amui ore?



	  Haapiiraa Bibilia a te amuiraa: (30 min.) jy pene 95



	  Haapotoraa o teie porotarama e to te hebedoma i mua (3 min.)



	  Himene 131 e pure















^ (Apo. 13:1, 2) E te tia noa ra oia* i nia i te one tahatai. Ite atura vau i te hoê puaa taehae mai roto mai i te miti i te fauraraa mai, hoê ahuru tara e e hitu afii to ’na, e i nia iho i to ’na mau tara, hoê ahuru ïa hei,* hoê i nia i te tara tataitahi. I nia iho râ i to ’na mau afii, e i‘oa faaino ïa. 2 Mai te nemera te puaa taehae ta ’u i ite. To ’na râ mau avae, mai to te daba ïa, e to ’na vaha mai to te liona. Horoa maira te teni i to ’na puai e to ’na terono e te mana rahi no te puaa.

Oia hoi te teni.
Aore ra “hei arii.”


^ (Apo. 13:11) Ite atura vau i te tahi atu puaa taehae mai roto mai i te fenua i te fauraraa mai. E piti tara to ’na mai to te fanau‘a mamoe, paraparau ihora râ mai te hoê teni.



^ (Apo. 13:15) Vaiihohia ’tura te piti o te puaa taehae ia horoa i te aho* i te tii o te puaa taehae matamua, a nehenehe atu ai teie tii e paraparau e e faaue ia haapohehia te feia atoa aita e haamori ra i taua tii ra.

Heleni peneuma. A hi‘o i te titionare.


^ (Apo. 13:16, 17) Te faahepo ra oia i te mau taata atoa, te feia riirii e te feia tiaraa teitei, te feia tao‘a rahi e te feia veve, te feia tiamâ e te mau tîtî, ia tapaohia ratou i nia i to ratou rima atau aore ra to ratou rae, 17 e ia ore roa te hoê taata ia hoo mai aore ra ia hoo atu, te taata ana‘e râ ua tapaohia te i‘oa aore ra te numera o te i‘oa o te puaa taehae i nia i to ’na rima atau aore ra to ’na rae.



^ (Apo. 16:13, 14) Ite atura vau e toru poroi viivii* mai te rana ra i te na rotoraa mai i te vaha o te teni e te vaha o te puaa taehae e te vaha o te peropheta haavare. 14 No ǒ mai teie mau poroi i te mau demoni e e faaroo te mau arii o te ao atoa i te reira. E faatupu teie mau poroi i te mau ohipa maere no te haaputu mai i te mau arii atoa o te fenua nei no te tama‘i o te mahana rahi o te Atua Mana hope.

“Varua viivii” na roto i te reo Heleni.


^ (Apo. 16:21) E mai te ra‘i mai, mairi maira i nia i te taata te ûa paari rahi, hoê taleni* to te ofai tataitahi. Faaino atura te taata i te Atua no te ati o te ûa paari, e ati ino mau hoi.

Hoê taleni Heleni, e 20,4 ïa kilo.







TAO‘A RAU BIBILIA | APOKALUPO 13-16

Eiaha e mǎta‘u i te mau puaa taehae





13:1, 2, 11, 15-17

A taa ’i o vai te mau puaa o te Apokalupo pene 13, aita tatou e mǎta‘u aore ra e turu ia ratou mai ta te huitaata e rave ra.

A faatuati i te puaa taitahi i ta ’na e faahoho‘a ra

TE MAU PUAA



[image: Te teni e hitu afii to ’na]

Te teni.—Apo 13:1, nota.







[image: Te hoê puaa taehae hoê ahuru tara e e hitu afii to ’na]

Te hoê puaa taehae hoê ahuru tara e e hitu afii to ’na.—Apo 13:1, 2







[image: Te hoê puaa taehae e piti tara to ’na]

Te hoê puaa taehae e piti tara to ’na mai to te fanau‘a mamoe.—Apo 13:11







[image: Te tii o te puaa taehae matamua]

Te tii o te puaa taehae matamua.—Apo 13:15














TE MAU PUAI

	  Te puai Beretane e Marite o te ao nei



	  Te Amuitahiraa o te mau Nunaa e to ’na mono, oia hoi te Nunaa Amui



	  Te Diabolo ra o Satani



	  Te mau hau faatere atoa o te patoi ra i te Atua













^ (Apo. 13:1, 2) E te tia noa ra oia* i nia i te one tahatai. Ite atura vau i te hoê puaa taehae mai roto mai i te miti i te fauraraa mai, hoê ahuru tara e e hitu afii to ’na, e i nia iho i to ’na mau tara, hoê ahuru ïa hei,* hoê i nia i te tara tataitahi. I nia iho râ i to ’na mau afii, e i‘oa faaino ïa. 2 Mai te nemera te puaa taehae ta ’u i ite. To ’na râ mau avae, mai to te daba ïa, e to ’na vaha mai to te liona. Horoa maira te teni i to ’na puai e to ’na terono e te mana rahi no te puaa.

Oia hoi te teni.
Aore ra “hei arii.”


^ (Apo. 13:11) Ite atura vau i te tahi atu puaa taehae mai roto mai i te fenua i te fauraraa mai. E piti tara to ’na mai to te fanau‘a mamoe, paraparau ihora râ mai te hoê teni.



^ (Apo. 13:15-17) Vaiihohia ’tura te piti o te puaa taehae ia horoa i te aho* i te tii o te puaa taehae matamua, a nehenehe atu ai teie tii e paraparau e e faaue ia haapohehia te feia atoa aita e haamori ra i taua tii ra. 16 Te faahepo ra oia i te mau taata atoa, te feia riirii e te feia tiaraa teitei, te feia tao‘a rahi e te feia veve, te feia tiamâ e te mau tîtî, ia tapaohia ratou i nia i to ratou rima atau aore ra to ratou rae, 17 e ia ore roa te hoê taata ia hoo mai aore ra ia hoo atu, te taata ana‘e râ ua tapaohia te i‘oa aore ra te numera o te i‘oa o te puaa taehae i nia i to ’na rima atau aore ra to ’na rae.

Heleni peneuma. A hi‘o i te titionare.


^ (Apo. 13:1) E te tia noa ra oia* i nia i te one tahatai. Ite atura vau i te hoê puaa taehae mai roto mai i te miti i te fauraraa mai, hoê ahuru tara e e hitu afii to ’na, e i nia iho i to ’na mau tara, hoê ahuru ïa hei,* hoê i nia i te tara tataitahi. I nia iho râ i to ’na mau afii, e i‘oa faaino ïa.

Oia hoi te teni.
Aore ra “hei arii.”


^ (Apo. 13:1, 2) E te tia noa ra oia* i nia i te one tahatai. Ite atura vau i te hoê puaa taehae mai roto mai i te miti i te fauraraa mai, hoê ahuru tara e e hitu afii to ’na, e i nia iho i to ’na mau tara, hoê ahuru ïa hei,* hoê i nia i te tara tataitahi. I nia iho râ i to ’na mau afii, e i‘oa faaino ïa. 2 Mai te nemera te puaa taehae ta ’u i ite. To ’na râ mau avae, mai to te daba ïa, e to ’na vaha mai to te liona. Horoa maira te teni i to ’na puai e to ’na terono e te mana rahi no te puaa.

Oia hoi te teni.
Aore ra “hei arii.”


^ (Apo. 13:11) Ite atura vau i te tahi atu puaa taehae mai roto mai i te fenua i te fauraraa mai. E piti tara to ’na mai to te fanau‘a mamoe, paraparau ihora râ mai te hoê teni.



^ (Apo. 13:15) Vaiihohia ’tura te piti o te puaa taehae ia horoa i te aho* i te tii o te puaa taehae matamua, a nehenehe atu ai teie tii e paraparau e e faaue ia haapohehia te feia atoa aita e haamori ra i taua tii ra.

Heleni peneuma. A hi‘o i te titionare.


^ (Apo. 13:1) E te tia noa ra oia* i nia i te one tahatai. Ite atura vau i te hoê puaa taehae mai roto mai i te miti i te fauraraa mai, hoê ahuru tara e e hitu afii to ’na, e i nia iho i to ’na mau tara, hoê ahuru ïa hei,* hoê i nia i te tara tataitahi. I nia iho râ i to ’na mau afii, e i‘oa faaino ïa.

Oia hoi te teni.
Aore ra “hei arii.”


^ (Apo. 13:1, 2) E te tia noa ra oia* i nia i te one tahatai. Ite atura vau i te hoê puaa taehae mai roto mai i te miti i te fauraraa mai, hoê ahuru tara e e hitu afii to ’na, e i nia iho i to ’na mau tara, hoê ahuru ïa hei,* hoê i nia i te tara tataitahi. I nia iho râ i to ’na mau afii, e i‘oa faaino ïa. 2 Mai te nemera te puaa taehae ta ’u i ite. To ’na râ mau avae, mai to te daba ïa, e to ’na vaha mai to te liona. Horoa maira te teni i to ’na puai e to ’na terono e te mana rahi no te puaa.

Oia hoi te teni.
Aore ra “hei arii.”


^ (Apo. 13:11) Ite atura vau i te tahi atu puaa taehae mai roto mai i te fenua i te fauraraa mai. E piti tara to ’na mai to te fanau‘a mamoe, paraparau ihora râ mai te hoê teni.



^ (Apo. 13:15) Vaiihohia ’tura te piti o te puaa taehae ia horoa i te aho* i te tii o te puaa taehae matamua, a nehenehe atu ai teie tii e paraparau e e faaue ia haapohehia te feia atoa aita e haamori ra i taua tii ra.

Heleni peneuma. A hi‘o i te titionare.







23-29 no Titema

APOKALUPO 17-19





	  Himene 149 e pure



	  Parau omuaraa (3 min. aore ra iti a‘e)










TAO‘A RAU BIBILIA


	  “E faaore te tama‘i o te Atua i te mau tama‘i atoa”: (10 min.)

	Apo 19:11, 14-16—E faatupu o Iesu Mesia i te haavaraa parau-tia o te Atua (w08 1/5 8 par. 2-3; it-1-F 439 par. 5)



	Apo 19:19, 20—E haamouhia te puaa taehae e te peropheta haavare (re 286 par. 24)



	Apo 19:21—E haamouhia te mau taata atoa o te patoi i te tiaraa Arii hau ê o te Atua (re 286 par. 25)







	  A maimi i te mau poe pae varua: (8 min.)

	Apo 17:8—A faataa e nafea te puaa taehae i “vai na, e aita faahou nei” e e “ho‘i faahou mai râ.” (re 247-248 par. 5-6)



	Apo 17:16, 17—E nafea tatou e ite ai e aita te haapaoraa hape e haamou-mǎrû-hia mai? (w12 1/6 20 par. 17)



	Eaha ta te taioraa Bibilia o teie hebedoma e haapii ra ia oe no nia ia Iehova?



	Eaha te tahi atu â mau poe pae varua ta oe i ite mai i roto i te taioraa Bibilia o teie hebedoma?







	  Taioraa Bibilia: (4 min. aore ra iti a‘e) Apo 17:1-11 (th haapiiraa 5)










A RAVE MAITE I TA OE TAVINIRAA


	  Video o te piti o te farerei-faahou-raa: (5 min.) Pata e aparau no nia i te video.



	  Piti o te farerei-faahou-raa: (3 min. aore ra iti a‘e) Faaohipa i te hi‘oraa no te aparauraa. (th haapiiraa 8)



	  Haapiiraa Bibilia: (5 min. aore ra iti a‘e) jl haapiiraa 8 (th haapiiraa 13)










ORARAA KERISETIANO


	  Himene 150



	  Horoa mai te itoito: (15 min.) Aparauraa. A pata i te video o te himene Horoa mai te itoito. I muri iho, a aparau no nia i to muri nei mau uiraa: Eaha te mau tupuraa o te oraraa e titauhia ’i te itoito? Eaha te mau aamu Bibilia o te faaitoito ia outou? O vai te tauturu ra ia tatou? I te mau parau hopea, a titau manihini i te taatoaraa ia tia mai no te arue ia Iehova na roto i te himene “Horoa mai te itoito” (himene no te putuputuraa).



	  Haapiiraa Bibilia a te amuiraa: (30 min.) jy pene 96



	  Haapotoraa o teie porotarama e to te hebedoma i mua (3 min.)



	  Himene 136 e pure















^ (Apo. 19:11) Ite atura vau e ua matara te ra‘i, e a hi‘o na, te hoê puaarehenua uouo. E tei parahi ra i nia iho, o Haapao maitai ïa e o Parau mau te i‘oa, e te haava ra oia e te tama‘i ra ma te parau-tia.



^ (Apo. 19:14-16) Apee atoa maira te mau nuu o te ra‘i ia ’na na nia i te mau puaarehenua uouo, e ua ahuhia ratou i te ahu lino maitai roa e te mâ e te uouo. 15 E na roto maira i to ’na vaha te hoê ‘o‘e roa e te oi no te tairi i te mau nunaa, e e faatere oia ia ratou ma te sepeta auri. Te taataahi atoa ra oia i te apoo taataahiraa vine o te riri rahi o te Atua, te Mana hope. 16 E i‘oa tei papaihia i nia iho i to ’na ahu tapo‘i, oia hoi i to ’na huha: Arii o te mau arii e Fatu o te mau fatu.



^ (Apo. 19:19, 20) E ite atura vau i te puaa taehae e te mau arii o te fenua e ta ratou mau nuu i te tahoêraa no te tama‘i i tei parahi ra i nia i te puaarehenua e i ta ’na nuu. 20 Haruhia ’tura te puaa taehae e oia atoa te peropheta haavare tei faatupu i te mau ohipa maere i mua ia ’na, i vare ai te feia tei tapaohia i te tapao o te puaa taehae e te feia e haamori ra i to ’na tii. Huri-ora-noa-hia ’tura raua toopiti atoa i raro i te roto auahi e ura puai noa ra.



^ (Apo. 19:21) Area te toea o te taata, ua pohe ïa i te ‘o‘e roa no roto mai i te vaha o tei parahi ra i nia iho i te puaarehenua. Paia a‘era te mau manu atoa i to ratou mau i‘o.



^ (Apo. 17:8) I vai na te puaa taehae ta oe i ite, aita faahou nei râ. Ua fatata râ oia i te na roto mai i te abuso, e e haamouhia oia. E te feia e parahi ra i te fenua, oia hoi te feia aita te i‘oa i papaihia i roto i te otaro o te ora mai te omuaraa mai â o teie nei ao,* e maere ïa ia ite ratou i te puaa taehae tei vai na, e aita faahou nei, o te ho‘i faahou mai râ.

Oia hoi a tamariihia ’i Adamu raua Eva.


^ (Apo. 17:16, 17) E na tara hoê ahuru ta oe i ite e te puaa taehae, e hae ïa i te vahine taiata. E haru ratou i ta ’na mau tao‘a e to ’na ahu e te mau faaneheneheraa i nia ia ’na. E amu atoa ratou i to ’na i‘o e e tanina roa ia ’na i te auahi. 17 E tuu hoi te Atua i te mana‘o i roto i to ratou aau e rave i to ’na hinaaro, oia hoi e faatupu i to ratou mana‘o hoê roa e horoa i ta ratou faatereraa na te puaa taehae e ia tupu roa ’tu te mau parau a te Atua.









[image: Iesu e te hoê ‘o‘e roa na roto i to ’na vaha, apeehia e te nuu o te ra‘i na nia i te mau puaarehenua uouo]




TAO‘A RAU BIBILIA | APOKALUPO 17-19

E faaore te tama‘i o te Atua i te mau tama‘i atoa





19:11, 14-16, 19-21

No te aha Iehova, te Atua î i te here e te hau, i tono ai i ta ’na Tamaiti, te “Arii no te hau,” no te aro i roto i te hoê tama‘i?—Ko2 13:11; Isa 9:6.

	  Mea au roa na Iehova e Iesu i te parau-tia e mea hae na raua i te ino



	  E tupu te hau e te parau-tia e a muri noa ’tu i te taime noa e haamouhia ’i te feia ino



	  “Te tama‘i ra ma te parau-tia” te nuu o te Atua i te ra‘i, faahoho‘ahia na nia i te mau puaarehenua uouo e to ratou ahu lino maitai roa e te mâ e te uouo





Eaha ta tatou e rave no te ora mai i tera tama‘i faufaa roa?—Zep 2:3









^ (Apo. 19:11) Ite atura vau e ua matara te ra‘i, e a hi‘o na, te hoê puaarehenua uouo. E tei parahi ra i nia iho, o Haapao maitai ïa e o Parau mau te i‘oa, e te haava ra oia e te tama‘i ra ma te parau-tia.



^ (Apo. 19:14-16) Apee atoa maira te mau nuu o te ra‘i ia ’na na nia i te mau puaarehenua uouo, e ua ahuhia ratou i te ahu lino maitai roa e te mâ e te uouo. 15 E na roto maira i to ’na vaha te hoê ‘o‘e roa e te oi no te tairi i te mau nunaa, e e faatere oia ia ratou ma te sepeta auri. Te taataahi atoa ra oia i te apoo taataahiraa vine o te riri rahi o te Atua, te Mana hope. 16 E i‘oa tei papaihia i nia iho i to ’na ahu tapo‘i, oia hoi i to ’na huha: Arii o te mau arii e Fatu o te mau fatu.



^ (Apo. 19:19-21) E ite atura vau i te puaa taehae e te mau arii o te fenua e ta ratou mau nuu i te tahoêraa no te tama‘i i tei parahi ra i nia i te puaarehenua e i ta ’na nuu. 20 Haruhia ’tura te puaa taehae e oia atoa te peropheta haavare tei faatupu i te mau ohipa maere i mua ia ’na, i vare ai te feia tei tapaohia i te tapao o te puaa taehae e te feia e haamori ra i to ’na tii. Huri-ora-noa-hia ’tura raua toopiti atoa i raro i te roto auahi e ura puai noa ra. 21 Area te toea o te taata, ua pohe ïa i te ‘o‘e roa no roto mai i te vaha o tei parahi ra i nia iho i te puaarehenua. Paia a‘era te mau manu atoa i to ratou mau i‘o.



^ (Kor. 2, 13:11) Taeae ma, teie ta ’u mau parau hopea, ia tamau â outou i te oaoa, i te faatitiaifarohia, i te tamahanahanahia, i te faaite i te mana‘o hoê e i te ora hau noa. Ei ia outou ra te here e te hau o te Atua.



^ (Isa. 9:6) Ua fanau mai hoi te hoê tǎmǎ na tatou, ua horoahia mai te hoê tamaiti na tatou; ei nia i to ’na ra tapono te hau vai ai: e mairihia to ’na i‘oa, ia Hau ê, e A‘o, te Atua puai, te Metua no te ui a muri atu, te Arii no te hau.




^ (Zeph. 2:3) E imi ia Iehova, e te feia i haehaa i nia i te fenua nei, o tei faatupu i te parau au na ’na ra; e imi i te parau-tia, e imi i te haehaa: peneia‘e outou o te faatapunihia ia tae i te mahana e riri ai Iehova ra.









30 no Titema 2019–5 no Tenuare 2020

APOKALUPO 20-22





	  Himene 146 e pure



	  Parau omuaraa (3 min. aore ra iti a‘e)










TAO‘A RAU BIBILIA


	  “Inaha, te hamani nei au i te mau mea apî atoa”: (10 min.)

	Apo 21:1—“Ua mou hoi te ra‘i tahito e te fenua tahito” (re 301 par. 2)



	Apo 21:3, 4—“Ua mou te mau mea tahito ra” (w14 1/1 15 par. 2-4)



	Apo 21:5—E nehenehe e tiaturi i te parau fafau a Iehova (w03 1/8 24 par. 14)







	  A maimi i te mau poe pae varua: (8 min.)

	Apo 20:5—Eaha te auraa o te parau e ua ho‘i mai “te toea o tei pohe” i te ora i te hopea o na 1 000 matahiti? (it-2-F 1149 par. 6)



	Apo 20:14, 15—Eaha “te roto auahi”? (it-2-F 101 par. 5-7)



	Eaha ta te taioraa Bibilia o teie hebedoma e haapii ra ia oe no nia ia Iehova?



	Eaha te tahi atu â mau poe pae varua ta oe i ite mai i roto i te taioraa Bibilia o teie hebedoma?







	  Taioraa Bibilia: (4 min. aore ra iti a‘e) Apo 20:1-15 (th haapiiraa 5)










A RAVE MAITE I TA OE TAVINIRAA


	  Toru o te farerei-faahou-raa: (3 min. aore ra iti a‘e) Maiti i ta oe iho irava Bibilia e horoa i te taata i te hoê titau-manihini-raa no te mau putuputuraa. (th haapiiraa 3)



	  Toru o te farerei-faahou-raa: (4 min. aore ra iti a‘e) Maiti i ta oe iho irava Bibilia e pûpû i te hoê papai haapiiraa. (th haapiiraa 9)



	  Haapiiraa Bibilia: (5 min. aore ra iti a‘e) jl haapiiraa 12 (th haapiiraa 6)










ORARAA KERISETIANO


	  Himene 57



	  “Ia aravihi atu â i roto i te taviniraa: A faaau ohie”: (15 min.) Aparauraa. A pata i te video.



	  Haapiiraa Bibilia a te amuiraa: (30 min.) jy pene 97



	  Haapotoraa o teie porotarama e to te hebedoma i mua (3 min.)



	  Himene 80 e pure















^ (Apo. 21:1) E ite atura vau i te hoê ra‘i apî e te hoê fenua apî, ua mou hoi te ra‘i tahito e te fenua tahito, e aita faahou te miti.



^ (Apo. 21:3, 4) Faaroo atura vau i te hoê reo puai no roto mai i te terono i te na ôraa: “Inaha, tei te huitaata ra te tiahapa o te Atua, e e faaea oia ia ratou ra, e e riro ratou ei nunaa no ’na. Ei pihai iho te Atua ia ratou. 4 E tamǎrô oia i te mau roimata atoa o to ratou mata. E ore roa te pohe, e ore atoa te oto e te auê e te mauiui. Ua mou hoi te mau mea tahito.”



^ (Apo. 21:5) Parau atura te Atua o te parahi ra i nia i te terono: “Inaha, te hamani nei au i te mau mea apî atoa.” Na ô atoa maira oia: “A papai, e parau papu* hoi teie e te parau mau.”

Aore ra “te nehenehe e tiaturi.”


^ (Apo. 20:5) (Aita te toea o tei pohe i ho‘i mai i te ora e ia hope roa ’tu na 1 000 matahiti.) O te tia-faahou-raa matamua teie.



^ (Apo. 20:14, 15) Hurihia ’tura te pohe raua te Apoo* i raro i te roto auahi. O te piti o te pohe te roto auahi. 15 Oia atoa te taata aita i itehia to ’na i‘oa i roto i te buka o te ora, ua hurihia ïa i raro i te roto auahi.

Aore ra “Hade,” oia hoi te menema o te huitaata. A hi‘o i te titionare.








[image: Ua hamanihia te mau patu o te Ierusalema apî i te isephe e te oire e auro maitai ïa mai te hi‘o e itehia na roto]




TAO‘A RAU BIBILIA | APOKALUPO 20-22

“Inaha, te hamani nei au i te mau mea apî atoa”





21:1-5

Ua fafau Iehova i te hamani i te mau mea apî atoa.

	  “Te hoê ra‘i apî”: Te hoê faatereraa apî o te hopoi mai i te parau-tia i te fenua nei



	  “Te hoê fenua apî”: Te hoê totaiete taata o te auraro ra i te faatereraa a te Atua e o te ora ra ia au i ta ’na mau ture aveia parau-tia



	  “Te mau mea apî atoa”: Eita tatou e haamana‘o faahou i te mau tupuraa mauiui mau i te pae tino, feruriraa e huru aau, e feruri noa râ tatou i te mau maitai te itehia i te mahana tataitahi













^ (Apo. 21:1-5) E ite atura vau i te hoê ra‘i apî e te hoê fenua apî, ua mou hoi te ra‘i tahito e te fenua tahito, e aita faahou te miti. 2 Ua ite atoa vau i te oire mo‘a, o Ierusalema apî, i te pouraa mai te ra‘i mai no ǒ i te Atua, e tei faaineinehia mai te hoê vahine i faanehenehehia no te tane ta ’na e faaipoipo. 3 Faaroo atura vau i te hoê reo puai no roto mai i te terono i te na ôraa: “Inaha, tei te huitaata ra te tiahapa o te Atua, e e faaea oia ia ratou ra, e e riro ratou ei nunaa no ’na. Ei pihai iho te Atua ia ratou. 4 E tamǎrô oia i te mau roimata atoa o to ratou mata. E ore roa te pohe, e ore atoa te oto e te auê e te mauiui. Ua mou hoi te mau mea tahito.” 5 Parau atura te Atua o te parahi ra i nia i te terono: “Inaha, te hamani nei au i te mau mea apî atoa.” Na ô atoa maira oia: “A papai, e parau papu* hoi teie e te parau mau.”

Aore ra “te nehenehe e tiaturi.”








[image: Te faaohipa ra na tuahine i te matini roro uira afaifai no te poro i te hoê taata e haapao ra i te mau puaarehenua.]




ORARAA KERISETIANO

Ia aravihi atu â i roto i te taviniraa: A faaau ohie





NO TE AHA E MEA FAUFAA ’I? E titau manihini te mau Kerisetiano faatavaihia e te mau mamoe ê atu i te mau taata atoa “ia rave noa mai i te pape ora.” (Apo 22:17) E faahoho‘a tera pape taipe i te mau faanahoraa atoa ta Iehova i rave no te mau taata auraro, a faaora ’tu ai ia ratou i te hara e te pohe. No te tauturu i te mau taata e peu e e haapaoraa ê ta ratou, e titauhia ia faaite tatou i te “parau apî oaoa e te mure ore” ma te haapao i to ratou iho hinaaro mau.—Apo 14:6.

NAFEA ÏA?

	  A maiti i te hoê tumu parau e te hoê irava Bibilia o te haaputapû i te aau o te taata o ta oe tuhaa fenua. E maiti paha oe i te tahi hi‘oraa no te aparauraa aore ra i te tahi atu ravea ta oe i faaohipa ê na e o tei manuïa. Eaha te mau tumu parau e irava Bibilia ta te taata e farii ohie? Ua itehia anei te tahi tupuraa ta te taata e feruri e e paraparau? Eaha te tano no te hoê tane aore ra no te hoê vahine?



	  A aparau ai i te taata, a aroha ’tu e a faahiti i te mau parau matauhia i roto i ta oe tuhaa fenua.—Ko2 6:3, 4



	  Ia ite maitai oe i te mau papai e video o ta tatou mauhaa no te taviniraa e tia ’i, no te faaite atu i te hoê taata tei anaanatae mai



	  A rave mai i te mau haamaramaramaraa na roto i te reo o te taata ta oe paha e farerei i roto i te tuhaa fenua



	  A faatano i te tumu parau ia au i te hinaaro mau o te taata. (Ko1 9:19-23) Ei hi‘oraa, eaha ta oe e parau a ite ai e ua ere te taata i tei herehia na roto i te pohe?





A MATAITAI I TE VIDEO E A PAHONO I TO MURI NEI MAU UIRAA:

	  Eaha te tumu parau ta te taata poro i haamata i te faaohipa e te taata tei farii ia ’na?



	  Eaha te tupuraa ta teie taata i ite i roto i to ’na oraraa?



	  Eaha te mau irava Bibilia te tano roa ’‘e i roto i tera tupuraa e no te aha?



	  E nafea oe e faatano ai i ta oe e parau i te taata o ta oe tuhaa fenua?













^ (Apo. 22:17) E te parau noa ra te varua mo‘a e te vahine o te faaipoipo i te Arenio: “A haere mai!” Ia parau atoa te taata e faaroo ra: “A haere mai!” E te taata e poihâ ra, ia haere mai ïa, e te taata atoa e hinaaro, ia rave noa mai ïa i te pape o te ora.



^ (Apo. 14:6) Ite atura vau i te tahi atu melahi e rere ra na te reva, e e parau apî oaoa e te mure ore ta ’na no te faaite atu i te feia e parahi ra i te fenua, i te mau nunaa e opu e reo atoa.



^ (Kor. 2, 6:3, 4) Eita roa ’tu matou e tuu noa ’‘e i te turoriraa i mua i te taata atoa, ia ore ta matou taviniraa ia faahapahia. 4 I roto râ i te mau tupuraa atoa, e faaite matou e e tavini matou na te Atua: na roto i te faaoromai-tamau-raa i te tamataraa e rave rahi, te ati, te ereraa, te fifi,



^ (Kor. 1, 9:19-23) E ere au i te tîtî no te tahi noa ’‘e taata, ua faariro râ vau ia ’u iho ei tavini na te taata atoa, ia noaa mai ia ’u e rave rahi â taata. 20 I te ati Iuda, ua riro vau mai te ati Iuda ra ia noaa mai ia ’u te ati Iuda. I te feia e auraro i te ture, noa ’tu aita vau e auraro ra i te ture, ua riro vau mai te huru ra e te auraro ra vau i te ture ia noaa ia ’u te feia e auraro i te ture. 21 I te feia aita e ture, ua riro vau mai te huru ra e aita atoa, ia noaa mai ia ’u te feia aita e ture, noa ’tu e tei raro a‘e vau i te ture i mua i te Atua e tei raro a‘e vau i te ture a te Mesia. 22 I te feia paruparu ua riro vau mai te taata paruparu ra ia noaa mai ia ’u te feia paruparu. Ua rave au i te mau mea atoa no te tauturu i te mau huru taata atoa ia ora mai vetahi o ratou. 23 Tera râ, no te parau apî oaoa e no te poro i taua parau ra ia vetahi ê i faariro ai au ia ’u mai te mau huru taata atoa.

^ (Apo. 7:1-9:21) I muri iho, ite atura vau e maha melahi e tia noa ra i na poro e maha o te fenua, a tapea noa ’i i na mata‘i e maha o te fenua, ia ore te mata‘i e farara i nia i te fenua e i nia i te miti e i nia i te mau tumu raau atoa. 2 E ite atura vau i te tahi atu melahi e haere mai ra na te hitiraa mai o te mahana,* tei ia ’na ra te tapao a te Atua ora. Tuô ihora oia i na melahi e maha tei faatiahia ia rave ino i te fenua e te miti a na ô ai: 3 “Eiaha e rave ino i te fenua, eiaha atoa te miti e eiaha atoa te mau tumu raau e ia oti roa i te tapaohia e matou te rae o te mau tavini a to tatou Atua.” 4 E faaroo atura vau i te numera o te feia i tapaohia, 144 000 no te mau opu atoa o te mau tamaiti a Iseraela: 5 No te opu o Iuda 12 000 tei tapaohia, no te opu o Reubena 12 000, no te opu o Gada 12 000, 6 no te opu o Asera 12 000, no te opu o Naphatali 12 000, no te opu o Manase 12 000, 7 no te opu o Simeona 12 000, no te opu o Levi 12 000, no te opu o Isakara 12 000, 8 no te opu o Zebuluna 12 000, no te opu o Iosepha 12 000, no te opu o Beniamina 12 000 tei tapaohia. 9 I muri iho, ite atura vau e inaha, te hoê nahoa rahi, eita e noaa ia taio, no roto mai i te mau nunaa e opu e reo atoa, o te tia noa ra i mua i te terono e i mua i te Arenio,* ma te ahu roa uouo e ma te amaa tamara i to ratou rima. 10 E te tuô noa ra ratou a na ô ai: “No ǒ mai te faaoraraa i to tatou Atua e parahi ra i nia i te terono, e i te Arenio.” 11 E ati a‘e te terono, te tia noa ra te mau melahi atoa e te mau matahiapo e na melahi e maha. Tipapa ihora ratou i mua i te terono e haamori atura i te Atua, 12 a na ô ai: “Amene! Ei to tatou Atua te arueraa e te hanahana e te paari e te haamauruururaa e te tura e te mana e te puai e a muri noa ’tu. Amene.” 13 Parau maira hoê o te mau matahiapo ia ’u: “O vai teie nei feia e ahu roa uouo to ratou, e nohea mai ratou?” 14 Na ô ihora vau ia ’na: “To ’u fatu, o oe tei ite.” Parau maira o ’na: “Mea na roto mai teie nei feia i te ati rahi, e ua horoi e ua faauouo ratou i to ratou ahu roa i te toto o te Arenio. 15 No reira ratou e tia noa ’i i mua i te terono o te Atua, e te pûpû nei ratou i te hoê taviniraa mo‘a ia ’na i te po e te ao i roto i to ’na hiero. E hohora mai te Atua e parahi ra i nia i te terono i to ’na tiahapa i nia ia ratou. 16 E ore roa ratou e poia e e poihâ faahou, e ore atoa ratou e paapaa i te mahana e te veavea, 17 no te mea na te Arenio i pihai iho* i te terono e aupuru e e aratai ia ratou i te mau pape pihaa o te ora. E na te Atua e tamǎrô i te roimata atoa o to ratou mata.” 
8 I to te Arenio* ofatiraa i te hitu o te tapao taati, mamû a‘era to te ra‘i afa hora. 2 E ite atura vau i na melahi e hitu e tia noa ra i mua i te Atua e e hitu pu tei horoahia na ratou. 3 Tae maira te tahi atu melahi e tia noa ihora i pihai iho i te fata, e farii auro mea no‘ano‘a* ta ’na. Horoahia maira ia ’na e rave rahi mea no‘ano‘a no te pûpû i nia i te fata auro e vai ra i mua i te terono, a pûpû ai te feia mo‘a atoa i ta ratou mau pure. 4 Pee a‘era te au auahi o te mea no‘ano‘a mai roto atu i te rima o te melahi, e te mau pure a te feia mo‘a i mua i te Atua. 5 Rave ihora râ te melahi i te farii mea no‘ano‘a, faaî ihora i taua farii ra maa auahi no nia mai i te fata, e taora ’tura i taua auahi ra i nia i te fenua. Haruru maira te patiri e te reo atoa e anapa maira te uira e aueue ihora te fenua. 6 Faaineine a‘era na melahi e hitu i te faaoto i ta ratou na pu e hitu. 7 Faaoto ihora te melahi matamua i ta ’na pu. Mairi maira te ûa paari e te auahi, anoihia i te toto, i nia i te fenua. Paapaa roa a‘era te toru o te tuhaa o te fenua e te toru o te tuhaa o te mau tumu raau e pauroa te aihere. 8 Faaoto ihora te piti o te melahi i ta ’na pu. Taorahia maira te tahi mea e au i te hoê mou‘a rahi e ura ra i te auahi i roto i te miti. Riro atura te toru o te tuhaa o te miti ei toto, 9 e pohe a‘era te toru o te tuhaa o te mau animara* i roto i te miti, e tuino–roa-hia ’tura te toru o te tuhaa o te mau pahi. 10 Faaoto ihora te toru o te melahi i ta ’na pu. Mairi maira te hoê fetia rahi anaana mai te mori mai te ra‘i mai i nia i te toru o te tuhaa o te mau anavai e i nia i te mau pape pihaa. 11 O Apesineto* te i‘oa o taua fetia ra. Toavaava ihora te toru o te tuhaa o te mau pape e mea rahi te taata tei pohe i taua mau pape ra, no te mea ua toavaavahia. 12 Faaoto ihora te maha o te melahi i ta ’na pu. Tairihia a‘era te toru o te tuhaa o te mahana e te toru o te tuhaa o te ava‘e e te toru o te tuhaa o te mau fetia, ia poiri hoi te toru o te tuhaa o te reira, e ia ore te toru o te tuhaa o te ao e maramarama mai, e to te po atoa. 13 E ite e faaroo atura vau i te hoê aeto e rere ra na te reva i te parauraa ma te reo puai: “Ua ati, ua ati, ua ati te feia e parahi ra i te fenua no te faaotoraa pu a na melahi e toru e toe ra tei fatata i te faaoto i ta ratou pu!” 
9 Faaoto ihora te pae o te melahi i ta ’na pu. E ite atura vau i te hoê fetia tei mairi i nia i te fenua mai te ra‘i mai, e ua horoahia ia ’na te taviri o te uputa o te abuso. 2 Tatara a‘era oia i te uputa o te abuso e pee maira te au auahi mai to te umu rahi ra, e poiri a‘era te mahana, oia atoa te reva, i taua au auahi ra. 3 E haere maira te vivi no roto mai i te au auahi i nia iho i te fenua, e ua horoahia ia ratou te mana, hoê â mana e to te mau pata patia o te fenua. 4 E ua parauhia ratou eiaha e rave ino noa ’‘e i te mau aihere o te fenua e te mau raau tupu e te mau tumu raau, i te feia noa râ aita te tapao a te Atua i nia i to ratou rae. 5 E ua faatiahia te mau vivi ia haamauiui i taua feia ra e pae ava‘e, eiaha râ ia haapohe ia ratou. E ia haamauiui ratou, mai ta te pata patia ïa ia tairi o ’na i te taata. 6 I taua mau mahana ra, e imi te taata i te pohe, e ore râ e itehia e ratou, e e hinaaro ratou e pohe, e maue ê râ te pohe ia ratou. 7 E ua hoho‘a te mau vivi i te mau puaarehenua tei faaineinehia no te tama‘i. Mai te hei auro to nia iho i to ratou upoo. E to ratou hoho‘a mata, mai to te taata ïa. 8 Area to ratou rouru, mai to te vahine ïa. E to ratou niho, mai to te liona ïa. 9 E tapo‘i ouma atoa to ratou mai te mau tapo‘i ouma auri. E te haruru ia tahiri to ratou mau pererau, mai te haruru ïa o te mau pereoo hutihia e e rave rahi puaarehenua e horo ra i te tama‘i. 10 E aero e e patia atoa to ratou mai to te pata patia, e to roto i to ratou aero to ratou mana no te haamauiui i te taata e pae ava‘e. 11 E arii to ratou, te melahi o te abuso. O Abadona* to ’na i‘oa na roto i te reo Hebera, o Apoluona* râ na roto i te reo Heleni. 12 Hoê noa ati tei mairi. Inaha, teie â e piti ati e na muri mai nei i teie. 13 Faaoto ihora te ono o te melahi i ta ’na pu. E faaroo atura vau i te hoê reo no ǒ mai i na tara o te fata auro e vai ra i mua i te aro o te Atua, 14 i te parauraa i te ono o te melahi e tapea ra i te pu: “A tuu i na melahi e maha tei taamuhia i te anavai rahi o Eupharate.” 15 E tuuhia a‘era na melahi e maha tei faaineinehia no te hora e no te mahana e no te ava‘e e no te matahiti e haapohe ai ratou i te toru o te tuhaa o te taata. 16 Te numera o te mau nuu o te feia faahoro puaarehenua, e 20 ïa tausaniraa i te ahuru tausani.* Ua faaroo vau i to ratou numera. 17 E mai teie to ’u ite-orama-raa i te mau puaarehenua e te feia e parahi ra i nia iho: E tapo‘i ouma uteute mai te auahi e te ninamu pa‘o e te rearea to taua feia ra. Te afii o te mau puaarehenua, mai to te liona ïa. E na roto mai i to ratou vaha te auahi e te au auahi e te mâhu taero. 18 Pohe a‘era te toru o te tuhaa o te taata i teie na ati e toru, te auahi e te au auahi e te mâhu taero no roto mai i te vaha o te mau puaarehenua. 19 To roto hoi te mana o te mau puaarehenua i to ratou vaha e to ratou aero. Mai te ophi hoi to ratou aero e e afii to taua mau aero ra. E faaohipa ratou i to ratou aero no te haamauiui i te taata. 20 Aita râ te toea o te mau taata tei ore i pohe i teie mau ati i tatarahapa i te mau ohipa a to ratou rima. Aita ratou i faaea i te haamori i te mau demoni e i te mau idolo hamanihia i te auro e te ario e te veo e te ofai e te raau, o te ore hoi e ite, e faaroo e e haere. 21 Aita atoa ratou i tatarahapa i ta ratou mau taparahiraa taata e ta ratou mau peu tahutahu e ta ratou mau peu taotoraa tia ore* e ta ratou mau eiâraa.

Aore ra “hitia o te râ.”
Aore ra “Fanau‘a mamoe.”
Aore ra “i ropu.”
Aore ra “Fanau‘a mamoe.”
Aore ra “farii auro no te tutui i te mea no‘ano‘a.”
Heleni pusuke. A hi‘o i te titionare.
Mea toavaava e te taero teie raau tupu.
“Haamouraa” te auraa.
“Tei haamou” te auraa o te i‘oa o te melahi.
E 200 ïa mirioni.
A hi‘o i te titionare.


^ (Apo. 7:1-12) I muri iho, ite atura vau e maha melahi e tia noa ra i na poro e maha o te fenua, a tapea noa ’i i na mata‘i e maha o te fenua, ia ore te mata‘i e farara i nia i te fenua e i nia i te miti e i nia i te mau tumu raau atoa. 2 E ite atura vau i te tahi atu melahi e haere mai ra na te hitiraa mai o te mahana,* tei ia ’na ra te tapao a te Atua ora. Tuô ihora oia i na melahi e maha tei faatiahia ia rave ino i te fenua e te miti a na ô ai: 3 “Eiaha e rave ino i te fenua, eiaha atoa te miti e eiaha atoa te mau tumu raau e ia oti roa i te tapaohia e matou te rae o te mau tavini a to tatou Atua.” 4 E faaroo atura vau i te numera o te feia i tapaohia, 144 000 no te mau opu atoa o te mau tamaiti a Iseraela: 5 No te opu o Iuda 12 000 tei tapaohia, no te opu o Reubena 12 000, no te opu o Gada 12 000, 6 no te opu o Asera 12 000, no te opu o Naphatali 12 000, no te opu o Manase 12 000, 7 no te opu o Simeona 12 000, no te opu o Levi 12 000, no te opu o Isakara 12 000, 8 no te opu o Zebuluna 12 000, no te opu o Iosepha 12 000, no te opu o Beniamina 12 000 tei tapaohia. 9 I muri iho, ite atura vau e inaha, te hoê nahoa rahi, eita e noaa ia taio, no roto mai i te mau nunaa e opu e reo atoa, o te tia noa ra i mua i te terono e i mua i te Arenio,* ma te ahu roa uouo e ma te amaa tamara i to ratou rima. 10 E te tuô noa ra ratou a na ô ai: “No ǒ mai te faaoraraa i to tatou Atua e parahi ra i nia i te terono, e i te Arenio.” 11 E ati a‘e te terono, te tia noa ra te mau melahi atoa e te mau matahiapo e na melahi e maha. Tipapa ihora ratou i mua i te terono e haamori atura i te Atua, 12 a na ô ai: “Amene! Ei to tatou Atua te arueraa e te hanahana e te paari e te haamauruururaa e te tura e te mana e te puai e a muri noa ’tu. Amene.”

Aore ra “hitia o te râ.”
Aore ra “Fanau‘a mamoe.”





^ ***sjj himene 63 E Ite no Iehova tatou!***


HIMENE 63

E Ite no Iehova tatou!


(Isaia 43:10-12)


	1. Hamani te mau taata

To ratou mau atua,

Haafaufaa ore ai

Te Atua mau.

E atua haavare,

Aore ite to ratou.

O Iehova râ te Atua

Mana hope hoê roa.

(FAAHO‘IRAA)

Ei Ite no Iehova,

Poro mǎta‘u ore nei.

O ’na ana‘e te Atua mau,

E tupu ta ’na i tohu.





	2. Oaoa nei tatou

E poro to ’na i‘oa

E to ’na Bas’leia

Ma te itoito rahi.

Ia ite te mau taata

Te p’rau mau e faatiamâ,

Himene ai ma te arue,

Te haamaitai te Atua.

(FAAHO‘IRAA)

Ei Ite no Iehova,

Poro mǎta‘u ore nei.

O ’na ana‘e te Atua mau,

E tupu ta ’na i tohu.





	3. Faateitei te pororaa

Te i‘oa ra Iehova

Ta te taata ino

Faaino roa.

Ia imi ïa te taata

To Iehova aroha.

Hau, oaoa fana‘o ratou

E te ora mure ore.

(FAAHO‘IRAA)

Ei Ite no Iehova,

Poro mǎta‘u ore nei.

O ’na ana‘e te Atua mau,

E tupu ta ’na i tohu.









(Hi‘o atoa Isa. 37:19; 55:11; Ezk. 3:19.)





^ (Isa. 43:10-12) Te parau maira Iehova, O outou to ’u ite; e tau tavini, i maitihia e au ra: ia ite hoi outou, e ia faaroo mai ia ’u, ia ite e, o vau te Atua mau. Aore e Atua i hamanihia i mua ’‘e ia ’u; e o muri a‘e ia ’u ra, eita e atuahia. 11 O vau, o vau ana‘e nei o Iehova; aore roa hoi e ora maori râ o vau. 12 Ua faaite au i ta ’u parau, e ua faaora hoi au: o vau tei faaite, e ere hoi i te tahi atua ê i roto ia outou: e tena na, o outou to ’u ite, e o vau te Atua, te na reira maira Iehova.




^ (Isa. 37:19) e ua huri i to ratou mau atua ra i roto i te auahi: e ere hoi ratou i te atua, e mea hamanihia ïa e te rima taata, e raau e te ofai; i pau ai ia ratou.




^ (Isa. 55:11) oia atoa te parau no roto i to ’u nei vaha; e ore e ho‘i faufaa ore noa mai ia ’u nei, e tupu râ tei opuahia e au ra; e noaa hoi te mea i faaue atu ai au ra.




^ (Ezk. 3:19) Ia a‘o râ oe i taua taata parau ino ra, e aore oia i fariu mai i taua parau ino na ’na ra, e te haerea ino no ’na ra, e pohe oia i ta ’na ra hara; ua ora râ oe ia oe iho.










^ ***mwbr19 Titema Faahororaa no te Faaineineraa no te putuputuraa Oraraa e taviniraa***

Nahoa rahi

Teie te uiraa te matara mai: Mai te peu e te “nahoa rahi,” o te mau taata ïa o te faaorahia e o te vai i nia i te fenua nei, no te aha i parauhia ’i e te ‘tia ra ratou i mua i te terono o te Atua e i mua i te Arenio’? (Apo 7:9) E faaohipahia te ta‘o ‘tia’ i roto i te Bibilia no te faaite i te tiaraa fariihia o te hoê taata aore ra pǔpǔ taata i te aro o te taata i mua ia ratou. (Sal 1:5; 5:5; Mas 22:29; Lu 1:19) Inaha te faaite ra to mua ’tu pene o te Apokalupo e te tamata ra “te mau arii o te fenua, te feia tiaraa teitei, te mau raatira o te nuu, te feia tao‘a rahi, te feia mana, te mau tîtî atoa e te feia tiamâ atoa” i te tapuni ia ratou iho “ia mo‘e [ratou] i te aro o te Atua e parahi ra i nia i te terono e i te riri o te Arenio, no te mea ua tae mai te mahana rahi o to raua riri, e o vai te ora ’tu?” (Apo 6:15-17; a hi‘o i te Lu 21:36) No reira, e au ra e ua haaputuputuhia i roto i te “nahoa rahi” te feia tei rave i te mau tutavaraa i te tau riri e ua nehenehe ratou e “tia” ei taata fariihia e te Atua e e te Arenio.



^ (Apo. 7:9) I muri iho, ite atura vau e inaha, te hoê nahoa rahi, eita e noaa ia taio, no roto mai i te mau nunaa e opu e reo atoa, o te tia noa ra i mua i te terono e i mua i te Arenio,* ma te ahu roa uouo e ma te amaa tamara i to ratou rima.

Aore ra “Fanau‘a mamoe.”


^ (Sal. 1:5) E ore e mau ai te paieti ore i te haavaraa, e te rave hara i te amuiraa o te parau-tia ra.




^ (Sal. 5:5) e ore hoi te taiata e mau i mua ia oe; te riri ra oe i te feia atoa i rave i te parau tia ore ra.




^ (Mas. 22:29) Te hi‘o ra oe i te taata itoito i te raveraa i to ’na toroa? ei mua i te aro o te hui arii ra oia e tia ’i; e ore oia e tia i mua i te aro o te feia moe ra.




^ (Luka 1:19) Pahono maira te melahi: “O vau o Gaberiela o te tia i mua i te aro o te Atua, e ua tonohia mai au no te paraparau ia oe e no te faaite atu i teie parau apî oaoa.*

Aore ra “evanelia.”


^ (Apo. 6:15-17) E tapuni atura te mau arii o te fenua, te feia tiaraa teitei, te mau raatira o te nuu, te feia tao‘a rahi, te feia mana, te mau tîtî atoa e te feia tiamâ atoa i roto i te mau ana e na roto i te mau mato o te mau mou‘a. 16 E te tamau noa ra ratou i te parau i te mau mou‘a e te mau mato: “A mairi mai i nia ia matou e ia mo‘e matou i te aro o te Atua e parahi ra i nia i te terono e i te riri o te Arenio, 17 no te mea ua tae mai te mahana rahi o to raua riri, e o vai te ora ’tu?”



^ (Luka 21:36) A vai ara ïa e a tamau i te pure ia nehenehe outou e ora ’tu i teie mau mea atoa o te tupu iho â, a tia ’tu ai i mua i te Tamaiti a te taata nei.”









^ ***mwbr19 Titema Faahororaa no te Faaineineraa no te putuputuraa Oraraa e taviniraa***

Ati

E toru ahuru tiahapa matahiti i muri a‘e i te haamouraa o Ierusalema, ua parauhia i te aposetolo Ioane, no nia i te hoê nahoa rahi no roto mai i te mau nunaa, opu e reo atoa: “Mea na roto mai teie nei feia i te ati rahi.” (Apo 7:13, 14) Inaha mai ‘na roto mai te nahoa rahi i te ati rahi,’ papu maitai ua ora mai ratou i te ati rahi. E haapapuhia te reira i roto i te Ohipa 7:9, 10 o te na ô ra: “Tei pihai iho râ te Atua ia [Iosepha], ua faaora mai ia ’na i to ’na mau ati atoa.” Ua faaorahia Iosepha i to ’na mau ati atoa. E faaite te reira e ua nehenehe o ’na e faaoromai, oia atoa e ora mai i mua i te mau mauiui ta ’na i faaruru.



^ (Apo. 7:13, 14) Parau maira hoê o te mau matahiapo ia ’u: “O vai teie nei feia e ahu roa uouo to ratou, e nohea mai ratou?” 14 Na ô ihora vau ia ’na: “To ’u fatu, o oe tei ite.” Parau maira o ’na: “Mea na roto mai teie nei feia i te ati rahi, e ua horoi e ua faauouo ratou i to ratou ahu roa i te toto o te Arenio.



^ (Ohi. 7:9, 10) Ua pohehae tera mau upoo utuafare ia Iosepha e ua hoo atu ia ’na i to Aiphiti. Tei pihai iho râ te Atua ia ’na, 10 ua faaora mai ia ’na i to ’na mau ati atoa e ua horoa ’tu i te paari e ua farii-maitai-hia oia e Pharao te arii o Aiphiti. Ua faatoroa Pharao ia ’na ei tavana i nia ia Aiphiti e to ’na utuafare taatoa.









^ ***mwbr19 Titema Faahororaa no te Faaineineraa no te putuputuraa Oraraa e taviniraa***

Nahoa rahi

O vai ratou. E itehia o vai “te nahoa rahi” i roto i te Apokalupo pene 7 e i roto i te mau irava Bibilia e tuati maitai ra i te reira. Te faaite ra te Apokalupo 7:15-17 e ‘e hohora mai te Atua i to ’na tiahapa i nia ia ratou,’ e arataihia ratou i “te mau pape pihaa o te ora” e e ‘tamǎrô te Atua i te roimata atoa o to ratou mata.’ E tuati maitai te mau parau i roto i te Apokalupo 21:2-4 i te reira: “Tei te huitaata ra te tiahapa o te Atua,” e “tamǎrô oia i te mau roimata atoa o to ratou mata” e “e ore roa te pohe.” E ere tera orama no te feia i te ra‘i, no reira hoi te “Ierusalema apî, i te pouraa mai.” No te feia râ e ora nei i nia i te fenua.



^ (Apo. 7:1-17) I muri iho, ite atura vau e maha melahi e tia noa ra i na poro e maha o te fenua, a tapea noa ’i i na mata‘i e maha o te fenua, ia ore te mata‘i e farara i nia i te fenua e i nia i te miti e i nia i te mau tumu raau atoa. 2 E ite atura vau i te tahi atu melahi e haere mai ra na te hitiraa mai o te mahana,* tei ia ’na ra te tapao a te Atua ora. Tuô ihora oia i na melahi e maha tei faatiahia ia rave ino i te fenua e te miti a na ô ai: 3 “Eiaha e rave ino i te fenua, eiaha atoa te miti e eiaha atoa te mau tumu raau e ia oti roa i te tapaohia e matou te rae o te mau tavini a to tatou Atua.” 4 E faaroo atura vau i te numera o te feia i tapaohia, 144 000 no te mau opu atoa o te mau tamaiti a Iseraela: 5 No te opu o Iuda 12 000 tei tapaohia, no te opu o Reubena 12 000, no te opu o Gada 12 000, 6 no te opu o Asera 12 000, no te opu o Naphatali 12 000, no te opu o Manase 12 000, 7 no te opu o Simeona 12 000, no te opu o Levi 12 000, no te opu o Isakara 12 000, 8 no te opu o Zebuluna 12 000, no te opu o Iosepha 12 000, no te opu o Beniamina 12 000 tei tapaohia. 9 I muri iho, ite atura vau e inaha, te hoê nahoa rahi, eita e noaa ia taio, no roto mai i te mau nunaa e opu e reo atoa, o te tia noa ra i mua i te terono e i mua i te Arenio,* ma te ahu roa uouo e ma te amaa tamara i to ratou rima. 10 E te tuô noa ra ratou a na ô ai: “No ǒ mai te faaoraraa i to tatou Atua e parahi ra i nia i te terono, e i te Arenio.” 11 E ati a‘e te terono, te tia noa ra te mau melahi atoa e te mau matahiapo e na melahi e maha. Tipapa ihora ratou i mua i te terono e haamori atura i te Atua, 12 a na ô ai: “Amene! Ei to tatou Atua te arueraa e te hanahana e te paari e te haamauruururaa e te tura e te mana e te puai e a muri noa ’tu. Amene.” 13 Parau maira hoê o te mau matahiapo ia ’u: “O vai teie nei feia e ahu roa uouo to ratou, e nohea mai ratou?” 14 Na ô ihora vau ia ’na: “To ’u fatu, o oe tei ite.” Parau maira o ’na: “Mea na roto mai teie nei feia i te ati rahi, e ua horoi e ua faauouo ratou i to ratou ahu roa i te toto o te Arenio. 15 No reira ratou e tia noa ’i i mua i te terono o te Atua, e te pûpû nei ratou i te hoê taviniraa mo‘a ia ’na i te po e te ao i roto i to ’na hiero. E hohora mai te Atua e parahi ra i nia i te terono i to ’na tiahapa i nia ia ratou. 16 E ore roa ratou e poia e e poihâ faahou, e ore atoa ratou e paapaa i te mahana e te veavea, 17 no te mea na te Arenio i pihai iho* i te terono e aupuru e e aratai ia ratou i te mau pape pihaa o te ora. E na te Atua e tamǎrô i te roimata atoa o to ratou mata.”

Aore ra “hitia o te râ.”
Aore ra “Fanau‘a mamoe.”
Aore ra “i ropu.”


^ (Apo. 7:15-17) No reira ratou e tia noa ’i i mua i te terono o te Atua, e te pûpû nei ratou i te hoê taviniraa mo‘a ia ’na i te po e te ao i roto i to ’na hiero. E hohora mai te Atua e parahi ra i nia i te terono i to ’na tiahapa i nia ia ratou. 16 E ore roa ratou e poia e e poihâ faahou, e ore atoa ratou e paapaa i te mahana e te veavea, 17 no te mea na te Arenio i pihai iho* i te terono e aupuru e e aratai ia ratou i te mau pape pihaa o te ora. E na te Atua e tamǎrô i te roimata atoa o to ratou mata.”

Aore ra “i ropu.”


^ (Apo. 21:2-4) Ua ite atoa vau i te oire mo‘a, o Ierusalema apî, i te pouraa mai te ra‘i mai no ǒ i te Atua, e tei faaineinehia mai te hoê vahine i faanehenehehia no te tane ta ’na e faaipoipo. 3 Faaroo atura vau i te hoê reo puai no roto mai i te terono i te na ôraa: “Inaha, tei te huitaata ra te tiahapa o te Atua, e e faaea oia ia ratou ra, e e riro ratou ei nunaa no ’na. Ei pihai iho te Atua ia ratou. 4 E tamǎrô oia i te mau roimata atoa o to ratou mata. E ore roa te pohe, e ore atoa te oto e te auê e te mauiui. Ua mou hoi te mau mea tahito.”









^ ***re api 115 Ua tapaohia te Iseraela a te Atua***

 4. (a) Te faahoho‘a ra na melahi e maha i te aha? (b) Eaha te tupu mai i nia i te faanahonahoraa a Satani i nia i te fenua nei ia tuu-ana‘e-hia na mata‘i e maha?

4 Mea papu e te faahoho‘a ra teie mau melahi e maha i na pǔpǔ melahi e maha ta Iehova e faaohipa ra no te tapea i te faatupu i te haavaraa e tae noa ’tu i te taime faataahia. Ia tuu ana‘e te mau melahi i na mata‘i o te riri o te Atua ia farara mai apatoerau, apatoa, hitia o te râ e tooa o te râ, e pau rahi ïa te tupu mai. Mai ta Iehova i rave i te faaohiparaa i na mata‘i e maha no te haapurara, no te faahu‘ahu‘a e no te haamou i te mau Elama i tahito, e na reira ïa oia i nia râ i te hoê tupuraa rahi roa ’tu â. (Ieremia 49:36-38) O te hoê ïa vero rahi hau atu i te haapau i te vero o ta Iehova i faatupu no te haamouraa i te nunaa ati Amona. (Amosa 1:13-15) E ore roa ’‘e te hoê tuhaa o te faanahonahoraa a Satani i te fenua nei e mau i te mahana o te riri o Iehova, ia faatia ana‘e oia i to ’na mana arii no te tau a muri noa ’tu e haere maira.—Salamo 83:15, 18; Isaia 29:5, 6.



^ par. 4 (Ier. 49:36-38) E hopoi mai au i na mata‘i e maha i nia ia Elama, no na hopea e maha o te ra‘i ra; e haapurara vau ia ratou i taua mau mata‘i atoa ra: e aore roa e fenua e ore i te taea e to Elama i faaruehia ra. 37 E haamǎta‘u hoi au ia Elama i te aro o to ratou enemi, i te aro o te feia i titau mai ia ratou ia pohe ra; e hopoi mai au i te ino i nia ia ratou, e te u‘ana o to ’u nei riri, te parau maira Iehova; e faaue au i te ‘o‘e e tipapa ia ratou, e ia hope roa ratou i te pohe ia ’u. 38 E faatia vau i tau terono i Elama, e haamou vau i te arii e te fetii arii atoa i reira, te parau maira Iehova.




^ par. 4 (Am. 1:13-15) Te parau maira Iehova; No na hapa e toru a te tamarii a Amona, e te maha hoi, e ore ai au e ruri ê ai i ta ratou utua; no te mea ua atore ratou i te vahine hapu i Gileada, ia faarahi ratou i to ratou ra vahi: 14 e tutui râ vau i te auahi i nia i te aua i Rabi, e pau hoi te mau aorai i reira, ma te umere i te mahana aroraa ra, e ma te puahiohio i te mahana vero: 15 e reva hoi to ratou arii ei tîtî; oia e te pǔpǔ arii atoa o ’na, te na reira maira Iehova.




^ par. 4 (Sal. 83:15) na reira oe i te auau ia ratou i te vero no oe ra, e ia haapeapeahia ratou i te puahiohio no oe ra.




^ par. 4 (Sal. 83:18) Ia ite te taata atoa e, o Iehova to oe i‘oa, e o oe ana‘e tei Teitei i te fenua atoa nei.




^ par. 4 (Isa. 29:5, 6) Area to mau enemi ma te rahi atoa ra, e riro ïa mai te repo hu‘a rii haihai ra; e te rahi atoa o taua feia e mǎta‘u-roa-hia ra, mai te ota ïa e puehu ra, e ore te reira e mahia, mai te amoraa mata nei â. 6 E haerehia mai oe e Iehova sabaota ra, ma te patiri, e te aueue fenua, e te reo rahi; ma te vero, e te ahoahoahuri fenua, e te auahi ura ama rahi ra.










^ ***mwbr19 Titema Faahororaa no te Faaineineraa no te putuputuraa Oraraa e taviniraa***

Abadona

O vai o Abadona, te melahi o te abuso?

I roto râ i te Apokalupo 9:11, ua faaohipahia te ta‘o “Abadona” ei i‘oa no “te melahi o te abuso.” O Apoluona te i‘oa Heleni o Abadona. O “taata haamou” te auraa o tera i‘oa. I te senekele 19, ua ravehia i te mau tutavaraa no te faataa e e tano tera parau tohu no te mau taata ra mai te Emepera Vespasien, Mohammed aore ra Napoléon. Ua parauhia e tei te pae o Satani tera melahi. Tera râ, mea maitai ia tapao e i roto i te Apokalupo 20:1-3, e itehia te hoê melahi “e te taviri o te abuso tei to ’na rima” e e tia o ’na no te Atua i te ra‘i. E ere o ’na i te pae o Satani, inaha e taamu e e huri o ’na ia Satani i roto i te abuso. Te faataa ra te buka The Interpreter’s Bible no nia i te Apokalupo 9:11: “E melahi o Abadona no te Atua, eiaha râ no Satani. E rave o ’na i te ohipa haamouraa i raro a‘e i te aratairaa o te Atua.”

I roto i te mau Papai Hebera tei hi‘opoa-noa-hia mai, e pinepine te ta‘o Hebera hurihia ei haamouraa i te faahitihia e te pohe aore ra te Apoo. I roto i te Apokalupo 1:18, te na ô ra o Iesu Mesia: “Te ora nei au e a muri noa ’tu, e tei ia ’u nei nau taviri o te pohe e o te Apoo.” E itehia to ’na mana i nia i te abuso i roto i te Luka 8:31. Te haapapu ra te Hebera 2:14 e puai to ’na no te haamou, oia atoa no te haamou ia Satani. Te faaite ra tera irava ua riro Iesu ei taata ia nehenehe oia “na roto i to ’na pohe, e haamou i te Diabolo o te faatupu i te pohe.” I roto i te Apokalupo 19:11-16, ua haapapu-roa-hia e ua faatoroa te Atua ia ’na no te haamou aore ra haapohe.



^ (Apo. 9:11) E arii to ratou, te melahi o te abuso. O Abadona* to ’na i‘oa na roto i te reo Hebera, o Apoluona* râ na roto i te reo Heleni.

“Haamouraa” te auraa.
“Tei haamou” te auraa o te i‘oa o te melahi.


^ (Apo. 20:1-3) Ite atura vau i te hoê melahi i te pouraa mai te ra‘i mai, e fifi auri rahi e te taviri o te abuso tei to ’na rima. 2 Haru ihora oia i te teni, te ophi i tahito ra, oia hoi te Diabolo ra o Satani, e taamu ihora ia ’na i te fifi 1 000 matahiti. 3 Huri atura oia ia ’na i roto i te abuso e opani atura e tamau ihora i te reira i te tapao taati, ia ore o ’na ia haavare faahou i te mau nunaa e ia hope roa ’tu na 1 000 matahiti. I muri a‘e i te reira, e tuuhia mai o ’na no te hoê taime poto noa.



^ (Apo. 9:11) E arii to ratou, te melahi o te abuso. O Abadona* to ’na i‘oa na roto i te reo Hebera, o Apoluona* râ na roto i te reo Heleni.

“Haamouraa” te auraa.
“Tei haamou” te auraa o te i‘oa o te melahi.


^ (Apo. 1:18) o vau teie e ora nei. I pohe na vau, inaha râ, te ora nei au e a muri noa ’tu, e tei ia ’u nei nau taviri o te pohe e o te Apoo.*

Aore ra “Hade,” oia hoi te menema o te huitaata. A hi‘o i te titionare.


^ (Luka 8:31) Taparu a‘era ratou ia ’na eiaha e faaue ia ratou ia haere i roto i te abuso.



^ (Heb. 2:14) I te mea hoi e e taata* te mau “tamarii rii,” ua riro atoa mai ïa oia ei taata, a nehenehe atu ai oia, na roto i to ’na pohe, e haamou i te Diabolo o te faatupu i te pohe,

“E toto e e i‘o” na roto i te reo Heleni.


^ (Apo. 19:11-16) Ite atura vau e ua matara te ra‘i, e a hi‘o na, te hoê puaarehenua uouo. E tei parahi ra i nia iho, o Haapao maitai ïa e o Parau mau te i‘oa, e te haava ra oia e te tama‘i ra ma te parau-tia. 12 To ’na na mata, e auahi ura ïa, e mea rahi te hei* i nia i to ’na upoo. E i‘oa tei papaihia i nia iho ia ’na aita hoê i ite i te reira o ’na ana‘e râ, 13 e ua ahuhia oia i te hoê ahu tapo‘i tei tafetafeta i te toto, e o Te Parau a te Atua to ’na i‘oa. 14 Apee atoa maira te mau nuu o te ra‘i ia ’na na nia i te mau puaarehenua uouo, e ua ahuhia ratou i te ahu lino maitai roa e te mâ e te uouo. 15 E na roto maira i to ’na vaha te hoê ‘o‘e roa e te oi no te tairi i te mau nunaa, e e faatere oia ia ratou ma te sepeta auri. Te taataahi atoa ra oia i te apoo taataahiraa vine o te riri rahi o te Atua, te Mana hope. 16 E i‘oa tei papaihia i nia iho i to ’na ahu tapo‘i, oia hoi i to ’na huha: Arii o te mau arii e Fatu o te mau fatu.

Aore ra “hei arii.”








^ ***th api 8 Taioraa ma te tano***


HAAPIIRAA 5

Taioraa ma te tano



Timoteo 1, 4:13

TE FA: A taio i tei papaihia ma te tano e te reo puai.

TE TITAUHIA IA RAVE:

	  A faaineine maitai. A feruri eaha te tumu i papaihia ’i teie parau. A haamataro i te taio ma te hi‘o i te mau ta‘o i muri mai. Eiaha e faaô mai i te parau o tei ore i papaihia, eiaha e ou‘a aore ra e mono i te hoê ta‘o. A haapao maite atoa i te mau tapao tomaraa.

A ani i te hoê hoa ia faaroo i ta oe taioraa e ia faaite atu eaha te mau parau ta oe i ore i taio maitai.








	  A faahiti i te mau parau ma te tano maitai. Eaha te nehenehe e rave aita ana‘e oe i ite e nafea ia taio i te hoê ta‘o? A hi‘o i roto i te hoê titionare, a faaroo i te taioraa haruharuhia aore ra a ani i te tauturu i te tahi taata aravihi i te taio.



	  Ia taa maitai te taata i ta oe mau parau. A faahiti i te mau parau ma te papu. A faateitei i te upoo e a hamǎmǎ maitai i te vaha. A tutava i te taio i te mau tuhaa atoa o te hoê ta‘o.

Ia ore te taata ia huru ê i ta oe taioraa, a faahiti i te mau parau mai ta oe e rave ra i te mau mahana atoa.















^ (Tim. 1, 4:13) A tamau i te haamataro i te taio maitai i mua i te taata atoa, e te a‘o* atu e te haapii atu, e ia tae roa ’tu vau.

Aore ra “faaitoito.”








^ ***th api 15 Mahanahana e te hamani maitai***


HAAPIIRAA 12

Mahanahana e te hamani maitai



Tesalonia 1, 2:7, 8

TE FA: A paraparau ma te haavare ore e ia ite atoa te taata te tâu‘a ra oe ia ratou.

TE TITAUHIA IA RAVE:

	  A feruri i te taata. A feruri i te mau fifi ta ratou e faaruru ra e i to ratou huru.



	  A maiti maitai i ta oe mau parau. A imi i te ravea no te tamahanahana e no te faaitoito i te taata. Eiaha ta oe mau parau ia haaparuparu atu. Eiaha atoa e faahapa i te feia o te tahi atu haapaoraa e ta ratou mau tiaturiraa.



	  A tâu‘a ia vetahi ê. A faaite na roto i te toparaa reo mǎrû, te aparaa rima tano e te mata maitai e te oaoa.

Eiaha e faariro i te tahua ei vahi hautiraa a riro atu ai oe ei mataitairaa na te taata. Eiaha e faahua, a paraparau râ ma te haavare ore e te mǎrû.















^ (Tes. 1, 2:7, 8) Tera râ, e feia hamani maitai matou i rotopu ia outou, e mai te hoê metua vahine e faatamaa ra e e aupuru ra* i ta ’na iho mau tamarii. 8 E no te rahi o to matou here ia outou, ua faaoti papu matou e faaite atu* i te parau apî oaoa a te Atua e e horoa atoa i to matou ora* no te tauturu atu, no te mea ua here roa matou ia outou.

Aore ra “e poihere ra.”
“Ua oaoa matou i te faaite atu” na roto i te reo Heleni.
Heleni pusuke. A hi‘o i te titionare.








^ ***w16 Tenuare api 23-25 “E haere atoa matou” na muri ia outou***


MEA FAUFAA ANEI IA HAAPEAPEA NO NIA I TE NUMERA O TE RAHIRAA O TE TAATA

12, 13. No te aha e ere i te mea faufaa ia haapeapea tatou no nia i te numera o te rahiraa o te taata e rave ra i te pane e te uaina i te Oroa haamana‘oraa?

12 E rave rahi matahiti, ua iti te numera o te rahiraa o te taata tei rave i te pane e te uaina i te Oroa haamana‘oraa. Aita i maoro a‘enei, te maraa noa ’tu ra teie numera i te mau matahiti atoa. Mea faufaa anei ia haapeapea tatou no te reira? Aita. E hi‘o ana‘e i te tumu.

13 ‘Ua ite Iehova i to ’na taata.’ (Tim. 2, 2:19) Taa ê atu ia Iehova, aita te mau taeae o te taio ra i te rahiraa o te taata o te rave ra i te pane e te uaina i te Oroa haamana‘oraa i ite o vai tei faatavai-mau-hia ra. Te vai atoa ra i roto te feia e mana‘o ra e ua faatavaihia ratou, aita râ hoi. Ei hi‘oraa, ua faaea te tahi mau taata o tei rave i te pane e te uaina i te na reira. No vetahi, e ma‘i paha to ratou i te pae feruriraa aore ra i te pae o te huru aau, ua mana‘o ratou e e faatere ratou e te Mesia i te ra‘i. Oia mau, aita i papu maitai ia tatou ehia taata tei faatavaihia e toe ra i te fenua nei.

14. Eaha ta te Bibilia e parau ra no nia i te numera o te feia faatavaihia e toe mai i te fenua nei a haamata ’i te ati rahi?

14 Tei te mau tuhaa atoa o te fenua nei te feia faatavaihia i te taime e tae mai ai Iesu no te rave ia ratou no te ra‘i. Te parau ra te Bibilia no nia ia Iesu e “na ’na e tono i ta ’na ra mau melahi ma te pu oto rahi ra, e na ratou e haaputu i to ’na feia i maitihia ra no na apoo mata‘i e maha ra, mai te tahi pae ra‘i e tae noa ’tu i te tahi pae ra‘i.” (Mat. 24:31) Te faaite atoa ra te Bibilia e i te roaraa o te anotau hopea, e iti mai te numera o te taata faatavaihia e toe ra i te fenua nei. (Apo. 12:17) Aita râ te Bibilia e parau ra ehia taata faatavaihia e toe mai a haamata ’i te ati rahi.

15, 16. Eaha ta tatou e hinaaro mau ra no te taa no nia i na 144 000 taata maitihia e Iehova?

15 Na Iehova e faaoti i te taime e maiti ai o ’na i te feia faatavaihia. (Roma 8:28-30) Ua haamata Iehova i te maiti i te feia faatavaihia i muri iho a faatia-faahou-hia mai ai Iesu mai te pohe mai. E hanere tiahapa matahiti i muri a‘e i te reira, aita te rahiraa o te taata o tei parau e e Kerisetiano ratou i pee maite i te hi‘oraa o te Mesia. Oia atoa i taua mau matahiti ra, ua faatavai Iehova vetahi mau taata e Kerisetiano mau ratou. E au ratou i te sitona o ta Iesu i parau e e tupu te reira i rotopu i te zizania. (Mat. 13:24-30) I te roaraa o te anotau hopea, ua maiti noa Iehova i te taata o te apiti i na 144 000 taata. No reira, ia maiti te Atua vetahi o taua mau taata ra hou te hopea, e rave iho â oia i te mea maitai. (Isa. 45:9; Dan. 4:35; a taio i te Roma 9:11, 16.) E mea tia ia ore tatou e haa mai te mau taata rave ohipa o te riri ra i te huru o to ratou fatu i nia i te feia i haamata i te rave i te ohipa i te hora hopea.—A taio i te Mataio 20:8-15.

16 Aita ta te taatoaraa o te feia tei te ra‘i to ratou tiaturiraa e tuhaa i roto i “te tavini haapao maitai e te paari.” (Mat. 24:45-47) Mai i te senekele matamua, te faaohipa ra Iehova e Iesu i te tahi noa mau taata i teie mahana no te faatamaa, oia hoi no te haapii atu i te rahiraa taata. E i teie mahana, mea iti roa te mau Kerisetiano faatavaihia e e hopoia ta ratou no te horoa i te maa na te nunaa o te Atua i te taime tano.





^ par. 13 (Tim. 2, 2:19) Noa ’tu râ, te mau papu noa ra te niu ta te Atua i haamau ma teie tapao i nia iho: “Ua ite Iehova* i to ’na mau taata,” e “Ia haapae te feia atoa e tiaoro ra i te i‘oa o Iehova* i te parau-tia ore.”

A hi‘o i te titionare.
A hi‘o i te titionare.


^ par. 14 (Mat. 24:31) E tono atoa ’tu oia i ta ’na mau melahi e ia oto rahi te pu e haaputuputu ai ratou i to ’na mau taata maitihia mai apatoerau, apatoa, hitia o te râ e tooa o te râ, mai te hoê pae o te ra‘i e tae atu i te tahi pae.



^ par. 14 (Apo. 12:17) Hae roa ihora te teni i te vahine, e haere atura e faatupu i te tama‘i i te toea o te huaai* o te vahine, o te haapao ra i te mau faaueraa a te Atua e tei ia ratou ra te ohipa faaiteraa i te parau no Iesu.

“Huero” na roto i te reo Heleni.


^ par. 15 (Roma 8:28-30) Ua ite tatou e ua faanaho maitai te Atua i ta ’na mau raveraa atoa no te maitai o te feia e here ra ia ’na, te feia hoi i titau-manihini-hia no ta ’na opuaraa, 29 no te mea te feia ta te Atua i farii na mua, o ta ’na atoa ïa i faataa a‘ena ia tia maitai ratou i te hoho‘a o ta ’na Tamaiti ia riro oia ei tamaiti fanau-matamua-hia i rotopu e rave rahi taeae. 30 Hau atu â, te feia ta te Atua i faataa, o ta ’na atoa ïa i titau manihini, e ta ’na i titau manihini, o ta ’na atoa ïa i faariro ei taata parau-tia. E o ta ’na i faariro ei taata parau-tia, o ta ’na atoa ïa i faahanahana.



^ par. 15 (Mat. 13:24-30) Horoa ’tura oia i te tahi atu faahoho‘araa a parau ai: “E nehenehe e faaau i te Faatereraa arii o te ra‘i i te hoê taata tei ueue i te huero maitai i roto i ta ’na faaapu. 25 A taoto noa ’i râ te taata atoa, haere maira to ’na enemi e ueue i te zizania* i te vahi i ueuehia ’i te sitona, e haere ê atura. 26 I te oteoraa mai te sitona e te hoturaa mai, tupu atoa maira te zizania. 27 Haere maira te mau tavini a te fatu fare, e na ô maira ia ’na: ‘E te Fatu, e ere anei i te huero maitai ta oe i ueue i roto i ta oe faaapu? Nohea mai ïa te zizania?’ 28 Parau atura oia: ‘Na te hoê enemi i rave i te reira.’ Na ô maira te mau tavini: ‘E hinaaro anei oe ia haere matou e hutihuti i te zizania?’ 29 Parau ihora oia: ‘Eiaha, a‘unei outou e hutihuti mai ai i te zizania e te sitona atoa. 30 A vaiiho ia tupu apipiti e ia auhune noa ’tu, e ia tae i te ootiraa, na ’u e parau i te feia ooti: A hutihuti na mua i te zizania e a taamu ia taninahia i te auahi e a haaputu i muri iho i te sitona i roto i ta ’u fare vairaa maa.’”

E aihere taero teie tei hoho‘a i te sitona.


^ par. 15 (Isa. 45:9) E pohe to ’na to tei mârô i tei hamani ia ’na ra! ia na reira noa ’tu te potera i te mau potera e rave i te repo nei. E parau atu anei te araea i te potera, Eaha ta oe e rave na? e parau anei ta oe e rave ra, Aitâ o ’na e rima?




^ par. 15 (Dan. 4:35) E te taata atoa o te ao nei, mai te faufaa ore ïa i ta ’na haapaoraa: e te rave nei oia i tana hinaaro i te nuu atoa o te ra‘i ra, e te taata atoa o te fenua nei: e aore roa e faaore i ta ’na e rave ra, e e tia hoi ia parau atu e, Te aha noa na oe?




^ par. 15 (Roma 9:11) Aita te taata ta te Atua i maiti no ta ’na opuaraa i maitihia ia au i ta ’na mau ohipa, ia au râ i te hinaaro o te Atua. No reira, hou na maehaa a fanauhia mai ai e hou raua a rave ai i te mea maitai aore ra i te mea ino



^ par. 15 (Roma 9:16) No reira, tei te Atua ïa te parau, e Atua aroha* hoi oia, e ere râ tei te taata e hinaaro ra aore ra e tutava ra.*

Aore ra “aroha hamani maitai.”
“Aore ra e horo ra” na roto i te reo Heleni.


^ par. 15 (Mat. 20:8-15) E ahiahi ihora, parau atura te fatu faaapu vine i ta ’na tiaau ohipa: ‘A pii i te mau rave ohipa no te aufau ia ratou, te feia hopea na mua e tae atu i te feia matamua.’ 9 Haere maira to te 11 o te hora, horoahia ’tura na ratou tataitahi hoê denari.* 10 I to te feia matamua taeraa mai, mana‘o ihora ratou e e hau a‘e ta ratou moni, hoê noa râ denari* tei horoahia ’tu na ratou atoa. 11 A rave ai ratou i ta ratou moni, amuamu a‘era ratou i te fatu faaapu vine 12 e parau maira: ‘Ua rave teie feia hopea i te ohipa hoê noa hora, hoê â râ moni ta oe i aufau na ratou e na matou tei rohirohi i te ohiparaa i raro a‘e i te veavea o te mahana e ahiahi noa ’tu!’ 13 No te pahono râ i te hoê o ratou, na ô atura te fatu faaapu vine: ‘Aita vau i taviri ia oe. Aita anei tâua i faaau no te hoê denari?* 14 A rave i ta oe moni e a haere. Te hinaaro nei au e horoa na te feia hopea hoê â moni ohipa e ta oe. 15 E ere anei na ’u e faaoti e faaohipa i ta ’u mau tao‘a mai ta ’u e hinaaro? Aore ra e mata nounou* anei to oe no te mea e taata maitai au?’*

A hi‘o i te titionare.
A hi‘o i te titionare.
A hi‘o i te titionare.
“Ino” na roto i te reo Heleni.
Aore ra “horoa noa vau.”


^ par. 16 (Mat. 24:45-47) O vai hoi te tavini haapao maitai e te paari ta to ’na fatu i faatoroa i nia i te mau tavini o to ’na utuafare, no te horoa ’tu i ta ratou maa i te taime tano? 46 E oaoa taua tavini ra ia tae mai to ’na Fatu a ite atu ai e te na reira ra oia! 47 Oia mau ta ’u e parau atu: E faatoroa oia ia ’na ei tiaau i ta ’na mau faufaa atoa.









^ ***th api 9 Faaohiparaa papu i te mau Papai***


HAAPIIRAA 6

Faaohiparaa papu i te mau Papai



Ioane 10:33-36

TE FA: Eiaha e taio noa i te hoê irava ma te ore e horoa i te faataaraa. A ara maitai ia taa i te taata te tuatiraa e vai ra i roto i te irava i taiohia e te mana‘o faufaa ta oe e hinaaro e faaite.

TE TITAUHIA IA RAVE:

	  A haamatara mai i te mau ta‘o faufaa. Ia oti te taioraa o te irava, a haamatara mai i te mau ta‘o o te tuati i te mana‘o faufaa. E nehenehe oe e taio faahou i tera mau ta‘o aore ra e faahiti i te hoê uiraa o te tauturu i te taata ia ite i te mau ta‘o faufaa.

Ia faahiti oe i te tahi atu mau ta‘o no te faataa i te mana‘o faufaa o te irava, a maiti maitai i ta oe mau parau ia tuati noa â te reira i te irava Bibilia.








	  A haapapu i te mana‘o faufaa. Ia taio oe i te hoê irava taa maitai, a faataa mea nafea te mau parau i roto i te irava e haamatara ’i i te mana‘o faufaa.

Ia matara noa ta oe Bibilia a faataa ’i oe i te irava. E tauturu te reira i te taata ia taa mea nafea ta oe mau faataaraa e tuati ai i te mau parau i roto i te irava.








	  A faaite e nafea ia faaohipa. Eiaha e faataa i te mau tuhaa rii atoa. A feruri eaha ta te taata i ite ê na no nia i te tumu parau. A faataa noa i te mau mana‘o o te faaite e nafea ia faaohipa i ta te Bibilia e haapii ra.










^ (Ioa. 10:33-36) Pahono maira te ati Iuda: “E ere no te tahi ohipa maitai e pehi ai matou ia oe i te ofai, no te faaino râ i te Atua, no te mea te parau nei oe e e atua oe, e taata noa hoi oe.” 34 Na ô atura Iesu: “Aita anei i papaihia i roto i ta outou mau Papai mo‘a,* ‘I parau na vau: “E atua outou”’?* 35 Ua parau te Atua e e ‘atua’ te feia ta ta ’na parau e faautua ra, e eita hoi e tia ia taui i te mau Papai. 36 O vau nei râ ta te Atua i haamo‘a e i tono mai i roto i teie nei ao. No te aha ïa outou e parau mai ai: ‘Te faaino ra oe i te Atua,’ no to ’u parauraa e e Tamaiti au na te Atua?

“Ture” na roto i te reo Heleni.
Aore ra “Mai te mau atua outou.”








^ ***sjj himene 93 Haamaitai mai ia matou tei amui mai***


HIMENE 93

Haamaitai mai ia matou tei amui mai


(Hebera 10:24, 25)


	1. E Iehova haamaitai mai

Ia matou tei amui mai.

Pure nei matou ia oe

Ho mai to varua mo‘a.



	2. E te Fatu haamaitai mai

Ta matou haamoriraa.

Haapii mai ia poro matou

I to P’rau ma te here.



	3. Haamaitai mai na ia matou,

Ho mai na to oe hau.

Faateitei matou ia oe

Iehova Arii hau ê.







(Hi‘o atoa Sal. 22:22; 34:3; Isa. 50:4.)





^ (Heb. 10:24, 25) E e mana‘o ana‘e te tahi i* te tahi, a turai atu ai te tahi i te tahi ia faaite i te here e ia rave i te mau ohipa maitai roa, 25 eiaha e faarue i ta tatou mau putuputuraa, mai ta vetahi i matau, ia faaitoito râ te tahi i te tahi, e ia rahi atu â a ite ai outou i taua mahana ra e fatata mai ra.

Aore ra “e haapeapea ana‘e no te tahi e,” “e tâu‘a ana‘e te tahi i.”


^ (Sal. 22:22) E faaite au i to i‘oa i to ’u ra mau taeae; ei rotopu i te amuiraa ra e haamaitai atu ai au ia oe.




^ (Sal. 34:3) E haamaitai tatou ia Iehova; tatou atoa te faateitei i to ’na i‘oa.




^ (Isa. 50:4) Ua horoa mai te Fatu ra o Iehova ia ’u i te arero o te feia ite, ia tia ia ’u ia parau atu i te parau au i tei rohirohi ra. Te faaara nei oia i tera poipoi, i tera poipoi, te faaara nei oia i tau tari‘a, ia haapao vau mai te taata e haapii ra.










^ ***jy api 218-api 219 par. 3 E faaitehia mai te Tamaiti a te taata***


PENE 93

E faaitehia mai te Tamaiti a te taata


LUKA 17:20-37

	           TEI ROTOPU TE FAATERERAA ARII IA RATOU



	           EAHA TE TUPU IA FAAITEHIA MAI IESU?








Tei Samaria aore ra Galilea â Iesu. Ui maira te mau Pharisea ia ’na afea te Faatereraa arii e tae mai ai, ma te unauna rahi i to ratou mana‘o. Na ô atura oia: “Eita te Faatereraa arii a te Atua e tae mai a ite atu ai te taata, e ore atoa e parauhia: ‘A hi‘o na, to ǒ nei!’ aore ra: ‘A hi‘o na, to ǒ atu!’ Inaha, tei rotopu te Faatereraa arii a te Atua ia outou.”—Luka 17:20, 21.

Ua mana‘o paha vetahi e te parau ra Iesu e te mana ra te Faatereraa arii i roto i te aau o te mau tavini a te Atua. E ere râ te reira. Aita te Faatereraa arii i roto i te aau o te mau Pharisea ta Iesu e paraparau ra, tei rotopu râ ia ratou. Tei rotopu hoi ia ratou te Arii o te Faatereraa arii ta te Atua i maiti, o Iesu.—Mataio 21:5.

Eita e ore e i muri iho i to te mau Pharisea haereraa i faataa ’tu â ’i Iesu i ta ’na mau pǐpǐ i te taeraa mai o te Faatereraa arii. No nia i te tau o to ’na ho‘iraa mai ei Arii o te Faatereraa arii, ua faaara ’tu oia na mua: “E tae mai te mau mahana e hinaaro ai outou e ite i te tau e ho‘i mai ai te Tamaiti a te taata nei, eita râ outou e ite atu i te reira.” (Luka 17:22) Te faaite ra Iesu e a muri a‘e te Tamaiti a te taata e faatere ai i roto i te Faatereraa arii. I tiai ru na paha te tahi mau pǐpǐ i te reira. Ua tiai â râ ratou e tae roa i te taime ta te Atua i faataa e tae mai ai te Tamaiti a te taata.

Parau atura Iesu: “E na ô atoa mai te taata ia outou: ‘A hi‘o na, to ǒ atu!’ aore ra: ‘A hi‘o na, to ǒ nei!’ Eiaha e haere atu, eiaha atoa e pee ia ratou. Mai te uira hoi e anapa mai te hoê pae ra‘i i te tahi atu pae ra‘i, mai tera atoa ïa i taua mahana ra e faaitehia mai ai te Tamaiti a te taata.” (Luka 17:23, 24) E nafea ta Iesu mau pǐpǐ e ore ai e pee i te mau Mesia haavare? Ua parau Iesu e ia haere mai te Mesia mau, mai te uira ïa e itehia mai te hoê pae ra‘i i te tahi atu pae ra‘i. E taa maitai ïa i te feia e haapao maite ra e ua tae mai te tau o to ’na ho‘iraa mai ei Arii o te Faatereraa arii.

Faaau atura Iesu i te tau o to ’na ho‘iraa mai i tei tupu i tahito ra no te faaite i te huru o te taata: “Mai i te tau o Noa, oia atoa ïa i te tau o te Tamaiti a te taata . . . Mai i te tau atoa o Lota: Te tamaa ra te taata, te inu ra, te hoo mai ra, te hoo atu ra, te tanu ra, te patu ra. I te mahana râ i faarue ai Lota ia Sodoma, mairi maira te auahi e te mau ofai ura mai te ra‘i mai e mou a‘era ratou pauroa. Mai tera atoa ïa ia tae i te mahana e faaitehia mai ai te Tamaiti a te taata.”—Luka 17:26-30.

Aita Iesu e parau ra e ua haamouhia te taata o to Noa tau e to Lota no te mea ua tamaa ratou, ua inu, ua hoo mai, ua hoo atu, ua tanu e ua patu. Ua rave atoa hoi Noa e o Lota e to raua utuafare vetahi o teie mau mea matauhia o te oraraa. Ua na reira atoa te tahi atu, aita râ ratou i haapao noa ’‘e i te hinaaro o te Atua, aita atoa i tâu‘a i te tau ta ratou e ora ra. No reira Iesu i a‘o ai i ta ’na mau pǐpǐ ia haapao i te hinaaro o te Atua e ia rohi i te rave i te reira. Te faaite ra ïa oia i te ravea e paruruhia ’i, e ora ’tu ai ratou ia tae mai te haamouraa a te Atua a muri a‘e.

Eiaha te mau pǐpǐ e vaiiho i te mau mea o teie nei ao, te mau mea “i muri,” ia haafifi ia ratou. Na ô atura Iesu: “I taua mahana ra, te taata i nia iho i to ’na fare e to roto ta ’na mau tao‘a i te fare, eiaha ïa e pou mai e tii i ta ’na mau tao‘a, e oia atoa te taata i roto i te faaapu, eiaha ïa e ho‘i i muri. A haamana‘o i te vahine a Lota.” (Luka 17:31, 32) Ua riro oia ei pou miti.

Faataa ’tura â Iesu i ta ’na mau pǐpǐ i te ohipa e tupu ia faatere mai te Tamaiti a te taata ei Arii: “I taua po ra, e piti taata to nia i te hoê â ro‘i. E ravehia hoê, e vaiihohia râ te tahi.” (Luka 17:34) E faaorahia ïa vetahi, e vaiihohia râ te tahi atu, a pohe atu ai.

Ui maira te mau pǐpǐ: “Ihea ïa, e te Fatu?” Pahono atura Iesu: “I te vahi e tino pohe to reira e amui atoa mai ai te mau aeto.” (Luka 17:37) E riro vetahi mai te mau aeto o te ite atea. E amui teie mau pǐpǐ i te Mesia mau, te Tamaiti a te taata, a muri a‘e. I taua taime ra e haapii ai Iesu i ta ’na mau pǐpǐ haapao maitai i te parau mau o te faaora.



	            Eaha te auraa tei rotopu te Faatereraa arii i te mau Pharisea?



	            Mea nafea te tau o te ho‘iraa mai o te Mesia i riro ai mai te anapa uira?



	            No te aha e titauhia ’i ia vai ara ta Iesu mau pǐpǐ ia tae mai te Tamaiti a te taata?











^ (Luka 17:20-37) I te hoê mahana, ua ui mai te mau Pharisea ia ’na afea te Faatereraa arii a te Atua* e tae mai ai. Pahono atura oia: “Eita te Faatereraa arii a te Atua e tae mai a ite atu ai te taata, 21 e ore atoa e parauhia: ‘A hi‘o na, to ǒ nei!’ aore ra: ‘A hi‘o na, to ǒ atu!’ Inaha, tei rotopu te Faatereraa arii a te Atua ia outou nei.” 22 Na ô atura oia i ta ’na mau pǐpǐ: “E tae mai te mau mahana e hinaaro ai outou e ite i te tau e ho‘i mai ai te Tamaiti a te taata nei, eita râ outou e ite atu i te reira. 23 E na ô atoa mai te taata ia outou: ‘A hi‘o na, to ǒ atu!’ aore ra: ‘A hi‘o na, to ǒ nei!’ Eiaha e haere atu, eiaha atoa e pee ia ratou. 24 Mai te uira hoi e anapa mai te hoê pae ra‘i i te tahi atu pae ra‘i, mai tera atoa ïa i taua* mahana ra e faaitehia mai ai te Tamaiti a te taata nei. 25 Ia roohia râ oia na mua i te mauiui rahi e ia vahavahahia e teie nei u‘i e tia ’i. 26 E mai i te tau o Noa, oia atoa ïa i te tau o te Tamaiti a te taata nei: 27 Te tamaa ra te taata, te inu ra, te faaipoipo ra te tane, te horoahia ra te vahine ia faaipoipo e tae roa i te mahana i tomo ai Noa i roto i te araka, o te diluvi maira e mou a‘era ratou pauroa. 28 Mai i te tau atoa o Lota: Te tamaa ra te taata, te inu ra, te hoo mai ra, te hoo atu ra, te tanu ra, te patu ra. 29 I te mahana râ i faarue ai Lota ia Sodoma, mairi maira te auahi e te mau ofai ura mai te ra‘i mai e mou a‘era ratou pauroa. 30 Mai tera atoa ïa ia tae i te mahana e faaitehia mai ai te Tamaiti a te taata nei. 31 I taua mahana ra, te taata i nia iho i to ’na fare* e to roto ta ’na mau tao‘a i te fare, eiaha ïa e pou mai e tii i ta ’na mau tao‘a, e oia atoa te taata i roto i te faaapu, eiaha ïa e ho‘i i muri. 32 A haamana‘o i te vahine a Lota. 33 O tei tapea i to ’na ora,* e ere ïa oia i te reira. O tei ere râ i to ’na ora,* e noaa faahou mai ïa ia ’na te reira. 34 Te parau atu nei au: I taua po ra, e piti taata to nia i te hoê â ro‘i. E ravehia hoê, e vaiihohia râ te tahi. 35 E piti vahine te taviri ra i te ofai oro. E ravehia hoê, e vaiihohia râ te tahi.” 36 *——37 Na ô maira ïa ratou ia ’na: “Ihea ïa, e te Fatu?” Pahono atura oia: “I te vahi e tino pohe to reira e amui atoa mai ai te mau aeto.”

Aore ra “Basileia o te Atua.”
“To ’na” na roto i te reo Heleni.
I tera tau, e tahua te niaraa o te rahiraa o te mau fare e mea rahi te ohipa e ravehia i reira.
Heleni pusuke. A hi‘o i te titionare.
Heleni pusuke. A hi‘o i te titionare.
Te vai ra teie irava i roto i te tahi mau huriraa Bibilia, aita râ i roto e rave rau papai Heleni tahito fariihia.


^ par. 1 (Luka 17:20, 21) I te hoê mahana, ua ui mai te mau Pharisea ia ’na afea te Faatereraa arii a te Atua* e tae mai ai. Pahono atura oia: “Eita te Faatereraa arii a te Atua e tae mai a ite atu ai te taata, 21 e ore atoa e parauhia: ‘A hi‘o na, to ǒ nei!’ aore ra: ‘A hi‘o na, to ǒ atu!’ Inaha, tei rotopu te Faatereraa arii a te Atua ia outou nei.”

Aore ra “Basileia o te Atua.”


^ par. 2 (Mat. 21:5) “A parau i te tamahine a Ziona: ‘A hi‘o na! Te haere mai ra to arii ia oe ma te haehaa e ma te parahi i nia i te hoê asini, i nia hoi i te hoê fanau‘a, ta te hoê maiaa asini i fanau.’”



^ par. 3 (Luka 17:22) Na ô atura oia i ta ’na mau pǐpǐ: “E tae mai te mau mahana e hinaaro ai outou e ite i te tau e ho‘i mai ai te Tamaiti a te taata nei, eita râ outou e ite atu i te reira.



^ par. 4 (Luka 17:23, 24) E na ô atoa mai te taata ia outou: ‘A hi‘o na, to ǒ atu!’ aore ra: ‘A hi‘o na, to ǒ nei!’ Eiaha e haere atu, eiaha atoa e pee ia ratou. 24 Mai te uira hoi e anapa mai te hoê pae ra‘i i te tahi atu pae ra‘i, mai tera atoa ïa i taua* mahana ra e faaitehia mai ai te Tamaiti a te taata nei.

“To ’na” na roto i te reo Heleni.


^ par. 5 (Luka 17:26-30) E mai i te tau o Noa, oia atoa ïa i te tau o te Tamaiti a te taata nei: 27 Te tamaa ra te taata, te inu ra, te faaipoipo ra te tane, te horoahia ra te vahine ia faaipoipo e tae roa i te mahana i tomo ai Noa i roto i te araka, o te diluvi maira e mou a‘era ratou pauroa. 28 Mai i te tau atoa o Lota: Te tamaa ra te taata, te inu ra, te hoo mai ra, te hoo atu ra, te tanu ra, te patu ra. 29 I te mahana râ i faarue ai Lota ia Sodoma, mairi maira te auahi e te mau ofai ura mai te ra‘i mai e mou a‘era ratou pauroa. 30 Mai tera atoa ïa ia tae i te mahana e faaitehia mai ai te Tamaiti a te taata nei.



^ par. 1 (Luka 17:31, 32) I taua mahana ra, te taata i nia iho i to ’na fare* e to roto ta ’na mau tao‘a i te fare, eiaha ïa e pou mai e tii i ta ’na mau tao‘a, e oia atoa te taata i roto i te faaapu, eiaha ïa e ho‘i i muri. 32 A haamana‘o i te vahine a Lota.

I tera tau, e tahua te niaraa o te rahiraa o te mau fare e mea rahi te ohipa e ravehia i reira.


^ par. 2 (Luka 17:34) Te parau atu nei au: I taua po ra, e piti taata to nia i te hoê â ro‘i. E ravehia hoê, e vaiihohia râ te tahi.



^ par. 3 (Luka 17:37) Na ô maira ïa ratou ia ’na: “Ihea ïa, e te Fatu?” Pahono atura oia: “I te vahi e tino pohe to reira e amui atoa mai ai te mau aeto.”









^ ***sjj himene 27 Te faaiteraahia mai te mau tamaiti a te Atua***


HIMENE 27

Te faaiteraahia mai te mau tamaiti a te Atua


(Roma 8:19)


	1. E faaite mai Iehova

I tei faatavaihia.

Faatere ratou e Iesu

Ei varua puai.

(FAAHO‘IRAA)

Tamaiti na te Atua

Pihai iho te Mesia,

Ia ratou te upootiaraa

E te haamaitairaa.





	2. Te toea faatavaihia

I te pii hopea,

Haaputu te Arii Iesu

Ia ratou i te ra‘i.

(FAAHO‘IRAA)

Tamaiti na te Atua

Pihai iho te Mesia,

Ia ratou te upootiaraa

E te haamaitairaa.



(FAATUATIRAA)

Tama‘i ratou e te Mesia

Te tama‘i hopea.

E faaipoipo te Arenio,

Oaoa tatou.



(FAAHO‘IRAA)

Tamaiti na te Atua

Pihai iho te Mesia,

Ia ratou te upootiaraa

E te haamaitairaa.









(Hi‘o atoa Dan. 2:34, 35; Kor. 1, 15:51, 52; Tes. 1, 4:15-17.)





^ (Roma 8:19) Te tiai ru nei hoi te mau mea i poietehia i te tau e itehia ’i ta te Atua mau tamaiti.



^ (Dan. 2:34, 35) Te hi‘o noa ra oe e ootihia mai te hoê ofai aita râ e rima, e ua tiaia ’tura taua ofai ra i taua tii ra i te avae auri e te araea, e parari roa a‘era. 35 Parari atoa ’tura te auri, e te araea, e te veo, e te ario, e te auro, riro atura mai te ota i te mau vahi papairaa auhune ra; puehu ê atura i te mata‘i, e aita ’tura e vairaa; riro atura taua ofai i tiaia i taua tii ra, ei mou‘a rahi, e faaî roa a‘era i te ao atoa nei.




^ (Kor. 1, 15:51, 52) Inaha, e faaite atu vau ia outou i te hoê parau huna mo‘a: Eita tatou paatoa e taoto i roto i te pohe, o tatou paatoa râ te tauihia, 52 i reira iho mai te amoraa mata ra, ia oto te pu hopea. E oto hoi te pu e e faatiahia mai tei pohe ei mea tahuti ore e e tauihia tatou.



^ (Tes. 1, 4:15-17) Teie ïa ta matou parau ia outou ia au i te parau a Iehova,* tatou hoi te feia ora o te ora ’tu i te tau o te ho‘iraa mai* o te Fatu, eita roa ’tu ïa tatou e na mua ’tu i te feia i taoto i roto i te pohe. 16 No te mea e pou mai te Fatu iho mai te ra‘i mai, e e faaroohia to ’na reo mana, to te melahi rahi ïa, e te pu a te Atua, e na mua te feia pohe tei hoê e te Mesia te tia faahou mai. 17 I muri mai, o tatou te feia ora o te ora ’tu te ravehia i roto i te ata ia farerei i te Fatu i nia i te ra‘i e o ratou atoa, ei reira tatou e vai noa ’i i te Fatu ra.

A hi‘o i te titionare.
Heleni parusia. A hi‘o i te titionare.














^ (Apo. 7:1-9:21) I muri iho, ite atura vau e maha melahi e tia noa ra i na poro e maha o te fenua, a tapea noa ’i i na mata‘i e maha o te fenua, ia ore te mata‘i e farara i nia i te fenua e i nia i te miti e i nia i te mau tumu raau atoa. 2 E ite atura vau i te tahi atu melahi e haere mai ra na te hitiraa mai o te mahana,* tei ia ’na ra te tapao a te Atua ora. Tuô ihora oia i na melahi e maha tei faatiahia ia rave ino i te fenua e te miti a na ô ai: 3 “Eiaha e rave ino i te fenua, eiaha atoa te miti e eiaha atoa te mau tumu raau e ia oti roa i te tapaohia e matou te rae o te mau tavini a to tatou Atua.” 4 E faaroo atura vau i te numera o te feia i tapaohia, 144 000 no te mau opu atoa o te mau tamaiti a Iseraela: 5 No te opu o Iuda 12 000 tei tapaohia, no te opu o Reubena 12 000, no te opu o Gada 12 000, 6 no te opu o Asera 12 000, no te opu o Naphatali 12 000, no te opu o Manase 12 000, 7 no te opu o Simeona 12 000, no te opu o Levi 12 000, no te opu o Isakara 12 000, 8 no te opu o Zebuluna 12 000, no te opu o Iosepha 12 000, no te opu o Beniamina 12 000 tei tapaohia. 9 I muri iho, ite atura vau e inaha, te hoê nahoa rahi, eita e noaa ia taio, no roto mai i te mau nunaa e opu e reo atoa, o te tia noa ra i mua i te terono e i mua i te Arenio,* ma te ahu roa uouo e ma te amaa tamara i to ratou rima. 10 E te tuô noa ra ratou a na ô ai: “No ǒ mai te faaoraraa i to tatou Atua e parahi ra i nia i te terono, e i te Arenio.” 11 E ati a‘e te terono, te tia noa ra te mau melahi atoa e te mau matahiapo e na melahi e maha. Tipapa ihora ratou i mua i te terono e haamori atura i te Atua, 12 a na ô ai: “Amene! Ei to tatou Atua te arueraa e te hanahana e te paari e te haamauruururaa e te tura e te mana e te puai e a muri noa ’tu. Amene.” 13 Parau maira hoê o te mau matahiapo ia ’u: “O vai teie nei feia e ahu roa uouo to ratou, e nohea mai ratou?” 14 Na ô ihora vau ia ’na: “To ’u fatu, o oe tei ite.” Parau maira o ’na: “Mea na roto mai teie nei feia i te ati rahi, e ua horoi e ua faauouo ratou i to ratou ahu roa i te toto o te Arenio. 15 No reira ratou e tia noa ’i i mua i te terono o te Atua, e te pûpû nei ratou i te hoê taviniraa mo‘a ia ’na i te po e te ao i roto i to ’na hiero. E hohora mai te Atua e parahi ra i nia i te terono i to ’na tiahapa i nia ia ratou. 16 E ore roa ratou e poia e e poihâ faahou, e ore atoa ratou e paapaa i te mahana e te veavea, 17 no te mea na te Arenio i pihai iho* i te terono e aupuru e e aratai ia ratou i te mau pape pihaa o te ora. E na te Atua e tamǎrô i te roimata atoa o to ratou mata.” 
8 I to te Arenio* ofatiraa i te hitu o te tapao taati, mamû a‘era to te ra‘i afa hora. 2 E ite atura vau i na melahi e hitu e tia noa ra i mua i te Atua e e hitu pu tei horoahia na ratou. 3 Tae maira te tahi atu melahi e tia noa ihora i pihai iho i te fata, e farii auro mea no‘ano‘a* ta ’na. Horoahia maira ia ’na e rave rahi mea no‘ano‘a no te pûpû i nia i te fata auro e vai ra i mua i te terono, a pûpû ai te feia mo‘a atoa i ta ratou mau pure. 4 Pee a‘era te au auahi o te mea no‘ano‘a mai roto atu i te rima o te melahi, e te mau pure a te feia mo‘a i mua i te Atua. 5 Rave ihora râ te melahi i te farii mea no‘ano‘a, faaî ihora i taua farii ra maa auahi no nia mai i te fata, e taora ’tura i taua auahi ra i nia i te fenua. Haruru maira te patiri e te reo atoa e anapa maira te uira e aueue ihora te fenua. 6 Faaineine a‘era na melahi e hitu i te faaoto i ta ratou na pu e hitu. 7 Faaoto ihora te melahi matamua i ta ’na pu. Mairi maira te ûa paari e te auahi, anoihia i te toto, i nia i te fenua. Paapaa roa a‘era te toru o te tuhaa o te fenua e te toru o te tuhaa o te mau tumu raau e pauroa te aihere. 8 Faaoto ihora te piti o te melahi i ta ’na pu. Taorahia maira te tahi mea e au i te hoê mou‘a rahi e ura ra i te auahi i roto i te miti. Riro atura te toru o te tuhaa o te miti ei toto, 9 e pohe a‘era te toru o te tuhaa o te mau animara* i roto i te miti, e tuino–roa-hia ’tura te toru o te tuhaa o te mau pahi. 10 Faaoto ihora te toru o te melahi i ta ’na pu. Mairi maira te hoê fetia rahi anaana mai te mori mai te ra‘i mai i nia i te toru o te tuhaa o te mau anavai e i nia i te mau pape pihaa. 11 O Apesineto* te i‘oa o taua fetia ra. Toavaava ihora te toru o te tuhaa o te mau pape e mea rahi te taata tei pohe i taua mau pape ra, no te mea ua toavaavahia. 12 Faaoto ihora te maha o te melahi i ta ’na pu. Tairihia a‘era te toru o te tuhaa o te mahana e te toru o te tuhaa o te ava‘e e te toru o te tuhaa o te mau fetia, ia poiri hoi te toru o te tuhaa o te reira, e ia ore te toru o te tuhaa o te ao e maramarama mai, e to te po atoa. 13 E ite e faaroo atura vau i te hoê aeto e rere ra na te reva i te parauraa ma te reo puai: “Ua ati, ua ati, ua ati te feia e parahi ra i te fenua no te faaotoraa pu a na melahi e toru e toe ra tei fatata i te faaoto i ta ratou pu!” 
9 Faaoto ihora te pae o te melahi i ta ’na pu. E ite atura vau i te hoê fetia tei mairi i nia i te fenua mai te ra‘i mai, e ua horoahia ia ’na te taviri o te uputa o te abuso. 2 Tatara a‘era oia i te uputa o te abuso e pee maira te au auahi mai to te umu rahi ra, e poiri a‘era te mahana, oia atoa te reva, i taua au auahi ra. 3 E haere maira te vivi no roto mai i te au auahi i nia iho i te fenua, e ua horoahia ia ratou te mana, hoê â mana e to te mau pata patia o te fenua. 4 E ua parauhia ratou eiaha e rave ino noa ’‘e i te mau aihere o te fenua e te mau raau tupu e te mau tumu raau, i te feia noa râ aita te tapao a te Atua i nia i to ratou rae. 5 E ua faatiahia te mau vivi ia haamauiui i taua feia ra e pae ava‘e, eiaha râ ia haapohe ia ratou. E ia haamauiui ratou, mai ta te pata patia ïa ia tairi o ’na i te taata. 6 I taua mau mahana ra, e imi te taata i te pohe, e ore râ e itehia e ratou, e e hinaaro ratou e pohe, e maue ê râ te pohe ia ratou. 7 E ua hoho‘a te mau vivi i te mau puaarehenua tei faaineinehia no te tama‘i. Mai te hei auro to nia iho i to ratou upoo. E to ratou hoho‘a mata, mai to te taata ïa. 8 Area to ratou rouru, mai to te vahine ïa. E to ratou niho, mai to te liona ïa. 9 E tapo‘i ouma atoa to ratou mai te mau tapo‘i ouma auri. E te haruru ia tahiri to ratou mau pererau, mai te haruru ïa o te mau pereoo hutihia e e rave rahi puaarehenua e horo ra i te tama‘i. 10 E aero e e patia atoa to ratou mai to te pata patia, e to roto i to ratou aero to ratou mana no te haamauiui i te taata e pae ava‘e. 11 E arii to ratou, te melahi o te abuso. O Abadona* to ’na i‘oa na roto i te reo Hebera, o Apoluona* râ na roto i te reo Heleni. 12 Hoê noa ati tei mairi. Inaha, teie â e piti ati e na muri mai nei i teie. 13 Faaoto ihora te ono o te melahi i ta ’na pu. E faaroo atura vau i te hoê reo no ǒ mai i na tara o te fata auro e vai ra i mua i te aro o te Atua, 14 i te parauraa i te ono o te melahi e tapea ra i te pu: “A tuu i na melahi e maha tei taamuhia i te anavai rahi o Eupharate.” 15 E tuuhia a‘era na melahi e maha tei faaineinehia no te hora e no te mahana e no te ava‘e e no te matahiti e haapohe ai ratou i te toru o te tuhaa o te taata. 16 Te numera o te mau nuu o te feia faahoro puaarehenua, e 20 ïa tausaniraa i te ahuru tausani.* Ua faaroo vau i to ratou numera. 17 E mai teie to ’u ite-orama-raa i te mau puaarehenua e te feia e parahi ra i nia iho: E tapo‘i ouma uteute mai te auahi e te ninamu pa‘o e te rearea to taua feia ra. Te afii o te mau puaarehenua, mai to te liona ïa. E na roto mai i to ratou vaha te auahi e te au auahi e te mâhu taero. 18 Pohe a‘era te toru o te tuhaa o te taata i teie na ati e toru, te auahi e te au auahi e te mâhu taero no roto mai i te vaha o te mau puaarehenua. 19 To roto hoi te mana o te mau puaarehenua i to ratou vaha e to ratou aero. Mai te ophi hoi to ratou aero e e afii to taua mau aero ra. E faaohipa ratou i to ratou aero no te haamauiui i te taata. 20 Aita râ te toea o te mau taata tei ore i pohe i teie mau ati i tatarahapa i te mau ohipa a to ratou rima. Aita ratou i faaea i te haamori i te mau demoni e i te mau idolo hamanihia i te auro e te ario e te veo e te ofai e te raau, o te ore hoi e ite, e faaroo e e haere. 21 Aita atoa ratou i tatarahapa i ta ratou mau taparahiraa taata e ta ratou mau peu tahutahu e ta ratou mau peu taotoraa tia ore* e ta ratou mau eiâraa.

Aore ra “hitia o te râ.”
Aore ra “Fanau‘a mamoe.”
Aore ra “i ropu.”
Aore ra “Fanau‘a mamoe.”
Aore ra “farii auro no te tutui i te mea no‘ano‘a.”
Heleni pusuke. A hi‘o i te titionare.
Mea toavaava e te taero teie raau tupu.
“Haamouraa” te auraa.
“Tei haamou” te auraa o te i‘oa o te melahi.
E 200 ïa mirioni.
A hi‘o i te titionare.








^ (Apo. 10:1-12:17) Ite atura vau i te tahi atu melahi puai i te pouraa mai te ra‘i mai, ua vehîhia* i te hoê ata. E anuanua to nia i to ’na upoo, e to ’na hoho‘a mata, mai te mahana ïa, e to ’na na avae, mai te pou auahi ïa. 2 E otaro nainai tei hohorahia tei to ’na rima. Tei nia iho to ’na avae atau i te miti, to ’na râ avae aui tei nia iho ïa i te fenua, 3 e ua tuô oia mai te uuru o te liona. E i to ’na tuôraa, haruru maira te reo o na patiri e hitu. 4 I te harururaa mai te reo o na patiri e hitu, te haamata ra vau i te papai, faaroo atura râ vau i te hoê reo no te ra‘i mai i te na ôraa: “A tapea huna noa i te mau parau a na patiri e hitu, eiaha e papai i te reira.” 5 Toro a‘era te melahi i to ’na rima atau i nia i te ra‘i, te melahi hoi ta ’u i ite i te tiaraa i nia iho i te miti e i nia iho i te fenua, 6 e horeo atura i te i‘oa o te Atua e ora e a muri noa ’tu, tei poiete i te ra‘i e to reira, i te fenua e to reira, e i te miti e to reira: “Eita roa e haamaoro-faahou-hia. 7 I te mau mahana râ e haamata ’i te hitu o te melahi i te faaoto i ta ’na pu, e tupu mau â te parau huna mo‘a ta te Atua i faaite ei parau apî oaoa* i ta ’na mau tavini te mau peropheta.” 8 E faaroo ihora vau i te reo no te ra‘i mai i te parau-faahou-raa mai ia ’u: “A haere, a rave i te otaro tei hohorahia, i roto i te rima o te melahi e tia ra i nia iho i te miti e i nia iho i te fenua.” 9 Haere atura vau i te melahi ra e parau atura ia horoa mai i te otaro nainai. Parau maira oia: “A rave, a amu, e toavaava to oe opu, i roto râ i to oe vaha e monamona ïa mai te meli.” 10 Rave maira vau i te otaro nainai i roto i te rima o te melahi e amu ihora, e ua monamona i roto i to ’u nei vaha, ua toavaava râ to ’u opu. 11 E parauhia maira ia ’u: “Ia tohu â oe e tia ’i no nia i te mau nunaa e te mau reo e te arii e rave rahi.” 
11 E horoahia maira ia ’u te hoê aeho mai te raau faito ra te hoho‘a a na ôhia mai ai: “A tia i nia, a faito i te nao* o te hiero o te Atua e te fata e a taio i te feia e haamori ra i roto. 2 Area te aua i rapaeau i te nao o te hiero, vaiiho noa ïa, eiaha e faito atu, ua horoahia hoi te reira i te mau nunaa, e e taataahi ratou i te oire mo‘a e 42 ava‘e. 3 E poroi atu vau i ta ’u na ite e piti ia tohu 1 260 mahana ma te ahuhia i te ahu oto.” 4 O na tumu olive e piti e na mori* e piti na ite e piti, e te tia ra raua i mua i te Fatu o te fenua. 5 Ia hinaaro te tahi taata e rave ino ia raua, e na roto mai te auahi i to raua vaha e e mou to raua mau enemi i taua auahi ra. Ia hinaaro noa ’tu te tahi taata e rave ino ia raua, mea na reira ïa oia e haapohehia ’i. 6 E mana to raua no te opani i te ra‘i ia ore te ûa ia mairi i te mau mahana e tohu ai raua, e e mana to raua no te faariro i te pape ei toto e no te tairi i te fenua i te mau ati huru rau atoa i te mau taime atoa e hinaaro ai raua. 7 Ia oti ta raua pororaa, e tama‘i te puaa taehae tei na roto mai i te abuso ia raua e e upootia i nia ia raua, e e taparahi pohe ia raua. 8 E vai noa to raua tino i te aroâ o te oire rahi parau-taipe-hia Sodoma e Aiphiti, i reira atoa to raua Fatu i te haapoheraahia i nia i te pou. 9 E e hi‘o noa to te mau opu e reo e nunaa atoa i to raua tino e toru mahana e te afa, e eita ratou e faatia ia hunahia to raua tino. 10 E e oaoa te feia e parahi ra i nia i te fenua e e arearea ratou. E hapono atoa ratou i te ô te tahi i te tahi, no te mea ua haamauiui teie na peropheta e piti ia ratou. 11 Hope a‘era na mahana e toru e te afa, e ô atura te aho* ora no ǒ mai i te Atua i roto ia raua, e tia a‘era raua i nia, e mǎta‘u roa a‘era te feia i ite ia raua. 12 Faaroo a‘era raua i te hoê reo puai no te ra‘i mai i te na ôraa ia raua: “Haere mai i nia nei.” Haere a‘era raua i nia i te ra‘i na roto i te ata e ite atura* to raua mau enemi ia raua. 13 Tupu ihora te hoê aueueraa fenua rahi i taua hora ra, e topa ’tura te ahuru o te tuhaa o te oire. E 7 000 taata tei pohe i taua aueueraa fenua ra. Mehameha ihora te feia e toe ra e faahanahana ’tura ratou i te Atua o te ra‘i. 14 Ua mairi te piti o te ati. Inaha, te haere oioi mai ra te toru o te ati. 15 Faaoto maira te hitu o te melahi i ta ’na pu. Faaroohia a‘era te tahi mau reo puai no te ra‘i mai i te na ôraa: “Ua riro te faatereraa o te ao i te Faatereraa arii a to tatou Fatu* e a ta ’na Mesia, e e faatere oia ei Arii e a muri noa ’tu.” 16 Tipapa ihora na matahiapo e 24 o te parahi ra i nia i to ratou terono i mua i te aro o te Atua e haamori atura i te Atua, 17 a na ô ai: “Te haamauruuru nei matou ia oe te Atua ra o Iehova,* te Mana hope, o te vai nei e o tei vai na, no te mea ua faaohipa oe i to oe mana rahi e ua haamata i te faatere ei Arii. 18 Ua riri râ te mau nunaa atoa, e ua faaite mai oe i to oe riri, e ua tae mai te tau faataahia no te haava i tei pohe e no te haamaitai i ta oe mau tavini te mau peropheta e te feia mo‘a, te feia riirii e te feia tiaraa teitei e mǎta‘u ra i to oe i‘oa, e no te haamou i te feia e tuino ra i te fenua.” 19 Ua matara te nao o te hiero o te Atua i nia i te ra‘i, e ua itehia te afata o ta ’na faufaa i roto i te nao o to ’na hiero. Anapa maira te uira e haruru maira te patiri e te reo atoa e aueue ihora te fenua e mairi maira te ûa paari rahi. 
12 Itehia ’tura te hoê ohipa taipe faahiahia roa i nia i te ra‘i: te hoê vahine tei vehîhia* i te mahana, e to raro a‘e te ava‘e i to ’na na avae, e e hei 12 fetia to nia i to ’na upoo, 2 e ua hapû oia. E te auê ra oia no to ’na mauiui e te mauiui rahi fanau. 3 Itehia ’tura te tahi atu ohipa taipe i nia i te ra‘i. Inaha, te hoê teni rahi uteute mai te auahi. E hitu afii e e ahuru tara to ’na. E hitu atoa hei* to ’na, hoê i nia i te afii tataitahi. 4 E te arato ra to ’na aero i te toru o te tuhaa o te mau fetia o te ra‘i, e huri maira i raro i te fenua. E te tia noa ra te teni i mua i te vahine o te fatata i te fanau, ia nehenehe oia e horomii i ta ’na tamarii ia fanau oia. 5 Fanau maira te vahine i te hoê tamaiti, te hoê tamaroa, o te faatere i te mau nunaa atoa ma te sepeta auri. Afai-oioi-hia ’tura ta ’na tamarii i te Atua ra e i to ’na terono. 6 Horo ê atura te vahine i te medebara, i reira to te Atua faaineineraa i te hoê vahi no ’na e i reira oia e faatamaahia ’i 1 260 mahana. 7 Tupu ihora te tama‘i i nia i te ra‘i: aro atura Mikaela* e ta ’na mau melahi i te teni, aro atoa maira te teni e ta ’na mau melahi, 8 aita râ ratou i upootia.* Aita ’tura e parahiraa faahou to ratou i te ra‘i. 9 Hurihia ihora i raro te teni rahi, te ophi i tahito ra tei piihia te Diabolo e Satani, o te haavare nei i to te ao atoa nei, ua hurihia mai ïa i raro i te fenua, e ua hurihia mai ta ’na mau melahi i raro na muri ia ’na. 10 Faaroo ihora vau i te hoê reo puai i te ra‘i i te na ôraa: “Teie mai nei te faaoraraa e te puai e te Faatereraa arii a to tatou Atua* e te mana o ta ’na Mesia, no te mea ua hurihia mai i raro tei pari i to tatou mau taeae, o te pari ra ia ratou i te po e te ao i mua i te aro o to tatou Atua! 11 E ua upootia ratou i nia ia ’na maoti te toto o te Arenio* e maoti te poroi ta ratou i faaite, e aita ratou i nounou i to ratou ora* noa ’tu e e pohe ratou. 12 No reira, a oaoa outou e ora ra i nia i te ra‘i! Ua ati râ to te fenua e to te miti, no te mea ua haapouhia te Diabolo ia outou ma te riri rahi, ua ite hoi o ’na e e taime poto to ’na e toe ra.” 13 I to te teni râ iteraa e ua hurihia mai oia i raro i te fenua, hamani ino atura oia i te vahine tei fanau i te tamarii tamaroa. 14 Tera râ, horoahia maira na pererau e piti o te aeto rahi i te vahine ia nehenehe oia e maue ê i te medebara i to ’na ra vahi, i reira oia e faatamaahia ’i hoê tau e e piti tau e e afa tau,* i te atea ê i te ophi. 15 Piha‘e atura te ophi i te pape mai te anavai ra te huru mai roto mai i to ’na vaha, ia raea te vahine i taua anavai ra e ia paremo oia. 16 Tauturu maira râ te fenua i te vahine e hamǎmǎ ihora te fenua i to ’na vaha a horomii atu ai i te anavai ta te teni i piha‘e mai roto mai i to ’na vaha. 17 Hae roa ihora te teni i te vahine, e haere atura e faatupu i te tama‘i i te toea o te huaai* o te vahine, o te haapao ra i te mau faaueraa a te Atua e tei ia ratou ra te ohipa faaiteraa i te parau no Iesu.

Aore ra “puohuhia.”
Aore ra “evanelia.”
A hi‘o i te titionare.
E mori avae auro teie e hitu amaa.
Heleni peneuma. A hi‘o i te titionare.
Aore ra “e hi‘o noa ’tura.”
Aore ra “Basileia o to tatou Fatu.”
A hi‘o i te titionare.
Aore ra “ahuhia.”
Aore ra “hei arii.”
“O vai mai te Atua ra?” te auraa.
Nehenehe atoa e hurihia “ua pau râ o ’na,” oia hoi te teni.
Aore ra “Basileia o to tatou Atua.”
Aore ra “Fanau‘a mamoe.”
Heleni pusuke. A hi‘o i te titionare.
Oia hoi e toru tau e te afa.
“Huero” na roto i te reo Heleni.


^ (Apo. 10:1-11) Ite atura vau i te tahi atu melahi puai i te pouraa mai te ra‘i mai, ua vehîhia* i te hoê ata. E anuanua to nia i to ’na upoo, e to ’na hoho‘a mata, mai te mahana ïa, e to ’na na avae, mai te pou auahi ïa. 2 E otaro nainai tei hohorahia tei to ’na rima. Tei nia iho to ’na avae atau i te miti, to ’na râ avae aui tei nia iho ïa i te fenua, 3 e ua tuô oia mai te uuru o te liona. E i to ’na tuôraa, haruru maira te reo o na patiri e hitu. 4 I te harururaa mai te reo o na patiri e hitu, te haamata ra vau i te papai, faaroo atura râ vau i te hoê reo no te ra‘i mai i te na ôraa: “A tapea huna noa i te mau parau a na patiri e hitu, eiaha e papai i te reira.” 5 Toro a‘era te melahi i to ’na rima atau i nia i te ra‘i, te melahi hoi ta ’u i ite i te tiaraa i nia iho i te miti e i nia iho i te fenua, 6 e horeo atura i te i‘oa o te Atua e ora e a muri noa ’tu, tei poiete i te ra‘i e to reira, i te fenua e to reira, e i te miti e to reira: “Eita roa e haamaoro-faahou-hia. 7 I te mau mahana râ e haamata ’i te hitu o te melahi i te faaoto i ta ’na pu, e tupu mau â te parau huna mo‘a ta te Atua i faaite ei parau apî oaoa* i ta ’na mau tavini te mau peropheta.” 8 E faaroo ihora vau i te reo no te ra‘i mai i te parau-faahou-raa mai ia ’u: “A haere, a rave i te otaro tei hohorahia, i roto i te rima o te melahi e tia ra i nia iho i te miti e i nia iho i te fenua.” 9 Haere atura vau i te melahi ra e parau atura ia horoa mai i te otaro nainai. Parau maira oia: “A rave, a amu, e toavaava to oe opu, i roto râ i to oe vaha e monamona ïa mai te meli.” 10 Rave maira vau i te otaro nainai i roto i te rima o te melahi e amu ihora, e ua monamona i roto i to ’u nei vaha, ua toavaava râ to ’u opu. 11 E parauhia maira ia ’u: “Ia tohu â oe e tia ’i no nia i te mau nunaa e te mau reo e te arii e rave rahi.”

Aore ra “puohuhia.”
Aore ra “evanelia.”





^ ***sjj himene 26 Ua na reira atoa outou ia ’u***


HIMENE 26

Ua na reira atoa outou ia ’u


(Mataio 25:34-40)


	1. E mamoe ê atu ta Iesu Mesia

e tavini nei e tei faatavaihia.

E haamaitai oia

tei tamǎrû atu

E tei tauturu i to ’na mau taeae.

(FAAHO‘IRAA)

“Ua tamǎrû outou to ’u mau taeae,

Ua na reira ’toa outou ia ’u nei.

Tei turu ia ratou, ua turu ia ’u.

Na reira outou to ’u mau taeae,

Ua na reira ’toa outou ia ’u nei.”





	2. “Ua haamâha outou to ’u hinaaro mau,

horoaraa mai te maa, te pape.”

“Afea ra matou na

reira ’i ia oe?”

Pahono atura te Arii Iesu:

(FAAHO‘IRAA)

“Ua tamǎrû outou to ’u mau taeae,

Ua na reira ’toa outou ia ’u nei.

Tei turu ia ratou, ua turu ia ’u.

Na reira outou to ’u mau taeae,

Ua na reira ’toa outou ia ’u nei.”





	3. “Taiva ore outou, rave ai te maitai,

poro ai na muri to ’u mau taeae.”

P’rau te Arii i te

mamoe te pae atau:

“No outou te fenua, te ora tia roa.”

(FAAHO‘IRAA)

“Ua tamǎrû outou to ’u mau taeae,

Ua na reira ’toa outou ia ’u nei.

Tei turu ia ratou, ua turu ia ’u.

Na reira outou to ’u mau taeae,

Ua na reira ’toa outou ia ’u nei.”









(Hi‘o atoa Mas. 19:17; Mat. 10:40-42; Tim. 2, 1:16, 17.)





^ (Mat. 25:34-40) I reira te Arii e parau ai i te feia i to ’na rima atau: ‘Haere mai outou o tei haamaitaihia e to ’u Metua, a fatu i te Faatereraa arii tei faaineinehia no outou mai te omuaraa mai â o teie nei ao.* 35 I poia na hoi au e ua horoa mai outou i te maa. I poihâ na vau e ua horoa mai outou i te pape. I ratere mai na vau e ua farii maitai outou ia ’u. 36 I vai tahaa na vau* e ua horoa mai outou i te ahu. I ma‘ihia na vau e ua utuutu outou ia ’u. I roto na vau i te tapearaa e ua haere mai outou e hi‘o ia ’u.’ 37 I reira te feia parau-tia e na ô atu ai: ‘E te Fatu, inafea ra to matou iteraa ia oe i te poiaraa a faatamaa ’tu ai matou ia oe, aore ra i te poihâraa a horoa ’tu ai matou i te pape? 38 Inafea ra to matou iteraa ia oe i te ratereraa mai a farii maitai atu ai matou ia oe, aore ra i te vai-tahaa-raa a faaahu atu ai matou ia oe? 39 Inafea ra to matou iteraa ia oe i te ma‘iraahia aore ra i roto i te tapearaa, a haere atu ai matou e hi‘o ia oe?’ 40 E pahono atu te Arii: ‘Oia mau ta ’u e parau atu: I te mau taime atoa i na reira ’i outou i tei iti haihai roa o to ’u mau taeae, o vau ta outou i na reira.’

Oia hoi a tamariihia ’i Adamu raua Eva.
Aore ra “I navai ore na vau i te ahu.”


^ (Mas. 19:17) O tei hamani maitai i te taata rii ra, ua horoa oia i te tao‘a na Iehova; e na ’na e hopoi mai i ta ’na utua.




^ (Mat. 10:40-42) O tei farii ia outou, e farii atoa ïa ia ’u, e tei farii ia ’u, e farii atoa ïa i tei tono mai ia ’u. 41 O tei farii i te hoê peropheta no te mea e peropheta, e fana‘o ïa i te haamaitairaa a te peropheta, e tei farii i te hoê taata parau-tia no te mea e taata parau-tia, e fana‘o ïa i te haamaitairaa a te taata parau-tia. 42 E o tei horoa i te tahi noa au‘a pape to‘eto‘e na te hoê o teie feia rii no te mea e pǐpǐ oia na ’u, oia mau ta ’u e parau atu: E fana‘o iho â oia i ta ’na haamaitairaa.”



^ (Tim. 2, 1:16, 17) Ia aroha* mai te Fatu i te utuafare o Onesiphoro, mea pinepine hoi to ’na faaitoitoraa ia ’u, e aita oia i haama i to ’u nei mau fifi auri. 17 Ia ’na hoi i haere mai i Roma, ua imi maite oia ia ’u e ua itehia mai au.

Aore ra “aroha hamani maitai.”








^ ***mwbr19 Titema Faahororaa no te Faaineineraa no te putuputuraa Oraraa e taviniraa***

Uiraa a te feia taio

O vai na ite e piti faahitihia i roto i te Apokalupo pene 11?

▪ Te faahiti ra te Apokalupo 11:3 i te parau o na ite e piti tei tohu 1 260 mahana i te maoro. I muri iho, te faatiahia ra e “e upootia [te puaa taehae] i nia ia raua, e e taparahi pohe ia raua.” I muri a‘e i “na mahana e toru e te afa,” e faatiahia mai na ite e piti e e maere mai te feia atoa tei ite ia raua.—Apo 11:7, 11.

O vai na ite e piti? E nehenehe tatou e pahono atu maoti te mau haamaramaramaraa o to raua aamu. A tahi, ua faahoho‘ahia na ite e piti mai “na tumu olive e piti e na mori e piti.” (Apo 11:4) Te haamana‘o ra te reira ia tatou i te mori e na tumu olive e piti faahitihia i roto i te parau tohu a Zekaria. Ua faaauhia te mau tumu olive i “na taata toopiti . . . i faatahinuhia,” oia hoi te tavana Zerubabela e te tahu‘a rahi o Iosua, “tei tia i mua i te aro o te Fatu o te fenua atoa nei.” (Zek. 4:1-3, 14) A piti, ua itehia na ite e piti o tei faatupu i te hoê â mau tapao ta Mose e Elia i rave.—A faaau i te Apokalupo 11:5, 6 i te Numera 16:1-7, 28-35 e Te mau arii 1, 17:1; 18:41-45.

Eaha te tuhaa o te faatuati maitai ra i teie mau irava Bibilia? I roto i te irava Bibilia taitahi, e faahitihia te parau no nia i te feia ta te Atua i faatavai e o tei aratai i te ohipa i te hoê tau tamataraa fifi mau. No reira, i tupu na te Apokalupo pene 11 i te haamauraa o te Faatereraa arii a te Atua i te ra‘i i 1914. Ua poro te mau taeae faatavaihia tei aratai i te ohipa e “te ahu oto” e toru matahiti e te afa.

I te hopea o ta ratou ohipa pororaa e te ahu oto, ua haapohehia teie feia faatavaihia ei auraa parau i te taime i tuuhia ’i ratou i te fare tapearaa i te hoê roaraa taime poto, mai te huru ra e e toru mahana e te afa i te maoro. Ua oaoa roa te mau enemi o to te Atua nunaa no te mea ua mou ta ratou ohipa.—Apo 11:8-10.

Tera râ, ia au i te parau tohu, ua faatiahia na ite e piti i te hopea o nau mahana e toru e te afa. Ua matara taua feia faatavaihia ra i rapae i te fare tapearaa. Hau atu, ua fana‘o te feia tei vai taiva ore i te hoê toroa taa ê no ô mai i te Atua na roto i to ratou Fatu ra o Iesu Mesia. I 1919, ua apiti ratou i te feia faatoroahia no te riro mai ei “tavini haapao maitai e te paari” a haapao atu ai i te mau hinaaro pae varua o to te Atua nunaa i te mau mahana hopea.—Mat. 24:45-47; Apo. 11:11, 12.

Mea faahiahia ia ite e te faatuati ra te Apokalupo 11:1, 2 i taua mau tupuraa ra i te tau i faitohia ’i te hiero pae varua. Te faahiti ra te Malaki pene 3 i te hoê â hi‘opoaraa o te hiero pae varua, apitihia i te hoê tau tamâraa. (Mal. 3:1-4) Ehia maororaa e tupu ai tera hi‘opoaraa e tamâraa? Ua tupu te reira mai 1914 tae atu i te 1919. E taio-atoa-hia i roto i tera roaraa taime nau 1 260 mahana (42 ava‘e) e nau toru mahana e te afa faahitihia i roto i te Apokalupo pene 11.

Te oaoa ra tatou a ite ai e ua rave Iehova i te faanahoraa no te faaapîraa e tamâraa pae varua o to ’na nunaa o te rave i te ohipa maitatai! (Tito 2:14) Hau atu, te oaoa nei tatou a ite ai i te hi‘oraa maitai o te feia faatavaihia tei aratai i te ohipa ma te taiva ore i te hoê tau tamataraa e o tei tavini mai na ite e piti.



^ (Apo. 11:1-19) E horoahia maira ia ’u te hoê aeho mai te raau faito ra te hoho‘a a na ôhia mai ai: “A tia i nia, a faito i te nao* o te hiero o te Atua e te fata e a taio i te feia e haamori ra i roto. 2 Area te aua i rapaeau i te nao o te hiero, vaiiho noa ïa, eiaha e faito atu, ua horoahia hoi te reira i te mau nunaa, e e taataahi ratou i te oire mo‘a e 42 ava‘e. 3 E poroi atu vau i ta ’u na ite e piti ia tohu 1 260 mahana ma te ahuhia i te ahu oto.” 4 O na tumu olive e piti e na mori* e piti na ite e piti, e te tia ra raua i mua i te Fatu o te fenua. 5 Ia hinaaro te tahi taata e rave ino ia raua, e na roto mai te auahi i to raua vaha e e mou to raua mau enemi i taua auahi ra. Ia hinaaro noa ’tu te tahi taata e rave ino ia raua, mea na reira ïa oia e haapohehia ’i. 6 E mana to raua no te opani i te ra‘i ia ore te ûa ia mairi i te mau mahana e tohu ai raua, e e mana to raua no te faariro i te pape ei toto e no te tairi i te fenua i te mau ati huru rau atoa i te mau taime atoa e hinaaro ai raua. 7 Ia oti ta raua pororaa, e tama‘i te puaa taehae tei na roto mai i te abuso ia raua e e upootia i nia ia raua, e e taparahi pohe ia raua. 8 E vai noa to raua tino i te aroâ o te oire rahi parau-taipe-hia Sodoma e Aiphiti, i reira atoa to raua Fatu i te haapoheraahia i nia i te pou. 9 E e hi‘o noa to te mau opu e reo e nunaa atoa i to raua tino e toru mahana e te afa, e eita ratou e faatia ia hunahia to raua tino. 10 E e oaoa te feia e parahi ra i nia i te fenua e e arearea ratou. E hapono atoa ratou i te ô te tahi i te tahi, no te mea ua haamauiui teie na peropheta e piti ia ratou. 11 Hope a‘era na mahana e toru e te afa, e ô atura te aho* ora no ǒ mai i te Atua i roto ia raua, e tia a‘era raua i nia, e mǎta‘u roa a‘era te feia i ite ia raua. 12 Faaroo a‘era raua i te hoê reo puai no te ra‘i mai i te na ôraa ia raua: “Haere mai i nia nei.” Haere a‘era raua i nia i te ra‘i na roto i te ata e ite atura* to raua mau enemi ia raua. 13 Tupu ihora te hoê aueueraa fenua rahi i taua hora ra, e topa ’tura te ahuru o te tuhaa o te oire. E 7 000 taata tei pohe i taua aueueraa fenua ra. Mehameha ihora te feia e toe ra e faahanahana ’tura ratou i te Atua o te ra‘i. 14 Ua mairi te piti o te ati. Inaha, te haere oioi mai ra te toru o te ati. 15 Faaoto maira te hitu o te melahi i ta ’na pu. Faaroohia a‘era te tahi mau reo puai no te ra‘i mai i te na ôraa: “Ua riro te faatereraa o te ao i te Faatereraa arii a to tatou Fatu* e a ta ’na Mesia, e e faatere oia ei Arii e a muri noa ’tu.” 16 Tipapa ihora na matahiapo e 24 o te parahi ra i nia i to ratou terono i mua i te aro o te Atua e haamori atura i te Atua, 17 a na ô ai: “Te haamauruuru nei matou ia oe te Atua ra o Iehova,* te Mana hope, o te vai nei e o tei vai na, no te mea ua faaohipa oe i to oe mana rahi e ua haamata i te faatere ei Arii. 18 Ua riri râ te mau nunaa atoa, e ua faaite mai oe i to oe riri, e ua tae mai te tau faataahia no te haava i tei pohe e no te haamaitai i ta oe mau tavini te mau peropheta e te feia mo‘a, te feia riirii e te feia tiaraa teitei e mǎta‘u ra i to oe i‘oa, e no te haamou i te feia e tuino ra i te fenua.” 19 Ua matara te nao o te hiero o te Atua i nia i te ra‘i, e ua itehia te afata o ta ’na faufaa i roto i te nao o to ’na hiero. Anapa maira te uira e haruru maira te patiri e te reo atoa e aueue ihora te fenua e mairi maira te ûa paari rahi.

A hi‘o i te titionare.
E mori avae auro teie e hitu amaa.
Heleni peneuma. A hi‘o i te titionare.
Aore ra “e hi‘o noa ’tura.”
Aore ra “Basileia o to tatou Fatu.”
A hi‘o i te titionare.


^ (Apo. 11:3) E poroi atu vau i ta ’u na ite e piti ia tohu 1 260 mahana ma te ahuhia i te ahu oto.”



^ (Apo. 11:7) Ia oti ta raua pororaa, e tama‘i te puaa taehae tei na roto mai i te abuso ia raua e e upootia i nia ia raua, e e taparahi pohe ia raua.



^ (Apo. 11:11) Hope a‘era na mahana e toru e te afa, e ô atura te aho* ora no ǒ mai i te Atua i roto ia raua, e tia a‘era raua i nia, e mǎta‘u roa a‘era te feia i ite ia raua.

Heleni peneuma. A hi‘o i te titionare.


^ (Apo. 11:4) O na tumu olive e piti e na mori* e piti na ite e piti, e te tia ra raua i mua i te Fatu o te fenua.

E mori avae auro teie e hitu amaa.


^ (Zek. 4:1-3) Ua ho‘i maira taua melahi i parau mai ia ’u ra, e ua faaara maira ia ’u, mai te taata i faaarahia to ’na taoto: 2 e ua parau maira oia ia ’u, Eaha ta oe e hi‘o na? Ua parau atura vau, I hi‘o na vau, e inaha, e vairaa lamepa auro, ma te au‘a i nia iho, e na pue lamepa hoi e hitu i nia iho, e na faataheraa e hitu i taua na lamepa e hitu i nia roa ihora: 3 e na olive e piti i nia iho, hoê i te pae atau i taua au‘a ra, e tei te tahi paeau te tahi.




^ (Zek. 4:14) Ua parau maira oia, O na taata toopiti teie i faatahinuhia ra, o tei tia i mua i te aro o te Fatu o te fenua atoa nei.




^ (Apo. 11:5, 6) Ia hinaaro te tahi taata e rave ino ia raua, e na roto mai te auahi i to raua vaha e e mou to raua mau enemi i taua auahi ra. Ia hinaaro noa ’tu te tahi taata e rave ino ia raua, mea na reira ïa oia e haapohehia ’i. 6 E mana to raua no te opani i te ra‘i ia ore te ûa ia mairi i te mau mahana e tohu ai raua, e e mana to raua no te faariro i te pape ei toto e no te tairi i te fenua i te mau ati huru rau atoa i te mau taime atoa e hinaaro ai raua.



^ (Num. 16:1-7) Ua amui ihora o Kora a Izehara a Kohata a Levi ra, e o Datana, e o Abirama, na tamarii a Eliaba, e o Ono a Peleta, na tamarii a Reubena; 2 ua tia a‘era i nia i mua i te aro o Mose, ratou e te tahi pae i te tamarii a Iseraela, e piti atoa hanere e pae ahuru hui tavana ana‘e no te amuiraa, e feia rarahi i taua amuiraa ra, e taata tuiroo ana‘e: 3 ua amui maira ratou tei nia maira ia Mose raua o Aarona, e ua na ô maira ia raua, Te faarahi hua na orua, no te mea te mo‘a atoa nei te taata atoa e ati noa ’‘e te amuiraa atoa nei, e tei roto Iehova ia ratou ra: e tena na, eaha orua i faateitei ai ia orua iho e haehaa iho nei te amuiraa o Iehova nei? 4 Ite a‘era Mose i te reira parau, ua tipapa ihora oia i raro tana mata. 5 Ua parau atura oia ia Kora e taua pǔpǔ atoa no ’na ra, na ô atura, Ananahi Iehova e faaite mai ai i to ’na ra, e te taata mo‘a mau, e o te tia ia faafatata i pihaiiho ia ’na ra; na ’na iho hoi e faataa i te feia e faafatata i pihaiiho ia ’na ra. 6 Teie ta outou e rave, e rave outou i te au‘a tutuiraa mea no‘ano‘a, o Kora e tana pǔpǔ atoa ra; 7 a tuu ai i te auahi i roto, e te mea no‘ano‘a i nia iho, ananahi, i mua i te aro o Iehova, e te taata ta Iehova e faataa ra, o te taata mo‘a ïa: outou tei faarahi hua, e tena na mau tamarii a Levi na.




^ (Num. 16:28-35) Ua parau atura Mose, Teie te mea e ite ai outou e na Iehova vau i tono mai ei rave i teie nei mau ohipa; e e ere i to roto i to ’u iho aau i rave ai au. 29 Ia pohe noa teie nei mau taata mai te pohe o te taata atoa nei, e ia roohia ratou i te pohe ma‘i, e mai te taata atoa e roohia i te pohe nei; aore ïa vau i tonohia mai e Iehova. 30 E mea apî râ ta Iehova e rave i teie nei, ia hamǎmǎ te fenua nei i to ’na vaha, e ia horomii ia ratou e pau ihora, e te mau tao‘a atoa na ratou ra; e topa ora noa ihora ratou i raro i te apoo ra; e ite ïa outou i reira e ua faati‘o teie nei mau taata ia Iehova. 31 E tei te faaotiraa oia i teie nei mau parau, ua amaha ihora te fenua i raro a‘e ia ratou ra; 32 hamǎmǎ ihora te fenua i to ’na vaha, horomii ihora ia ratou e pau a‘era, e to ratou mau fetii atoa; te mau taata atoa i amui atoa ia Kora ra, e ta ratou mau tao‘a atoa. 33 O ratou, e to ratou atoa ra tei topa ora noa i raro i te apoo ra; ati faahou a‘era te fenua i nia ia ratou, mou roa a‘era ratou i taua amuiraa ra. 34 Fati ana‘e te ati Iseraela atoa e ati noa ’‘e ratou ra i to ratou auê; na ô a‘era hoi ratou, A pau atoa tatou i te horomiihia e te fenua nei. 35 Ua puroro maira te auahi mai ǒ mai ia Iehova ra, pau ihora na taata e piti hanere e pae ahuru tei hopoi i te mea no‘ano‘a ra.




^ (Arii 1, 17:1) Ua parau maira te peropheta ra o Elia i Tisebi, no te mau taata i Gileada, ia Ahaba, Te ora ra te Atua o Iseraela o Iehova, ta ’u e tia noa nei i mua i tana aro, e ore e hauhia, e ore hoi e ûa, i eie nei pue matahiti, maori râ ia parauhia e au ra.




^ (Arii 1, 18:41-45) Ua parau maira Elia ia Ahaba, A haere, a amu i te maa e inu hoi i te pape; e ûa rahi teie e haruru mai nei. 42 Haere atura Ahaba e amu i te maa, e inu hoi i te pape; haere atura Elia i nia i te mou‘a ra o Karemela; ua tipapa ihora oia i raro i te repo, ua tuu ihora i te mata i ropu i na turi; 43 ua parau maira i te tavini, A haere i nia e hi‘o tia i tai. Ua haere ihora oia i nia, e ua hi‘o, e ua parau atura, Aita hoê a‘e. Ua parau maira oia, A haere e ia hitu noa ’tu te haereraa. 44 E tae a‘era i te hitu o te haerea ua parau atura, Inaha, e ata iti te tupu maira na tai maira, mai te rima taata nei â te huru. Ua parau maira oia, A haere i nia, e parau atu ia Ahaba, A faaineine i te pereoo na oe, e haere i raro, a roohia oe i te ûa. 45 E aore a‘era i mahia, ua ereere ihora te ra‘i i te ata e te mata‘i, o te ûa ihora hoi e mea rahi. Ua horo ihora Ahaba na nia iho i to ’na pereoo e tae atura i Iezereela.




^ (Apo. 11:1-19) E horoahia maira ia ’u te hoê aeho mai te raau faito ra te hoho‘a a na ôhia mai ai: “A tia i nia, a faito i te nao* o te hiero o te Atua e te fata e a taio i te feia e haamori ra i roto. 2 Area te aua i rapaeau i te nao o te hiero, vaiiho noa ïa, eiaha e faito atu, ua horoahia hoi te reira i te mau nunaa, e e taataahi ratou i te oire mo‘a e 42 ava‘e. 3 E poroi atu vau i ta ’u na ite e piti ia tohu 1 260 mahana ma te ahuhia i te ahu oto.” 4 O na tumu olive e piti e na mori* e piti na ite e piti, e te tia ra raua i mua i te Fatu o te fenua. 5 Ia hinaaro te tahi taata e rave ino ia raua, e na roto mai te auahi i to raua vaha e e mou to raua mau enemi i taua auahi ra. Ia hinaaro noa ’tu te tahi taata e rave ino ia raua, mea na reira ïa oia e haapohehia ’i. 6 E mana to raua no te opani i te ra‘i ia ore te ûa ia mairi i te mau mahana e tohu ai raua, e e mana to raua no te faariro i te pape ei toto e no te tairi i te fenua i te mau ati huru rau atoa i te mau taime atoa e hinaaro ai raua. 7 Ia oti ta raua pororaa, e tama‘i te puaa taehae tei na roto mai i te abuso ia raua e e upootia i nia ia raua, e e taparahi pohe ia raua. 8 E vai noa to raua tino i te aroâ o te oire rahi parau-taipe-hia Sodoma e Aiphiti, i reira atoa to raua Fatu i te haapoheraahia i nia i te pou. 9 E e hi‘o noa to te mau opu e reo e nunaa atoa i to raua tino e toru mahana e te afa, e eita ratou e faatia ia hunahia to raua tino. 10 E e oaoa te feia e parahi ra i nia i te fenua e e arearea ratou. E hapono atoa ratou i te ô te tahi i te tahi, no te mea ua haamauiui teie na peropheta e piti ia ratou. 11 Hope a‘era na mahana e toru e te afa, e ô atura te aho* ora no ǒ mai i te Atua i roto ia raua, e tia a‘era raua i nia, e mǎta‘u roa a‘era te feia i ite ia raua. 12 Faaroo a‘era raua i te hoê reo puai no te ra‘i mai i te na ôraa ia raua: “Haere mai i nia nei.” Haere a‘era raua i nia i te ra‘i na roto i te ata e ite atura* to raua mau enemi ia raua. 13 Tupu ihora te hoê aueueraa fenua rahi i taua hora ra, e topa ’tura te ahuru o te tuhaa o te oire. E 7 000 taata tei pohe i taua aueueraa fenua ra. Mehameha ihora te feia e toe ra e faahanahana ’tura ratou i te Atua o te ra‘i. 14 Ua mairi te piti o te ati. Inaha, te haere oioi mai ra te toru o te ati. 15 Faaoto maira te hitu o te melahi i ta ’na pu. Faaroohia a‘era te tahi mau reo puai no te ra‘i mai i te na ôraa: “Ua riro te faatereraa o te ao i te Faatereraa arii a to tatou Fatu* e a ta ’na Mesia, e e faatere oia ei Arii e a muri noa ’tu.” 16 Tipapa ihora na matahiapo e 24 o te parahi ra i nia i to ratou terono i mua i te aro o te Atua e haamori atura i te Atua, 17 a na ô ai: “Te haamauruuru nei matou ia oe te Atua ra o Iehova,* te Mana hope, o te vai nei e o tei vai na, no te mea ua faaohipa oe i to oe mana rahi e ua haamata i te faatere ei Arii. 18 Ua riri râ te mau nunaa atoa, e ua faaite mai oe i to oe riri, e ua tae mai te tau faataahia no te haava i tei pohe e no te haamaitai i ta oe mau tavini te mau peropheta e te feia mo‘a, te feia riirii e te feia tiaraa teitei e mǎta‘u ra i to oe i‘oa, e no te haamou i te feia e tuino ra i te fenua.” 19 Ua matara te nao o te hiero o te Atua i nia i te ra‘i, e ua itehia te afata o ta ’na faufaa i roto i te nao o to ’na hiero. Anapa maira te uira e haruru maira te patiri e te reo atoa e aueue ihora te fenua e mairi maira te ûa paari rahi.

A hi‘o i te titionare.
E mori avae auro teie e hitu amaa.
Heleni peneuma. A hi‘o i te titionare.
Aore ra “e hi‘o noa ’tura.”
Aore ra “Basileia o to tatou Fatu.”
A hi‘o i te titionare.


^ (Apo. 11:8-10) E vai noa to raua tino i te aroâ o te oire rahi parau-taipe-hia Sodoma e Aiphiti, i reira atoa to raua Fatu i te haapoheraahia i nia i te pou. 9 E e hi‘o noa to te mau opu e reo e nunaa atoa i to raua tino e toru mahana e te afa, e eita ratou e faatia ia hunahia to raua tino. 10 E e oaoa te feia e parahi ra i nia i te fenua e e arearea ratou. E hapono atoa ratou i te ô te tahi i te tahi, no te mea ua haamauiui teie na peropheta e piti ia ratou.



^ (Mat. 24:45-47) O vai hoi te tavini haapao maitai e te paari ta to ’na fatu i faatoroa i nia i te mau tavini o to ’na utuafare, no te horoa ’tu i ta ratou maa i te taime tano? 46 E oaoa taua tavini ra ia tae mai to ’na Fatu a ite atu ai e te na reira ra oia! 47 Oia mau ta ’u e parau atu: E faatoroa oia ia ’na ei tiaau i ta ’na mau faufaa atoa.



^ (Apo. 11:11, 12) Hope a‘era na mahana e toru e te afa, e ô atura te aho* ora no ǒ mai i te Atua i roto ia raua, e tia a‘era raua i nia, e mǎta‘u roa a‘era te feia i ite ia raua. 12 Faaroo a‘era raua i te hoê reo puai no te ra‘i mai i te na ôraa ia raua: “Haere mai i nia nei.” Haere a‘era raua i nia i te ra‘i na roto i te ata e ite atura* to raua mau enemi ia raua.

Heleni peneuma. A hi‘o i te titionare.
Aore ra “e hi‘o noa ’tura.”


^ (Apo. 11:1, 2) E horoahia maira ia ’u te hoê aeho mai te raau faito ra te hoho‘a a na ôhia mai ai: “A tia i nia, a faito i te nao* o te hiero o te Atua e te fata e a taio i te feia e haamori ra i roto. 2 Area te aua i rapaeau i te nao o te hiero, vaiiho noa ïa, eiaha e faito atu, ua horoahia hoi te reira i te mau nunaa, e e taataahi ratou i te oire mo‘a e 42 ava‘e.

A hi‘o i te titionare.


^ (Mal. 3:1-18) Inaha, e tono vau i tau vea, e na ’na e haamaitai i te e‘a i mua ia ’u ra: e te Fatu ta outou e imi na, o te tae vave mai ïa i to ’na ra hiero, te vea no te faufaa ta outou i oaoa na: inaha, o te tae mai ïa, te parau maira Iehova sabaota ra. 2 E tia râ ia vai ra ia faaoromai ia tae i te mahana e haere mai ai oia ra? e o vai te mau ia fa mai oia ra? e au hoi oia i te auahi a te tamâ moni ra, e mai te pua a te tamâ ahu ra: 3 e parahi mai oia mai te tamâ e te haamaitai i te ario ra: e na ’na e tamâ i te tamarii a Levi, e haamaitai hoi ia ratou mai te auro e te ario ra, e na ratou e hopoi mai i te tusia parau-tia ia Iehova ra. 4 E riro te tusia a Iuda e ta Ierusalema i te mea mauruuru na Iehova i reira, mai tei te anotau tahito ra, te mau matahiti i mutaa ihora. 5 E haafatata ’tu vau i te parau faaau na ’u ia outou; e riro ïa vau ei ite oioi i te feia tahutahu, e te feia faaturi, e te feia tǎpǔ haavare, e te feia i faaere i tei tarahuhia ra i ta ’na ra utua, e te vahine ivi, e te otare, e te ruri ê atu i te taata ê i ta ’na, e aore i mǎta‘u mai ia ’u, te parau maira Iehova sabaota ra. 6 O Iehova hoi au, aore o ’u e huru ê; no reira outou, e te tamarii a Iakoba, i ore i pau ai. 7 Mai te anotau mai â o to outou mau metua ra to outou fariu-ê-raa i ta ’u ra mau haapaoraa, e aore i haapao atu. E fariu mai outou ia ’u, e na ’u e fariu atu ia outou, te parau maira Iehova sabaota ra. Te parau mai nei râ outou, E fariu atu matou i te aha? 8 E haru anei te taata nei i ta te Atua? Ua haru maira outou i ta ’u ra. Te parau nei râ outou, I haru matou i ta oe i te aha? I te ahuru o te tao‘a ra e te mau ô. 9 Ua roohia-mau-hia outou e te ino, ua haru mai hoi outou i ta ’u, o te fenua taatoa nei â. 10 Hopoi mai na outou i te ahuru atoa o te mau tao‘a i roto i te fare vairaa, ia maahia tau fare nei, e tamataraa te reira ia ’u nei, te parau maira Iehova sabaota ra; i te oreraa vau i te iritiraa i te mau haamaramarama o te ra‘i ra, a ninii atu ai i te tao‘a rahi roa ei maitai no outou. 11 E no outou e a‘o atu ai au i te amu ra, e eiaha oia e amu i te maa o to outou fenua; e ore hoi ta outou vine e auparahia i to outou fenua, te parau maira Iehova sabaota ra. 12 E parauhia outou e te fenua atoa, o te maitai: e riro outou ei fenua nehenehe, te parau maira Iehova sabaota ra. 13 Te na ô maira Iehova, E parau mǎta‘u ore ta outou ia ’u nei, e te na ô maira outou e, Eaha ta matou parau ia oe ra? 14 Ua parau outou e, E mea faufaa ore te haamori i te Atua: e eaha ta tatou faufaa i te haapaoraa i ta ’na parau, e tatou i haere ma te faahaehaa i mua i te aro o Iehova sabaota ra? 15 E tena na, te parau ra tatou i te feia teoteo ra, o te maitai ïa; e te feia i rave i te parau ino ra, tei faateiteihia ïa; e te feia i faaooo i te Atua, ua ora ïa. 16 I reira te feia i mǎta‘u ia Iehova i te parau pinepineraa te tahi i te tahi; e ua faaroo maira Iehova, e ua ite, e papaihia ihora te tahi buka mana‘oraa i mua ia ’na, no te feia i mǎta‘u ia Iehova, e tei mana‘o i to ’na ra i‘oa. 17 Ua na ô maira Iehova sabaota ra, E riro ratou na ’u, ia tae i te mahana ta ’u e faataa ra, ei tao‘a maitai roa ra; e na ’u e faaherehere ia ratou mai te taata e faaherehere i ta ’na ihora tamaiti ia tavini atu ia ’na ra. 18 Ei reira outou e ite ai i te huru-ê-raa i te taata parau tia e te taata parau ino, i te taata i haamori i te Atua, e te taata e ore e haamori ia ’na.




^ (Mal. 3:1-4) Inaha, e tono vau i tau vea, e na ’na e haamaitai i te e‘a i mua ia ’u ra: e te Fatu ta outou e imi na, o te tae vave mai ïa i to ’na ra hiero, te vea no te faufaa ta outou i oaoa na: inaha, o te tae mai ïa, te parau maira Iehova sabaota ra. 2 E tia râ ia vai ra ia faaoromai ia tae i te mahana e haere mai ai oia ra? e o vai te mau ia fa mai oia ra? e au hoi oia i te auahi a te tamâ moni ra, e mai te pua a te tamâ ahu ra: 3 e parahi mai oia mai te tamâ e te haamaitai i te ario ra: e na ’na e tamâ i te tamarii a Levi, e haamaitai hoi ia ratou mai te auro e te ario ra, e na ratou e hopoi mai i te tusia parau-tia ia Iehova ra. 4 E riro te tusia a Iuda e ta Ierusalema i te mea mauruuru na Iehova i reira, mai tei te anotau tahito ra, te mau matahiti i mutaa ihora.




^ (Apo. 11:1-19) E horoahia maira ia ’u te hoê aeho mai te raau faito ra te hoho‘a a na ôhia mai ai: “A tia i nia, a faito i te nao* o te hiero o te Atua e te fata e a taio i te feia e haamori ra i roto. 2 Area te aua i rapaeau i te nao o te hiero, vaiiho noa ïa, eiaha e faito atu, ua horoahia hoi te reira i te mau nunaa, e e taataahi ratou i te oire mo‘a e 42 ava‘e. 3 E poroi atu vau i ta ’u na ite e piti ia tohu 1 260 mahana ma te ahuhia i te ahu oto.” 4 O na tumu olive e piti e na mori* e piti na ite e piti, e te tia ra raua i mua i te Fatu o te fenua. 5 Ia hinaaro te tahi taata e rave ino ia raua, e na roto mai te auahi i to raua vaha e e mou to raua mau enemi i taua auahi ra. Ia hinaaro noa ’tu te tahi taata e rave ino ia raua, mea na reira ïa oia e haapohehia ’i. 6 E mana to raua no te opani i te ra‘i ia ore te ûa ia mairi i te mau mahana e tohu ai raua, e e mana to raua no te faariro i te pape ei toto e no te tairi i te fenua i te mau ati huru rau atoa i te mau taime atoa e hinaaro ai raua. 7 Ia oti ta raua pororaa, e tama‘i te puaa taehae tei na roto mai i te abuso ia raua e e upootia i nia ia raua, e e taparahi pohe ia raua. 8 E vai noa to raua tino i te aroâ o te oire rahi parau-taipe-hia Sodoma e Aiphiti, i reira atoa to raua Fatu i te haapoheraahia i nia i te pou. 9 E e hi‘o noa to te mau opu e reo e nunaa atoa i to raua tino e toru mahana e te afa, e eita ratou e faatia ia hunahia to raua tino. 10 E e oaoa te feia e parahi ra i nia i te fenua e e arearea ratou. E hapono atoa ratou i te ô te tahi i te tahi, no te mea ua haamauiui teie na peropheta e piti ia ratou. 11 Hope a‘era na mahana e toru e te afa, e ô atura te aho* ora no ǒ mai i te Atua i roto ia raua, e tia a‘era raua i nia, e mǎta‘u roa a‘era te feia i ite ia raua. 12 Faaroo a‘era raua i te hoê reo puai no te ra‘i mai i te na ôraa ia raua: “Haere mai i nia nei.” Haere a‘era raua i nia i te ra‘i na roto i te ata e ite atura* to raua mau enemi ia raua. 13 Tupu ihora te hoê aueueraa fenua rahi i taua hora ra, e topa ’tura te ahuru o te tuhaa o te oire. E 7 000 taata tei pohe i taua aueueraa fenua ra. Mehameha ihora te feia e toe ra e faahanahana ’tura ratou i te Atua o te ra‘i. 14 Ua mairi te piti o te ati. Inaha, te haere oioi mai ra te toru o te ati. 15 Faaoto maira te hitu o te melahi i ta ’na pu. Faaroohia a‘era te tahi mau reo puai no te ra‘i mai i te na ôraa: “Ua riro te faatereraa o te ao i te Faatereraa arii a to tatou Fatu* e a ta ’na Mesia, e e faatere oia ei Arii e a muri noa ’tu.” 16 Tipapa ihora na matahiapo e 24 o te parahi ra i nia i to ratou terono i mua i te aro o te Atua e haamori atura i te Atua, 17 a na ô ai: “Te haamauruuru nei matou ia oe te Atua ra o Iehova,* te Mana hope, o te vai nei e o tei vai na, no te mea ua faaohipa oe i to oe mana rahi e ua haamata i te faatere ei Arii. 18 Ua riri râ te mau nunaa atoa, e ua faaite mai oe i to oe riri, e ua tae mai te tau faataahia no te haava i tei pohe e no te haamaitai i ta oe mau tavini te mau peropheta e te feia mo‘a, te feia riirii e te feia tiaraa teitei e mǎta‘u ra i to oe i‘oa, e no te haamou i te feia e tuino ra i te fenua.” 19 Ua matara te nao o te hiero o te Atua i nia i te ra‘i, e ua itehia te afata o ta ’na faufaa i roto i te nao o to ’na hiero. Anapa maira te uira e haruru maira te patiri e te reo atoa e aueue ihora te fenua e mairi maira te ûa paari rahi.

A hi‘o i te titionare.
E mori avae auro teie e hitu amaa.
Heleni peneuma. A hi‘o i te titionare.
Aore ra “e hi‘o noa ’tura.”
Aore ra “Basileia o to tatou Fatu.”
A hi‘o i te titionare.


^ (Tito 2:14) ua horoa hoi te Mesia ia ’na iho no te faaora* ia tatou i te mau ohipa ino atoa e no te tamâ i te hoê nunaa no ’na iho ei feia i maiti-taa-ê-hia no ’na e te itoito rahi i roto i te mau ohipa maitai roa.

“No te hoo mai,” “no te faatiamâ” na roto i te reo Heleni.








^ ***mwbr19 Titema Faahororaa no te Faaineineraa no te putuputuraa Oraraa e taviniraa***

Otaro

Te faaohiparaa taipe. Te vai ra te tahi mau hi‘oraa o te faaohiparaa taipe o te ta‘o “otaro” i roto i te Bibilia. Ua ite Ezekiela, oia atoa o Zekaria, i te hoê otaro ua papaihia i na pae e piti. Inaha e matauhia ia faaohipa hoê noa pae o te otaro, ua papaihia paha i na pae e piti no te haapapu i te faufaaraa o te mau haavaraa papaihia i nia i taua mau otaro ra. (Ezk 2:9–3:3; Zek 5:1-4) I roto i te orama faahitihia i roto i te Apokalupo, te vai ra i roto i te rima atau o tei parahi i nia i te terono te hoê otaro taatihia e hitu tapao taati, ia ore e itehia i tei papaihia i roto tae roa ’tu i te taime e ofati ai to te Atua Arenio i nau tapao taati. (Apo 5:1, 12; 6:1, 12-14) I muri a‘e, i roto noâ i te orama, ua horoahia ia Ioane i te hoê otaro e ua faauehia ia amu i te reira. No Ioane, mea monamona i roto i te vaha, mea toavaava râ i roto i te opu. Ua matara te otaro, aita i taatihia. Te auraa ïa e e nehenehe e taa i tei papaihia. Mea “monamona” no Ioane ia ite i te poroi i roto. Tera râ, e au ra e te vai ra te mau parau toavaava tei titauhia ia ’na ia tohu atu. (Apo 10:1-11) Ua ite o Ezekiela i te hoê â tupuraa. Ua horoahia ia ’na te hoê otaro, “o te mihi, e te oto, e te auê” tei papaihia i roto.—Ezk 2:10.



^ (Ezk. 2:9-3:3) E tau hi‘oraa ihora, e inaha, e rima tei tuuhia mai ia ’u nei; e inaha, e otaro buka tei roto; 10 ua hohora maira oia i mua ia ’u nei: ua papaihia i roto e rapae: o te mihi, e te oto, e te auê, tei papaihia i roto ra. 
3 Ua parau maira hoi Iehova ia ’u, E te tamaiti a te taata na, a amu i tei faaitehia ’tu; e amu i teie nei otaro, a haere ai, a parau ai i te utuafare o Iseraela. 2 Ua hamǎmǎ ’tura vau i tau vaha, e ua faaamu maira oia i taua otaro ra. 3 Ua parau maira hoi oia ia ’u, E te tamaiti a te taata na, ia farii mai to opu, e ia î hoi to opu i teie nei otaro ta ’u e ho atu ia oe ra. Ua amu ihora vau; e mai te meli te huru i to ’u nei vaha i te momona.




^ (Zek. 5:1-4) Ua nânâ faahou atura vau i tau mata, e ua hi‘o; e inaha te hoê otaro parau i te maueraa. 2 Ua na ô maira oia ia ’u, Eaha ta oe e hi‘o na? Ua parau atura vau, Te hi‘o nei au i te hoê otaro parau i te maueraa; hoê taau kubiti i te maoro, hoê ahuru kubiti i te aano. 3 Ua na ô maira oia ia ’u, O taua ino ra teie e reva nei i na nia i te fenua atoa nei: o te mau taata atoa hoi ia eiâ ra, e tâpû-ê-hia ïa mai tei te hoê paeau o te reira; e te mau taata atoa hoi ia tuhi ra, e tâpû-ê-hia ïa mai tei te hoê paeau o te reira. 4 Na ’u te reira e faatupu, te parau maira Iehova sabaota ra, e tomo te reira i roto i te fare o te taata eiâ, e i roto atoa i te fare o te taata tǎpǔ haavare i to ’u nei i‘oa: e tia hoi i roto i to ’na fare i te vaiihoraa, e pau hoi to ’na fare i te reira, te raau e te mau ofai atoa.




^ (Apo. 5:1) E ite atura vau i roto i te rima atau o Tei parahi ra i nia i te terono i te hoê otaro ua papaihia na pae e piti* e ua taatihia e hitu tapao taati.

“I roto e i rapaeau” na roto i te reo Heleni.


^ (Apo. 5:12) e te na ô ra ratou ma te reo puai: “Mea tia ia noaa i te Arenio tei haapohehia ei tusia te mana e te faufaa e te paari e te puai e te tura e te hanahana e te haamaitairaa.”



^ (Apo. 6:1) E ite atura vau i to te Arenio* ofatiraa hoê o na tapao taati e hitu, e faaroo atura vau hoê o na melahi i te parauraa ma te reo e au i te patiri: “A horo!”

Aore ra “Fanau‘a mamoe.”


^ (Apo. 6:12-14) E ite atura vau i to te Arenio ofatiraa i te ono o te tapao taati, e tupu ihora te hoê aueueraa fenua puai, e ereere a‘era te mahana mai te ahu oto huruhuru,* e uteute atura te ava‘e taatoa mai te toto ra, 13 e marua maira te mau fetia o te ra‘i i nia i te fenua mai te suke pî ra ia ueuehia te tumu e te mata‘i rahi. 14 E otarohia ’tura te ra‘i mai te tahi otaro ra e mo‘e atura, e tatarahia ’tura te mau mou‘a atoa e te mau motu atoa i to ratou vairaa.

Peneia‘e e huruhuru puaaniho.


^ (Apo. 10:1-11) Ite atura vau i te tahi atu melahi puai i te pouraa mai te ra‘i mai, ua vehîhia* i te hoê ata. E anuanua to nia i to ’na upoo, e to ’na hoho‘a mata, mai te mahana ïa, e to ’na na avae, mai te pou auahi ïa. 2 E otaro nainai tei hohorahia tei to ’na rima. Tei nia iho to ’na avae atau i te miti, to ’na râ avae aui tei nia iho ïa i te fenua, 3 e ua tuô oia mai te uuru o te liona. E i to ’na tuôraa, haruru maira te reo o na patiri e hitu. 4 I te harururaa mai te reo o na patiri e hitu, te haamata ra vau i te papai, faaroo atura râ vau i te hoê reo no te ra‘i mai i te na ôraa: “A tapea huna noa i te mau parau a na patiri e hitu, eiaha e papai i te reira.” 5 Toro a‘era te melahi i to ’na rima atau i nia i te ra‘i, te melahi hoi ta ’u i ite i te tiaraa i nia iho i te miti e i nia iho i te fenua, 6 e horeo atura i te i‘oa o te Atua e ora e a muri noa ’tu, tei poiete i te ra‘i e to reira, i te fenua e to reira, e i te miti e to reira: “Eita roa e haamaoro-faahou-hia. 7 I te mau mahana râ e haamata ’i te hitu o te melahi i te faaoto i ta ’na pu, e tupu mau â te parau huna mo‘a ta te Atua i faaite ei parau apî oaoa* i ta ’na mau tavini te mau peropheta.” 8 E faaroo ihora vau i te reo no te ra‘i mai i te parau-faahou-raa mai ia ’u: “A haere, a rave i te otaro tei hohorahia, i roto i te rima o te melahi e tia ra i nia iho i te miti e i nia iho i te fenua.” 9 Haere atura vau i te melahi ra e parau atura ia horoa mai i te otaro nainai. Parau maira oia: “A rave, a amu, e toavaava to oe opu, i roto râ i to oe vaha e monamona ïa mai te meli.” 10 Rave maira vau i te otaro nainai i roto i te rima o te melahi e amu ihora, e ua monamona i roto i to ’u nei vaha, ua toavaava râ to ’u opu. 11 E parauhia maira ia ’u: “Ia tohu â oe e tia ’i no nia i te mau nunaa e te mau reo e te arii e rave rahi.”

Aore ra “puohuhia.”
Aore ra “evanelia.”


^ (Ezk. 2:10) ua hohora maira oia i mua ia ’u nei: ua papaihia i roto e rapae: o te mihi, e te oto, e te auê, tei papaihia i roto ra.










^ ***mwbr19 Titema Faahororaa no te Faaineineraa no te putuputuraa Oraraa e taviniraa***

Mauiui

I roto i te orama o te aposetolo Ioane, faahitihia i roto i te Apokalupo, ua ite o ’na i te hoê vahine i te ra‘i o “te auê ra . . . no to ’na mauiui e te mauiui rahi fanau.” Ua fanauhia te “hoê tamaiti, te hoê tamaroa, o te faatere i te mau nunaa atoa ma te sepeta auri.” Noa ’tu te mau tutavaraa o te teni no te horomii i te tamaiti, “afai-oioi-hia ’tura ta ’na tamarii i te Atua ra e i to ’na terono.” (Apo 12:1, 2, 4-6) Ua afai-oioi-hia te tamaiti i te Atua ra no te faaite e ua farii te Atua i te tamaiti mai ta ’na iho tamaiti, e ohipa matauhia i tahito ra ia afai i te tamarii tei fanau-noa-hia ’tura i mua i to ’na metua tane ia fariihia o ’na. Papu maitai ïa, tera vahine, o to te Atua “vahine” ïa, te “Ierusalema no nia mai,” te “metua vahine” o te Mesia e o to ’na mau taeae pae varua.—Ga 4:26; Heb 2:11, 12, 17.

Papu maitai, e ere te “vahine” o te Atua i te mea tia ore, aita ïa o ’na e fanau i te tamarii na roto i te mauiui. No reira, te faaite ra te mauiui taipe e e ite “te vahine” fatata roa o ’na i te fanau mai.—Apo 12:2.

O vai ïa teie “tamaiti,” teie “tamaroa”? E “faatere [oia] i te mau nunaa atoa ma te sepeta auri.” E tohu te reira i te faaariiraa o te Mesia itehia i roto i te Salamo 2:6-9. Ua ite râ o Ioane i tera orama e rave rahi matahiti i muri a‘e i te fanauraa o te Mesia i nia i te fenua nei, i muri a‘e i to ’na pohe e i to ’na tia-faahou-raa. No reira, e au ra e no nia teie orama i te haamauraa o te Faatereraa arii faaterehia na Iesu Mesia, te Tamaiti a te Atua, tei faatiahia mai te pohe mai, tei ‘parahi atura i te rima atau o te Atua ra a tiai atu ai ia faarirohia tana mau enemi ei taahiraa avae no ’na.’—Heb 10:12, 13; Sal 110:1; Apo 12:10.



^ (Apo. 12:1, 2) Itehia ’tura te hoê ohipa taipe faahiahia roa i nia i te ra‘i: te hoê vahine tei vehîhia* i te mahana, e to raro a‘e te ava‘e i to ’na na avae, e e hei 12 fetia to nia i to ’na upoo, 2 e ua hapû oia. E te auê ra oia no to ’na mauiui e te mauiui rahi fanau.

Aore ra “ahuhia.”


^ (Apo. 12:4-6) E te arato ra to ’na aero i te toru o te tuhaa o te mau fetia o te ra‘i, e huri maira i raro i te fenua. E te tia noa ra te teni i mua i te vahine o te fatata i te fanau, ia nehenehe oia e horomii i ta ’na tamarii ia fanau oia. 5 Fanau maira te vahine i te hoê tamaiti, te hoê tamaroa, o te faatere i te mau nunaa atoa ma te sepeta auri. Afai-oioi-hia ’tura ta ’na tamarii i te Atua ra e i to ’na terono. 6 Horo ê atura te vahine i te medebara, i reira to te Atua faaineineraa i te hoê vahi no ’na e i reira oia e faatamaahia ’i 1 260 mahana.



^ (Gal. 4:26) Tera râ, e vahine tiamâ te Ierusalema no nia mai, to tatou metua vahine.



^ (Heb. 2:11, 12) No roto mai hoi Iesu o te haamo‘a ra e oia atoa te feia e haamo‘ahia ra, i te hoê â Metua, no reira ïa oia e ore ai e haama i te pii ia ratou e taeae, 12 mai ta ’na e parau: “E faaite au i to oe i‘oa i to ’u mau taeae. I rotopu i te amuiraa, e arue au ia oe ma te himene.”



^ (Heb. 2:17) No reira, ia riro oia mai to ’na ra mau “taeae” i te mau mea atoa e tia ’i, a riro atu ai oia ei tahu‘a rahi aroha* e te haapao maitai i te taviniraa i te Atua, ia pûpû oia i te hoê tusia taraehara no te hara* a te mau taata.

Aore ra “aroha hamani maitai.”
Aore ra “tusia e tapo‘i i te hara.”


^ (Apo. 12:2) e ua hapû oia. E te auê ra oia no to ’na mauiui e te mauiui rahi fanau.



^ (Sal. 2:6-9) Te na ô maira oia, Ua faatahinu vau i tau arii i nia i tau mou‘a mo‘a ra, ia Ziona. 7 E faaite atu vau i te parau faaau na Iehova; ua parau mai oia ia ’u e, O tau tamaiti oe; i nauanei oe i faafanauhia ’i e au. 8 A ani mai ia ’u, e na ’u e horoa ’tu ia oe i te mau etene ei tufaa na oe, e te mau fenua hopea atoa ei tao‘a na oe. 9 E parari ratou ia oe i te papai auri, e hu‘ahu‘a roa ia oe mai te au‘a a te potera ra.




^ (Heb. 10:12, 13) O ’na râ, ua pûpû ïa i te hoê tusia no te mau hara no te mau tau atoa e ua parahi i te rima atau o te Atua, 13 a tiai atu ai e ia faarirohia to ’na mau enemi ei taahiraa avae no ’na.



^ (Sal. 110:1) Ua parau atura Iehova i tau Fatu, E parahi oe i tau rima atau nei; e ia faarirohia e au to mau enemi ei taahiraa avae no oe.




^ (Apo. 12:10) Faaroo ihora vau i te hoê reo puai i te ra‘i i te na ôraa: “Teie mai nei te faaoraraa e te puai e te Faatereraa arii a to tatou Atua* e te mana o ta ’na Mesia, no te mea ua hurihia mai i raro tei pari i to tatou mau taeae, o te pari ra ia ratou i te po e te ao i mua i te aro o to tatou Atua!

Aore ra “Basileia o to tatou Atua.”








^ ***th api 13 Faatanotanoraa i te reo***


HAAPIIRAA 10

Faatanotanoraa i te reo



Ezekiela 9:1

TE FA: A faatanotano i te puai e te ta‘iraa o to oe reo e te vitivitiraa ia faahiti oe i te mau parau. E matara maitai ïa te mau mana‘o faufaa e e putapû te aau o te taata.

TE TITAUHIA IA RAVE:

	  A faatanotano i te puai o te reo. A haapuai i te reo no te haamatara i te mau mana‘o faufaa e no te haaputapû i te aau. E tano atoa tera raveraa ia taiohia te mau irava e horoa ra i te mau parau faautuaraa. A haamǎrû i te reo no te turai i te taata ia hinaaro e faaroo maite atu â ia oe. A na reira atoa no te haamatara i te mǎta‘u aore ra te ahoaho.

A ara eiaha e haapuai pinepine i te reo, e mana‘o hoi te taata e te tama‘ihia ra ratou. Eiaha atoa e faarahi roa a huti oe i te ara-maite-raa i nia ia oe.








	  A faatanotano i te ta‘iraa reo. Tei nia to oe reo no te faaite i te oaoa aore ra te rahi e te atea o te tahi ohipa. Area no te oto e te ahoaho, tei raro ïa te reo.



	  A haavitiviti aore ra a faataere i te parau. A haavitiviti i te parau no te haamatara i te hoê tupuraa oraora. A faataere a faahiti ai i te mau mana‘o faufaa.

Ia ore te taata ia huru ê, eiaha e haavitiviti i te parau a faataere taue atu ai. Eiaha atoa e paraparau vitiviti roa, eita e noaa i te taata ia taa i ta oe mau parau.















^ (Ezk. 9:1) Ua pii atoa maira oia i te reo puai i roto i tau tari‘a, na ô maira, Haafatata maira i te feia i poroihia i teie nei oire, te taata ma te mauhaa taparahi taata ra i tana rima.










^ ***th api 9 Faaohiparaa papu i te mau Papai***


HAAPIIRAA 6

Faaohiparaa papu i te mau Papai



Ioane 10:33-36

TE FA: Eiaha e taio noa i te hoê irava ma te ore e horoa i te faataaraa. A ara maitai ia taa i te taata te tuatiraa e vai ra i roto i te irava i taiohia e te mana‘o faufaa ta oe e hinaaro e faaite.

TE TITAUHIA IA RAVE:

	  A haamatara mai i te mau ta‘o faufaa. Ia oti te taioraa o te irava, a haamatara mai i te mau ta‘o o te tuati i te mana‘o faufaa. E nehenehe oe e taio faahou i tera mau ta‘o aore ra e faahiti i te hoê uiraa o te tauturu i te taata ia ite i te mau ta‘o faufaa.

Ia faahiti oe i te tahi atu mau ta‘o no te faataa i te mana‘o faufaa o te irava, a maiti maitai i ta oe mau parau ia tuati noa â te reira i te irava Bibilia.








	  A haapapu i te mana‘o faufaa. Ia taio oe i te hoê irava taa maitai, a faataa mea nafea te mau parau i roto i te irava e haamatara ’i i te mana‘o faufaa.

Ia matara noa ta oe Bibilia a faataa ’i oe i te irava. E tauturu te reira i te taata ia taa mea nafea ta oe mau faataaraa e tuati ai i te mau parau i roto i te irava.








	  A faaite e nafea ia faaohipa. Eiaha e faataa i te mau tuhaa rii atoa. A feruri eaha ta te taata i ite ê na no nia i te tumu parau. A faataa noa i te mau mana‘o o te faaite e nafea ia faaohipa i ta te Bibilia e haapii ra.










^ (Ioa. 10:33-36) Pahono maira te ati Iuda: “E ere no te tahi ohipa maitai e pehi ai matou ia oe i te ofai, no te faaino râ i te Atua, no te mea te parau nei oe e e atua oe, e taata noa hoi oe.” 34 Na ô atura Iesu: “Aita anei i papaihia i roto i ta outou mau Papai mo‘a,* ‘I parau na vau: “E atua outou”’?* 35 Ua parau te Atua e e ‘atua’ te feia ta ta ’na parau e faautua ra, e eita hoi e tia ia taui i te mau Papai. 36 O vau nei râ ta te Atua i haamo‘a e i tono mai i roto i teie nei ao. No te aha ïa outou e parau mai ai: ‘Te faaino ra oe i te Atua,’ no to ’u parauraa e e Tamaiti au na te Atua?

“Ture” na roto i te reo Heleni.
Aore ra “Mai te mau atua outou.”








^ ***th api 6 A faaohipa i te mau uiraa***


HAAPIIRAA 3

A faaohipa i te mau uiraa



Mataio 16:13-16

TE FA: A maiti maitai i te mau uiraa o te faaara i te anaanatae, o te haaferuri i te taata e o te haamatara i te mau mana‘o faufaa.

TE TITAUHIA IA RAVE:

	  Ia anaanatae noa te taata. A faahiti i te mau uiraa tano maitai o te haaferuri aore ra o te turai i te taata ia hinaaro e ite atu â.



	  A haaferuri i nia i te tumu parau. A faaohipa i te mau uiraa e aratai i te taata i te pahonoraa tano.



	  A haamatara i te mau mana‘o faufaa. A faaohipa i te hoê uiraa anaanatae mau no te haamatara i te hoê mana‘o faufaa. A na reira atoa i muri a‘e i te aparauraa no te hi‘o faahou mai i te mau mana‘o faufaa.

I muri a‘e i te taioraa i te hoê irava Bibilia, a faaohipa i te mau uiraa o te haamatara i te mana‘o faufaa e vai ra i roto i te irava.













I ROTO I TE TAVINIRAA


A ani i te taata ia faaite mai i to ’na mana‘o no nia i te hoê tumu parau. A faaroo maite i ta ’na pahonoraa. No te faaite i te faatura, a feruri maite e nafea e afea e tuu ai i te mau uiraa.







^ (Mat. 16:13-16) I to Iesu taeraa ’tu i te tuhaa fenua o Kaisarea Philipi, ui ihora oia i ta ’na mau pǐpǐ: “O vai te Tamaiti a te taata nei i ta te taata parauraa?” 14 Na ô maira ratou: “O Ioane Bapetizo ta vetahi, o Elia ta te tahi pae, o Ieremia aore ra hoê o te mau peropheta ta te tahi atu.” 15 Parau atura oia: “Outou râ, o vai au i ta outou parauraa?” 16 Pahono maira Simona Petero: “O te Mesia oe, te Tamaiti a te Atua ora.”









^ ***th api 12 A faaohipa maitai i te hoho‘a***


HAAPIIRAA 9

A faaohipa maitai i te hoho‘a



Genese 15:5

TE FA: A faaohipa i te mau hoho‘a ia taa e ia haamana‘o maitai te taata i ta ’na e haapii.

TE TITAUHIA IA RAVE:

	  A maiti i te hoho‘a e haamaitai i ta oe huru haapiiraa. No te haamatara i te mau mana‘o faufaa, a faaohipa i te hoho‘a, hoho‘a fenua, tuatapaparaa tau e te vai ra ’tu â. A tauturu i te taata ia haamana‘o i te hoho‘a e i te haapiiraa atoa e huti mai.



	  Ia ite maitai te taata i te hoho‘a. Ei hi‘oraa, ia rahi maitai te hoho‘a ia patahia te reira mai nia mai i te tahua.

Hou a rave ai i ta oe tumu parau, ua ineine ê na te hoho‘a ta oe e faaohipa.













I ROTO I TE TAVINIRAA


A ani i te taata ia faataa i ta ’na e ite ra i nia i te hoho‘a. Ia titauhia, a faahiti i te uiraa o te tauturu ia ’na ia huti mai i te mana‘o faufaa. A pata ’i i te hoê video, a huri i te matini ia ite maitai te taata i te reira e aita e faufaa ia faataa ’tu.







^ (Gen. 15:5) Ua aratai a‘era oia ia ’na i te vahi atea, na ô maira, A hi‘o na to mata i nia i te ra‘i, a taio na i te mau fetia, i te tiaraa ia oe ia taio. E ua na ô maira oia ia ’na, Oia atoa to oe na huaai.










^ ***sjj himene 148 Na Iehova e faaora***


HIMENE 148

148 Na Iehova e faaora


(Samuela 2, 22:1-8)


	1. E Iehova Atua ora puai mau,

Tei poiete te ra‘i, fenua, moana,

Aore hoi atua mai ia oe, aore roa.

E mou te enemi.

(FAAHO‘IRAA)

Na oe e Iehova e faaora

Ta oe nei mau tavini taiva ore.

Ma te itoito e te faaroo mau

arue matou

Ia oe nei te Mato teitei e to i‘oa.





	2. E Iehova ia haaati mai te pohe,

E pii au ia oe ia noaa te itoito.

Mai ǒ mai to hiero faaroo oe ta ’u pii

Faaora mai ia ’u.

(FAAHO‘IRAA)

Na oe e Iehova e faaora

Ta oe nei mau tavini taiva ore.

Ma te itoito e te faaroo mau

arue matou

Ia oe nei te Mato teitei e to i‘oa.





	3. Ia haruru to reo mai te patiri,

Mǎta‘u to oe mau enemi atoa,

E oaoa mau râ ta oe mau tavini.

Faaora mai oe.

(FAAHO‘IRAA)

Na oe e Iehova e faaora

Ta oe nei mau tavini taiva ore.

Ma te itoito e te faaroo mau

arue matou

Ia oe nei te Mato teitei e to i‘oa.









(Hi‘o atoa Sal. 18:1, 2; 144:1, 2.)





^ (Sam. 2, 22:1-8) Ua parau atura Davida ia Iehova i teie nei salamo, i te mahana i faaorahia ’i oia e ana i te rima o to ’na ra mau enemi, e te rima o Saula. 2 Ua parau atura oia, O Iehova tau pǎpǎ, e tau pare, e to ’u nei ora: 3 te Atua o tau mato, ta ’u e tiaturi nei; tau paruru, e tau tara faaora; tau fare teitei, e tau pupuniraa; tau ora, o oe te faaora ia ’u i te hamani ino. 4 E tiaoro vau ia Iehova, e au ia ’na ia haamaitaihia, e ora ïa vau i tau mau enemi. 5 Ua haaatihia vau e te aru ra o te pohe, î a‘era vau i te mǎta‘u i te feia rave hara, mai te pape pue ra te rahi; 6 ua haaatihia vau i te taura ra o hade, ua tuuhia te marei ra o te pohe ia ’u! 7 Ua tiaoro vau ia Iehova i tau atiraa ra, ua pii hua vau i tau Atua: e ua faaroo oia i tau reo i to ’na ra nao; e ua tae roa ta ’u parau i to ’na tari‘a. 8 Ua aueue ihora te fenua ua rurutaina; ua ataataa ihora te tumu o te reva, ua aueuea ïa, no te mea ua riri oia.




^ (Sal. 18:1, 2) Te hinaaro atu nei au ia oe, e Iehova, e tau puai! 2 O Iehova tau pǎpǎ, e tau pare, e tau ora, tau Atua, tau mato, ta ’u e tiaturi nei; tau paruru, e tau tara faaora, tau fare teitei!




^ (Sal. 144:1, 2) Ia haamaitaihia tau haapuraa, o Iehova, o tei haapii mai i tau rima i te tama‘i, e tau rimarima i te aroraa ra. 2 Oia tau haapuraa, e tau pare; tau fare teitei, e te pare haapu ora; tau paruru ta ’u e tiaturi nei, o tei haavi i to ’u mau taata i raro a‘e ia ’u nei.










^ ***jy api 220-api 221 par. 2 Faufaaraa o te pure e te haehaa***


PENE 94

Faufaaraa o te pure e te haehaa


LUKA 18:1-14

	           FAAHOHO‘ARAA O TE VAHINE IVI ONOONO



	           TE PHARISEA E TE TITAU TUTE








Ua faatia a‘ena Iesu i ta ’na mau pǐpǐ i te hoê faahoho‘araa no nia i te tamauraa i te pure. (Luka 11:5-13) Tei Samaria aore ra Galilea paha oia i haapapu faahou ai oia i te faufaaraa o te reira na roto i teie faahoho‘araa:

“E haava tei te hoê oire. Aita oia e mǎta‘u ra i te Atua e aita e tâu‘a ra i te taata. E vahine ivi atoa tei taua oire ra. E haere noa oia e parau i te haava: ‘A haava mai na ia ’u e te taata i horo ia ’u i te haavaraa ma te parau-tia.’ Aita râ te haava i farii oioi, i muri a‘e râ, feruri ihora oia: ‘Aita vau e mǎta‘u ra i te Atua e aita atoa e tâu‘a ra i te taata, no te mea râ e haapeapea noa teie vahine ivi ia ’u, e haava vau ia ’na ma te parau-tia a ore atu ai oia e haere noa mai, a taahoa ’tu vau ia ’na no to ’na onoono.’”—Luka 18:2-5.

Faataa ’tura Iesu i te haapiiraa: “A faaroo i ta te haava i parau, noa ’tu e e taata parau-tia ore oia! E ore anei ïa te Atua e rave e ia haavahia ma te parau-tia te feia ta ’na i maiti, o te taparuparu ra ia ’na i te rui e te ao, a faaoromai noa ’i oia ia ratou?” (Luka 18:6, 7) Eaha ta Iesu e faaite ra no nia i to ’na Metua?

Aita Iesu e parau ra e mai te haava parau-tia ore te Atua ra o Iehova. E mana‘o taa ê ta ’na e horoa ra: Mai te peu e pahono te hoê haava parau-tia ore i te mau taparuraa onoono, papu roa e na reira atoa te Atua. E Atua parau-tia oia e te maitai o te pahono mai ia tamau noa to ’na nunaa i te pure ia ’na. Ua parau hoi Iesu e e rave iho â te Atua e ia haava-oioi-hia ratou ma te parau-tia.—Luka 18:8.

Pinepine eita te feia haihai e te riirii e haavahia ma te parau-tia, o te feia mana râ e te tao‘a rahi te tâu‘ahia. E ere te Atua mai tera. I te taime faataahia, e faautua oia i te feia ino ma te tano, e e fana‘o ta ’na mau tavini i te ora mure ore.

O vai ma e faaroo to ratou mai to te vahine ivi? Ehia te tiaturi mau ra e e rave iho â te Atua e ia haava-oioi-hia ratou ma te parau-tia? No faahoho‘a iho nei Iesu i te faufaaraa ia tamau i te pure. No nia râ i te faaroo e mea puai mau te pure, ui atura oia: “Ia tae mai te Tamaiti a te taata nei, e ite anei oia i teie huru faaroo i te fenua nei?” (Luka 18:8) Mea varavara ïa te taata e faatupu i teie huru faaroo ia tae mai te Mesia.

Te mana‘o ra vetahi e faaroo ra ia Iesu e faaroo papu to ratou. Te tiaturi ra ratou e e taata parau-tia ratou, mea vahavaha râ ratou ia vetahi ê. No ratou ïa teie faahoho‘araa a Iesu:

“E piti taata tei haere i te hiero e pure, e Pharisea hoê, e titau tute te tahi. Tia noa ihora te Pharisea e pure atura i roto i to ’na aau mai teie: ‘E te Atua e, te haamauruuru atu nei au ia oe i te mea e ere au mai te tahi atu mau taata, e eiâ hoi, e feia parau-tia ore, e faaturi. E ere atoa vau mai tera titau tute. E haapae au i te maa e piti taime i te hebedoma. E horoa vau i te tuhaa ahuru o te mau mea atoa i noaa mai ia ’u.’”—Luka 18:10-12.

Ua matauhia te mau Pharisea no te faaiteite i to ratou faahua parau-tia ia faahiahia te taata. I haapae na ratou i te maa, na ratou iho i haamau i teie peu, i te Monire e te Mahana maha, mea taata roa hoi na te matete. Mea rahi ïa te ite mai ia ratou. Mea horoa atoa ratou i te tuhaa ahuru o te mau raau tupu atoa. (Luka 11:42) Tau ava‘e na mua ’tu, ua faahiti ratou i to ratou vahavaha no te feia riirii: “Teie . . . mau taata aita i ite i te ture a Mose [te mana‘o ïa o te mau Pharisea], eita roa ïa te Atua e au ia ratou.”—Ioane 7:49.

Na ô faahou atura Iesu: “Te titau tute râ, te tia noa ra ïa i te atea ê e aita i hinaaro noa ’‘e e hi‘o i nia i te ra‘i. Na ô ihora oia a tupaipai noa ’i i to ’na ouma: ‘E te Atua e, aroha mai oe ia ’u te hoê taata hara.’” Te fa‘i ra te titau tute ma te haehaa i ta ’na mau hapa. Na ô atura Iesu: “Te parau atu nei au: Ia ho‘i oia i te fare, o ’na te taata parau-tia a‘e i te aro o te Atua eiaha tera Pharisea. Te taata hoi o te faateitei ia ’na, e faahaehaahia ïa. Te taata râ o te faahaehaa ia ’na, e faateiteihia ïa.”—Luka 18:13, 14.

Te haapapu ra Iesu i te faufaaraa ia haehaa. E a‘oraa maitai teie no ta ’na mau pǐpǐ, tei paari mai i roto i te hoê nunaa mea faufaa roa no te mau Pharisea faahua parau-tia te toroa e te tiaraa. E a‘oraa faufaa atoa no te mau pǐpǐ atoa a Iesu.



	            Eaha te haapiiraa a Iesu i roto i ta ’na faahoho‘araa o te haava parau-tia ore o tei faatia i te aniraa a te vahine ivi?



	            Teihea huru faaroo ta Iesu e imi ia tae mai o ’na?



	            Ia haapae te mau pǐpǐ a Iesu i teihea haerea o te mau Pharisea?











^ (Luka 18:1-14) Horoa ’tura Iesu i te mau pǐpǐ i te hoê faahoho‘araa no nia i te faufaaraa ia tamau i te pure e eiaha e fiu, 2 a na ô ai: “E haava tei te hoê oire. Aita oia e mǎta‘u ra i te Atua e aita e tâu‘a ra i te taata. 3 E vahine ivi atoa tei taua oire ra. E haere noa oia e parau i te haava: ‘A haava mai na ia ’u e te taata i horo ia ’u i te haavaraa ma te parau-tia.’ 4 Aita râ te haava i farii oioi, i muri a‘e râ, feruri ihora oia: ‘Aita vau e mǎta‘u ra i te Atua e aita atoa e tâu‘a ra i te taata, 5 no te mea râ e haapeapea noa teie vahine ivi ia ’u, e haava vau ia ’na ma te parau-tia a ore atu ai oia e haere noa mai, a taahoa ’tu vau ia ’na no to ’na onoono.’”* 6 Na ô atura te Fatu: “A faaroo i ta te haava i parau, noa ’tu e e taata parau-tia ore oia! 7 E ore anei ïa te Atua e rave e ia haavahia ma te parau-tia te feia ta ’na i maiti, o te taparuparu ra ia ’na i te rui e te ao, a faaoromai noa ’i oia ia ratou? 8 Te parau atu nei au: E na reira iho â oia e ma te ru. Teie râ, ia tae mai te Tamaiti a te taata nei, e ite anei oia i teie huru faaroo* i te fenua nei?” 9 Faahiti atoa ’tura oia i teie faahoho‘araa i te feia e mana‘o ra e feia parau-tia ratou e mea faufaa ore vetahi ê: 10 “E piti taata tei haere i te hiero e pure, e Pharisea hoê, e titau tute te tahi. 11 Tia noa ihora te Pharisea e pure atura i roto i to ’na aau mai teie: ‘E te Atua e, te haamauruuru atu nei au ia oe i te mea e ere au mai te tahi atu mau taata, e eiâ hoi, e feia parau-tia ore, e faaturi. E ere atoa vau mai tera titau tute. 12 E haapae au i te maa e piti taime i te hebedoma. E horoa vau i te tuhaa ahuru o te mau mea atoa i noaa mai ia ’u.’ 13 Te titau tute râ, te tia noa ra ïa i te atea ê e aita i hinaaro noa ’‘e e hi‘o i nia i te ra‘i. Na ô ihora oia a tupaipai noa ’i i to ’na ouma: ‘E te Atua e, aroha mai oe ia ’u te hoê taata hara.’ 14 Te parau atu nei au: Ia ho‘i oia i te fare, o ’na te taata parau-tia a‘e i te aro o te Atua eiaha tera Pharisea. Te taata hoi o te faateitei ia ’na, e faahaehaahia ïa. Te taata râ o te faahaehaa ia ’na, e faateiteihia ïa.”

Aore ra “e ore e noaa faahou ia ’u ia faaoromai i to ’na mârô.”
“Te faaroo” na roto i te reo Heleni.


^ par. 1 (Luka 11:5-13) Na ô faahou atura Iesu: “Ahani e hoa to te hoê o outou e haere atura oia ia ’na ra i te tuiraa po e na ô atura: ‘To ’u hoa, horoa mai na e toru faraoa,* 6 no tae noa maira hoi hoê o to ’u mau hoa mai to ’na tere mai e aita ta ’u e maa e horoa na ’na.’ 7 Pahono maira râ te hoa na roto mai i te fare: ‘Faaea na i te haapeapea ia ’u. Ua ponao-ê-hia na te opani e tei nia vau i te ro‘i e ta ’u mau tamarii rii. Eita ta ’u e nehenehe e tia i nia, a horoa ’tu ai i te faraoa na oe.’ 8 Te parau atu nei au: E tia mai iho â oia i nia, a horoa ’tu ai i ta to ’na hoa e hinaaro, e ere no te mea e hoa no ’na, no to ’na râ onoono rahi. 9 No reira, te parau atu nei au: A tamau i te ani, e horoahia mai. A tamau i te imi, e itehia mai. A tamau i te patoto, e iritihia mai. 10 Te taata hoi e ani, e noaa ïa ta ’na. Te taata hoi e imi, e itehia ïa ia ’na. Te taata e patoto, e iritihia mai ïa. 11 O vai ïa metua e horoa ’tu i te ophi ia ani mai ta ’na tamaiti i te i‘a? 12 Aore ra e horoa ’tu i te pata patia ia ani atoa mai ta ’na tamaiti i te huero moa? 13 No reira, noa ’tu e e taata ino outou, ua ite outou i te horoa i te mau mea maitatai na ta outou mau tamarii, hau atu â ïa te Metua i te ra‘i i te horoa i te varua mo‘a na te feia e ani atu ia ’na!”

Aore ra “pane.”


^ par. 2 (Luka 18:2-5) a na ô ai: “E haava tei te hoê oire. Aita oia e mǎta‘u ra i te Atua e aita e tâu‘a ra i te taata. 3 E vahine ivi atoa tei taua oire ra. E haere noa oia e parau i te haava: ‘A haava mai na ia ’u e te taata i horo ia ’u i te haavaraa ma te parau-tia.’ 4 Aita râ te haava i farii oioi, i muri a‘e râ, feruri ihora oia: ‘Aita vau e mǎta‘u ra i te Atua e aita atoa e tâu‘a ra i te taata, 5 no te mea râ e haapeapea noa teie vahine ivi ia ’u, e haava vau ia ’na ma te parau-tia a ore atu ai oia e haere noa mai, a taahoa ’tu vau ia ’na no to ’na onoono.’”*

Aore ra “e ore e noaa faahou ia ’u ia faaoromai i to ’na mârô.”


^ par. 3 (Luka 18:6, 7) Na ô atura te Fatu: “A faaroo i ta te haava i parau, noa ’tu e e taata parau-tia ore oia! 7 E ore anei ïa te Atua e rave e ia haavahia ma te parau-tia te feia ta ’na i maiti, o te taparuparu ra ia ’na i te rui e te ao, a faaoromai noa ’i oia ia ratou?



^ par. 4 (Luka 18:8) Te parau atu nei au: E na reira iho â oia e ma te ru. Teie râ, ia tae mai te Tamaiti a te taata nei, e ite anei oia i teie huru faaroo* i te fenua nei?”

“Te faaroo” na roto i te reo Heleni.


^ par. 6 (Luka 18:8) Te parau atu nei au: E na reira iho â oia e ma te ru. Teie râ, ia tae mai te Tamaiti a te taata nei, e ite anei oia i teie huru faaroo* i te fenua nei?”

“Te faaroo” na roto i te reo Heleni.


^ par. 8 (Luka 18:10-12) “E piti taata tei haere i te hiero e pure, e Pharisea hoê, e titau tute te tahi. 11 Tia noa ihora te Pharisea e pure atura i roto i to ’na aau mai teie: ‘E te Atua e, te haamauruuru atu nei au ia oe i te mea e ere au mai te tahi atu mau taata, e eiâ hoi, e feia parau-tia ore, e faaturi. E ere atoa vau mai tera titau tute. 12 E haapae au i te maa e piti taime i te hebedoma. E horoa vau i te tuhaa ahuru o te mau mea atoa i noaa mai ia ’u.’



^ par. 9 (Luka 11:42) Ua ati râ outou te mau Pharisea, no te mea te horoa nei outou i te tuhaa ahuru o te mineta, o te pegano e o te tahi atu mau raau tupu atoa no te faano‘ano‘a i te maa, te haapae nei râ i te parau-tia a te Atua e te faaueraa e here ia ’na! Ia horoa iho â outou i te tuhaa ahuru e tia ’i, eiaha râ e haapae i te parau-tia a te Atua e te faaueraa e here ia ’na.



^ par. 9 (Ioa. 7:49) Teie râ mau taata aita i ite i te ture a Mose, eita roa ïa te Atua e au ia ratou.”



^ par. 1 (Luka 18:13, 14) Te titau tute râ, te tia noa ra ïa i te atea ê e aita i hinaaro noa ’‘e e hi‘o i nia i te ra‘i. Na ô ihora oia a tupaipai noa ’i i to ’na ouma: ‘E te Atua e, aroha mai oe ia ’u te hoê taata hara.’ 14 Te parau atu nei au: Ia ho‘i oia i te fare, o ’na te taata parau-tia a‘e i te aro o te Atua eiaha tera Pharisea. Te taata hoi o te faateitei ia ’na, e faahaehaahia ïa. Te taata râ o te faahaehaa ia ’na, e faateiteihia ïa.”









^ ***sjj himene 47 Pure noa ia Iehova***


HIMENE 47

Pure noa ia Iehova


(Tesalonia 1, 5:17)


	1. Ia pure oe i te Atua,

Haamahorahora i to aau.

Ia tiaturi roa oe ia ’na,

E faaroo mai oia ei hoa mau.

Pure noa ia Iehova.



	2. Haamauruuru ia ’na no te ora.

Ani ia faaore mai te hara.

Ua ite oia e repo tatou,

Na ’na hoi hamani te taata.

Pure noa ia Iehova.



	3. Ia fifi oe, a pure ia ’na.

Ei’ha e taiâ, tiaturi râ

E tauturu, paruru mai oia.

O ’na to Metua î te here.

Pure noa ia Iehova.







(Hi‘o atoa Sal. 65:5; Mat. 6:9-13; 26:41; Luka 18:1.)





^ (Tes. 1, 5:17) A tamau i te pure.



^ (Sal. 65:5) Na te mau mea mǎta‘u, e te tia ra, ta oe, ta te Atua e ora ’i matou nei, e parau mai ia matou nei; o oe o tei tiaturihia e to te mau hopea o te fenua atoa nei, e te feia atoa i te atea ê ra i te moana:




^ (Mat. 6:9-13) E na ô outou ia pure: ‘To matou Metua i te ra‘i, ia mo‘a* to oe i‘oa. 10 Ia tae mai ta oe Faatereraa arii.* Ia tupu to oe hinaaro i te fenua nei, mai i te ra‘i atoa na. 11 Horoa mai na i ta matou maa no teie mahana, 12 e faaore mai na i ta matou mau tarahu,* mai ia matou atoa i faaore i ta vetahi ê. 13 E tauturu mai na ia matou ia ore ia hema, faaora mai na râ ia matou i te varua ino.’*

Aore ra “haamo‘ahia.”
Aore ra “to oe Basileia.”
Aore ra “hara.”
Aore ra “ia Satani.”


^ (Mat. 26:41) A vai ara e a tamau i te pure ia ore outou ia hema. E hinaaro iho â te aau,* te tino râ, mea paruparu ïa.”

Heleni peneuma. A hi‘o i te titionare.


^ (Luka 18:1) Horoa ’tura Iesu i te mau pǐpǐ i te hoê faahoho‘araa no nia i te faufaaraa ia tamau i te pure e eiaha e fiu,















^ (Apo. 10:1-12:17) Ite atura vau i te tahi atu melahi puai i te pouraa mai te ra‘i mai, ua vehîhia* i te hoê ata. E anuanua to nia i to ’na upoo, e to ’na hoho‘a mata, mai te mahana ïa, e to ’na na avae, mai te pou auahi ïa. 2 E otaro nainai tei hohorahia tei to ’na rima. Tei nia iho to ’na avae atau i te miti, to ’na râ avae aui tei nia iho ïa i te fenua, 3 e ua tuô oia mai te uuru o te liona. E i to ’na tuôraa, haruru maira te reo o na patiri e hitu. 4 I te harururaa mai te reo o na patiri e hitu, te haamata ra vau i te papai, faaroo atura râ vau i te hoê reo no te ra‘i mai i te na ôraa: “A tapea huna noa i te mau parau a na patiri e hitu, eiaha e papai i te reira.” 5 Toro a‘era te melahi i to ’na rima atau i nia i te ra‘i, te melahi hoi ta ’u i ite i te tiaraa i nia iho i te miti e i nia iho i te fenua, 6 e horeo atura i te i‘oa o te Atua e ora e a muri noa ’tu, tei poiete i te ra‘i e to reira, i te fenua e to reira, e i te miti e to reira: “Eita roa e haamaoro-faahou-hia. 7 I te mau mahana râ e haamata ’i te hitu o te melahi i te faaoto i ta ’na pu, e tupu mau â te parau huna mo‘a ta te Atua i faaite ei parau apî oaoa* i ta ’na mau tavini te mau peropheta.” 8 E faaroo ihora vau i te reo no te ra‘i mai i te parau-faahou-raa mai ia ’u: “A haere, a rave i te otaro tei hohorahia, i roto i te rima o te melahi e tia ra i nia iho i te miti e i nia iho i te fenua.” 9 Haere atura vau i te melahi ra e parau atura ia horoa mai i te otaro nainai. Parau maira oia: “A rave, a amu, e toavaava to oe opu, i roto râ i to oe vaha e monamona ïa mai te meli.” 10 Rave maira vau i te otaro nainai i roto i te rima o te melahi e amu ihora, e ua monamona i roto i to ’u nei vaha, ua toavaava râ to ’u opu. 11 E parauhia maira ia ’u: “Ia tohu â oe e tia ’i no nia i te mau nunaa e te mau reo e te arii e rave rahi.” 
11 E horoahia maira ia ’u te hoê aeho mai te raau faito ra te hoho‘a a na ôhia mai ai: “A tia i nia, a faito i te nao* o te hiero o te Atua e te fata e a taio i te feia e haamori ra i roto. 2 Area te aua i rapaeau i te nao o te hiero, vaiiho noa ïa, eiaha e faito atu, ua horoahia hoi te reira i te mau nunaa, e e taataahi ratou i te oire mo‘a e 42 ava‘e. 3 E poroi atu vau i ta ’u na ite e piti ia tohu 1 260 mahana ma te ahuhia i te ahu oto.” 4 O na tumu olive e piti e na mori* e piti na ite e piti, e te tia ra raua i mua i te Fatu o te fenua. 5 Ia hinaaro te tahi taata e rave ino ia raua, e na roto mai te auahi i to raua vaha e e mou to raua mau enemi i taua auahi ra. Ia hinaaro noa ’tu te tahi taata e rave ino ia raua, mea na reira ïa oia e haapohehia ’i. 6 E mana to raua no te opani i te ra‘i ia ore te ûa ia mairi i te mau mahana e tohu ai raua, e e mana to raua no te faariro i te pape ei toto e no te tairi i te fenua i te mau ati huru rau atoa i te mau taime atoa e hinaaro ai raua. 7 Ia oti ta raua pororaa, e tama‘i te puaa taehae tei na roto mai i te abuso ia raua e e upootia i nia ia raua, e e taparahi pohe ia raua. 8 E vai noa to raua tino i te aroâ o te oire rahi parau-taipe-hia Sodoma e Aiphiti, i reira atoa to raua Fatu i te haapoheraahia i nia i te pou. 9 E e hi‘o noa to te mau opu e reo e nunaa atoa i to raua tino e toru mahana e te afa, e eita ratou e faatia ia hunahia to raua tino. 10 E e oaoa te feia e parahi ra i nia i te fenua e e arearea ratou. E hapono atoa ratou i te ô te tahi i te tahi, no te mea ua haamauiui teie na peropheta e piti ia ratou. 11 Hope a‘era na mahana e toru e te afa, e ô atura te aho* ora no ǒ mai i te Atua i roto ia raua, e tia a‘era raua i nia, e mǎta‘u roa a‘era te feia i ite ia raua. 12 Faaroo a‘era raua i te hoê reo puai no te ra‘i mai i te na ôraa ia raua: “Haere mai i nia nei.” Haere a‘era raua i nia i te ra‘i na roto i te ata e ite atura* to raua mau enemi ia raua. 13 Tupu ihora te hoê aueueraa fenua rahi i taua hora ra, e topa ’tura te ahuru o te tuhaa o te oire. E 7 000 taata tei pohe i taua aueueraa fenua ra. Mehameha ihora te feia e toe ra e faahanahana ’tura ratou i te Atua o te ra‘i. 14 Ua mairi te piti o te ati. Inaha, te haere oioi mai ra te toru o te ati. 15 Faaoto maira te hitu o te melahi i ta ’na pu. Faaroohia a‘era te tahi mau reo puai no te ra‘i mai i te na ôraa: “Ua riro te faatereraa o te ao i te Faatereraa arii a to tatou Fatu* e a ta ’na Mesia, e e faatere oia ei Arii e a muri noa ’tu.” 16 Tipapa ihora na matahiapo e 24 o te parahi ra i nia i to ratou terono i mua i te aro o te Atua e haamori atura i te Atua, 17 a na ô ai: “Te haamauruuru nei matou ia oe te Atua ra o Iehova,* te Mana hope, o te vai nei e o tei vai na, no te mea ua faaohipa oe i to oe mana rahi e ua haamata i te faatere ei Arii. 18 Ua riri râ te mau nunaa atoa, e ua faaite mai oe i to oe riri, e ua tae mai te tau faataahia no te haava i tei pohe e no te haamaitai i ta oe mau tavini te mau peropheta e te feia mo‘a, te feia riirii e te feia tiaraa teitei e mǎta‘u ra i to oe i‘oa, e no te haamou i te feia e tuino ra i te fenua.” 19 Ua matara te nao o te hiero o te Atua i nia i te ra‘i, e ua itehia te afata o ta ’na faufaa i roto i te nao o to ’na hiero. Anapa maira te uira e haruru maira te patiri e te reo atoa e aueue ihora te fenua e mairi maira te ûa paari rahi. 
12 Itehia ’tura te hoê ohipa taipe faahiahia roa i nia i te ra‘i: te hoê vahine tei vehîhia* i te mahana, e to raro a‘e te ava‘e i to ’na na avae, e e hei 12 fetia to nia i to ’na upoo, 2 e ua hapû oia. E te auê ra oia no to ’na mauiui e te mauiui rahi fanau. 3 Itehia ’tura te tahi atu ohipa taipe i nia i te ra‘i. Inaha, te hoê teni rahi uteute mai te auahi. E hitu afii e e ahuru tara to ’na. E hitu atoa hei* to ’na, hoê i nia i te afii tataitahi. 4 E te arato ra to ’na aero i te toru o te tuhaa o te mau fetia o te ra‘i, e huri maira i raro i te fenua. E te tia noa ra te teni i mua i te vahine o te fatata i te fanau, ia nehenehe oia e horomii i ta ’na tamarii ia fanau oia. 5 Fanau maira te vahine i te hoê tamaiti, te hoê tamaroa, o te faatere i te mau nunaa atoa ma te sepeta auri. Afai-oioi-hia ’tura ta ’na tamarii i te Atua ra e i to ’na terono. 6 Horo ê atura te vahine i te medebara, i reira to te Atua faaineineraa i te hoê vahi no ’na e i reira oia e faatamaahia ’i 1 260 mahana. 7 Tupu ihora te tama‘i i nia i te ra‘i: aro atura Mikaela* e ta ’na mau melahi i te teni, aro atoa maira te teni e ta ’na mau melahi, 8 aita râ ratou i upootia.* Aita ’tura e parahiraa faahou to ratou i te ra‘i. 9 Hurihia ihora i raro te teni rahi, te ophi i tahito ra tei piihia te Diabolo e Satani, o te haavare nei i to te ao atoa nei, ua hurihia mai ïa i raro i te fenua, e ua hurihia mai ta ’na mau melahi i raro na muri ia ’na. 10 Faaroo ihora vau i te hoê reo puai i te ra‘i i te na ôraa: “Teie mai nei te faaoraraa e te puai e te Faatereraa arii a to tatou Atua* e te mana o ta ’na Mesia, no te mea ua hurihia mai i raro tei pari i to tatou mau taeae, o te pari ra ia ratou i te po e te ao i mua i te aro o to tatou Atua! 11 E ua upootia ratou i nia ia ’na maoti te toto o te Arenio* e maoti te poroi ta ratou i faaite, e aita ratou i nounou i to ratou ora* noa ’tu e e pohe ratou. 12 No reira, a oaoa outou e ora ra i nia i te ra‘i! Ua ati râ to te fenua e to te miti, no te mea ua haapouhia te Diabolo ia outou ma te riri rahi, ua ite hoi o ’na e e taime poto to ’na e toe ra.” 13 I to te teni râ iteraa e ua hurihia mai oia i raro i te fenua, hamani ino atura oia i te vahine tei fanau i te tamarii tamaroa. 14 Tera râ, horoahia maira na pererau e piti o te aeto rahi i te vahine ia nehenehe oia e maue ê i te medebara i to ’na ra vahi, i reira oia e faatamaahia ’i hoê tau e e piti tau e e afa tau,* i te atea ê i te ophi. 15 Piha‘e atura te ophi i te pape mai te anavai ra te huru mai roto mai i to ’na vaha, ia raea te vahine i taua anavai ra e ia paremo oia. 16 Tauturu maira râ te fenua i te vahine e hamǎmǎ ihora te fenua i to ’na vaha a horomii atu ai i te anavai ta te teni i piha‘e mai roto mai i to ’na vaha. 17 Hae roa ihora te teni i te vahine, e haere atura e faatupu i te tama‘i i te toea o te huaai* o te vahine, o te haapao ra i te mau faaueraa a te Atua e tei ia ratou ra te ohipa faaiteraa i te parau no Iesu.

Aore ra “puohuhia.”
Aore ra “evanelia.”
A hi‘o i te titionare.
E mori avae auro teie e hitu amaa.
Heleni peneuma. A hi‘o i te titionare.
Aore ra “e hi‘o noa ’tura.”
Aore ra “Basileia o to tatou Fatu.”
A hi‘o i te titionare.
Aore ra “ahuhia.”
Aore ra “hei arii.”
“O vai mai te Atua ra?” te auraa.
Nehenehe atoa e hurihia “ua pau râ o ’na,” oia hoi te teni.
Aore ra “Basileia o to tatou Atua.”
Aore ra “Fanau‘a mamoe.”
Heleni pusuke. A hi‘o i te titionare.
Oia hoi e toru tau e te afa.
“Huero” na roto i te reo Heleni.








^ (Ezr. 6:1-12) Ua faatupu ihora te arii ra o Dariu i te hoê ture, e imi i roto i te piha vairaa parau, i te vahi i vaiihohia ’i te tao‘a i Babulonia. 2 E itea ihora i Akemeta, i te fare o te arii i te fenua o te Medai, te hoê otaro parau e te parau atoa i roto, i te na ôraahia e: 3 Tei te matahiti matamua o te arii ra o Kuro: ua faatupu ihora te arii ra o Kuro i te hoê ture i te fare o te Atua i Ierusalema, Ia patu-faahou-hia taua fare ra, i te vahi ta ratou i hopoi i te tusia ra, e ia haamau-hua-hia te niu i taua fare ra; e ono ahuru te kubiti i te teitei, e ono ahuru hoi te kubiti i te aano. 4 Ia toru nanai ofai rarahi, e hoê hoi nanai raau apî: ei ǒ nei ei te fare o te arii nei te tao‘a i te hoo: 5 ia faaho‘ihia hoi te mau tao‘a auro e te tao‘a ario no roto i te fare o te Atua ra, tei ravehia mai e Nebukanesa no roto i te hiero i Ierusalema, e ua hopoi mai i Babulonia nei, e hopoi faahou ïa i te hiero i Ierusalema, a tuu atu ai i roto i te fare o te Atua ra. 6 E tena na, e Tatanai, e tavana i tera pae pape, e o Setara-bozanai, e to outou atoa ra i te Apharasateha, i tera pae pape, a haere ê: 7 e vaiiho noa ’tu i taua ohipa fare no te Atua nei, eiaha e faaorehia ’tu; e vaiiho noa ’tu i te tavana o te ati Iuda, e te feia paari ati Iuda ia faatia noa na i taua fare no te Atua nei i to ’na ra vahi. 8 Teie hoi au a faatupu i te ture, e rave outou e tauturu atu i taua feia paari ati Iuda ra i te paturaa i taua fare no te Atua nei: no roto i te tao‘a a te arii ra, i tei aufauhia mai i tera pae pape, a rave ai i te moni a tuu atu ai i taua mau taata ra, eiaha ei taupǔpû. 9 E e haapao maite hoi i te hopoiraa ’tu i ta ratou mau tao‘a hinaaro i te mau mahana atoa ra, i te puaatoro oni, e te mamoe oni, e te pinia mamoe, ei tusia taauahi, na te Atua no te ra‘i; e te sitona, e te miti, e te uaina, e te hinu, i tei haapaohia e te feia tahu‘a i Ierusalema ra. 10 Ia hopoi ratou i te mau tusia hau‘a i te Atua o te ra‘i, e ia pure hoi i te arii, e ta ’na mau tamarii ia ora. 11 Teie hoi te hoê parau a ’u, o te taata e ruri ê i teie nei ture, ia iritihia te raau no to ’na iho fare, e ia faatiahia taua raau ra, a tarî ai i taua taata ra i nia iho; e ia riro noa ’tu to ’na fare ei puea. 12 E na te Atua, na tei haamau i to ’na i‘oa i reira, e rave i te mau arii e te taata atoa ia pohe, ia rave to ratou rima, ia faahuru ê e ia faaore i te fare o te Atua i Ierusalema. Na ’u na Dariu i haatupu i teie nei ture; ia etaeta te rave ia oti vave.










^ (Apo. 13:1-16:21) E te tia noa ra oia* i nia i te one tahatai. Ite atura vau i te hoê puaa taehae mai roto mai i te miti i te fauraraa mai, hoê ahuru tara e e hitu afii to ’na, e i nia iho i to ’na mau tara, hoê ahuru ïa hei,* hoê i nia i te tara tataitahi. I nia iho râ i to ’na mau afii, e i‘oa faaino ïa. 2 Mai te nemera te puaa taehae ta ’u i ite. To ’na râ mau avae, mai to te daba ïa, e to ’na vaha mai to te liona. Horoa maira te teni i to ’na puai e to ’na terono e te mana rahi no te puaa. 3 Ite atura vau, mai te mea ra e ua pepe roa hoê afii to ’na, ua ora râ taua pepe ra. Pee atura to te fenua atoa i te puaa taehae no to ratou faahiahia ia ’na. 4 Haamori atura ratou i te teni, no te mea ua horoa oia i te mana no te puaa taehae, e haamori atura ratou i te puaa taehae a na ô ai: “O vai tei au i te puaa taehae ra, e o vai te nehenehe e aro ia ’na?” 5 Ua horoahia no te puaa taehae te hoê vaha o te parau i te mau parau teoteo e te faaino, e ua horoahia ia ’na te mana no te ohipa e 42 ava‘e. 6 Hamǎmǎ ’tura te puaa taehae i to ’na vaha no te faaino i te Atua, to ’na i‘oa e to ’na nohoraa, e oia atoa i tei ora ra i nia i te ra‘i. 7 Vaiihohia ihora oia ia tama‘i i te feia mo‘a e ia upootia i nia ia ratou, e horoa-atoa-hia ’tura no ’na te mana i nia i te mau opu e reo e nunaa atoa. 8 E te feia atoa e parahi ra i nia i te fenua, e haamori ïa ia ’na. Mai te omuaraa mai â o teie nei ao,* aita hoê a‘e o to ratou i‘oa i papaihia i roto i te otaro o te ora a te Arenio* tei haapohehia ei tusia. 9 E tari‘a to ’na ra, ia faaroo ïa. 10 Ia faatîtîhia hoê o outou, e faatîtîhia ïa oia. Ia haapohe oia i te taata i te ‘o‘e,* ia pohe ïa oia i te ‘o‘e e tia ’i. O te faaoromai tamau e te faaroo te titauhia i te feia mo‘a. 11 Ite atura vau i te tahi atu puaa taehae mai roto mai i te fenua i te fauraraa mai. E piti tara to ’na mai to te fanau‘a mamoe, paraparau ihora râ mai te hoê teni. 12 E faaohipa taua puaa taehae ra i te mana atoa o te puaa taehae matamua i mua ia ’na. E turai oia i to te fenua ia haamori i te puaa taehae matamua, no ’na hoi te hoê afii tei pepe roa e tei ora râ. 13 E e faatupu oia i te tahi mau ohipa maere rahi, oia atoa te haamairiraa i te auahi mai te ra‘i mai i te fenua nei i mua i te huitaata. 14 Na roto i te mau ohipa maere rahi tei vaiihohia ia ’na ia faatupu i mua i te puaa taehae matamua, te haavare ra oia i te feia e parahi ra i te fenua, a parau atoa ’i ia ratou ia hamani i te tii o te puaa taehae tei tairihia i te ‘o‘e e tei ora faahou mai râ. 15 Vaiihohia ’tura te piti o te puaa taehae ia horoa i te aho* i te tii o te puaa taehae matamua, a nehenehe atu ai teie tii e paraparau e e faaue ia haapohehia te feia atoa aita e haamori ra i taua tii ra. 16 Te faahepo ra oia i te mau taata atoa, te feia riirii e te feia tiaraa teitei, te feia tao‘a rahi e te feia veve, te feia tiamâ e te mau tîtî, ia tapaohia ratou i nia i to ratou rima atau aore ra to ratou rae, 17 e ia ore roa te hoê taata ia hoo mai aore ra ia hoo atu, te taata ana‘e râ ua tapaohia te i‘oa aore ra te numera o te i‘oa o te puaa taehae i nia i to ’na rima atau aore ra to ’na rae. 18 I ǒ nei e titauhia ’i te paari: Ia numera te taata maramarama i te numera o te puaa taehae, e numera taata hoi, 666 ïa to ’na numera. 
14 Ite atura vau, e inaha, te Arenio* e tia ra i nia i te mou‘a Ziona, e 144 000 tei papaihia to ’na i‘oa e te i‘oa o to ’na Metua i nia i to ratou rae. 2 Faaroo ihora vau i te hoê haruru no roto mai i te ra‘i, mai te haruru pape ra e te haruru puai o te patiri. E te haruru ta ’u i faaroo, mai te reo ïa o te tahi mau taata himene e faata‘i ra i ta ratou kinura. 3 Mai te mea ra e e himene apî ta ratou e himene ra i mua i te terono e i mua i na melahi e maha e na matahiapo, e aita hoê i tia ia himene i tera himene, na 144 000 ana‘e râ o tei hoohia mai te fenua mai. 4 O te feia teie aita i viivii i te vahine, inaha aita ratou i taoto i te hoê apiti. O te feia teie e pee tamau ra i te Arenio i te mau vahi atoa ta ’na e haere. Ua hoohia mai ratou no roto mai i te huitaata ei hotu matamua pûpûhia i te Atua e i te Arenio. 5 Aita atoa e haavare i roto i to ratou vaha. Mea hapa ore ratou. 6 Ite atura vau i te tahi atu melahi e rere ra na te reva, e e parau apî oaoa e te mure ore ta ’na no te faaite atu i te feia e parahi ra i te fenua, i te mau nunaa e opu e reo atoa. 7 Te parau ra oia ma te reo puai: “A mǎta‘u i te Atua e a faahanahana ia ’na, no te mea ua tae mai te hora o ta ’na haavaraa. No reira, a haamori i te Atua tei hamani i te ra‘i e te fenua e te miti e te mau pape pihaa.” 8 Na muri maira te tahi atu melahi, o te piti ïa, e na ô ihora: “Ua topa oia! Ua topa o Babulonia rahi, oia tei faainu i te mau nunaa atoa i ta ’na uaina o te faatupu i te hinaaro rahi e rave i* te mau peu taotoraa tia ore!”* 9 Na muri maira te tahi atu melahi ia raua, o te toru ïa, e na ô ihora ma te reo puai: “Ia haamori noa ’tu te tahi taata i te puaa taehae e to ’na tii e ia tapaohia oia i te tapao o te puaa taehae i nia i to ’na rae aore ra to ’na rima, 10 e inu atoa oia i te uaina anoi-ore-hia o te riri o te Atua, tei niniihia i roto i te au‘a o te riri rahi o te Atua. E haamauiui-atoa-hia oia i te auahi e te ofai ura i mua i te mau melahi mo‘a e i mua i te Arenio. 11 E pee te au auahi o te haamauiui ia ratou i nia e a muri noa ’tu. I te po e te ao aita e faaearaa, e haamauiuihia te feia e haamori ra i te puaa taehae e to ’na tii e te taata atoa ua tapaohia te i‘oa o te puaa taehae i nia i to ’na rae aore ra to ’na rima. 12 E titauhia ïa ia faaoromai tamau te feia mo‘a, oia hoi te feia e haapao ra i te mau faaueraa a te Atua e e pee ra i te faaroo o Iesu.” 13 Faaroo ihora vau i te hoê reo no roto mai i te ra‘i i te parauraa mai: “A papai: Mai teie atu nei, e oaoa te feia tei pohe a vai hoê noa ’i e te Fatu. Oia mau, ta te varua mo‘a ïa e parau, ia faaea ratou i ta ratou mau ohipa e tia ’i, e apee hoi ta ratou i rave ia ratou.” 14 Ite atura vau, e inaha, te hoê ata uouo, e i nia iho i taua ata ra te parahi ra te hoê mai te tamaiti a te taata nei te huru, e hei auro to nia i to ’na upoo e e tipi fefe oi tei to ’na rima. 15 Na roto maira te tahi atu melahi i te nao* o te hiero, a pii atu ai i tei parahi ra i nia iho i te ata ma te reo puai, a na ô ai: “A rave i ta oe tipi fefe e a ooti, no te mea ua tae te hora no te ooti, ua paari roa hoi te maa o te fenua.” 16 Ooti atura tei parahi ra i nia iho i te ata i te maa o te fenua i ta ’na tipi fefe, e ootihia ihora te fenua. 17 Na roto maira te tahi atu melahi i te nao o te hiero e vai ra i nia i te ra‘i, e e tipi fefe oi atoa ta ’na. 18 E na roto maira te tahi atu melahi i te fata, e e mana to ’na i nia i te auahi. Pii atura oia i te melahi e tipi fefe oi ta ’na ma te reo puai, a na ô ai: “A rave i ta oe tipi fefe oi e a haaputu i te mau pupa vine o te fenua, ua para hoi te vine.” 19 Ooti atura te melahi i te fenua i ta ’na tipi fefe, e haaputu maira i te vine o te fenua, e huri atura i roto i te apoo taataahiraa vine rahi o te riri o te Atua. 20 Ua taataahihia te vine i rapae i te oire, e tahe maira te toto no roto mai i taua apoo ra e raea roa a‘era te tavaha o te mau puaarehenua no te hoê atearaa 1 600 setadia.* 
15 Ite atura vau i te tahi atu ohipa taipe faahiahia roa e te maere i nia i te ra‘i: e hitu melahi tei ia ratou ra e hitu ati. Na ati hopea ïa teie, no te mea na roto i te reira e hope ai te riri o te Atua i te tupu. 2 Ite atura vau i te hoê mea e hoho‘a i te miti e au i te hi‘o, e auahi atoa to reira. E te tia ra i pihai iho i taua miti ra te feia tei upootia i nia i te puaa taehae e to ’na tii e te numera o to ’na i‘oa, a tapea noa ’i i te mau kinura a te Atua. 3 Te himene ra ratou i te himene a Mose te tavini a te Atua e te himene a te Arenio,* a na ô ai: “E ohipa faahiahia roa e te maere ta oe te Atua ra o Iehova,* te Mana hope. E haerea parau-tia e te parau mau to oe, te Arii mure ore. 4 O vai mau te ore e mǎta‘u ia oe Iehova,* e e faahanahana i to oe i‘oa, o oe ana‘e hoi te Atua haapao maitai? E haere mai hoi te mau nunaa atoa i mua i to oe aro no te haamori ia oe, no te mea ua faaitehia ta oe mau haavaraa tia.” 5 I muri iho, ite atura vau i nia i te ra‘i e ua matara te nao* o te tiahapa o ta te Atua i faaite, 6 e na roto maira i te nao na melahi e hitu tei ia ratou ra na ati e hitu, tei ahuhia i te ahu lino mâ e te anaana e ua taamuhia to ratou ouma i te hatua auro. 7 Horoa ’tura hoê o na melahi e maha e hitu au‘a auro i na melahi e hitu, e ua î na au‘a i te riri o te Atua, o te ora hoi e a muri noa ’tu. 8 Î a‘era te nao i te au auahi no to te Atua hanahana e no to ’na puai, e aita hoê i tia ia tomo i roto i te nao e a hope roa ’i na ati e hitu a na melahi e hitu i te tupu. 
16 Faaroo atura vau i te hoê reo puai mai roto mai i te nao* i te na ôraa i na melahi e hitu: “A haere, a manii i na au‘a e hitu o te riri o te Atua i nia i te fenua.” 2 Reva ’tura te melahi matamua e manii ihora i ta ’na au‘a i nia i te fenua. E te feia tei tapaohia i te tapao o te puaa taehae e o te haamori ra i to ’na tii, roohia ihora ïa i te taupo ino roa. 3 Manii atura te piti o te melahi i ta ’na au‘a i roto i te miti, e riro maira te reira ei toto mai to te taata pohe ra. E pohe a‘era te mau animara* atoa i roto i te miti. 4 Manii atura te toru o te melahi i ta ’na au‘a i roto i te mau anavai e te mau pape pihaa, e riro maira te reira ei toto. 5 Faaroo ihora vau i te melahi e mana to ’na i nia i te pape i te na ôraa: “O oe e vai nei e i vai na, te Atua haapao maitai, e Atua parau-tia oe, ua faatupu hoi oe i teie mau haavaraa, 6 no te mea ua haamanii ratou i te toto o te feia mo‘a e o te mau peropheta. Ua faainu oe ia ratou i te toto e ua tano roa.” 7 Faaroo ihora vau i te fata i te na ôraa: “Oia mau, te Atua ra o Iehova,* te Mana hope, e haavaraa* parau mau e te parau-tia ta oe.” 8 Manii atura te maha o te melahi i ta ’na au‘a i nia i te mahana, e ua faatiahia i te mahana ia paapaa te taata i te auahi. 9 Paapaa a‘era te taata i te veavea rahi, tera râ, faaino a‘era ratou i te i‘oa o te Atua, tei ia ’na ra hoi te mana i nia i teie mau ati, e aita ratou i tatarahapa e i faahanahana ia ’na. 10 Manii atura te pae o te melahi i ta ’na au‘a i nia i te terono o te puaa taehae. Poirihia ihora te hau ta te puaa taehae e faatere ra, e haamata ’tura te niho o te taata i te ma‘u‘u no to ratou mauiui, 11 tera râ, faaino a‘era ratou i te Atua o te ra‘i no to ratou mauiui e no te taupo i nia ia ratou, e aita ratou i tatarahapa i ta ratou mau ohipa. 12 Manii atura te ono o te melahi i ta ’na au‘a i nia i te anavai rahi o Eupharate. Mǎrô a‘era te anavai no te faaineine i te e‘a no na arii no te hitiraa mai o te mahana.* 13 Ite atura vau e toru poroi viivii* mai te rana ra i te na rotoraa mai i te vaha o te teni e te vaha o te puaa taehae e te vaha o te peropheta haavare. 14 No ǒ mai teie mau poroi i te mau demoni e e faaroo te mau arii o te ao atoa i te reira. E faatupu teie mau poroi i te mau ohipa maere no te haaputu mai i te mau arii atoa o te fenua nei no te tama‘i o te mahana rahi o te Atua Mana hope. 15 “A ara! Te haere mai nei au mai te hoê eiâ. E oaoa te taata e vai ara noa e aita i tatarahia to ’na mau ahu, ia ore oia ia haere tahaa noa a itehia ’i to ’na haama.” 16 Haaputuputu maira ratou i te mau arii i te vahi parauhia Aramagedo* na roto i te reo Hebera. 17 Manii atura te hitu o te melahi i ta ’na au‘a i roto i te reva. Faaroohia ihora te hoê reo puai no roto mai i te nao e mai te terono mai i te na ôraa: “Ua tupu te reira!” 18 Anapa maira te uira, haruru ihora te patiri e te reo atoa, e tupu atura te hoê aueueraa fenua rahi aita i tupu a‘enei mai te hamaniraahia mai te taata i nia i te fenua, e aueueraa fenua rahi mau â e te puai. 19 Amaha ’tura te oire rahi ei toru tuhaa, e hu‘ahu‘a a‘era te mau oire o te mau nunaa. Haamana‘o atura te Atua ia Babulonia rahi no te horoa ia ’na i te au‘a uaina o to ’na riri rahi. 20 E mou atura te mau motu atoa, e aita e mou‘a faahou. 21 E mai te ra‘i mai, mairi maira i nia i te taata te ûa paari rahi, hoê taleni* to te ofai tataitahi. Faaino atura te taata i te Atua no te ati o te ûa paari, e ati ino mau hoi.

Oia hoi te teni.
Aore ra “hei arii.”
Oia hoi a tamariihia ’i Adamu raua Eva.
Aore ra “Fanau‘a mamoe.”
Nehenehe atoa e hurihia “Ia pohe te hoê taata ia ’na i te ‘o‘e.”
Heleni peneuma. A hi‘o i te titionare.
Aore ra “Fanau‘a mamoe.”
Aore ra “ta ’na uaina o te riri no.”
A hi‘o i te titionare.
A hi‘o i te titionare.
E 296 ïa kilometera. Hoê setadia, 185 ïa metera.
Aore ra “Fanau‘a mamoe.”
A hi‘o i te titionare.
A hi‘o i te titionare.
A hi‘o i te titionare.
A hi‘o i te titionare.
Heleni pusuke. A hi‘o i te titionare.
A hi‘o i te titionare.
Aore ra “faaotiraa haavaraa.”
Aore ra “no hitia o te râ mai.”
“Varua viivii” na roto i te reo Heleni.
Heleni Ara Magedona, no roto mai i te hoê ta‘o Hebera o “Mou‘a no Megido” te auraa.
Hoê taleni Heleni, e 20,4 ïa kilo.


^ (Apo. 16:1-16) Faaroo atura vau i te hoê reo puai mai roto mai i te nao* i te na ôraa i na melahi e hitu: “A haere, a manii i na au‘a e hitu o te riri o te Atua i nia i te fenua.” 2 Reva ’tura te melahi matamua e manii ihora i ta ’na au‘a i nia i te fenua. E te feia tei tapaohia i te tapao o te puaa taehae e o te haamori ra i to ’na tii, roohia ihora ïa i te taupo ino roa. 3 Manii atura te piti o te melahi i ta ’na au‘a i roto i te miti, e riro maira te reira ei toto mai to te taata pohe ra. E pohe a‘era te mau animara* atoa i roto i te miti. 4 Manii atura te toru o te melahi i ta ’na au‘a i roto i te mau anavai e te mau pape pihaa, e riro maira te reira ei toto. 5 Faaroo ihora vau i te melahi e mana to ’na i nia i te pape i te na ôraa: “O oe e vai nei e i vai na, te Atua haapao maitai, e Atua parau-tia oe, ua faatupu hoi oe i teie mau haavaraa, 6 no te mea ua haamanii ratou i te toto o te feia mo‘a e o te mau peropheta. Ua faainu oe ia ratou i te toto e ua tano roa.” 7 Faaroo ihora vau i te fata i te na ôraa: “Oia mau, te Atua ra o Iehova,* te Mana hope, e haavaraa* parau mau e te parau-tia ta oe.” 8 Manii atura te maha o te melahi i ta ’na au‘a i nia i te mahana, e ua faatiahia i te mahana ia paapaa te taata i te auahi. 9 Paapaa a‘era te taata i te veavea rahi, tera râ, faaino a‘era ratou i te i‘oa o te Atua, tei ia ’na ra hoi te mana i nia i teie mau ati, e aita ratou i tatarahapa e i faahanahana ia ’na. 10 Manii atura te pae o te melahi i ta ’na au‘a i nia i te terono o te puaa taehae. Poirihia ihora te hau ta te puaa taehae e faatere ra, e haamata ’tura te niho o te taata i te ma‘u‘u no to ratou mauiui, 11 tera râ, faaino a‘era ratou i te Atua o te ra‘i no to ratou mauiui e no te taupo i nia ia ratou, e aita ratou i tatarahapa i ta ratou mau ohipa. 12 Manii atura te ono o te melahi i ta ’na au‘a i nia i te anavai rahi o Eupharate. Mǎrô a‘era te anavai no te faaineine i te e‘a no na arii no te hitiraa mai o te mahana.* 13 Ite atura vau e toru poroi viivii* mai te rana ra i te na rotoraa mai i te vaha o te teni e te vaha o te puaa taehae e te vaha o te peropheta haavare. 14 No ǒ mai teie mau poroi i te mau demoni e e faaroo te mau arii o te ao atoa i te reira. E faatupu teie mau poroi i te mau ohipa maere no te haaputu mai i te mau arii atoa o te fenua nei no te tama‘i o te mahana rahi o te Atua Mana hope. 15 “A ara! Te haere mai nei au mai te hoê eiâ. E oaoa te taata e vai ara noa e aita i tatarahia to ’na mau ahu, ia ore oia ia haere tahaa noa a itehia ’i to ’na haama.” 16 Haaputuputu maira ratou i te mau arii i te vahi parauhia Aramagedo* na roto i te reo Hebera.

A hi‘o i te titionare.
Heleni pusuke. A hi‘o i te titionare.
A hi‘o i te titionare.
Aore ra “faaotiraa haavaraa.”
Aore ra “no hitia o te râ mai.”
“Varua viivii” na roto i te reo Heleni.
Heleni Ara Magedona, no roto mai i te hoê ta‘o Hebera o “Mou‘a no Megido” te auraa.





^ ***sjj himene 55 Eiaha e mǎta‘u!***


HIMENE 55

Eiaha e mǎta‘u!


(Mataio 10:28)


	1. Haere â to ’u nei nunaa

Faaite te Bas’leia.

Ei’ha roa ’tu e mǎta‘u.

Ia ite te mau taata

I te fenua ua huri mai

Iesu i te Diabolo,

Ta ’na hoi e tapea

Ia tiamâ te huitaata.

(FAAHO‘IRAA)

Ta ’u here ei’ha mǎta‘u

Tei hamani ino mai.

Haapao vau ta ’u tavini

Mai to ’u orio mata.





	2. Noa ’tu te rahi te enemi,

Ta ratou haamǎta‘uraa

E tâhitohitoraa,

Faahemaraa ia outou,

Ei’ha mǎta‘u to ’u nunaa

Te hamani-ino-raa.

Na ’u outou e paruru

Ia upootia roa outou.

(FAAHO‘IRAA)

Ta ’u here ei’ha mǎta‘u

Tei hamani ino mai.

Haapao vau ta ’u tavini

Mai to ’u orio mata.





	3. Ore au faarue ia outou,

Na ’u outou paruru.

Pohe noa ’tu outou no ’u,

Faatia mai au ia outou.

Ei’ha mǎta‘u i te taata,

Tei ia ’u nei te ora.

Ia ore outou e taiva,

Noaa ia outou te re.

(FAAHO‘IRAA)

Ta ’u here ei’ha mǎta‘u

Tei hamani ino mai.

Haapao vau ta ’u tavini

Mai to ’u orio mata.









(Hi‘o atoa Deut. 32:10; Neh. 4:14; Sal. 59:1; 83:2, 3.)





^ (Mat. 10:28) E eiaha e mǎta‘u i te feia e haapohe ia outou, e ore râ e tia ia faaore i te ora.* A mǎta‘u râ i te Atua, e tia hoi ia ’na ia faaore roa i te ora* e te tino i Gehena.*

Oia hoi te ora no a muri a‘e. Heleni pusuke. A hi‘o i te titionare.
Heleni pusuke. A hi‘o i te titionare.
A hi‘o i te titionare.


^ (Deut. 32:10) Ua ite mai oia ia ’na i te medebara, i te medebara one riaria ra; ua tiai oia ia ’na, e ua a‘o oia ia ’na; ua faaora oia ia ’na mai to ’na ihora orio mata.




^ (Neh. 4:14) E oti a‘era te reira i te hi‘ohia e te haamauhia e au ra, ua parau atura vau i te feia rarahi, e te mau tavana, e te taata atoa, Eiaha outou e mǎta‘u ia ratou; e haamana‘o ia Iehova, i te rahi e te mana, a aro ai outou ia ora to outou mau taeae, e ta outou mau tamarii, e ta outou mau tamahine, e ta outou mau vahine, e to outou mau fare.




^ (Sal. 59:1) Ia ora vau, e tau Atua, i to ’u nei mau enemi; e faatia mai oe ia ’u i tei mârô mai ia ’u nei.




^ (Sal. 83:2, 3) Inaha hoi! te auě nei te mau enemi, e te feia i riri mai ia oe ra, te teitei nei ïa te upoo. 3 Te imi ra ratou i te ravea paari i to oe ra mau taata, te feruri nei ratou atoa i te feia i moe ia oe ra.










^ ***w12 1/6 api 10-11 Na Iehova e ‘faaite i te parau aro’***

6 I te area matahiti 96, ua faatae Iesu tei faatiahia i te hoê anairaa orama maere mau i te aposetolo Ioane. (Apo. 1:1) I roto hoê, ua ite Ioane i te Diabolo, faahoho‘ahia ei teni, i te tiaraa i te pae tahatai o te moana. (A taio i te Apokalupo 13:1, 2.*) Ua ite atoa oia i te hoê puaa huru ê i te haerea mai mai raro mai i te moana e no ǒ mai to ’na mana i te Diabolo ra. I muri iho, ua ite Ioane i te hoê puaa uteute e na afii e hitu. E hoho‘a te reira o te puaa o te Apokalupo 13:1. Ua faaite te hoê melahi ia ’na e te faahoho‘a ra na afii e hitu o te puaa uteute “e hitu arii,” aore ra faatereraa. (Apo. 13:14, 15; 17:3, 9, 10) A papai ai Ioane i te buka Apokalupo, e pae arii tei topa, te vai nei hoê, e “aitâ te tahi i tae mai.” O vai teie mau basileia, aore ra puai o te ao nei? E hi‘opoa ana‘e i na afii taitahi o te puaa faataahia i roto i te Apokalupo. E haapii rahi atoa mai tatou i te mau papai a Daniela tei horoa i te mau parau rii faufaa no nia i teie mau basileia, i te tahi taime, tau senekele hou ratou a fa mai ai.



^ par. 6 (Apo. 1:1) Heheuraa* a Iesu Mesia, ta te Atua i horoa ’tu ia ’na no te faaite i ta ’na mau tavini i te mau mea e fatata i te tupu. Ua tono mai Iesu i ta ’na melahi e ua faaite mai na roto ia ’na i taua mau mea ra ei taipe i ta ’na ra tavini o Ioane,

“Apokalupo” na roto i te reo Heleni.


^ par. 6 (Apo. 13:1, 2) E te tia noa ra oia* i nia i te one tahatai. Ite atura vau i te hoê puaa taehae mai roto mai i te miti i te fauraraa mai, hoê ahuru tara e e hitu afii to ’na, e i nia iho i to ’na mau tara, hoê ahuru ïa hei,* hoê i nia i te tara tataitahi. I nia iho râ i to ’na mau afii, e i‘oa faaino ïa. 2 Mai te nemera te puaa taehae ta ’u i ite. To ’na râ mau avae, mai to te daba ïa, e to ’na vaha mai to te liona. Horoa maira te teni i to ’na puai e to ’na terono e te mana rahi no te puaa.

Oia hoi te teni.
Aore ra “hei arii.”


^ par. 6 (Apo. 13:1) E te tia noa ra oia* i nia i te one tahatai. Ite atura vau i te hoê puaa taehae mai roto mai i te miti i te fauraraa mai, hoê ahuru tara e e hitu afii to ’na, e i nia iho i to ’na mau tara, hoê ahuru ïa hei,* hoê i nia i te tara tataitahi. I nia iho râ i to ’na mau afii, e i‘oa faaino ïa.

Oia hoi te teni.
Aore ra “hei arii.”


^ par. 6 (Apo. 13:14, 15) Na roto i te mau ohipa maere rahi tei vaiihohia ia ’na ia faatupu i mua i te puaa taehae matamua, te haavare ra oia i te feia e parahi ra i te fenua, a parau atoa ’i ia ratou ia hamani i te tii o te puaa taehae tei tairihia i te ‘o‘e e tei ora faahou mai râ. 15 Vaiihohia ’tura te piti o te puaa taehae ia horoa i te aho* i te tii o te puaa taehae matamua, a nehenehe atu ai teie tii e paraparau e e faaue ia haapohehia te feia atoa aita e haamori ra i taua tii ra.

Heleni peneuma. A hi‘o i te titionare.


^ par. 6 (Apo. 17:3) Afai atura te melahi ia ’u i te medebara maoti te puai o te varua mo‘a. Ite atura vau i te hoê vahine e parahi ra i nia i te hoê puaa taehae uteute e hitu afii e e ahuru tara to ’na e mea rahi roa te i‘oa faaino na nia iho ia ’na.



^ par. 6 (Apo. 17:9, 10) I ǒ nei e titauhia ’i te maramarama e te paari: Na afii e hitu, e hitu ïa mou‘a i reira te vahine i te parahiraa, 10 e hitu atoa ïa arii: ua taahuri e pae, te tia noa ra hoê, aita â te tahi atu i tae mai atura. Ia tae ana‘e mai râ, e vai ïa oia no te hoê tau poto.







^ par. 6 Apokalupo 13:1, 2: “Tia ihora [“o ’na,” Traduction du monde nouveau] i nia i te one tahatai, e hi‘o atura vau i te hoê puaa i te a‘eraa ’‘e i nia mai raro mai i te moana ra, e hitu o ’na afii, auahuru hoi tara; auahuru hoi korona i nia iho i taua mau tara no ’na ra, e e i‘oa faaino ana‘e tei nia iho i to ’na mau afii. E taua puaa ta ’u i ite ra mai te nemera te huru, e mai to te daba ra to ’na avae, e to ’na vaha mai te vaha ïa o te liona: e ua horoa maira te teni i to ’na iho puai, e to ’na iho terono, e te mana rahi no ’na.”




^ (Apo. 13:1, 2) E te tia noa ra oia* i nia i te one tahatai. Ite atura vau i te hoê puaa taehae mai roto mai i te miti i te fauraraa mai, hoê ahuru tara e e hitu afii to ’na, e i nia iho i to ’na mau tara, hoê ahuru ïa hei,* hoê i nia i te tara tataitahi. I nia iho râ i to ’na mau afii, e i‘oa faaino ïa. 2 Mai te nemera te puaa taehae ta ’u i ite. To ’na râ mau avae, mai to te daba ïa, e to ’na vaha mai to te liona. Horoa maira te teni i to ’na puai e to ’na terono e te mana rahi no te puaa.

Oia hoi te teni.
Aore ra “hei arii.”








^ ***re api 194 Te aroraa i na puaa taehae toopiti nei***

26. (a) O vai te puaa taehae e piti o ’na tara e mea nafea e faaauhia ’i o ’na i te puaa taehae matamua? (b) Eaha te auraa i te mea e “mai to te [a]renio ra” na tara o teie puaa, e ‘mai to te teni ra’ to ’na reo? (c) Te haamori mau ra te feia here ai‘a ia vai, e e nehenehe e faaauhia te mana‘o here ai‘a i te aha? (Hi‘o i te nota.)

26 O vai ïa taua puai ra? O te Puai beretane e marite ïa o te ao nei, e ua faahoho‘a-atoa-hia te reira i te hitu o te afii o te puaa taehae matamua, e ohipa taa ê râ ta ’na i reira. I te mea e ua faahoho‘ahia o ’na i roto i te orama ei puaa taehae taa ê atu, na te reira ïa e tauturu mai ia maramarama tatou e mea nafea oia i te ohiparaa i roto i te ao nei ma te ore e haapao atu ia vetahi ê. Teie puaa e piti o ’na tara e piti ïa puai politita e vai ra i te hoê â taime e tiamâraa to te tahi e tahi, area râ te rave amui ra raua i te ohipa. I te mea e e piti o ’na tara “mai to te [a]renio ra,” e au ra e te hinaaro ra o ’na ia mana‘ohia e mea marû o ’na e eita o ’na e faaino i te taata, e faatereraa maramarama to ’na e te titau maira oia ia fariu mai te huitaata taatoa ia ’na ra. Area râ, ‘mai to te teni ra’ to ’na reo, oia hoi e nehenehe o ’na e haamǎta‘u i te taata e e faaite i te riri u‘ana ia ore ana‘e e fariihia ta ’na huru faatereraa. Aita oia e faaitoito ra i te taata ia auraro i te Basileia e faaterehia ra e te Arenio o te Atua, te turu ra râ o ’na i te mau faufaa a Satani, te teni rahi. Te faaitoito atoa ra oia i te mana‘o here ai‘a o te faatupu mai i te amahamaharaa e te riri, e mea na reira i haamorihia ’i te puaa taehae matamua.*




^ par. 26 Ua tapao te tahi mau taata tatara parau e, i te mea mau, e au te mana‘o here ai‘a i te hoê haapaoraa te huru. No reira, te haamori nei te mau taata here ai‘a i te hoê tuhaa o te puaa taehae e faahoho‘ahia ra i te fenua e faaeahia ra e ratou. Teie te nehenehe e taiohia no nia i te mana‘o here ai‘a i te mau Etats-Unis e: “Te mana‘o here ai‘a, o te nehenehe e faaauhia i te hoê haapaoraa te huru, e rave rahi to ’na mau tuhaa tei au maite i te tahi atu mau faanahoraa a te haapaoraa i tahito ra . . . I to tatou nei mahana, te taata o tei faariro i te mana‘o here ai‘a ei haapaoraa no ’na, ua papu ïa ia ’na e e auraro o ’na i te atua o to ’na ai‘a. E titau ïa o ’na i To ’na tauturu puai. E farii o ’na e no ǒ mai Ia ’na ra to ’na iho maitai e to ’na oaoa. E auraro oia Ia ’na ra, mai no te hoê haapaoraa te huru . . . E faariro oia i te nunaa ei mea mure ore, e i to ’na hi‘oraa, ia pohe ana‘e te mau tamarii haapao maitai o te ai‘a, na te reira ïa e faarahi atu i to ’na roo e to ’na hanahana e a muri noa ’tu.”—Carlton J. F. Hayes, o tei faahitihia te parau i te api 359 o te buka ra Te mau tiaturiraa e te huru haamoriraa a te mau Marite (beretane), a J. Paul Williams.







^ ***re api 195 Te aroraa i na puaa taehae toopiti nei***

30, 31. (a) Te faaau ra te Aamu i teie hoho‘a i te aha? (b) Ua haapohehia ra anei te tahi mau taata i te mea e aita ratou i haamori i taua hoho‘a ra? A tatara i te reira.

30 Na te Aamu e faaite mai e teie hoho‘a o te hoê ïa faanahonahoraa o tei opuahia, tei faaitoitohia e tei turuhia e to Beretane e to te mau Etats-Unis, e i te haamataraa teie ïa to ’na i‘oa Taiete o te mau Nunaa. I mua rii i roto i te Apokalupo pene 17, mea taa ê rii to ’na faataaraa, e puaa taehae uteute ïa e ora ra, e huti ra i te aho e e oraraa tiamâ to ’na. E ‘parau noa mai’ teie faanahonahoraa o te mau nunaa atoa i te mea e te faahua parau ra oia e o o ’na ana‘e iho te nehenehe e afai mai i te hau e te ino ore no te huitaata nei. Area râ, ua riro oia ei tahua aimarôraa e tuhiraa no te mau nunaa melo. E faariariahia te mau nunaa, te mau fenua e ore e auraro i to ’na mana e e tiavaruhia ratou i rapae, e aore ra e oraraa ino a‘e ïa to ratou i te pohe. Ua tiavaru mau oia i rapae te mau nunaa tei ore farii i to ’na mau mana‘o. I te omuaraa o te ati rahi, e faatupu te mau “tara” i te pae no te nuu o taua hoho‘a ra i te hoê haamouraa.—Apokalupo 7:14; 17:8, 16.

31 Mai te Piti mai â o te Tama‘i rahi o te ao nei, ua haapohe mau te hoho‘a o te puaa taehaa, tei piihia i teie nei e, te Faanahonahoraa o te mau Hau amui (O.N.U.), i te taata. I te matahiti 1950, ei hi‘oraa, ua faaô te mau faehau o te O.N.U. ia ratou i roto i te tama‘i e vai ra i rotopu ia Korea Apatoerau e Korea Apatoa. Te mana‘ohia ra e ua haapohe teie mau faehau, ma ta aroraa i te pae o Korea Apatoa, e 1 420 000 taata no Korea Apatoerau e no te fenua Tinito. Oia atoa, mai te matahiti 1960 e tae atu i te matahiti 1964, ua aro atoa te mau nuu a te Hau amui i Congo (o Zaïre ïa i teie nei). E hau atu â, ua haapapu noa te mau tia o te ao nei, e tae noa ’tu i te mau pâpa Paulo VI e Ioane Paulo II, e teie hoho‘a, o te ravea hopea hoê roa no te hau. Ia au i to ratou mana‘o, e mai te peu e, eita te mau taata e auraro ia ’na, e haamou ïa ratou ia ratou iho. E faaauraa parau teie, e haapohe ïa taua mau tia ra i te feia atoa e ore e farii ra ia rave amui ratou i te ohipa e taua hoho‘a ra, e ia haamori ia ’na.—Hi‘o Deuteronomi 5:8, 9.



^ par. 30 (Apo. 17:1-18) Haere maira hoê o na melahi e hitu e hitu au‘a ta ratou, e parau maira ia ’u: “A haere mai, e faaite atu vau ia oe i te faautuaraa o te vahine taiata rahi e parahi ra i nia iho i te pape e rave rahi, 2 ua taiata hoi o ’na i te mau arii o te fenua, e ua taero to te fenua i te uaina o ta ’na mau peu taotoraa tia ore.”* 3 Afai atura te melahi ia ’u i te medebara maoti te puai o te varua mo‘a. Ite atura vau i te hoê vahine e parahi ra i nia i te hoê puaa taehae uteute e hitu afii e e ahuru tara to ’na e mea rahi roa te i‘oa faaino na nia iho ia ’na. 4 E ahu vareau e te uteute to te vahine, e ua faanehenehe o ’na ia ’na i te auro e te mau ofai moni rahi e te poe. E i roto i to ’na rima, e au‘a auro ïa î i te mau mea faufau e te viivii o ta ’na mau peu taotoraa tia ore.* 5 I nia iho i to ’na rae, ua papaihia te hoê i‘oa, te hoê parau huna: “Babulonia rahi, te metua vahine o te mau vahine taiata e o te mau mea faufau o te fenua.” 6 Ite atura vau e ua taero te vahine i te toto o te feia mo‘a e te toto o te mau ite no Iesu. Ua maere roa vau i to ’u iteraa ia ’na. 7 Parau maira te melahi ia ’u: “Eaha oe i maere ai? E faaite atu vau ia oe i te parau huna no nia i te vahine e te puaa taehae e hitu afii e e ahuru tara to ’na o te uta ra i te vahine: 8 I vai na te puaa taehae ta oe i ite, aita faahou nei râ. Ua fatata râ oia i te na roto mai i te abuso, e e haamouhia oia. E te feia e parahi ra i te fenua, oia hoi te feia aita te i‘oa i papaihia i roto i te otaro o te ora mai te omuaraa mai â o teie nei ao,* e maere ïa ia ite ratou i te puaa taehae tei vai na, e aita faahou nei, o te ho‘i faahou mai râ. 9 I ǒ nei e titauhia ’i te maramarama e te paari: Na afii e hitu, e hitu ïa mou‘a i reira te vahine i te parahiraa, 10 e hitu atoa ïa arii: ua taahuri e pae, te tia noa ra hoê, aita â te tahi atu i tae mai atura. Ia tae ana‘e mai râ, e vai ïa oia no te hoê tau poto. 11 E te puaa taehae tei vai na, aita faahou nei râ, o te va‘u ïa o te arii, no roto mai râ i na arii e hitu, e e haamouhia oia. 12 Na tara hoê ahuru ta oe i ite, e ahuru ïa arii, tera râ, aita â i horoahia ’tura te hoê faatereraa na ratou, e horoahia râ no ratou te mana ei arii no te hoê noa hora e te puaa taehae. 13 No te mea hoê â mana‘o to ratou, e horoa ïa ratou i to ratou puai e to ratou mana no te puaa taehae. 14 E tama‘i ratou e te Arenio,* no te mea râ e Fatu o ’na o te mau fatu e e Arii o te mau arii, e upootia te Arenio. E upootia atoa tei to ’na ra pae o tei titau-manihini-hia e tei maitihia e te taiva ore.” 15 Parau maira oia ia ’u: “Te mau pape ta oe i ite i reira te vahine taiata i te parahiraa, e nahoa taata ïa e e nunaa e e reo atoa. 16 E na tara hoê ahuru ta oe i ite e te puaa taehae, e hae ïa i te vahine taiata. E haru ratou i ta ’na mau tao‘a e to ’na ahu e te mau faaneheneheraa i nia ia ’na. E amu atoa ratou i to ’na i‘o e e tanina roa ia ’na i te auahi. 17 E tuu hoi te Atua i te mana‘o i roto i to ratou aau e rave i to ’na hinaaro, oia hoi e faatupu i to ratou mana‘o hoê roa e horoa i ta ratou faatereraa na te puaa taehae e ia tupu roa ’tu te mau parau a te Atua. 18 E te vahine ta oe i ite, o te oire rahi ïa e faatere ra i te mau arii o te fenua.”

A hi‘o i te titionare.
A hi‘o i te titionare.
Oia hoi a tamariihia ’i Adamu raua Eva.
Aore ra “Fanau‘a mamoe.”


^ par. 30 (Apo. 7:14) Na ô ihora vau ia ’na: “To ’u fatu, o oe tei ite.” Parau maira o ’na: “Mea na roto mai teie nei feia i te ati rahi, e ua horoi e ua faauouo ratou i to ratou ahu roa i te toto o te Arenio.



^ par. 30 (Apo. 17:8) I vai na te puaa taehae ta oe i ite, aita faahou nei râ. Ua fatata râ oia i te na roto mai i te abuso, e e haamouhia oia. E te feia e parahi ra i te fenua, oia hoi te feia aita te i‘oa i papaihia i roto i te otaro o te ora mai te omuaraa mai â o teie nei ao,* e maere ïa ia ite ratou i te puaa taehae tei vai na, e aita faahou nei, o te ho‘i faahou mai râ.

Oia hoi a tamariihia ’i Adamu raua Eva.


^ par. 30 (Apo. 17:16) E na tara hoê ahuru ta oe i ite e te puaa taehae, e hae ïa i te vahine taiata. E haru ratou i ta ’na mau tao‘a e to ’na ahu e te mau faaneheneheraa i nia ia ’na. E amu atoa ratou i to ’na i‘o e e tanina roa ia ’na i te auahi.



^ par. 31 (Deut. 5:8, 9) Eiaha roa oe e hamani i te idolo tarai no oe, e te hoho‘a no te hoê mea i nia i te ra‘i ra, e no te hoê mea i raro i te fenua nei, e no te hoê mea o te moana i raro a‘e i te fenua ra: 9 eiaha roa oe e pi‘o i raro ia ratou, eiaha e haamori atu: e Atua hi‘opoa hoi au o te Atua no oe o Iehova, e te tahoo hoi i te hara a te feia metua i nia i te tamarii e tae noa ’tu i te toru e te maha o te ui, ia ore ratou ia hinaaro mai ia ’u ra;










^ ***mwbr19 Titema Faahororaa no te Faaineineraa no te putuputuraa Oraraa e taviniraa***

Mana‘o faufaa o te buka Apokalupo: Tuhaa piti

13:16, 17. Noa ’tu te mau fifi ta tatou e farerei nei i roto i te mau ohipa o te mau mahana atoa, mai te “hoo mai” e te “hoo atu,” eiaha roa ’tu tatou e hema i mua i te mau faaheporaa a vaiiho atu ai i te puaa taehae i te aratai i to tatou oraraa. Ma te farii i te ‘tapao o te puaa taehae i nia i to tatou rima aore ra rae,’ e farii tatou e na teie puaa taehae e faatere i ta tatou mau ohipa e i to tatou huru feruriraa.






^ ***mwbr19 Titema Faahororaa no te Faaineineraa no te putuputuraa Oraraa e taviniraa***

Mana‘o faufaa o te buka Apokalupo: Tuhaa piti

16:13-16. Te “poroi viivi,” o te poroi ïa a te mau demoni o te turai i te mau arii o te fenua ia ore e mǎta‘u i te maniiraa o nau hitu au‘a o te riri o te Atua, a nehenehe atu ai te mau demoni e turai i taua mau arii ra ia patoi ia Iehova.—Mat. 24:42, 44.



^ (Mat. 24:42) A ara noa ïa, no te mea aita outou i ite eaha te mahana e haere mai ai to outou Fatu.



^ (Mat. 24:44) No reira, ia vai ineine outou atoa, no te mea i te hora mana‘o-ore-hia e outou e haere mai ai te Tamaiti a te taata nei.









^ ***w15 15/7 api 11-12 “Te fatata maira hoi to outou ora”!***


9, 10. (a) Eaha te poroi ta te nunaa o te Atua e faaite i te roaraa o te ati rahi? (b) Eaha te huru o te mau enemi o te Atua?

9 I te ati rahi, e ere te taime no te poro i te “evanelia o te basileia.” Ua mairi te taime no te faaite i tera poroi. Ua tae mai râ te taime “hopea!” (Mat. 24:14) Te faaite ra te nunaa o te Atua ma te mǎta‘u ore i te poroi puai mau o te haavaraa o te ohipa i nia i te taata atoa. Teie poroi, o te ao ino ïa a Satani o te fatata ra i te haamou-roa-hia. Ua faaau te Bibilia i teie poroi i te mau pape paari a na ô ai: “Ua mairi maira te ûa paari rahi no nia mai i te ra‘i i nia iho i te taata nei, e au te topata hoê i te taleni i te teiaha; e ua faaino atura te taata i te Atua, i taua pohe i te ûa paari ra, e pohe rahi roa hoi taua pohe ra.”—Apo. 16:21.





^ par. 9 (Mat. 24:14) E e porohia te parau apî oaoa o te Faatereraa arii* e ati a‘e te fenua ia ite te mau nunaa atoa, i reira ïa te hopea e tae mai ai.

Aore ra “Basileia.”


^ par. 9 (Apo. 16:21) E mai te ra‘i mai, mairi maira i nia i te taata te ûa paari rahi, hoê taleni* to te ofai tataitahi. Faaino atura te taata i te Atua no te ati o te ûa paari, e ati ino mau hoi.

Hoê taleni Heleni, e 20,4 ïa kilo.








^ ***th api 13 Faatanotanoraa i te reo***


HAAPIIRAA 10

Faatanotanoraa i te reo



Ezekiela 9:1

TE FA: A faatanotano i te puai e te ta‘iraa o to oe reo e te vitivitiraa ia faahiti oe i te mau parau. E matara maitai ïa te mau mana‘o faufaa e e putapû te aau o te taata.

TE TITAUHIA IA RAVE:

	  A faatanotano i te puai o te reo. A haapuai i te reo no te haamatara i te mau mana‘o faufaa e no te haaputapû i te aau. E tano atoa tera raveraa ia taiohia te mau irava e horoa ra i te mau parau faautuaraa. A haamǎrû i te reo no te turai i te taata ia hinaaro e faaroo maite atu â ia oe. A na reira atoa no te haamatara i te mǎta‘u aore ra te ahoaho.

A ara eiaha e haapuai pinepine i te reo, e mana‘o hoi te taata e te tama‘ihia ra ratou. Eiaha atoa e faarahi roa a huti oe i te ara-maite-raa i nia ia oe.








	  A faatanotano i te ta‘iraa reo. Tei nia to oe reo no te faaite i te oaoa aore ra te rahi e te atea o te tahi ohipa. Area no te oto e te ahoaho, tei raro ïa te reo.



	  A haavitiviti aore ra a faataere i te parau. A haavitiviti i te parau no te haamatara i te hoê tupuraa oraora. A faataere a faahiti ai i te mau mana‘o faufaa.

Ia ore te taata ia huru ê, eiaha e haavitiviti i te parau a faataere taue atu ai. Eiaha atoa e paraparau vitiviti roa, eita e noaa i te taata ia taa i ta oe mau parau.















^ (Ezk. 9:1) Ua pii atoa maira oia i te reo puai i roto i tau tari‘a, na ô maira, Haafatata maira i te feia i poroihia i teie nei oire, te taata ma te mauhaa taparahi taata ra i tana rima.










^ ***th api 5 Te huru paraparau***


HAAPIIRAA 2

Te huru paraparau



Korinetia 2, 2:17

TE FA: A paraparau mai ta oe e rave ra i te mau mahana atoa e ma te haavare ore. Ia papu i te taata eaha to oe mana‘o no nia i te tumu parau e no nia ia ratou.

TE TITAUHIA IA RAVE:

	  A pure e a faaineine maite. A pure ia tiatonu to oe feruriraa i nia i te poroi, eiaha râ i nia ia oe iho. Ia haamana‘o atoa oe i te mau mana‘o faufaa e titauhia ia faaite. A faataa na roto i ta oe iho mau parau, eiaha râ ma te taio noa i tei papaihia.

Ia opua oe e taio i te hoê irava Bibilia aore ra i te tahi atu papai, a faaineine maite ia oe ia hee noa te taioraa. Mai te peu e faahiti oe i te parau a te tahi taata, a taio mai te huru ra o oe iho te taata e paraparau ra no te haamatara i to ’na mau mana‘o horuhoru. Eiaha râ e faarahi roa.








	  A paraparau ma te haavare ore. A haamana‘o noa i te faufaaraa ia faaite i te poroi o te Faatereraa arii i te taata. E faaite ïa to oe huru, ta oe aparaa rima, e to oe hoho‘a mata te tâu‘a mau ra oe i te taata.

A haapao maitai i te mau parau ta oe e faahiti. Mea tura ta tatou poroi, a maiti ïa i te mau parau maramarama maitai e a ara i ta oe huru paraparau.








	  A hi‘o i te taata. Mai te peu e e ere i te mea huru ê, a hi‘o i te taata a paraparau ai oe. Ia horoa oe i te hoê oreroraa parau, ia vai to oe mata maa taime iti i nia i te hoê taata, eiaha râ i nia i te taatoaraa.










^ (Kor. 2, 2:17) E ere tatou i te feia hoohoo haere i te parau a te Atua* mai e rave rahi taata, te parau nei râ tatou i te parau mau ei feia e pee ra i te Mesia i te aro o te Atua e ei feia i tonohia e te Atua.

Aore ra “Aita tatou e faariro ra i te parau a te Atua ei imiraa moni na tatou.”








^ ***th api 14 A faaara i te anaanatae***


HAAPIIRAA 11

A faaara i te anaanatae



Roma 12:11

TE FA: A faaara i te anaanatae o te taata e a faaitoito atu na roto i ta oe mau parau.

TE TITAUHIA IA RAVE:

	  Ia putapû to oe iho aau. A faaineine ai, a feruri maite i te faufaaraa o ta oe tumu parau. A hi‘opoa maitai i te reira ia nehenehe oe e faataa na roto i ta oe iho mau parau.



	  A feruri i te taata. A feruriruri e nafea te taata e faufaahia ’i i ta oe e taio aore ra e haapii atu. A imi i te ravea no te faataa i te reira ia anaanatae te taata.



	  Mea oraora oe ia paraparau. Eiaha e paraparau ma te haumani. Na roto i te aparaa rima e te hoho‘a mata, a faaite i to oe mau huru aau.

Ei auraa to ta oe aparaa rima e tia ’i. Mai te peu hoê noa aparaa rima ta oe, e nevaneva te taata. Mea oraora ana‘e oe a faaite ai i te mau mana‘o faufaa, e turai ïa oe i te taata ia ohipa. Eiaha râ e faarahi roa a rohirohi te taata i te faaroo ia oe.















^ (Roma 12:11) Eiaha ia faahupehupe* i te rave i ta outou ohipa. Ia faaitoitohia outou e te varua mo‘a. A tavini ia Iehova.*

Aore ra “haamarirau.”
A hi‘o i te titionare.








^ ***sjj himene 21 Imi na mua i te Basileia***


HIMENE 21

Imi na mua i te Basileia


(Mataio 6:33)


	1. Faufaa mau â no Iehova,

Oaoaraa na ’na

To ’na Basileia p’rau-tia,

Faaterehia e Iesu.

(FAAHO‘IRAA)

Imi na mua te Bas’leia

E ta Iehova p’rau-tia.

Arue, tavini ia ’na

Ma te taiva ore mau.





	2. Ei’ha outou e haapeapea

No te maa e te ahu,

E aupuru mai Iehova.

Na mua râ te Bas’leia.

(FAAHO‘IRAA)

Imi na mua te Bas’leia

E ta Iehova p’rau-tia.

Arue, tavini ia ’na

Ma te taiva ore mau.





	3. A poro te evanelia.

Tauturu i te taata

Ia tiaturi ia Iehova

E ta ’na faatereraa.

(FAAHO‘IRAA)

Imi na mua te Bas’leia

E ta Iehova p’rau-tia.

Arue, tavini ia ’na

Ma te taiva ore mau.









(Hi‘o atoa Sal. 27:14; Mat. 6:34; 10:11, 13; Pet. 1, 1:21.)





^ (Mat. 6:33) No reira, a tamau i te imi na mua i te Faatereraa arii a te Atua e ta ’na parau-tia, e e horoahia mai teie mau mea atoa na outou.



^ (Sal. 27:14) Tiai ia Iehova; e faaitoito; e na ’na e faaitoito mai i to aau ra: e tena na, e tiai â oe ia Iehova.




^ (Mat. 6:34) Eiaha roa ïa e haapeapea no ananahi, no te mea e haapeapearaa ê to ananahi. Tera mahana to ’na fifi.



^ (Mat. 10:11) I te mau oire aore ra oire rii e tomo ai outou, a imi i te feia e farii ia outou, e a faaea i reira e reva noa ’tu outou.



^ (Mat. 10:13) Ia farii ratou ia outou, ia vai mai ïa to outou hau i nia ia ratou. Ia ore râ ratou e farii mai, ia ho‘i ïa to outou hau i nia ia outou.



^ (Pet. 1, 1:21) Na roto ia ’na i tiaturi ai outou i te Atua, o tei faatia mai ia ’na mai te pohe mai e tei horoa ’tu i te hanahana, ia faatupu hoi outou i te faaroo i te Atua e ia tiai ia ’na.









^ ***jy api 222-api 223 par. 9 Haapiiraa no nia i te faataaraa e te hereraa i te mau tamarii***


PENE 95

Haapiiraa no nia i te faataaraa e te hereraa i te mau tamarii


MATAIO 19:1-15 MAREKO 10:1-16 LUKA 18:15-17

	           HOROARAA IESU I TE MANA‘O O TE ATUA I TE FAATAARAA



	           TE Ô E FAAEA TAA NOA



	            FAUFAARAA IA RIRO MAI TE MAU TAMARII RII








Na Galilea ’tu, haere atura Iesu e ta ’na mau pǐpǐ i te tahi atu pae o te anavai Ioridana e pou atura i te pae apatoa na Perea. I Perea na mua ’tu, i parau na Iesu i te mau Pharisea i te ture aveia a te Atua no nia i te faataaraa. (Luka 16:18) Faahiti faahou maira ratou i teie parau no te râmâ ia ’na.

Ua papai Mose e e nehenehe te hoê tane faaipoipo e faataa ia raua ta ’na vahine no “te hoê ino” ta ’na i rave. (Deuteronomi 24:1) Ua rau te mana‘o no nia i te tumu e faataa ’i na hoa faaipoipo. No vetahi, e hapa rii ïa. No reira te mau Pharisea i ui mai ai: “Mea tano anei ia au i te ture ia faataa te hoê tane i ta ’na vahine faaipoipo no te mau tumu atoa?”—Mataio 19:3.

Faataa maitai ihora râ Iesu i ta te Atua i opua no te faaipoiporaa: “Aita anei outou i taio e o tei poiete i te taata i te omuaraa, ua hamani ïa i te tane e te vahine e na ô atura: ‘No reira te hoê tane e faarue ai i to ’na metua tane e to ’na metua vahine, a ati atu ai i ta ’na vahine faaipoipo, e riro hoi raua ei hoê’? E ere atura ïa raua e piti, hoê râ. No reira, o ta te Atua i taati, eiaha ïa te taata e faataa ê.” (Mataio 19:4-6) I to te Atua haamauraa i te faaipoiporaa o Adamu raua Eva, aita oia i rave i te tahi faanahoraa ia mutu to raua faaipoiporaa.

Mârô maira te mau Pharisea: “No te aha ïa Mose i faaue ai ia horoa te hoê tane i te hoê parau faataaraa ia faataa oia i ta ’na vahine faaipoipo?” (Mataio 19:7) Na ô atura Iesu: “No te etaeta o to outou aau i vaiiho ai Mose ia faataa outou i ta outou iho vahine faaipoipo. E ere râ mai tera i to te Atua poieteraa i te tane e te vahine matamua.” (Mataio 19:8) E ere ïa i te tau o Mose i haamau ai te Atua i te faaipoiporaa, i roto râ i te ô i Edene.

Faaite atura Iesu i te hoê parau mau faufaa: “Te parau atu nei au e te tane o te faataa i ta ’na vahine faaipoipo tei ore i rave i te peu taotoraa tia ore [Heleni poreneia], a faaipoipo atu ai i te tahi atu, ua faaturi ïa.” (Mataio 19:9) O te peu taotoraa tia ore ïa te tumu Bibilia hoê roa e faataa ’i te hoê tane faaipoipo e ta ’na vahine.

Parau roa maira te mau pǐpǐ: “Mai te peu e mai tera te faaipoiporaa, mea au a‘e ïa eiaha roa ’tu e faaipoipo.” (Mataio 19:10) Ia haamana‘o te feia e opua ra e faaipoipo e no te oraraa taatoa te faaipoiporaa.

No nia i te faaea-taa-noa-raa, faataa ihora Iesu e te vai ra o te ore e nehenehe e faaipoipo no te tahi fifi i to ratou fanauraahia. Te vai ra ua patehehia. Te vai ra râ tei haavî i to ratou hinaaro i te hoê apiti, no te haapao atu â ïa i te mau ohipa a te Faatereraa arii. Faaitoito atura Iesu i te feia e faaroo ra ia ’na: “Te taata e tia ia ’na ia farii [e faaea taa noa], a farii ïa.”—Mataio 19:12.

Afai maira te taata i ta ratou mau tamarii rii ia Iesu ra. Tama‘i a‘era râ te mau pǐpǐ ia ratou, aita i hinaaro ia haapeapeahia Iesu. Aita oia i mauruuru e na ô atura: “A vaiiho noa i te mau tamarii rii ia haere mai ia ’u nei, eiaha e tapea ’tu, no te feia hoi e au i teie mau tamarii rii te Faatereraa arii a te Atua. Oia mau ta ’u e parau atu: Te taata e ore e farii i te Faatereraa arii a te Atua mai te hoê tamarii iti, e ore roa ’tu ïa e ô i roto.”—Mareko 10:14, 15; Luka 18:15.

E haapiiraa maitai roa teie! No te farii i te Faatereraa arii a te Atua, ia haehaa ïa tatou e ia farii i te haapiiraa, mai te mau tamarii rii. Faaite atura Iesu i to ’na here ma te tauahi e te haamaitai i teie mau tamarii rii. E here rahi to ’na no te feia atoa e “farii i te Faatereraa arii a te Atua mai te hoê tamarii iti.”—Luka 18:17.



	            Mea nafea to te mau Pharisea râmâraa ia Iesu no nia i te faataaraa?



	            No Iesu, eaha te ture aveia a te Atua no nia i te faataaraa?



	            No te aha te tahi mau pǐpǐ e faaoti ai e faaea taa noa?



	            Eaha te haapiiraa ta Iesu i horoa na roto i to ’na huru i nia i te mau tamarii rii?











^ (Mat. 19:1-15) I te otiraa ta Iesu paraparauraa, faarue ihora oia ia Galilea e haere atura i te otia fenua o Iudea na tera pae mai o Ioridana. 2 E nahoa rahi atoa tei pee ia ’na e faaora ihora oia i to ratou mau ma‘i. 3 Haere maira te mau Pharisea e râmâ ia ’na e ui maira: “Mea tano anei ia au i te ture ia faataa te hoê tane i ta ’na vahine faaipoipo no te mau tumu atoa?” 4 Pahono atura oia: “Aita anei outou i taio e o tei poiete i te taata i te omuaraa, ua hamani ïa i te tane e te vahine 5 e na ô atura: ‘No reira te hoê tane e faarue ai i to ’na metua tane e to ’na metua vahine, a ati atu ai i ta ’na vahine faaipoipo, e riro hoi raua ei hoê’? 6 E ere atura ïa raua e piti, hoê râ. No reira, o ta te Atua i taati, eiaha ïa te taata e faataa ê.” 7 Parau maira ratou ia ’na: “No te aha ïa Mose i faaue ai ia horoa te hoê tane i te hoê parau faataaraa ia faataa oia i ta ’na vahine faaipoipo?” 8 Na ô atura oia: “No te etaeta o to outou aau i vaiiho ai Mose ia faataa outou i ta outou iho vahine faaipoipo. E ere râ mai tera i to te Atua poieteraa i te tane e te vahine matamua. 9 Te parau atu nei au e te tane o te faataa i ta ’na vahine faaipoipo tei ore i rave i te peu taotoraa tia ore,* a faaipoipo atu ai i te tahi atu, ua faaturi ïa.” 10 Na ô maira te mau pǐpǐ ia ’na: “Mai te peu e mai tera te faaipoiporaa, mea au a‘e ïa eiaha roa ’tu e faaipoipo.” 11 Parau atura oia: “E ere o te taata atoa te farii i tena parau, o te feia ana‘e râ e fana‘o ra i taua ô ra. 12 Te vai ra o te ore e faaipoipo* no te tahi fifi i to ratou fanauraahia mai, te tahi pae* no te mea ua patehehia ratou, e te vai ra o tei faaoti eiaha e faaipoipo* no te Faatereraa arii* o te ra‘i. Te taata e tia ia ’na ia farii i te reira, a farii ïa.” 13 Aratai maira te tahi mau taata i te mau tamarii rii ia Iesu ra ia tuu oia i to ’na na rima i nia iho* ia ratou e ia pure no ratou, tama‘i a‘era râ te mau pǐpǐ i taua mau taata ra. 14 Parau atura râ Iesu: “A vaiiho noa i te mau tamarii rii ia haere mai ia ’u nei, eiaha e tapea ’tu, no te feia hoi e au i teie mau tamarii rii te Faatereraa arii o te ra‘i.” 15 Tuu ihora oia i to ’na na rima i nia iho* ia ratou e reva ’tura.

A hi‘o i te titionare.
“Te vai ra te eunuka” na roto i te reo Heleni. A hi‘o i te titionare.
“Te vai ra te eunuka” na roto i te reo Heleni. A hi‘o i te titionare.
“Te vai ra o tei faaoti e faaeunuka ia ratou” na roto i te reo Heleni. A hi‘o i te titionare.
Aore ra “Basileia.”
Aore ra “ia haamaitai oia.”
Aore ra “Haamaitai ihora oia.”


^ (Mar. 10:1-16) Tia a‘era Iesu, haere atura i te otia fenua o Iudea na tera pae mai o Ioridana. Ruru faahou maira te nahoa ia ’na ra e mai ta ’na i matau, haapii faahou atura oia ia ratou. 2 Tapiri maira te mau Pharisea no te râmâ ia ’na, e ui maira e mea tano anei ia au i te ture ia faataa te hoê tane i ta ’na vahine faaipoipo. 3 Pahono atura oia: “Eaha ta Mose i faaue ia outou?” 4 Na ô maira ratou: “Ua vaiiho Mose ia papai te hoê tane i te tahi parau faataaraa ia faataa oia i ta ’na vahine faaipoipo.” 5 Parau atura râ Iesu: “No te etaeta o to outou aau i papai ai oia i teie faaueraa no outou. 6 I te omuaraa râ i to te Atua poieteraa i te taata, ua hamani oia i te tane e te vahine. 7 No reira te hoê tane e faarue ai i to ’na metua tane e to ’na metua vahine, 8 e riro raua ei hoê. E ere atura ïa raua e piti, hoê râ. 9 No reira, o ta te Atua i taati, eiaha ïa te taata e faataa ê.” 10 I roto â i te hoê fare, ui maira te mau pǐpǐ ia ’na no nia i te reira. 11 Na ô atura oia: “O te faataa i ta ’na vahine faaipoipo, a faaipoipo atu ai i te tahi atu, ua faaturi ïa e ua taiva i te vahine matamua, 12 e ia faataa noa ’tu te hoê vahine i ta ’na tane faaipoipo, a faaipoipo atu ai i te tahi atu, ua faaturi atoa ïa.” 13 Aratai maira te tahi mau taata i te mau tamarii rii ia Iesu ra ia tuu oia i to ’na na rima i nia ia ratou,* tama‘i a‘era râ te mau pǐpǐ i taua mau taata ra. 14 I to Iesu iteraa ’tu, aita oia i mauruuru e na ô atura i te mau pǐpǐ: “A vaiiho noa i te mau tamarii rii ia haere mai ia ’u nei, eiaha e tapea ’tu, no te feia hoi e au i teie mau tamarii rii te Faatereraa arii a te Atua.* 15 Oia mau ta ’u e parau atu: Te taata e ore e farii i te Faatereraa arii a te Atua mai te hoê tamarii iti, e ore roa ’tu ïa e ô i roto.” 16 Tauahi ihora Iesu i te mau tamarii e haamaitai atura ia ratou, ma te tuu i to ’na na rima i nia iho ia ratou.

Aore ra “ia haamaitai oia ia ratou.”
Aore ra “Basileia o te Atua.”


^ (Luka 18:15-17) Aratai maira te taata i ta ratou mau tamarii rii ia Iesu ra ia tuu oia i to ’na na rima i nia ia ratou.* I to te mau pǐpǐ râ iteraa ’tu, tama‘i a‘era ratou i taua mau taata ra. 16 Pii atura râ Iesu i te mau tamarii rii ia haere mai, a na ô ai: “A vaiiho noa i te mau tamarii rii ia haere mai ia ’u nei, eiaha e tapea ’tu, no te feia hoi mai teie mau tamarii rii te Faatereraa arii a te Atua.* 17 Oia mau ta ’u e parau atu: Te taata e ore e farii i te Faatereraa arii a te Atua mai te hoê tamarii iti, e ore roa ’tu ïa e ô i roto.”

Aore ra “ia haamaitai oia ia ratou.”
Aore ra “Basileia o te Atua.”


^ par. 1 (Luka 16:18) Te tane o te faataa i ta ’na vahine faaipoipo, a faaipoipo atu ai i te tahi atu, e faaturi ïa. E te tane o te faaipoipo i te hoê vahine ua taa raua ta ’na tane faaipoipo, e faaturi ïa.



^ par. 2 (Deut. 24:1) Ia rave te taata i te vahine, e faaipoipo atura ia ’na, aore a‘era taua vahine ra i hinaarohia e taua taata ra, no te mea ua itea ihora e ana te hoê ino i nia ia ’na ra: e papai oia i te tahi parau haapae a tuu atu ai i tana rima, a tuu noa ’tu ai oia ia ’na i rapae i to ’na fare.




^ par. 2 (Mat. 19:3) Haere maira te mau Pharisea e râmâ ia ’na e ui maira: “Mea tano anei ia au i te ture ia faataa te hoê tane i ta ’na vahine faaipoipo no te mau tumu atoa?”



^ par. 3 (Mat. 19:4-6) Pahono atura oia: “Aita anei outou i taio e o tei poiete i te taata i te omuaraa, ua hamani ïa i te tane e te vahine 5 e na ô atura: ‘No reira te hoê tane e faarue ai i to ’na metua tane e to ’na metua vahine, a ati atu ai i ta ’na vahine faaipoipo, e riro hoi raua ei hoê’? 6 E ere atura ïa raua e piti, hoê râ. No reira, o ta te Atua i taati, eiaha ïa te taata e faataa ê.”



^ par. 4 (Mat. 19:7) Parau maira ratou ia ’na: “No te aha ïa Mose i faaue ai ia horoa te hoê tane i te hoê parau faataaraa ia faataa oia i ta ’na vahine faaipoipo?”



^ par. 4 (Mat. 19:8) Na ô atura oia: “No te etaeta o to outou aau i vaiiho ai Mose ia faataa outou i ta outou iho vahine faaipoipo. E ere râ mai tera i to te Atua poieteraa i te tane e te vahine matamua.



^ par. 5 (Mat. 19:9) Te parau atu nei au e te tane o te faataa i ta ’na vahine faaipoipo tei ore i rave i te peu taotoraa tia ore,* a faaipoipo atu ai i te tahi atu, ua faaturi ïa.”

A hi‘o i te titionare.


^ par. 6 (Mat. 19:10) Na ô maira te mau pǐpǐ ia ’na: “Mai te peu e mai tera te faaipoiporaa, mea au a‘e ïa eiaha roa ’tu e faaipoipo.”



^ par. 7 (Mat. 19:12) Te vai ra o te ore e faaipoipo* no te tahi fifi i to ratou fanauraahia mai, te tahi pae* no te mea ua patehehia ratou, e te vai ra o tei faaoti eiaha e faaipoipo* no te Faatereraa arii* o te ra‘i. Te taata e tia ia ’na ia farii i te reira, a farii ïa.”

“Te vai ra te eunuka” na roto i te reo Heleni. A hi‘o i te titionare.
“Te vai ra te eunuka” na roto i te reo Heleni. A hi‘o i te titionare.
“Te vai ra o tei faaoti e faaeunuka ia ratou” na roto i te reo Heleni. A hi‘o i te titionare.
Aore ra “Basileia.”


^ par. 8 (Mar. 10:14, 15) I to Iesu iteraa ’tu, aita oia i mauruuru e na ô atura i te mau pǐpǐ: “A vaiiho noa i te mau tamarii rii ia haere mai ia ’u nei, eiaha e tapea ’tu, no te feia hoi e au i teie mau tamarii rii te Faatereraa arii a te Atua.* 15 Oia mau ta ’u e parau atu: Te taata e ore e farii i te Faatereraa arii a te Atua mai te hoê tamarii iti, e ore roa ’tu ïa e ô i roto.”

Aore ra “Basileia o te Atua.”


^ par. 8 (Luka 18:15) Aratai maira te taata i ta ratou mau tamarii rii ia Iesu ra ia tuu oia i to ’na na rima i nia ia ratou.* I to te mau pǐpǐ râ iteraa ’tu, tama‘i a‘era ratou i taua mau taata ra.

Aore ra “ia haamaitai oia ia ratou.”


^ par. 9 (Luka 18:17) Oia mau ta ’u e parau atu: Te taata e ore e farii i te Faatereraa arii a te Atua mai te hoê tamarii iti, e ore roa ’tu ïa e ô i roto.”









^ ***sjj himene 131 “Ta te Atua i taati”***


HIMENE 131

“Ta te Atua i taati”


(Mataio 19:5, 6)


	1. Taura toru fenu,

Oaoa mau â!

Te Atua, te taata

To raua mau ite.

(FAAHO‘IRAA 1)

Here ta ’na vahine

Euhe hoi oia.

‘Ta Iehova taati

Ei’ha e faataa ê.’





	2. Haapii noa raua

Te P’rau a Iehova,

Rave to ’na hinaaro

No to raua maitai.

(FAAHO‘IRAA 2)

Here i ta ’na tane

Euhe hoi oia.

‘Ta Iehova taati

Ei’ha e faataa ê.’









(Hi‘o atoa Gen. 2:24; Koh. 4:12; Eph. 5:22-33.)





^ (Mat. 19:5, 6) e na ô atura: ‘No reira te hoê tane e faarue ai i to ’na metua tane e to ’na metua vahine, a ati atu ai i ta ’na vahine faaipoipo, e riro hoi raua ei hoê’? 6 E ere atura ïa raua e piti, hoê râ. No reira, o ta te Atua i taati, eiaha ïa te taata e faataa ê.”



^ (Gen. 2:24) No reira e faarue ai te taata i tana metua tane e tana metua vahine, a ati atu ai i ta ’na vahine, e e riro hoi raua ei hoê.




^ (Koh. 4:12) Etaeta rahi to te taata ia rave mai i te hoê ra, e tia ia raua atoa ia rave atu ia ’na; e te taura e toru fenu ra, eita ïa e motu vave.




^ (Eph. 5:22-33) Ia auraro te mau vahine faaipoipo i ta ratou iho tane mai ta ratou e auraro i te Fatu, 23 o te tane faaipoipo hoi te upoo o ta ’na vahine, mai te Mesia atoa, o te upoo ïa o te amuiraa e te faaora o taua tino ra. 24 Oia mau, mai ta te amuiraa e auraro i te Mesia, ia na reira atoa te mau vahine faaipoipo i te auraro noa i ta ratou iho tane e tia ’i. 25 Outou te mau tane faaipoipo, e here noa i ta outou iho vahine, mai te Mesia atoa i here i te amuiraa e i horoa i to ’na ora no te amuiraa, 26 no te haamo‘a ïa e no te tamâ i te amuiraa ma te horoi atu i te pape, oia hoi te parau a te Atua, 27 e ia tia te amuiraa i mua ia ’na ma te unauna, aita e tafetafeta aore ra e miomio e te tahi mea mai te reira te huru, ma te mo‘a râ e te hapa ore. 28 Ia na reira atoa te mau tane faaipoipo i te here i ta ratou iho vahine mai to ratou iho tino e tia ’i. Te tane hoi e here i ta ’na vahine, e here atoa ïa ia ’na iho, 29 aita hoi e taata i au ore roa a‘enei i to ’na iho tino,* e faatamaa râ e e aupuru oia i te reira, mai te Mesia atoa ra i te amuiraa, 30 no te mea e mero ana‘e tatou no to ’na tino. 31 “No reira te hoê tane e faarue ai i to ’na metua tane e to ’na metua vahine, a ati atu ai* i ta ’na vahine faaipoipo, e riro hoi raua ei hoê.” 32 E parau huna mo‘a faufaa mau â teie. E teie nei, te parau nei au no te Mesia e no te amuiraa. 33 Tera râ, ia here te tane faaipoipo tataitahi i rotopu ia outou i ta ’na vahine mai ta ’na e here ia ’na iho. Area te vahine faaipoipo ra, ia faatura maite ïa i ta ’na tane e tia ’i.

“I‘o” na roto i te reo Heleni.
Aore ra “a faaea ’tu ai.”














^ (Apo. 13:1-16:21) E te tia noa ra oia* i nia i te one tahatai. Ite atura vau i te hoê puaa taehae mai roto mai i te miti i te fauraraa mai, hoê ahuru tara e e hitu afii to ’na, e i nia iho i to ’na mau tara, hoê ahuru ïa hei,* hoê i nia i te tara tataitahi. I nia iho râ i to ’na mau afii, e i‘oa faaino ïa. 2 Mai te nemera te puaa taehae ta ’u i ite. To ’na râ mau avae, mai to te daba ïa, e to ’na vaha mai to te liona. Horoa maira te teni i to ’na puai e to ’na terono e te mana rahi no te puaa. 3 Ite atura vau, mai te mea ra e ua pepe roa hoê afii to ’na, ua ora râ taua pepe ra. Pee atura to te fenua atoa i te puaa taehae no to ratou faahiahia ia ’na. 4 Haamori atura ratou i te teni, no te mea ua horoa oia i te mana no te puaa taehae, e haamori atura ratou i te puaa taehae a na ô ai: “O vai tei au i te puaa taehae ra, e o vai te nehenehe e aro ia ’na?” 5 Ua horoahia no te puaa taehae te hoê vaha o te parau i te mau parau teoteo e te faaino, e ua horoahia ia ’na te mana no te ohipa e 42 ava‘e. 6 Hamǎmǎ ’tura te puaa taehae i to ’na vaha no te faaino i te Atua, to ’na i‘oa e to ’na nohoraa, e oia atoa i tei ora ra i nia i te ra‘i. 7 Vaiihohia ihora oia ia tama‘i i te feia mo‘a e ia upootia i nia ia ratou, e horoa-atoa-hia ’tura no ’na te mana i nia i te mau opu e reo e nunaa atoa. 8 E te feia atoa e parahi ra i nia i te fenua, e haamori ïa ia ’na. Mai te omuaraa mai â o teie nei ao,* aita hoê a‘e o to ratou i‘oa i papaihia i roto i te otaro o te ora a te Arenio* tei haapohehia ei tusia. 9 E tari‘a to ’na ra, ia faaroo ïa. 10 Ia faatîtîhia hoê o outou, e faatîtîhia ïa oia. Ia haapohe oia i te taata i te ‘o‘e,* ia pohe ïa oia i te ‘o‘e e tia ’i. O te faaoromai tamau e te faaroo te titauhia i te feia mo‘a. 11 Ite atura vau i te tahi atu puaa taehae mai roto mai i te fenua i te fauraraa mai. E piti tara to ’na mai to te fanau‘a mamoe, paraparau ihora râ mai te hoê teni. 12 E faaohipa taua puaa taehae ra i te mana atoa o te puaa taehae matamua i mua ia ’na. E turai oia i to te fenua ia haamori i te puaa taehae matamua, no ’na hoi te hoê afii tei pepe roa e tei ora râ. 13 E e faatupu oia i te tahi mau ohipa maere rahi, oia atoa te haamairiraa i te auahi mai te ra‘i mai i te fenua nei i mua i te huitaata. 14 Na roto i te mau ohipa maere rahi tei vaiihohia ia ’na ia faatupu i mua i te puaa taehae matamua, te haavare ra oia i te feia e parahi ra i te fenua, a parau atoa ’i ia ratou ia hamani i te tii o te puaa taehae tei tairihia i te ‘o‘e e tei ora faahou mai râ. 15 Vaiihohia ’tura te piti o te puaa taehae ia horoa i te aho* i te tii o te puaa taehae matamua, a nehenehe atu ai teie tii e paraparau e e faaue ia haapohehia te feia atoa aita e haamori ra i taua tii ra. 16 Te faahepo ra oia i te mau taata atoa, te feia riirii e te feia tiaraa teitei, te feia tao‘a rahi e te feia veve, te feia tiamâ e te mau tîtî, ia tapaohia ratou i nia i to ratou rima atau aore ra to ratou rae, 17 e ia ore roa te hoê taata ia hoo mai aore ra ia hoo atu, te taata ana‘e râ ua tapaohia te i‘oa aore ra te numera o te i‘oa o te puaa taehae i nia i to ’na rima atau aore ra to ’na rae. 18 I ǒ nei e titauhia ’i te paari: Ia numera te taata maramarama i te numera o te puaa taehae, e numera taata hoi, 666 ïa to ’na numera. 
14 Ite atura vau, e inaha, te Arenio* e tia ra i nia i te mou‘a Ziona, e 144 000 tei papaihia to ’na i‘oa e te i‘oa o to ’na Metua i nia i to ratou rae. 2 Faaroo ihora vau i te hoê haruru no roto mai i te ra‘i, mai te haruru pape ra e te haruru puai o te patiri. E te haruru ta ’u i faaroo, mai te reo ïa o te tahi mau taata himene e faata‘i ra i ta ratou kinura. 3 Mai te mea ra e e himene apî ta ratou e himene ra i mua i te terono e i mua i na melahi e maha e na matahiapo, e aita hoê i tia ia himene i tera himene, na 144 000 ana‘e râ o tei hoohia mai te fenua mai. 4 O te feia teie aita i viivii i te vahine, inaha aita ratou i taoto i te hoê apiti. O te feia teie e pee tamau ra i te Arenio i te mau vahi atoa ta ’na e haere. Ua hoohia mai ratou no roto mai i te huitaata ei hotu matamua pûpûhia i te Atua e i te Arenio. 5 Aita atoa e haavare i roto i to ratou vaha. Mea hapa ore ratou. 6 Ite atura vau i te tahi atu melahi e rere ra na te reva, e e parau apî oaoa e te mure ore ta ’na no te faaite atu i te feia e parahi ra i te fenua, i te mau nunaa e opu e reo atoa. 7 Te parau ra oia ma te reo puai: “A mǎta‘u i te Atua e a faahanahana ia ’na, no te mea ua tae mai te hora o ta ’na haavaraa. No reira, a haamori i te Atua tei hamani i te ra‘i e te fenua e te miti e te mau pape pihaa.” 8 Na muri maira te tahi atu melahi, o te piti ïa, e na ô ihora: “Ua topa oia! Ua topa o Babulonia rahi, oia tei faainu i te mau nunaa atoa i ta ’na uaina o te faatupu i te hinaaro rahi e rave i* te mau peu taotoraa tia ore!”* 9 Na muri maira te tahi atu melahi ia raua, o te toru ïa, e na ô ihora ma te reo puai: “Ia haamori noa ’tu te tahi taata i te puaa taehae e to ’na tii e ia tapaohia oia i te tapao o te puaa taehae i nia i to ’na rae aore ra to ’na rima, 10 e inu atoa oia i te uaina anoi-ore-hia o te riri o te Atua, tei niniihia i roto i te au‘a o te riri rahi o te Atua. E haamauiui-atoa-hia oia i te auahi e te ofai ura i mua i te mau melahi mo‘a e i mua i te Arenio. 11 E pee te au auahi o te haamauiui ia ratou i nia e a muri noa ’tu. I te po e te ao aita e faaearaa, e haamauiuihia te feia e haamori ra i te puaa taehae e to ’na tii e te taata atoa ua tapaohia te i‘oa o te puaa taehae i nia i to ’na rae aore ra to ’na rima. 12 E titauhia ïa ia faaoromai tamau te feia mo‘a, oia hoi te feia e haapao ra i te mau faaueraa a te Atua e e pee ra i te faaroo o Iesu.” 13 Faaroo ihora vau i te hoê reo no roto mai i te ra‘i i te parauraa mai: “A papai: Mai teie atu nei, e oaoa te feia tei pohe a vai hoê noa ’i e te Fatu. Oia mau, ta te varua mo‘a ïa e parau, ia faaea ratou i ta ratou mau ohipa e tia ’i, e apee hoi ta ratou i rave ia ratou.” 14 Ite atura vau, e inaha, te hoê ata uouo, e i nia iho i taua ata ra te parahi ra te hoê mai te tamaiti a te taata nei te huru, e hei auro to nia i to ’na upoo e e tipi fefe oi tei to ’na rima. 15 Na roto maira te tahi atu melahi i te nao* o te hiero, a pii atu ai i tei parahi ra i nia iho i te ata ma te reo puai, a na ô ai: “A rave i ta oe tipi fefe e a ooti, no te mea ua tae te hora no te ooti, ua paari roa hoi te maa o te fenua.” 16 Ooti atura tei parahi ra i nia iho i te ata i te maa o te fenua i ta ’na tipi fefe, e ootihia ihora te fenua. 17 Na roto maira te tahi atu melahi i te nao o te hiero e vai ra i nia i te ra‘i, e e tipi fefe oi atoa ta ’na. 18 E na roto maira te tahi atu melahi i te fata, e e mana to ’na i nia i te auahi. Pii atura oia i te melahi e tipi fefe oi ta ’na ma te reo puai, a na ô ai: “A rave i ta oe tipi fefe oi e a haaputu i te mau pupa vine o te fenua, ua para hoi te vine.” 19 Ooti atura te melahi i te fenua i ta ’na tipi fefe, e haaputu maira i te vine o te fenua, e huri atura i roto i te apoo taataahiraa vine rahi o te riri o te Atua. 20 Ua taataahihia te vine i rapae i te oire, e tahe maira te toto no roto mai i taua apoo ra e raea roa a‘era te tavaha o te mau puaarehenua no te hoê atearaa 1 600 setadia.* 
15 Ite atura vau i te tahi atu ohipa taipe faahiahia roa e te maere i nia i te ra‘i: e hitu melahi tei ia ratou ra e hitu ati. Na ati hopea ïa teie, no te mea na roto i te reira e hope ai te riri o te Atua i te tupu. 2 Ite atura vau i te hoê mea e hoho‘a i te miti e au i te hi‘o, e auahi atoa to reira. E te tia ra i pihai iho i taua miti ra te feia tei upootia i nia i te puaa taehae e to ’na tii e te numera o to ’na i‘oa, a tapea noa ’i i te mau kinura a te Atua. 3 Te himene ra ratou i te himene a Mose te tavini a te Atua e te himene a te Arenio,* a na ô ai: “E ohipa faahiahia roa e te maere ta oe te Atua ra o Iehova,* te Mana hope. E haerea parau-tia e te parau mau to oe, te Arii mure ore. 4 O vai mau te ore e mǎta‘u ia oe Iehova,* e e faahanahana i to oe i‘oa, o oe ana‘e hoi te Atua haapao maitai? E haere mai hoi te mau nunaa atoa i mua i to oe aro no te haamori ia oe, no te mea ua faaitehia ta oe mau haavaraa tia.” 5 I muri iho, ite atura vau i nia i te ra‘i e ua matara te nao* o te tiahapa o ta te Atua i faaite, 6 e na roto maira i te nao na melahi e hitu tei ia ratou ra na ati e hitu, tei ahuhia i te ahu lino mâ e te anaana e ua taamuhia to ratou ouma i te hatua auro. 7 Horoa ’tura hoê o na melahi e maha e hitu au‘a auro i na melahi e hitu, e ua î na au‘a i te riri o te Atua, o te ora hoi e a muri noa ’tu. 8 Î a‘era te nao i te au auahi no to te Atua hanahana e no to ’na puai, e aita hoê i tia ia tomo i roto i te nao e a hope roa ’i na ati e hitu a na melahi e hitu i te tupu. 
16 Faaroo atura vau i te hoê reo puai mai roto mai i te nao* i te na ôraa i na melahi e hitu: “A haere, a manii i na au‘a e hitu o te riri o te Atua i nia i te fenua.” 2 Reva ’tura te melahi matamua e manii ihora i ta ’na au‘a i nia i te fenua. E te feia tei tapaohia i te tapao o te puaa taehae e o te haamori ra i to ’na tii, roohia ihora ïa i te taupo ino roa. 3 Manii atura te piti o te melahi i ta ’na au‘a i roto i te miti, e riro maira te reira ei toto mai to te taata pohe ra. E pohe a‘era te mau animara* atoa i roto i te miti. 4 Manii atura te toru o te melahi i ta ’na au‘a i roto i te mau anavai e te mau pape pihaa, e riro maira te reira ei toto. 5 Faaroo ihora vau i te melahi e mana to ’na i nia i te pape i te na ôraa: “O oe e vai nei e i vai na, te Atua haapao maitai, e Atua parau-tia oe, ua faatupu hoi oe i teie mau haavaraa, 6 no te mea ua haamanii ratou i te toto o te feia mo‘a e o te mau peropheta. Ua faainu oe ia ratou i te toto e ua tano roa.” 7 Faaroo ihora vau i te fata i te na ôraa: “Oia mau, te Atua ra o Iehova,* te Mana hope, e haavaraa* parau mau e te parau-tia ta oe.” 8 Manii atura te maha o te melahi i ta ’na au‘a i nia i te mahana, e ua faatiahia i te mahana ia paapaa te taata i te auahi. 9 Paapaa a‘era te taata i te veavea rahi, tera râ, faaino a‘era ratou i te i‘oa o te Atua, tei ia ’na ra hoi te mana i nia i teie mau ati, e aita ratou i tatarahapa e i faahanahana ia ’na. 10 Manii atura te pae o te melahi i ta ’na au‘a i nia i te terono o te puaa taehae. Poirihia ihora te hau ta te puaa taehae e faatere ra, e haamata ’tura te niho o te taata i te ma‘u‘u no to ratou mauiui, 11 tera râ, faaino a‘era ratou i te Atua o te ra‘i no to ratou mauiui e no te taupo i nia ia ratou, e aita ratou i tatarahapa i ta ratou mau ohipa. 12 Manii atura te ono o te melahi i ta ’na au‘a i nia i te anavai rahi o Eupharate. Mǎrô a‘era te anavai no te faaineine i te e‘a no na arii no te hitiraa mai o te mahana.* 13 Ite atura vau e toru poroi viivii* mai te rana ra i te na rotoraa mai i te vaha o te teni e te vaha o te puaa taehae e te vaha o te peropheta haavare. 14 No ǒ mai teie mau poroi i te mau demoni e e faaroo te mau arii o te ao atoa i te reira. E faatupu teie mau poroi i te mau ohipa maere no te haaputu mai i te mau arii atoa o te fenua nei no te tama‘i o te mahana rahi o te Atua Mana hope. 15 “A ara! Te haere mai nei au mai te hoê eiâ. E oaoa te taata e vai ara noa e aita i tatarahia to ’na mau ahu, ia ore oia ia haere tahaa noa a itehia ’i to ’na haama.” 16 Haaputuputu maira ratou i te mau arii i te vahi parauhia Aramagedo* na roto i te reo Hebera. 17 Manii atura te hitu o te melahi i ta ’na au‘a i roto i te reva. Faaroohia ihora te hoê reo puai no roto mai i te nao e mai te terono mai i te na ôraa: “Ua tupu te reira!” 18 Anapa maira te uira, haruru ihora te patiri e te reo atoa, e tupu atura te hoê aueueraa fenua rahi aita i tupu a‘enei mai te hamaniraahia mai te taata i nia i te fenua, e aueueraa fenua rahi mau â e te puai. 19 Amaha ’tura te oire rahi ei toru tuhaa, e hu‘ahu‘a a‘era te mau oire o te mau nunaa. Haamana‘o atura te Atua ia Babulonia rahi no te horoa ia ’na i te au‘a uaina o to ’na riri rahi. 20 E mou atura te mau motu atoa, e aita e mou‘a faahou. 21 E mai te ra‘i mai, mairi maira i nia i te taata te ûa paari rahi, hoê taleni* to te ofai tataitahi. Faaino atura te taata i te Atua no te ati o te ûa paari, e ati ino mau hoi.

Oia hoi te teni.
Aore ra “hei arii.”
Oia hoi a tamariihia ’i Adamu raua Eva.
Aore ra “Fanau‘a mamoe.”
Nehenehe atoa e hurihia “Ia pohe te hoê taata ia ’na i te ‘o‘e.”
Heleni peneuma. A hi‘o i te titionare.
Aore ra “Fanau‘a mamoe.”
Aore ra “ta ’na uaina o te riri no.”
A hi‘o i te titionare.
A hi‘o i te titionare.
E 296 ïa kilometera. Hoê setadia, 185 ïa metera.
Aore ra “Fanau‘a mamoe.”
A hi‘o i te titionare.
A hi‘o i te titionare.
A hi‘o i te titionare.
A hi‘o i te titionare.
Heleni pusuke. A hi‘o i te titionare.
A hi‘o i te titionare.
Aore ra “faaotiraa haavaraa.”
Aore ra “no hitia o te râ mai.”
“Varua viivii” na roto i te reo Heleni.
Heleni Ara Magedona, no roto mai i te hoê ta‘o Hebera o “Mou‘a no Megido” te auraa.
Hoê taleni Heleni, e 20,4 ïa kilo.


^ (Apo. 13:1-18) E te tia noa ra oia* i nia i te one tahatai. Ite atura vau i te hoê puaa taehae mai roto mai i te miti i te fauraraa mai, hoê ahuru tara e e hitu afii to ’na, e i nia iho i to ’na mau tara, hoê ahuru ïa hei,* hoê i nia i te tara tataitahi. I nia iho râ i to ’na mau afii, e i‘oa faaino ïa. 2 Mai te nemera te puaa taehae ta ’u i ite. To ’na râ mau avae, mai to te daba ïa, e to ’na vaha mai to te liona. Horoa maira te teni i to ’na puai e to ’na terono e te mana rahi no te puaa. 3 Ite atura vau, mai te mea ra e ua pepe roa hoê afii to ’na, ua ora râ taua pepe ra. Pee atura to te fenua atoa i te puaa taehae no to ratou faahiahia ia ’na. 4 Haamori atura ratou i te teni, no te mea ua horoa oia i te mana no te puaa taehae, e haamori atura ratou i te puaa taehae a na ô ai: “O vai tei au i te puaa taehae ra, e o vai te nehenehe e aro ia ’na?” 5 Ua horoahia no te puaa taehae te hoê vaha o te parau i te mau parau teoteo e te faaino, e ua horoahia ia ’na te mana no te ohipa e 42 ava‘e. 6 Hamǎmǎ ’tura te puaa taehae i to ’na vaha no te faaino i te Atua, to ’na i‘oa e to ’na nohoraa, e oia atoa i tei ora ra i nia i te ra‘i. 7 Vaiihohia ihora oia ia tama‘i i te feia mo‘a e ia upootia i nia ia ratou, e horoa-atoa-hia ’tura no ’na te mana i nia i te mau opu e reo e nunaa atoa. 8 E te feia atoa e parahi ra i nia i te fenua, e haamori ïa ia ’na. Mai te omuaraa mai â o teie nei ao,* aita hoê a‘e o to ratou i‘oa i papaihia i roto i te otaro o te ora a te Arenio* tei haapohehia ei tusia. 9 E tari‘a to ’na ra, ia faaroo ïa. 10 Ia faatîtîhia hoê o outou, e faatîtîhia ïa oia. Ia haapohe oia i te taata i te ‘o‘e,* ia pohe ïa oia i te ‘o‘e e tia ’i. O te faaoromai tamau e te faaroo te titauhia i te feia mo‘a. 11 Ite atura vau i te tahi atu puaa taehae mai roto mai i te fenua i te fauraraa mai. E piti tara to ’na mai to te fanau‘a mamoe, paraparau ihora râ mai te hoê teni. 12 E faaohipa taua puaa taehae ra i te mana atoa o te puaa taehae matamua i mua ia ’na. E turai oia i to te fenua ia haamori i te puaa taehae matamua, no ’na hoi te hoê afii tei pepe roa e tei ora râ. 13 E e faatupu oia i te tahi mau ohipa maere rahi, oia atoa te haamairiraa i te auahi mai te ra‘i mai i te fenua nei i mua i te huitaata. 14 Na roto i te mau ohipa maere rahi tei vaiihohia ia ’na ia faatupu i mua i te puaa taehae matamua, te haavare ra oia i te feia e parahi ra i te fenua, a parau atoa ’i ia ratou ia hamani i te tii o te puaa taehae tei tairihia i te ‘o‘e e tei ora faahou mai râ. 15 Vaiihohia ’tura te piti o te puaa taehae ia horoa i te aho* i te tii o te puaa taehae matamua, a nehenehe atu ai teie tii e paraparau e e faaue ia haapohehia te feia atoa aita e haamori ra i taua tii ra. 16 Te faahepo ra oia i te mau taata atoa, te feia riirii e te feia tiaraa teitei, te feia tao‘a rahi e te feia veve, te feia tiamâ e te mau tîtî, ia tapaohia ratou i nia i to ratou rima atau aore ra to ratou rae, 17 e ia ore roa te hoê taata ia hoo mai aore ra ia hoo atu, te taata ana‘e râ ua tapaohia te i‘oa aore ra te numera o te i‘oa o te puaa taehae i nia i to ’na rima atau aore ra to ’na rae. 18 I ǒ nei e titauhia ’i te paari: Ia numera te taata maramarama i te numera o te puaa taehae, e numera taata hoi, 666 ïa to ’na numera.

Oia hoi te teni.
Aore ra “hei arii.”
Oia hoi a tamariihia ’i Adamu raua Eva.
Aore ra “Fanau‘a mamoe.”
Nehenehe atoa e hurihia “Ia pohe te hoê taata ia ’na i te ‘o‘e.”
Heleni peneuma. A hi‘o i te titionare.








^ (Apo. 17:1-19:21) Haere maira hoê o na melahi e hitu e hitu au‘a ta ratou, e parau maira ia ’u: “A haere mai, e faaite atu vau ia oe i te faautuaraa o te vahine taiata rahi e parahi ra i nia iho i te pape e rave rahi, 2 ua taiata hoi o ’na i te mau arii o te fenua, e ua taero to te fenua i te uaina o ta ’na mau peu taotoraa tia ore.”* 3 Afai atura te melahi ia ’u i te medebara maoti te puai o te varua mo‘a. Ite atura vau i te hoê vahine e parahi ra i nia i te hoê puaa taehae uteute e hitu afii e e ahuru tara to ’na e mea rahi roa te i‘oa faaino na nia iho ia ’na. 4 E ahu vareau e te uteute to te vahine, e ua faanehenehe o ’na ia ’na i te auro e te mau ofai moni rahi e te poe. E i roto i to ’na rima, e au‘a auro ïa î i te mau mea faufau e te viivii o ta ’na mau peu taotoraa tia ore.* 5 I nia iho i to ’na rae, ua papaihia te hoê i‘oa, te hoê parau huna: “Babulonia rahi, te metua vahine o te mau vahine taiata e o te mau mea faufau o te fenua.” 6 Ite atura vau e ua taero te vahine i te toto o te feia mo‘a e te toto o te mau ite no Iesu. Ua maere roa vau i to ’u iteraa ia ’na. 7 Parau maira te melahi ia ’u: “Eaha oe i maere ai? E faaite atu vau ia oe i te parau huna no nia i te vahine e te puaa taehae e hitu afii e e ahuru tara to ’na o te uta ra i te vahine: 8 I vai na te puaa taehae ta oe i ite, aita faahou nei râ. Ua fatata râ oia i te na roto mai i te abuso, e e haamouhia oia. E te feia e parahi ra i te fenua, oia hoi te feia aita te i‘oa i papaihia i roto i te otaro o te ora mai te omuaraa mai â o teie nei ao,* e maere ïa ia ite ratou i te puaa taehae tei vai na, e aita faahou nei, o te ho‘i faahou mai râ. 9 I ǒ nei e titauhia ’i te maramarama e te paari: Na afii e hitu, e hitu ïa mou‘a i reira te vahine i te parahiraa, 10 e hitu atoa ïa arii: ua taahuri e pae, te tia noa ra hoê, aita â te tahi atu i tae mai atura. Ia tae ana‘e mai râ, e vai ïa oia no te hoê tau poto. 11 E te puaa taehae tei vai na, aita faahou nei râ, o te va‘u ïa o te arii, no roto mai râ i na arii e hitu, e e haamouhia oia. 12 Na tara hoê ahuru ta oe i ite, e ahuru ïa arii, tera râ, aita â i horoahia ’tura te hoê faatereraa na ratou, e horoahia râ no ratou te mana ei arii no te hoê noa hora e te puaa taehae. 13 No te mea hoê â mana‘o to ratou, e horoa ïa ratou i to ratou puai e to ratou mana no te puaa taehae. 14 E tama‘i ratou e te Arenio,* no te mea râ e Fatu o ’na o te mau fatu e e Arii o te mau arii, e upootia te Arenio. E upootia atoa tei to ’na ra pae o tei titau-manihini-hia e tei maitihia e te taiva ore.” 15 Parau maira oia ia ’u: “Te mau pape ta oe i ite i reira te vahine taiata i te parahiraa, e nahoa taata ïa e e nunaa e e reo atoa. 16 E na tara hoê ahuru ta oe i ite e te puaa taehae, e hae ïa i te vahine taiata. E haru ratou i ta ’na mau tao‘a e to ’na ahu e te mau faaneheneheraa i nia ia ’na. E amu atoa ratou i to ’na i‘o e e tanina roa ia ’na i te auahi. 17 E tuu hoi te Atua i te mana‘o i roto i to ratou aau e rave i to ’na hinaaro, oia hoi e faatupu i to ratou mana‘o hoê roa e horoa i ta ratou faatereraa na te puaa taehae e ia tupu roa ’tu te mau parau a te Atua. 18 E te vahine ta oe i ite, o te oire rahi ïa e faatere ra i te mau arii o te fenua.” 
18 I muri iho, ite atura vau i te tahi atu melahi i te pouraa mai te ra‘i mai ma te mana rahi, e maramarama ihora te fenua i to ’na hanahana. 2 Tuô ihora oia a na ô ai: “Ua topa oia! Ua topa o Babulonia rahi, e ua riro oia ei parahiraa no te mau demoni e ei vairaa no te mau varua* viivii atoa e te mau manu viivii au-ore-roa-hia atoa! 3 No ta ’na hoi uaina o te faatupu i te hinaaro rahi e rave i* te mau peu taotoraa tia ore,* ua taero te mau nunaa atoa, e ua taiata te mau arii o te fenua ia ’na, e ua tao‘a-rahi-hia te mau ona* o te fenua no to ’na oraraa fana‘o roa ino.” 4 Faaroo atura vau i te tahi atu reo mai te ra‘i mai i te na ôraa: “A haere ê mai i rapae ia ’na, to ’u nunaa, ia ore outou ia apiti i ta ’na mau hara a roohia ’tu ai outou i to ’na mau ati. 5 Ua pue hoi ta ’na mau hara e ua tae roa i te ra‘i, e ua haamana‘o te Atua i ta ’na mau ohipa parau-tia ore.* 6 A faaho‘i atu i ta ’na mai ta ’na i rave i nia ia vetahi ê, ia tataipiti hoi ia faaho‘ihia ’tu no te mau ohipa ta ’na i rave. Te inu ta ’na i faaineine i roto i te au‘a, ia tataipitihia ïa no ’na. 7 Ua faatietie rahi oia ia ’na e ua ora i te hoê oraraa fana‘o roa ino, mai te reira atoa ïa te mauiui e te oto ia faaho‘ihia ’tu. Te parau noa ra hoi oia i roto i to ’na aau: ‘Te parahi nei au ei arii vahine, e e ere au i te vahine ivi, e eita roa ’tu vau e roohia i te oto.’ 8 No reira, i te hoê noa mahana e tae mai ai to ’na mau ati, oia hoi te pohe e te oto e te o‘e. E e tanina-roa-hia oia i te auahi, no te mea e Atua puai o Iehova* tei haava ia ’na. 9 E te mau arii o te fenua tei taiata ia ’na e tei apiti i to ’na oraraa fana‘o roa ino, e ta‘i ïa e e tupaipai i to ratou ouma no to ratou oto ia ’na ia ite ratou i te au auahi o to ’na taninaraahia. 10 E tia noa ratou i te atea no to ratou riaria i to ’na mauiui e e parau ratou: ‘Auê, auê oe te oire rahi o Babulonia, te oire tao‘a rahi, no te mea i te hoê noa hora to oe faautuaraahia!’ 11 E ta‘i e e oto atoa te mau ona o te fenua ia ’na, no te mea aita e taata faahou no te hoo mai i ta ratou mau tao‘a atoa, 12 ta ratou auro, ario, ofai moni rahi, poe, ahu lino maitai roa, ahu vareau, ahu tirita, ahu uteute, e te mau mea atoa i hamanihia i te raau no‘ano‘a, e te taihaa atoa i hamanihia i te niho elefani e te raau maitatai ra, e te veo, e te auri, e te mapura, 13 oia atoa te kinamo, te faano‘ano‘a maa no Initia, te mea no‘ano‘a, te mono‘i no‘ano‘a, te libano, te uaina, te hinu olive, te faraoa ota maitai, te sitona, te puaatoro, te mamoe, te puaarehenua, te pereoo, te tîtî e te taata.* 14 Oia mau, aita faahou te maa hotu maitai ta oe* i hiaai, e ua ore roa te mau maa maitai atoa e te mau mea faahiahia atoa. 15 E te mau ona i hoo atu i teie mau tao‘a e tei tao‘a-rahi-hia ia ’na, e tia noa ïa i te atea no to ratou riaria i to ’na ati. E e ta‘i e e oto ratou, 16 a na ô ai: ‘Auê, auê te oire rahi, tei ahuhia i te ahu lino maitai roa, te ahu vareau e te uteute, e tei faanehenehe-rahi-hia i te tao‘a auro, te ofai moni rahi e te poe, 17 no te mea i te hoê noa hora i pau roa ’i taua mau tao‘a rahi ra!’ E te mau raatira pahi atoa e te mau horopatete atoa e te mau mataro atoa e te feia hoo atoa na te moana, e tia noa ïa i te atea 18 e e tuô ratou a hi‘o noa ’i i te au auahi o to ’na taninaraahia, a parau ai: ‘O vai ïa oire mai te oire rahi ra?’ 19 E ueue ratou i te repo i nia i to ratou upoo, a ta‘i ai e a oto ai, e e parau ratou: ‘Auê, auê te oire rahi, i reira hoi te mau fatu pahi atoa i te tao‘araahia i ta ’na faufaa, no te mea i te hoê noa hora i mou ai oia!’ 20 Outou to te ra‘i, e outou te feia mo‘a e te mau aposetolo e te mau peropheta, a oaoa ïa no te mea ua haava te Atua ia ’na no ta ’na i rave i nia ia outou!” 21 Amo a‘era te hoê melahi puai i te hoê ofai mai te ofai oro rahi ra te hoho‘a, e taora ihora i raro i te miti, a parau ai: “Mea na reira Babulonia te oire rahi e taorahia ’i i raro, e eita oia e ite-faahou-hia. 22 Eita e faaroo-faahou-hia i roto ia oe te hoê taata e himene ra e e faata‘i ra i te kinura, aore ra te hoê taata e faata‘i ra i te upaupa, te vivo, aore ra e faaoto ra i te pu. Eita e ite-faahou-hia i roto ia oe te mau rimaî atoa, e eita e faaroo-faahou-hia te ofai oro. 23 Eita te maramarama o te mori e ama faahou i roto ia oe, e eita te reo o te tane faaipoipo e ta ’na vahine e faaroo-faahou-hia i roto ia oe, no te mea ta oe mau ona na mua ’‘e, o te feia tiaraa teitei ïa o te fenua, e ua vare te mau nunaa atoa i ta oe ra mau peu tahutahu. 24 Oia mau, ua itehia i roto ia ’na te toto o te mau peropheta e to te feia mo‘a e to te feia atoa i taparahi-pohe-hia i nia i te fenua.” 
19 I muri iho, faaroo ihora vau i nia i te ra‘i te hoê reo puai mai to te hoê nahoa rahi, o tei na ô hoi: “Arue ia Ia!* Tei to tatou Atua te faaoraraa e te hanahana e te puai, 2 no te mea e haavaraa parau mau ta ’na e te parau-tia. Ua faautua hoi te Atua i te vahine taiata rahi tei haaviivii i te fenua i ta ’na mau peu taotoraa tia ore,* e ua tahoo oia i te toto o ta ’na mau tavini ta taua vahine ra i haamanii.”* 3 I reira iho, parau a‘era ratou no te piti o te taime: “Arue ia Ia!* E te pee noa ra te au auahi o to ’na taninaraahia i nia e a muri noa ’tu.” 4 Tipapa ihora na matahiapo e 24 e na melahi e maha, haamori atura i te Atua e parahi ra i nia i te terono, e parau atura: “Amene! Arue ia Ia!”* 5 Na ô atoa maira te hoê reo no roto mai i te terono: “Arue i to tatou Atua, outou paatoa ta ’na mau tavini e mǎta‘u ra ia ’na, te feia riirii e te feia tiaraa teitei.” 6 E faaroo atura vau i te hoê reo mai to te hoê nahoa rahi, e te haruru mai to te pape e rave rahi e mai to te patiri puai. Te na ô ra ratou: “Arue ia Ia,* no te mea ua haamata Iehova* to tatou Atua, te Mana hope, i te faatere ei Arii! 7 E oaoa e e oaoa ’tu â e e faahanahana ana‘e ia ’na, no te mea ua tae mai te oroa faaipoiporaa o te Arenio* e ua ineine ta ’na vahine no te faaipoiporaa. 8 Oia mau, ua faatiahia i te vahine a te Arenio ia ahu i te ahu lino maitai roa e te mâ e te anaana, no te mea o te mau ohipa parau-tia a te feia mo‘a taua ahu lino maitai roa ra.” 9 Parau maira te melahi ia ’u: “A papai: E oaoa te mau manihini o te tamaaraa faaipoiporaa a te Arenio.” Na ô atoa maira oia: “Teie mau parau, e parau mau ïa no ǒ mai i te Atua.” 10 Tipapa ihora vau i to ’na pae avae no te haamori ia ’na. Parau maira râ oia: “A haapao maitai! Eiaha roa e na reira! E tavini noa vau mai ia oe e mai to oe mau taeae, tei ia ratou ra te ohipa faaiteraa i te parau mau no nia ia Iesu. A haamori i te Atua! No te faaite hoi i te parau no Iesu te mau parau tohu.” 11 Ite atura vau e ua matara te ra‘i, e a hi‘o na, te hoê puaarehenua uouo. E tei parahi ra i nia iho, o Haapao maitai ïa e o Parau mau te i‘oa, e te haava ra oia e te tama‘i ra ma te parau-tia. 12 To ’na na mata, e auahi ura ïa, e mea rahi te hei* i nia i to ’na upoo. E i‘oa tei papaihia i nia iho ia ’na aita hoê i ite i te reira o ’na ana‘e râ, 13 e ua ahuhia oia i te hoê ahu tapo‘i tei tafetafeta i te toto, e o Te Parau a te Atua to ’na i‘oa. 14 Apee atoa maira te mau nuu o te ra‘i ia ’na na nia i te mau puaarehenua uouo, e ua ahuhia ratou i te ahu lino maitai roa e te mâ e te uouo. 15 E na roto maira i to ’na vaha te hoê ‘o‘e roa e te oi no te tairi i te mau nunaa, e e faatere oia ia ratou ma te sepeta auri. Te taataahi atoa ra oia i te apoo taataahiraa vine o te riri rahi o te Atua, te Mana hope. 16 E i‘oa tei papaihia i nia iho i to ’na ahu tapo‘i, oia hoi i to ’na huha: Arii o te mau arii e Fatu o te mau fatu. 17 Ite atoa ’tura vau i te hoê melahi i te tia-noa-raa i mua i te mahana, e tuô ihora oia e na ô atura i te mau manu atoa e rere ra na te reva: “A rere mai i ǒ nei, a putuputu mai no te tamaaraa rahi a te Atua, 18 ia amu outou i te i‘o o te mau arii e te i‘o o te mau raatira o te nuu e te i‘o o te feia pautuutu e te i‘o o te mau puaarehenua e to tei parahi i nia iho, e te i‘o o te mau taata atoa, to te feia tiamâ e oia atoa to te mau tîtî, e to te feia riirii e to te feia tiaraa teitei.” 19 E ite atura vau i te puaa taehae e te mau arii o te fenua e ta ratou mau nuu i te tahoêraa no te tama‘i i tei parahi ra i nia i te puaarehenua e i ta ’na nuu. 20 Haruhia ’tura te puaa taehae e oia atoa te peropheta haavare tei faatupu i te mau ohipa maere i mua ia ’na, i vare ai te feia tei tapaohia i te tapao o te puaa taehae e te feia e haamori ra i to ’na tii. Huri-ora-noa-hia ’tura raua toopiti atoa i raro i te roto auahi e ura puai noa ra. 21 Area te toea o te taata, ua pohe ïa i te ‘o‘e roa no roto mai i te vaha o tei parahi ra i nia iho i te puaarehenua. Paia a‘era te mau manu atoa i to ratou mau i‘o.

A hi‘o i te titionare.
A hi‘o i te titionare.
Oia hoi a tamariihia ’i Adamu raua Eva.
Aore ra “Fanau‘a mamoe.”
Nehenehe atoa e hurihia “aho,” “puhiraa aho,” “poroi faauruhia.”
Aore ra “No ta ’na hoi uaina o te riri no.”
A hi‘o i te titionare.
Aore ra “ona ratere.”
Aore ra “ta ’na mau ohipa ino.”
A hi‘o i te titionare.
Heleni pusuke. A hi‘o i te titionare.
Heleni pusuke. A hi‘o i te titionare.
Aore ra “Haleluia!” “Ia” e haapotoraa ïa o te i‘oa Iehova.
A hi‘o i te titionare.
“Tei manii i to ’na rima” na roto i te reo Heleni.
Aore ra “Haleluia!” “Ia” e haapotoraa ïa o te i‘oa Iehova.
Aore ra “Haleluia!” “Ia” e haapotoraa ïa o te i‘oa Iehova.
Aore ra “Haleluia!” “Ia” e haapotoraa ïa o te i‘oa Iehova.
A hi‘o i te titionare.
Aore ra “Fanau‘a mamoe.”
Aore ra “hei arii.”


^ (Apo. 17:1-11) Haere maira hoê o na melahi e hitu e hitu au‘a ta ratou, e parau maira ia ’u: “A haere mai, e faaite atu vau ia oe i te faautuaraa o te vahine taiata rahi e parahi ra i nia iho i te pape e rave rahi, 2 ua taiata hoi o ’na i te mau arii o te fenua, e ua taero to te fenua i te uaina o ta ’na mau peu taotoraa tia ore.”* 3 Afai atura te melahi ia ’u i te medebara maoti te puai o te varua mo‘a. Ite atura vau i te hoê vahine e parahi ra i nia i te hoê puaa taehae uteute e hitu afii e e ahuru tara to ’na e mea rahi roa te i‘oa faaino na nia iho ia ’na. 4 E ahu vareau e te uteute to te vahine, e ua faanehenehe o ’na ia ’na i te auro e te mau ofai moni rahi e te poe. E i roto i to ’na rima, e au‘a auro ïa î i te mau mea faufau e te viivii o ta ’na mau peu taotoraa tia ore.* 5 I nia iho i to ’na rae, ua papaihia te hoê i‘oa, te hoê parau huna: “Babulonia rahi, te metua vahine o te mau vahine taiata e o te mau mea faufau o te fenua.” 6 Ite atura vau e ua taero te vahine i te toto o te feia mo‘a e te toto o te mau ite no Iesu. Ua maere roa vau i to ’u iteraa ia ’na. 7 Parau maira te melahi ia ’u: “Eaha oe i maere ai? E faaite atu vau ia oe i te parau huna no nia i te vahine e te puaa taehae e hitu afii e e ahuru tara to ’na o te uta ra i te vahine: 8 I vai na te puaa taehae ta oe i ite, aita faahou nei râ. Ua fatata râ oia i te na roto mai i te abuso, e e haamouhia oia. E te feia e parahi ra i te fenua, oia hoi te feia aita te i‘oa i papaihia i roto i te otaro o te ora mai te omuaraa mai â o teie nei ao,* e maere ïa ia ite ratou i te puaa taehae tei vai na, e aita faahou nei, o te ho‘i faahou mai râ. 9 I ǒ nei e titauhia ’i te maramarama e te paari: Na afii e hitu, e hitu ïa mou‘a i reira te vahine i te parahiraa, 10 e hitu atoa ïa arii: ua taahuri e pae, te tia noa ra hoê, aita â te tahi atu i tae mai atura. Ia tae ana‘e mai râ, e vai ïa oia no te hoê tau poto. 11 E te puaa taehae tei vai na, aita faahou nei râ, o te va‘u ïa o te arii, no roto mai râ i na arii e hitu, e e haamouhia oia.

A hi‘o i te titionare.
A hi‘o i te titionare.
Oia hoi a tamariihia ’i Adamu raua Eva.





^ ***sjj himene 149 Himene upootiaraa***


HIMENE 149

Himene upootiaraa


(Exodo 15:1)


	1. No to ’na i‘oa, Himene ana‘e ia Iehova.

Huri na oia to Aiphiti raro te tai.

E arue ana‘e Te Mana hope hoê roa.

Upootia na oia, Iehova to ’na i‘oa.

(FAAHO‘IRAA)

E Iehova Atua teitei,

Aore mau oe i taui a‘enei.

E mou to oe nei mau enemi.

Ia mo‘a to oe i‘oa.





	2. Amui nei te mau Nunaa puai roa ’‘e ia Pharao

No te aro i te Arii hau ê Iehova.

E mou râ ratou I ta te Atua tama‘i rahi,

Ite ai te taata Iehova to ’na i‘oa.

(FAAHO‘IRAA)

E Iehova Atua teitei,

Aore mau oe i taui a‘enei.

E mou to oe nei mau enemi.

Ia mo‘a to oe i‘oa.









(Hi‘o atoa Sal. 2:2, 9; 92:8; Mal. 3:6; Apo. 16:16.)





^ (Exo. 15:1) Ua himene ihora Mose e te tamarii a Iseraela i teie nei himene ia Iehova, e ua parau a‘era, na ô a‘era, E himene au ia Iehova, ua teitei hanahana roa hoi oia: o te puaahorofenua e o tei parahi i nia iho tei hurihia e ana i raro i te tai.




^ (Sal. 2:2) Te tiatia ra te hui arii o te fenua nei i nia, e te amui atoa ra te hui raatira e mârô ia Iehova, e ta ’na i faatahinu ra. Te na ô ra,




^ (Sal. 2:9) E parari ratou ia oe i te papai auri, e hu‘ahu‘a roa ia oe mai te au‘a a te potera ra.




^ (Sal. 92:8) E o oe, e Iehova, ua faateitei-roa-hia oe!




^ (Mal. 3:6) O Iehova hoi au, aore o ’u e huru ê; no reira outou, e te tamarii a Iakoba, i ore i pau ai.




^ (Apo. 16:16) Haaputuputu maira ratou i te mau arii i te vahi parauhia Aramagedo* na roto i te reo Hebera.

Heleni Ara Magedona, no roto mai i te hoê ta‘o Hebera o “Mou‘a no Megido” te auraa.








^ ***w08 1/5 api 8 Aramagedo—te tama‘i a te Atua e faaore i te tama‘i***

A mana noa ’i te feia iino, eita te taata parau-tia e fana‘o i te hau e te ino ore. (Maseli 29:2; Koheleta 8:9) Papu maitai e eita tatou e nehenehe e faataa ê i te viivii e te ino i ǒ te feia e na reira ra. No reira, ia tupu te hau e te parau-tia vai tamau e titauhia ïa te hoê hoo—te haamouraa o te feia iino. “E riro te taata ino ei hoo no te feia parau-tia,” ta Solomona ïa i papai.—Maseli 21:18.

I te mea e o te Atua te Haava, e nehenehe tatou e papu e mea tia ana‘e ta ’na mau haavaraa i nia i te feia iino. “Eita anei te Haava i to te ao atoa nei e rave i te mea tia?” ta Aberahama i ui. Te pahonoraa, ta Aberahama i ite, oia hoi e mea tia noa Iehova! (Genese 18:25) Hau atu â te haapapu ra te Bibilia e aita Iehova e mauruuru ra i te haamouraa i te taata ino; e na reira râ oia ei ravea hopea ana‘e.—Ezekiela 18:32; Petero 2, 3:9.



^ (Mas. 29:2) Ia mana te feia parau-tia ra ua oaoa te taata; ia mana râ te taata paieti ore ra ua oto ana‘e te taata.




^ (Koh. 8:9) Ua ite atoa vau i te reira, e ua mana‘o-maite-hia e au te mau ohipa atoa i ravehia i raro a‘e i te mahana nei, e ta te taata nei faaheporaa ’tu i te taata e pohe atura ei pohe no ’na iho.




^ (Mas. 21:18) E riro te taata ino ei hoo no te feia parau-tia; e te rave hara ei hoo no te feia pi‘o ore.




^ (Gen. 18:25) Eiaha roa hoi oe e na reira, eiaha ia taparahi-atoa-hia te feia parau-tia, e te paieti ore; eiaha ia hoê atoa huru ta oe e rave i te feia parau-tia, e te feia paieti ore. Eiaha ei parau-tia ta te Haava i to te ao atoa nei ia rave?




^ (Ezk. 18:32) Aore roa hoi o ’u e mauruururaa i te pohe o te taata e pohe ra, te parau maira te Fatu ra o Iehova: e tena na, e fariu mai ia ora.




^ (Pet. 2, 3:9) E ere Iehova* i te mea taere i te faatupu i ta ’na parau fafau mai ta vetahi e mana‘o ra, mea faaoromai râ oia ia outou, no te mea aita oia e hinaaro ra ia haamouhia te hoê, te hinaaro nei râ ia noaa i te taata atoa te tatarahapa.

A hi‘o i te titionare.








^ ***mwbr19 Titema Faahororaa no te Faaineineraa no te putuputuraa Oraraa e taviniraa***

Puaarehenua

Ua ite te aposetolo Ioane i te hoê orama no nia ia Iesu tei faahanahanahia o te parahi ra i nia i te hoê puaarehenua uouo apitihia i te hoê nuu, pauroa te mau mero to nia atoa i te hoê puaarehenua uouo. Ua faaitehia teie orama ia Ioane ra no te haapapu e mea parau-tia e te tano te tama‘i ta te Mesia e aratai no te aro i te mau enemi atoa o to ’na Atua e Metua Iehova. (Apo 19:11, 14) Na mua ’tu, ua faaauhia te ohipa arataihia na te Mesia tei riro ei Arii e te mau ati to muri iho, i te mau puaarehenua e rave rau e i tei nia i taua mau puaarehenua ra.—Apo 6:2-8.



^ (Apo. 19:11) Ite atura vau e ua matara te ra‘i, e a hi‘o na, te hoê puaarehenua uouo. E tei parahi ra i nia iho, o Haapao maitai ïa e o Parau mau te i‘oa, e te haava ra oia e te tama‘i ra ma te parau-tia.



^ (Apo. 19:14) Apee atoa maira te mau nuu o te ra‘i ia ’na na nia i te mau puaarehenua uouo, e ua ahuhia ratou i te ahu lino maitai roa e te mâ e te uouo.



^ (Apo. 6:2-8) Ite atura vau e inaha, te hoê puaarehenua uouo, e e fana ta tei parahi ra i nia iho. E hei upoo arii tei horoahia no ’na e ua horo oia ia pau to ’na mau enemi ia ’na, a upootia roa ’tu ai oia. 3 I to te Arenio ofatiraa i te piti o te tapao taati, faaroo atura vau i te piti o te melahi i te parauraa: “A horo!” 4 Ite atura vau i te tahi atu puaarehenua, mea uteute, e ua faatiahia tei parahi ra i nia iho ia faaore i te hau i nia i te fenua, ia haapohe hoi te taata te tahi i te tahi. E ‘o‘e rahi tei horoahia na ’na. 5 I to te Arenio ofatiraa i te toru o te tapao taati, faaroo atura vau i te toru o te melahi i te parauraa: “A horo!” Ite atura vau e inaha, te hoê puaarehenua ereere, e e faito tei te rima o tei parahi ra i nia iho. 6 Faaroo atura vau mai te hoê reo i ropu i na melahi e maha i te parauraa: “Hoê kilo sitona, hoê ïa denari.* E toru kilo kerite, hoê ïa denari, e eiaha e hauti i te hinu olive e te uaina.” 7 I to te Arenio ofatiraa i te maha o te tapao taati, faaroo atura vau i te maha o te melahi i te parauraa: “A horo!” 8 Ite atura vau e inaha, te hoê puaarehenua mahe‘ahe‘a, e o Pohe te i‘oa o tei parahi ra i nia iho. Te na muri noa mai ra te Apoo* ia ’na. Ua horoahia ia raua te mana i nia i te maha o te tuhaa o te fenua, e haapohe i te taata i te ‘o‘e roa e i te o‘e e i te ma‘i pohe e i te animara oviri.

A hi‘o i te titionare.
Aore ra “Hade,” oia hoi te menema o te huitaata. A hi‘o i te titionare.








^ ***re api 286 E upootia te Arii Aito i Aramagedo***

24. (a) Eaha te haavaraa e faataehia ’tu i nia i te puaa taehae e te peropheta haavare, e eaha te auraa i te mea e te vai “oraora” noa ra raua? (b) No te aha e roto taipe “te roto auahi”?

24 Ua aramoina roa ïa te puaa taehae e hitu o ’na afii e e ahuru o ’na tara i te a‘eraa i nia mai raro mai i te moana, o te faahoho‘a ra i te faanahonahoraa politita a Satani, e oia atoa te peropheta haavare aore ra te Hitu o te Puai o te ao nei. (Apokalupo 13:1, 11-13; 16:13) E mea “oraora” noa raua, oia hoi te haa noa ra raua no te patoi-amui-raa ’tu i te nunaa a te Atua i nia i te fenua nei, hurihia ’tura raua i roto i “te roto auahi.” E roto auahi mau anei te reira? E ere, e ere atoa hoi te puaa taehae e te peropheta haavare i te animala mau. Ua riro râ teie roto ei taipe no te haamou-roa-raa mure ore, te hoê vahi e aita e ho‘i-faahou-raa. I muri iho, e hurihia i reira te pohe, o Hade e tae noa ’tu te Diabolo iho. (Apokalupo 20:10, 14) Mea papu e ere te hoê po auahi no te mau haamauiuiraa mure ore no te feia iino, e mea faufau mau i mua i te aro o Iehova te mana‘o noa ïa no te hoê vahi mai te reira te huru.—Ieremia 19:5; 32:35; Ioane 1, 4:8, 16.



^ par. 24 (Apo. 13:1) E te tia noa ra oia* i nia i te one tahatai. Ite atura vau i te hoê puaa taehae mai roto mai i te miti i te fauraraa mai, hoê ahuru tara e e hitu afii to ’na, e i nia iho i to ’na mau tara, hoê ahuru ïa hei,* hoê i nia i te tara tataitahi. I nia iho râ i to ’na mau afii, e i‘oa faaino ïa.

Oia hoi te teni.
Aore ra “hei arii.”


^ par. 24 (Apo. 13:11-13) Ite atura vau i te tahi atu puaa taehae mai roto mai i te fenua i te fauraraa mai. E piti tara to ’na mai to te fanau‘a mamoe, paraparau ihora râ mai te hoê teni. 12 E faaohipa taua puaa taehae ra i te mana atoa o te puaa taehae matamua i mua ia ’na. E turai oia i to te fenua ia haamori i te puaa taehae matamua, no ’na hoi te hoê afii tei pepe roa e tei ora râ. 13 E e faatupu oia i te tahi mau ohipa maere rahi, oia atoa te haamairiraa i te auahi mai te ra‘i mai i te fenua nei i mua i te huitaata.



^ par. 24 (Apo. 16:13) Ite atura vau e toru poroi viivii* mai te rana ra i te na rotoraa mai i te vaha o te teni e te vaha o te puaa taehae e te vaha o te peropheta haavare.

“Varua viivii” na roto i te reo Heleni.


^ par. 24 (Apo. 20:10) E hurihia te Diabolo, tei haavare na ia ratou, i raro i te roto auahi e ura puai noa ra, to reira a‘ena te puaa taehae raua te peropheta haavare. E haamauiuihia* ratou i te po e te ao e a muri noa ’tu.

Aore ra “tapeahia.”


^ par. 24 (Apo. 20:14) Hurihia ’tura te pohe raua te Apoo* i raro i te roto auahi. O te piti o te pohe te roto auahi.

Aore ra “Hade,” oia hoi te menema o te huitaata. A hi‘o i te titionare.


^ par. 24 (Ier. 19:5) e ua faatia hoi i te mau vahi teitei i ǒ Baala, ei tutuiraa i ta ratou mau tamarii i te auahi ei tusia taauahi na Baala; i tei ore i faauehia e au ra, aore i parau noa a‘e, aore i tupu noa ’‘e i to ’u nei mana‘o.




^ par. 24 (Ier. 32:35) E ua faatia ratou i te mau vahi teitei i ǒ Baala, i te peho o te tamaiti a Hinoma, ei faataeraa ’tu i ta ratou mau tamaroa e ta ratou mau tamahine ia Moloha, tei faaore-roa-hia e au, no te mea tia ore ia ’u nei; rave ihora ratou i te reira parau faufau ia harahia Iuda.




^ par. 24 (Ioa. 1, 4:8) Tei ore e here ra, aita ïa i ite o vai te Atua, no te mea e here te Atua.



^ par. 24 (Ioa. 1, 4:16) Ua ite hoi tatou e mea here na te Atua ia tatou e ua papu ia tatou te reira. E here te Atua, e te taata e here noa ra, mea hoê noa ïa o ’na e te Atua e mea hoê noa te Atua e o ’na.









^ ***re api 286 E upootia te Arii Aito i Aramagedo***

25. (a) O vai ma te “taparahihia ïa i te ‘o‘e no roto mai i te vaha o tei parahi i nia iho i te puaahorofenua”? (b) E nehenehe anei tatou e tiaturi e e fana‘o te feia “i taparahihia” i te hoê tia-faahou-raa?

25 E te tahi pae râ taata tei ore i faaô roa ia ratou i roto i te hoê faatereraa, area râ ma te ore e hinaaro i te taui noa ’‘e ua riro ratou ei tuhaa no teie nei ao viivii, ratou paatoa ïa e ‘taparahihia ïa i te ‘o‘e no roto mai i te vaha o tei parahi i nia iho i te puaahorofenua.’ O Iesu iho te faautua haapohe roa ia ratou. No te mea, aita i faahitihia no ratou te parau no te roto auahi, e nehenehe anei ïa e tiaturi e e fana‘o ratou i te tia-faahou-raa? Aore roa e faaitehia ra e e tia ia faatia-faahou-hia te feia i haamouhia i taua taime ra e te Haava a Iehova. Mai ta Iesu iho i parau, te feia atoa e ere ratou i te “mamoe” e haere ïa ratou “i roto i te auahi pohe ore i haapaohia no te diabolo e ta ’na ra mau melahi,” oia hoi “te pohe mure ore.” (Mataio 25:33, 41, 46) Mea na reira ïa e hope ai “te mahana haavaraa, i te poheraa o te feia paieti ore ra.”—Petero 2, 3:7; Nahuma 1:2, 7-9; Malaki 4:1.



^ par. 25 (Mat. 25:33) E tuu oia i te mamoe i to ’na rima atau, te puaaniho râ, i to ’na rima aui.



^ par. 25 (Mat. 25:41) I reira oia e parau ai i te feia i to ’na rima aui: ‘Haere ê atu outou tei faautuahia i roto i te auahi mure ore tei faaineinehia no te Diabolo e ta ’na mau melahi.



^ par. 25 (Mat. 25:46) E roohia teie nei feia i te pohe mure ore,* area te feia parau-tia, e fana‘o ïa i te ora mure ore.”

“E tâpû-ê-roa-hia teie nei feia” na roto i te reo Heleni.


^ par. 25 (Pet. 2, 3:7) Tera râ, maoti taua noa parau ra i faataahia ’i te mau ra‘i e te fenua e vai nei no te auahi e i tapeahia ’i e tae roa i te mahana haavaraa e haamouraa o te feia faatura ore i te Atua.



^ par. 25 (Nah. 1:2) E Atua hae Iehova e te tahoo; e tahoo ta Iehova, e te faau‘ana rahi. E tahoo Iehova i tei mârô mai ia ’na, e te vaiihohia ra to ’na riri i tona ra mau enemi.




^ par. 25 (Nah. 1:7-9) E maitai to Iehova, e haapuraa etaeta i te mahana ahoaho; ua ite oia i tei tiaturi ia ’na ra. 8 E rave haamou roa râ oia i to ’na ra vahi, mai te pape pue e horo ra; e na te pouri e auau i to ’na mau enemi. 9 Eaha ta outou e mana‘o na ia Iehova? oia iho te rave haapau roa: e ore e papiti mai te ati i te tupuraa.




^ par. 25 (Mal. 4:1) Inaha hoi, te fatata maira te mahana mai te umu ra i te amaraa; e te feia atoa i teoteo ra, e te feia atoa i rave i te parau ino ra, e riro ïa ei aihere ra; e ama ratou ia tae i taua mahana ra, te na reira maira Iehova sabaota ra; e ore e faatoehia te tumu e te amaa atoa ra.










^ ***re api 247-248 Ua faataahia te auraa o te hoê parau aro riaria mau***

 5. (a) Eaha te auraa o te parau e “te puaa . . . e te vai na” e i muri iho “e aita nei”? (b) Mea nafea te peretiteni ra o Knorr i te pahonoraa i te uiraa e: “E vai noa ra anei te Taiete o te mau Nunaa i roto i te abuso?”

5 “Taua puaa . . . e te vai na.” Oia mau, te vai na hoi, mai te 10 no tenuare o te matahiti 1920, ei Taiete o te mau Nunaa, e e 63 nunaa tei faaô ia ratou i roto, i te tahi taime aore ra i te tahi atu. Area râ, faarue ihora te fenua Tapone, Helemani e o Italia ia ’na te tahi i muri iho i te tahi, e ua tiavaruhia o Rusia. E i te ava‘e setepa 1939, ua faatupu ihora te raatira haavî nazi no Helemani i te Piti o te Tama‘i rahi o te ao nei.* I te mea e aita oia i manuïa i te tapearaa i te hau i te fenua nei, topa ihora te Taiete o te mau Nunaa i roto i te ohipa-ore-raa, oia hoi te abuso. I te matahiti 1942, ore atura taua faanahonahoraa ra. I taua taime fifi mau iho â to Iehova haamaramaramaraa i to ’na nunaa i te hohonuraa mau o te auraa o teie orama. I te Tairururaa teotaratia o te ao apî, ua nehenehe i te peretiteni ra o Knorr ia fa‘i e, ia au i te parau tohu, “Taua puaa . . . e aita nei.” I muri iho, tuu atura oia i teie uiraa e: “E vai noa ra anei te Taiete o te mau Nunaa i roto i te abuso?” Ma te faahiti atu i te Apokalupo 17:8, pahono a‘era e: “E ite-faahou-hia mai te amui-tahi-raa o te mau nunaa o te ao nei.” O te reira te ohipa i tupu, no te faatiaraa i te Parau tohu a Iehova.

Te a‘eraa i nia mai raro mai i te abuso

 6. (a) I anafea te puaa taehae uteute i te a‘eraa i nia mai raro mai i te abuso, e eaha to ’na i‘oa apî? (b) No te aha e hoho‘a apî noa te mau Hau amui no te puaa taehae uteute?

6 Ua paiuma mau teie puaa taehae uteute mai raro mai i te abuso. I te 26 no tiunu 1945, i San Francisco, ma te faatai i te mau pu maniania mau, e 50 nunaa tei tarima i te fafauraa o te Faanahonahoraa o te mau Hau amui, teie ta ’na opuaraa, oia hoi “haamau i te hau e te oraraa peapea ore no te mau nunaa.” Hoê â huru mau tupuraa e rave rahi e itehia ra i rotopu i te Taiete o te mau Nunaa e te O.N.U. Te tapao ra te hoê buka parau paari (The World Book Encyclopedia) e: “I roto i te tahi mau tuhaa e au te O.N.U. i te Taiete o te mau Nunaa, o tei faanahohia i muri a‘e i te Tama‘i rahi Matamua o te ao nei . . . E rave rahi mau nunaa o tei haamau i te O.N.U., o ratou atoa tei haamau i te S.D.N.. Mai te S.D.N., ua hamanihia te O.N.U. no te tautururaa ia vai te hau i rotopu i te mau nunaa. E au mau te mau faanahoraa rahi o te O.N.U. i to te S.D.N.” Ua riro mau ïa te O.N.U. ei faaapî-faahou-raa o te puaa taehae uteute. Ua hau atu â to ’na mau melo (hau atu i te 150) i to te S.D.N. (63); e ua rave atoa mai oia i te mau hopoia hau atu i te rahi.



^ par. 5 (Apo. 17:8) I vai na te puaa taehae ta oe i ite, aita faahou nei râ. Ua fatata râ oia i te na roto mai i te abuso, e e haamouhia oia. E te feia e parahi ra i te fenua, oia hoi te feia aita te i‘oa i papaihia i roto i te otaro o te ora mai te omuaraa mai â o teie nei ao,* e maere ïa ia ite ratou i te puaa taehae tei vai na, e aita faahou nei, o te ho‘i faahou mai râ.

Oia hoi a tamariihia ’i Adamu raua Eva.






^ par. 5 I te 20 no novema 1940, ua tarima o Helemani, Italia, Tapone e te fenua Hongrie i te hoê parau faaau no te hoê “Taiete apî o te mau Nunaa.” E maha mahana i muri iho, ua haaparare te Vaticana na roto i te afata radio i te hoê pure tusia e te hoê pure no te hau o te haapaoraa e no te hoê faanahonahoraa apî o te mau mea. Aita roa ’tu taua “Taiete apî” ra i tupu noa ’‘e.







^ ***w12 1/6 api 20 Te faaite ra Iehova i tei “fatata i te tupu”***

17. Eaha te fatata i te tupu i nia i te haapaoraa hape e no te aha?

17 Eita râ te haapaoraa hape e mou noa mai tera. E tamata noâ oia i te turai i te mau arii ia rave i ta ’na e hinaaro ra e tae roa i te taime e tuu ai te Atua i te hoê mana‘o i roto i to ratou aau. (A taio i te Apokalupo 17:16, 17.) Fatata Iehova i te turai i te mau faatereraa poritita o te ao a Satani, o te Nunaa Amui to ratou tia, ia aro i te haapaoraa hape. Eita faahou to teie vahine faaturi e mana e e pau roa ta ’na mau tao‘a rahi. Mea maamaa teie mana‘o ia ho‘i tatou e 20 aore ra e 30 matahiti i muri. I teie râ mahana, aita te vahine faaturi e mau maitai ra i nia i te puaa uteute. Eita râ oia e hee mǎrû noa, e topa taue râ, oia hoi e haamou-taue-hia oia.—Apo. 18:7, 8, 15-19.



^ par. 17 (Apo. 17:16, 17) E na tara hoê ahuru ta oe i ite e te puaa taehae, e hae ïa i te vahine taiata. E haru ratou i ta ’na mau tao‘a e to ’na ahu e te mau faaneheneheraa i nia ia ’na. E amu atoa ratou i to ’na i‘o e e tanina roa ia ’na i te auahi. 17 E tuu hoi te Atua i te mana‘o i roto i to ratou aau e rave i to ’na hinaaro, oia hoi e faatupu i to ratou mana‘o hoê roa e horoa i ta ratou faatereraa na te puaa taehae e ia tupu roa ’tu te mau parau a te Atua.



^ par. 17 (Apo. 18:7, 8) Ua faatietie rahi oia ia ’na e ua ora i te hoê oraraa fana‘o roa ino, mai te reira atoa ïa te mauiui e te oto ia faaho‘ihia ’tu. Te parau noa ra hoi oia i roto i to ’na aau: ‘Te parahi nei au ei arii vahine, e e ere au i te vahine ivi, e eita roa ’tu vau e roohia i te oto.’ 8 No reira, i te hoê noa mahana e tae mai ai to ’na mau ati, oia hoi te pohe e te oto e te o‘e. E e tanina-roa-hia oia i te auahi, no te mea e Atua puai o Iehova* tei haava ia ’na.

A hi‘o i te titionare.


^ par. 17 (Apo. 18:15-19) E te mau ona i hoo atu i teie mau tao‘a e tei tao‘a-rahi-hia ia ’na, e tia noa ïa i te atea no to ratou riaria i to ’na ati. E e ta‘i e e oto ratou, 16 a na ô ai: ‘Auê, auê te oire rahi, tei ahuhia i te ahu lino maitai roa, te ahu vareau e te uteute, e tei faanehenehe-rahi-hia i te tao‘a auro, te ofai moni rahi e te poe, 17 no te mea i te hoê noa hora i pau roa ’i taua mau tao‘a rahi ra!’ E te mau raatira pahi atoa e te mau horopatete atoa e te mau mataro atoa e te feia hoo atoa na te moana, e tia noa ïa i te atea 18 e e tuô ratou a hi‘o noa ’i i te au auahi o to ’na taninaraahia, a parau ai: ‘O vai ïa oire mai te oire rahi ra?’ 19 E ueue ratou i te repo i nia i to ratou upoo, a ta‘i ai e a oto ai, e e parau ratou: ‘Auê, auê te oire rahi, i reira hoi te mau fatu pahi atoa i te tao‘araahia i ta ’na faufaa, no te mea i te hoê noa hora i mou ai oia!’









^ ***th api 8 Taioraa ma te tano***


HAAPIIRAA 5

Taioraa ma te tano



Timoteo 1, 4:13

TE FA: A taio i tei papaihia ma te tano e te reo puai.

TE TITAUHIA IA RAVE:

	  A faaineine maitai. A feruri eaha te tumu i papaihia ’i teie parau. A haamataro i te taio ma te hi‘o i te mau ta‘o i muri mai. Eiaha e faaô mai i te parau o tei ore i papaihia, eiaha e ou‘a aore ra e mono i te hoê ta‘o. A haapao maite atoa i te mau tapao tomaraa.

A ani i te hoê hoa ia faaroo i ta oe taioraa e ia faaite atu eaha te mau parau ta oe i ore i taio maitai.








	  A faahiti i te mau parau ma te tano maitai. Eaha te nehenehe e rave aita ana‘e oe i ite e nafea ia taio i te hoê ta‘o? A hi‘o i roto i te hoê titionare, a faaroo i te taioraa haruharuhia aore ra a ani i te tauturu i te tahi taata aravihi i te taio.



	  Ia taa maitai te taata i ta oe mau parau. A faahiti i te mau parau ma te papu. A faateitei i te upoo e a hamǎmǎ maitai i te vaha. A tutava i te taio i te mau tuhaa atoa o te hoê ta‘o.

Ia ore te taata ia huru ê i ta oe taioraa, a faahiti i te mau parau mai ta oe e rave ra i te mau mahana atoa.















^ (Tim. 1, 4:13) A tamau i te haamataro i te taio maitai i mua i te taata atoa, e te a‘o* atu e te haapii atu, e ia tae roa ’tu vau.

Aore ra “faaitoito.”








^ ***th api 11 A haapii maoti te faahoho‘araa***


HAAPIIRAA 8

A haapii maoti te faahoho‘araa



Mataio 13:34, 35

TE FA: A haamaitai i ta oe huru haapiiraa ma te faaohipa i te faahoho‘araa ohie ia taa e o te horoa i te hoê haapiiraa.

TE TITAUHIA IA RAVE:

	  A faaohipa i te faahoho‘araa ohie. Mai ia Iesu, a faaohipa i te mau mea rii o te oraraa no te faataa i te hoê haapiiraa faufaa. Eiaha e haaparemo i te taata na roto i te mau tuhaa rii faufaa ore. A hi‘o maitai atoa e te tano ra te faahoho‘araa i te haapiiraa ta oe e hinaaro e horoa.

A hi‘o ati a‘e ia oe, a taio i te mau papai Kerisetiano e a haapii mai i te hi‘oraa o te feia poro aravihi. A tapaopao i te mau faahoho‘araa o te tauturu atu ia haamaitai i ta oe huru haapiiraa.








	  A tamau i te feruri i te taata ta oe e poro. A rave mai i te faahoho‘araa i roto i te mau ohipa o te mau mahana atoa, eiaha râ te reira ia faahaama aore ra ia haamauiui i te taata.



	  A horoa i te haapiiraa. A haamatara noa i te mau mana‘o faufaa. Ia haamana‘o te taata i ta oe faahoho‘araa e te haapiiraa atoa râ e huti mai.










^ (Mat. 13:34, 35) Haapii atura Iesu i teie mau mea i te nahoa taata maoti te mau faahoho‘araa. Oia mau, maoti noa te mau faahoho‘araa e haapii ai oia ia ratou, 35 ia tupu hoi tei tohuhia e te peropheta: “E parau ta ’u vaha i te mau faahoho‘araa. E faaite haere au i te mau mea hunahia mai te omuaraa mai â.”*

Nehenehe atoa e hurihia “mai te omuaraa mai â o te ao nei.”








^ ***jl haapiiraa 8 No te aha matou e faanehenehe ai ia matou no te mau putuputuraa?***


HAAPIIRAA 8

No te aha matou e faanehenehe ai ia matou no te mau putuputuraa?



Ua ite paha oe i nia i te mau hoho‘a o teie buka rairai e mea nehenehe maitai te mau Ite no Iehova i ta ratou mau putuputuraa. No te aha matou e haapao maitai ai i to matou huru faanehenehe?

No to matou faatura i te Atua. Te parau ra iho â te Bibilia e eita te Atua e hi‘o i te huru rapaeau o te taata. (Samuela 1, 16:7) Ia putuputu râ matou no te haamori ia ’na, e hinaaro matou e faaite i te faatura ia ’na e i to matou mau taeae e tuahine. Ia tia ’tu matou i mua i te hoê haava, e haapao maitai matou i to matou huru faanehenehe. E faaite atoa ïa to matou huru faanehenehe i te mau putuputuraa i to matou faatura i “te Haava i to te ao atoa,” te Atua ra o Iehova, e te haafaufaa ra matou i ta matou vahi haamoriraa ia ’na.—Genese 18:25.

No te mau aratairaa ta matou e pee ra. Te faaitoito ra te Bibilia i te mau Kerisetiano ia ahu “ma te tura e ma te mana‘o paari.” (Timoteo 1, 2:9, 10) Eita ïa matou e oomo i te ahu huru ê e hi‘o mai te taata aore ra e faaara i te hinaaro tia ore. E tauturu atoa “te mana‘o paari” ia matou ia maiti i te ahu nehenehe eiaha râ mea haapaoraa ore. E tauturu mai teie mau aratairaa i roto i te maitiraa rau a te taata tataitahi. E nehenehe to matou huru rapaeau au maitai e “faanehenehe roa ’tu â . . . i te haapiiraa a to tatou Faaora,” a “faahanahana ’tu ai i te Atua.” (Tito 2:10; Petero 1, 2:12) Ma te faanehenehe maitai no te mau putuputuraa e haapii ai matou ia vetahi ê ia haafaufaa i te haamoriraa a Iehova.

Noa ’tu e aita to oe e ahu e tano no te putuputuraa, e farii-popou-hia oe ia haere mai oe i te Piha a te Basileia. Eita e titauhia ia oomo i te ahu moni rahi aore ra unauna, ei ahu mâ râ, tura e te au noa.

	  No te aha mea faufaa ’i te huru faanehenehe ia haamori matou i te Atua?



	  Eaha te mau aratairaa e tauturu mai ia maiti i te huru faanehenehe?









^ (Sam. 1, 16:7) ua na ô mai râ Iehova ia Samuela, Eiaha e hi‘o i to ’na mata, e to ’na huru i te teitei, no te mea, aore oia i tiahia e au; e ore hoi ta Iehova hi‘oraa e au i ta te taata; e hi‘o hoi te taata i te huru i rapae au a‘e, area o Iehova, e hi‘o ïa i te aau.




^ (Gen. 18:25) Eiaha roa hoi oe e na reira, eiaha ia taparahi-atoa-hia te feia parau-tia, e te paieti ore; eiaha ia hoê atoa huru ta oe e rave i te feia parau-tia, e te feia paieti ore. Eiaha ei parau-tia ta te Haava i to te ao atoa nei ia rave?




^ (Tim. 1, 2:9, 10) E hinaaro atoa vau ia faanehenehe te mau vahine ia ratou i te ahu e tano,* ma te tura e ma te mana‘o paari,* eiaha râ ma te rouru firi faaunauna-roa-hia e te piru e te poe e te ahu moni rahi, 10 mai tei au râ i te mau vahine e parau ra e e haamori ratou i te Atua, oia hoi maoti te mau ohipa maitatai.

Aore ra “te ahu e mea tura.”
Aore ra “te feruriraa maitai,” “te haro‘aro‘a.”


^ (Tito 2:10) e ma te ore e eiâ ia ratou, ei feia tiaturi-roa-hia râ a faanehenehe roa ’tu â ’i ratou i te haapiiraa a to tatou Faaora, te Atua.



^ (Pet. 1, 2:12) Ei haerea maitai noa to outou i rotopu i te mau nunaa, ia pari noa ’tu hoi ratou ia outou i te ohipa ino, e ite ïa ratou i ta outou mau ohipa maitai roa, a faahanahana ’tu ai i te Atua i te mahana e hi‘opoa ’i oia i te huitaata.









^ ***th api 16 A faaitoito ia faaohipa i te a‘oraa***


HAAPIIRAA 13

A faaitoito ia faaohipa i te a‘oraa



Isaia 48:17

TE FA: A tauturu i te taata ia taa e faufaa-mau-hia ratou i ta oe e parau ra. A faaite atoa e nafea ratou ia faaohipa i ta oe e haapii atu ra.

TE TITAUHIA IA RAVE:

	  A feruri i te taata. No te aha e titauhia ia faaroo ratou i ta oe poroi? I roto i ta oe tumu parau, eaha mau na te tuhaa o te tauturu ia ratou?



	  I te roaraa o te tumu parau, a faaite eaha te tia ia rave. Mai te omuaraa iho â, ia taa i te taata tataitahi e tauturu mau ta oe e haapii ra ia ’na. Eiaha e na nia ê noa i te faataa i tera e tera mana‘o faufaa, a faaite maitai râ e nafea ia faaohipa i te reira.

A faataa ma te here e te hamani maitai e faufaahia te taata ia haapao i te mau faaueraa tumu. Eiaha e faahapa aore ra e haava ia vetahi ê. Ia haaputapû râ ta oe mau parau i to ratou aau a turai atu ai ia ratou ia rave i te mea maitai.













I ROTO I TE TAVINIRAA


A faaineine ai no te pororaa, a feruri i te mau parau apî aore ra tumu parau e anaanatae ai te taata. I roto i te tuhaa fenua, a faahiti i te reira e a ani i te mana‘o o te taata. A faaroo ia ’na e a faatano i ta oe parau ia au i ta ’na pahonoraa.







^ (Isa. 48:17) Te na ô maira Iehova; o to oe Ora, Tei Mo‘a i Iseraela nei: O vau to Atua ra, o Iehova; o tei faaite ia oe i te mea e maitai ai oe ra; o tei aratai ia oe na te e‘atia maitai ia haere oe ra.










^ ***sjj himene 150 A imi i te Atua ia ora oe***


HIMENE 150

A imi i te Atua ia ora oe


(Zephania 2:3)


	1. Amui te mau nunaa

E aro te Mesia.

Haava Iehova ia ratou,

Ua oti to ratou tau.

Faatere nei hoi

To Iehova Bas’leia.

Haamou Iesu te mau enemi.

Piri mai ra te hopea.

(FAAHO‘IRAA)

A imi na ia Iehova,

A tiaturi atoa ia ’na,

Imi te p’rau-tia,

Ei’ha e taiva,

Turu to ’na mana arii.

E ora oe i to ’na

Nei rima puai.





	2. Na te taata faaoti

Patoi aore ra farii

Te p’rau apî oaoa,

Poro tamau râ tatou.

Ei’ha roa e taiâ

Mua i te mau fifi.

E faaroo Iehova te pure

A tei ore e taiva.

(FAAHO‘IRAA)

A imi na ia Iehova,

A tiaturi atoa ia ’na,

Imi te p’rau-tia,

Ei’ha e taiva,

Turu to ’na mana arii.

E ora oe i to ’na

Nei rima puai.









(Hi‘o atoa Sam. 1, 2:9; Sal. 2:2, 3, 9; Mas. 2:8; Mat. 6:33.)





^ (Zeph. 2:3) E imi ia Iehova, e te feia i haehaa i nia i te fenua nei, o tei faatupu i te parau au na ’na ra; e imi i te parau-tia, e imi i te haehaa: peneia‘e outou o te faatapunihia ia tae i te mahana e riri ai Iehova ra.




^ (Sam. 1, 2:9) te haerea o tana feia mo‘a ra, na ’na ïa e tiai, area te feia paieti ore ra, ei roto ïa i te pouri vai mau atu ai. E ore roa ta te taata nei e tupu i to ’na ihora puai.




^ (Sal. 2:2, 3) Te tiatia ra te hui arii o te fenua nei i nia, e te amui atoa ra te hui raatira e mârô ia Iehova, e ta ’na i faatahinu ra. Te na ô ra, 3 Tatou e hahae i ta raua tapea e taa ê atu; e faarue ê atu tatou i to raua zugo ra.




^ (Sal. 2:9) E parari ratou ia oe i te papai auri, e hu‘ahu‘a roa ia oe mai te au‘a a te potera ra.




^ (Mas. 2:8) O tei haapao i te mau e‘a e au ai ra; te tiai ra hoi oia i te haerea o to ’na ra feia mo‘a.




^ (Mat. 6:33) No reira, a tamau i te imi na mua i te Faatereraa arii a te Atua e ta ’na parau-tia, e e horoahia mai teie mau mea atoa na outou.









^ ***jy api 224-api 225 par. 7 Pahonoraa Iesu i te hoê raatira apî tao‘a rahi***


PENE 96

Pahonoraa Iesu i te hoê raatira apî tao‘a rahi


MATAIO 19:16-30 MAREKO 10:17-31 LUKA 18:18-30

	           UIRAA A TE HOÊ TAATA TAO‘A RAHI NO NIA I TE ORA MURE ORE








Na Perea noa ra Iesu i te haere i Ierusalema. Horo maira te hoê taata apî tao‘a rahi ia ’na ra e tuturi ihora i mua ia ’na. E “raatira” o ’na, e aratai paha o te hoê sunago aore ra e mero no te Sunederi. Ui maira oia: “Orometua maitai, eaha ta ’u e rave e noaa ’i ia ’u te ora mure ore?”—Luka 8:41; 18:18; 24:20.

Pahono atura Iesu: “Eaha oe e parau mai ai Orometua maitai? Aita hoê a‘e e mea maitai, o te Atua ana‘e râ.” Eita e ore e ua faahiti oia i te parau “Orometua maitai” mai te hoê tiaraa, mai ta te mau rabi e rave ra. Mea ite Iesu i te haapii i te taata. Ua faaite râ oia i teie taata e no te Atua ana‘e te parau hanahana ra “maitai.”

A‘o atura Iesu: “Ia hinaaro hoi oe e fana‘o i te ora, a haapao noa ïa i te mau faaueraa.” Ui maira te taata apî: “Teihea mau faaueraa?” Faahiti atura Iesu e pae o na Ture Ahuru, eiaha e taparahi pohe i te taata, e faaturi, e eiâ, e pari haavare, e ia faatura i to ’na na metua. Faahiti atura oia i te hoê faaueraa faufaa ’tu â: “Ia here oe i to oe taata tupu mai ia oe iho.”—Mataio 19:17-19.

Parau maira teie taata: “Ua hope ia ’u i te haapao i teie mau mea atoa, eaha te toe ra ia ’u ia rave?” (Mataio 19:20) Ua mana‘o paha oia e te toe ra ia ’na te tahi ohipa faahiahia a nehenehe atu ai oia e fana‘o i te ora mure ore. No ta ’na uiraa haavare ore, “hi‘o ihora Iesu ia ’na ma te here.” (Mareko 10:21) E fifi râ to teie taata.

Mea au na ’na ta ’na mau tao‘a. Parau atura Iesu: “Hoê noa mea e toe ra ia oe: A haere a hoo i ta oe mau tao‘a, a horoa ’tu ai i te moni na te feia veve, e tao‘a ïa ta oe i nia i te ra‘i, e a pee mai ia ’u.” E nehenehe teie taata e opere i ta ’na moni na te feia veve, eita e haere ia ratou ia faaho‘i, a riro mai ai ei pǐpǐ na Iesu. Eita e ore ua peapea Iesu i to ’na tiaraa e haereraa ma te oto. Mea au na ’na ta ’na mau tao‘a “mea rahi hoi,” aita ’tura oia i haro‘aro‘a eaha te tao‘a mau. (Mareko 10:21, 22) Na ô atura Iesu: “Mea fifi mau â no te feia mea rahi ta ratou moni ia faaô i roto i te Faatereraa arii a te Atua!”—Luka 18:24.

Ua maere te mau pǐpǐ i teie mau parau e ta Iesu i parau i muri iho: “Inaha, mea ohie a‘e no te hoê kamela ia ô i roto i te hoê apoo nira eiaha râ no te hoê taata tao‘a rahi ia ô i roto i te Faatereraa arii a te Atua.” Ui maira te mau pǐpǐ: “O vai ïa te nehenehe e ora ’tu?” Eita roa anei te hoê taata e nehenehe e ora ’tu? Hi‘o roa ’tura Iesu ia ratou e pahono atura: “Te mau mea e ore e tia i te taata, e tia ïa i te Atua.”—Luka 18:25-27.

Ua faaite Petero e mea taa ê te faaotiraa ta ratou i rave e ta teie taata tao‘a rahi: “Ua haapae hoi matou i te mau mea atoa e ua pee mai ia oe, eaha ïa ta matou e fana‘o?” Ua faahiti Iesu i ta ratou e fana‘o no ta ratou faaotiraa maitai: “E faaapî te Atua i te mau mea atoa ia parahi te Tamaiti a te taata nei i nia i to ’na terono hanahana. I reira outou o tei pee mai ia ’u e parahi atoa ’i i nia 12 terono, a haava ’i i na opu 12 o Iseraela.”—Mataio 19:27, 28.

Te mana‘o ra Iesu i te tau a muri a‘e e faaapîhia ’i te mau mea atoa i te fenua nei mai tei itehia na i roto i te ô i Edene. E faatere Petero e te tahi atu mau pǐpǐ e o Iesu i taua fenua paradaiso ra. No teie haamaitairaa, e hoona mau â te mau haapaeraa atoa ta ratou e rave!

E ere râ te mau haamaitairaa no a muri a‘e noa. Te fana‘o ra ta ’na mau pǐpǐ vetahi. Ua parau Iesu: “Te taata tei haapae i te fare aore ra vahine faaipoipo, taeae, metua aore ra tamarii no te Faatereraa arii a te Atua, e fana‘o iho â oia hau atu i teie nei â, e i roto i te faanahoraa o te ao nei no a muri a‘e, te ora mure ore ïa.”—Luka 18:29, 30.

I te mau vahi atoa e haere ai ta ’na mau pǐpǐ, te vai ra to ratou fetii taeae e haamori ra ia Iehova mea piri a‘e e mea faufaa a‘e i to ratou iho fetii. Te mea peapea, e au ra e eita te raatira apî tao‘a rahi e fana‘o i taua haamaitairaa ra e te oraraa i roto i te Faatereraa arii a te Atua i te ra‘i.

Na ô faahou atura Iesu: “E rave rahi râ to mua, e riro ïa no muri e to muri no mua.” (Mataio 19:30) Eaha te auraa?

To rotopu atoa te raatira apî tao‘a rahi i “to mua,” oia hoi te mau aratai ati Iuda. Te haapao ra oia i te mau faaueraa a te Atua, e au ra ïa e riro mai oia ei pǐpǐ na Iesu, a rave atu ai e rave rahi ohipa maitatai. Te mea faufaa roa ’‘e râ no ’na, te mau tao‘a ïa e te faufaa. Area te feia riirii, ua ite ïa i te parau mau e te e‘a e tae atu ai i te ora na roto i ta Iesu haapiiraa. O ratou “to muri,” ei auraa parau, tei riro “no mua.” E nehenehe ïa ratou e tiai ru i te parahi i nia i te mau terono i nia i te ra‘i i pihai iho ia Iesu, a faatere mai ai i te fenua paradaiso.



	            O vai tei horo mai ia Iesu ra?



	            No te aha Iesu i ore ai i farii ia parauhia oia “Orometua maitai”?



	            Eaha te mau haamaitairaa ta Iesu i fafau i ta ’na mau pǐpǐ?



	            Mea nafea “to mua” i riro ai “no muri” e “to muri no mua”?











^ (Mat. 19:16-30) E inaha, haere maira te hoê taata apî ia Iesu ra e na ô maira: “Orometua, eaha te maitai ta ’u e rave e noaa ’i ia ’u te ora mure ore?” 17 Parau atura oia: “Eaha oe e ui mai ai no nia i te mea maitai? O te Atua ana‘e te mea maitai. Ia hinaaro hoi oe e fana‘o i te ora, a haapao noa ïa i te mau faaueraa.” 18 Ui maira oia: “Teihea mau faaueraa?” Pahono atura Iesu: “Eiaha roa oe e taparahi pohe i te taata, eiaha roa oe e faaturi, eiaha roa oe e eiâ, eiaha roa oe e pari haavare, 19 a faatura i to metua tane e to metua vahine e ia here oe i to oe taata tupu mai ia oe iho.” 20 Na ô maira te taata apî ra: “Ua hope ia ’u i te haapao i teie mau mea atoa, eaha te toe ra ia ’u ia rave?” 21 Parau atura Iesu: “Ia hinaaro oe ia tia roa oe, a haere e hoo i ta oe mau faufaa, a horoa ’tu ai i te moni na te feia veve, e tao‘a ïa ta oe i nia i te ra‘i, e a pee mai ia ’u.” 22 A faaroo ai te taata apî i teie parau, haere atura oia ma te oto, mea rahi hoi ta ’na faufaa. 23 Na ô atura ïa Iesu i ta ’na mau pǐpǐ: “Oia mau ta ’u e parau atu: Mea fifi no te hoê taata tao‘a rahi ia ô i roto i te Faatereraa arii o te ra‘i. 24 Te parau atu nei â vau: Mea ohie a‘e no te hoê kamela ia ô i roto i te hoê apoo nira eiaha râ no te hoê taata tao‘a rahi ia ô i roto i te Faatereraa arii a te Atua.” 25 Maere roa a‘era te mau pǐpǐ i to ratou faarooraa i te reira, e na ô a‘era: “O vai hoi te nehenehe e ora ’tu?” 26 Hi‘o maitai atura Iesu ia ratou e na ô atura: “I te taata, e ore e tia. I te Atua râ, e tia ïa te mau mea atoa.” 27 Parau maira ïa Petero: “Ua haapae hoi matou i te mau mea atoa e ua pee mai ia oe, eaha ïa ta matou e fana‘o?” 28 Na ô atura Iesu ia ratou: “Oia mau ta ’u e parau atu: E faaapî te Atua i te mau mea atoa ia parahi te Tamaiti a te taata nei i nia i to ’na terono hanahana. I reira outou o tei pee mai ia ’u e parahi atoa ’i i nia 12 terono, a haava ’i i na opu 12 o Iseraela. 29 E te taata atoa tei haapae i to ’na fare aore ra taeae, tuahine, metua tane, metua vahine, tamarii aore ra fenua no to ’u nei i‘oa, e taihanere ïa ta ’na e fana‘o e e noaa ia ’na te ora mure ore. 30 E rave rahi râ to mua, e riro ïa no muri e to muri no mua.



^ (Mar. 10:17-31) A haere atu ai Iesu, horo maira te hoê taata, tuturi ihora i mua ia ’na e ui maira: “Orometua maitai, eaha ta ’u e rave e noaa ’i ia ’u te ora mure ore?” 18 Na ô atura Iesu: “Eaha oe e parau mai ai Orometua maitai? Aita hoê a‘e e mea maitai, o te Atua ana‘e râ. 19 Ua ite oe i te mau faaueraa: ‘Eiaha e taparahi pohe i te taata, eiaha e faaturi, eiaha e eiâ, eiaha e pari haavare, eiaha e taviri i te taata, a faatura i to metua tane e to metua vahine.’” 20 Na ô maira taua taata ra: “Orometua, ua hope ia ’u i te haapao i teie mau mea atoa mai to ’u apîraa mai â.” 21 Hi‘o ihora Iesu ia ’na ma te here e parau atura: “Hoê noa mea e toe ra ia oe: A haere a hoo i ta oe mau tao‘a, a horoa ’tu ai i te moni na te feia veve, e tao‘a ïa ta oe i nia i te ra‘i, e a pee mai ia ’u.” 22 Peapea ihora râ oia no taua parau ra e haere atura ma te oto, mea rahi hoi ta ’na faufaa. 23 Hi‘o ihora Iesu e ati a‘e ia ’na e na ô atura i ta ’na mau pǐpǐ: “Mea fifi mau â no te feia mea rahi ta ratou moni ia ô i roto i te Faatereraa arii a te Atua!” 24 Maere ihora râ te mau pǐpǐ i ta ’na parau. Na ô atura Iesu: “Ta ’u mau tamarii, mea fifi mau â ia ô i roto i te Faatereraa arii a te Atua! 25 Mea ohie a‘e no te hoê kamela ia ô i roto i te hoê apoo nira eiaha râ no te hoê taata tao‘a rahi ia ô i roto i te Faatereraa arii a te Atua.” 26 Rahi roa ihora to ratou maere e na ô maira ia ’na:* “O vai ïa te nehenehe e ora ’tu?” 27 Hi‘o tia ’tura Iesu ia ratou e na ô ihora: “I te taata, e ore e tia, i te Atua râ, oia ïa, e tia hoi i te Atua te mau mea atoa.” 28 Parau maira Petero ia Iesu: “Ua haapae hoi matou i te mau mea atoa e ua pee mai ia oe.” 29 Na ô atura Iesu: “Oia mau ta ’u e parau atu: Te taata atoa tei haapae i to ’na fare aore ra taeae, tuahine, metua vahine, metua tane, tamarii aore ra fenua no ’u nei e no te parau apî oaoa, 30 e hamani-ino-hia ïa, e fana‘o râ oia taihanere i teie nei â, te fare, te taeae, te tuahine, te metua vahine, te tamarii e te fenua, e i roto i te faanahoraa o te ao nei no a muri a‘e,* te ora mure ore ïa. 31 E rave rahi râ to mua, e riro ïa no muri e to muri no mua.”

Nehenehe atoa e hurihia “na ô a‘era te tahi i te tahi.”
Aore ra “i te tau no a muri a‘e.” A hi‘o i te titionare.


^ (Luka 18:18-30) Ui maira te hoê raatira ati Iuda ia ’na: “Orometua maitai, eaha ta ’u e rave e noaa ’i ia ’u te ora mure ore?” 19 Na ô atura Iesu: “Eaha oe e parau mai ai Orometua maitai? Aita hoê a‘e e mea maitai, o te Atua ana‘e râ. 20 Ua ite oe i te mau faaueraa: ‘Eiaha e faaturi, eiaha e taparahi pohe i te taata, eiaha e eiâ, eiaha e pari haavare, a faatura i to metua tane e to metua vahine.’” 21 Na ô maira oia: “Ua hope ia ’u i te haapao i teie mau mea atoa mai to ’u apîraa mai â.” 22 I to Iesu faarooraa i teie parau, na ô atura oia: “Hoê noa mea e toe ra ia oe: A hoo pauroa i ta oe mau tao‘a, a horoa ’tu ai i te moni na te feia veve, e tao‘a ïa ta oe i te ra‘i e a pee mai ia ’u.” 23 A faaroo ai oia i teie parau, oto roa ihora oia, mea rahi roa hoi ta ’na faufaa. 24 Hi‘o atura Iesu ia ’na e na ô atura: “Mea fifi mau â no te feia mea rahi ta ratou moni ia faaô i roto i te Faatereraa arii a te Atua! 25 Inaha, mea ohie a‘e no te hoê kamela ia ô i roto i te hoê apoo nira eiaha râ no te hoê taata tao‘a rahi ia ô i roto i te Faatereraa arii a te Atua.” 26 Na ô maira te mau pǐpǐ tei faaroo i te reira: “O vai ïa te nehenehe e ora ’tu?” 27 Pahono atura oia: “Te mau mea e ore e tia i te taata, e tia ïa i te Atua.” 28 Parau maira râ Petero: “Ua haapae hoi matou i tei vai ra ia matou e ua pee mai ia oe.” 29 Na ô atura oia ia ratou: Oia mau ta ’u e parau atu: Te taata tei haapae i te fare aore ra vahine faaipoipo, taeae, metua aore ra tamarii no te Faatereraa arii a te Atua, 30 e fana‘o iho â oia hau atu i teie nei â, e i roto i te faanahoraa o te ao nei no a muri a‘e,* te ora mure ore ïa.”

Aore ra “i te tau no a muri a‘e.” A hi‘o i te titionare.


^ par. 1 (Luka 8:41) E inaha, haere maira te hoê taata o Iaeiro te i‘oa, aratai o te sunago. Tahopu ihora oia ia Iesu a taparu atu ai ia ’na ia tomo mai i roto i to ’na fare,



^ par. 1 (Luka 18:18) Ui maira te hoê raatira ati Iuda ia ’na: “Orometua maitai, eaha ta ’u e rave e noaa ’i ia ’u te ora mure ore?”



^ par. 1 (Luka 24:20) Ua tuu atu te mau tahu‘a tiaau e te mau raatira ia ’na ia faautuahia i te pohe, e ua patiti ia ’na i nia i te pou.



^ par. 3 (Mat. 19:17-19) Parau atura oia: “Eaha oe e ui mai ai no nia i te mea maitai? O te Atua ana‘e te mea maitai. Ia hinaaro hoi oe e fana‘o i te ora, a haapao noa ïa i te mau faaueraa.” 18 Ui maira oia: “Teihea mau faaueraa?” Pahono atura Iesu: “Eiaha roa oe e taparahi pohe i te taata, eiaha roa oe e faaturi, eiaha roa oe e eiâ, eiaha roa oe e pari haavare, 19 a faatura i to metua tane e to metua vahine e ia here oe i to oe taata tupu mai ia oe iho.”



^ par. 4 (Mat. 19:20) Na ô maira te taata apî ra: “Ua hope ia ’u i te haapao i teie mau mea atoa, eaha te toe ra ia ’u ia rave?”



^ par. 4 (Mar. 10:21) Hi‘o ihora Iesu ia ’na ma te here e parau atura: “Hoê noa mea e toe ra ia oe: A haere a hoo i ta oe mau tao‘a, a horoa ’tu ai i te moni na te feia veve, e tao‘a ïa ta oe i nia i te ra‘i, e a pee mai ia ’u.”



^ par. 5 (Mar. 10:21, 22) Hi‘o ihora Iesu ia ’na ma te here e parau atura: “Hoê noa mea e toe ra ia oe: A haere a hoo i ta oe mau tao‘a, a horoa ’tu ai i te moni na te feia veve, e tao‘a ïa ta oe i nia i te ra‘i, e a pee mai ia ’u.” 22 Peapea ihora râ oia no taua parau ra e haere atura ma te oto, mea rahi hoi ta ’na faufaa.



^ par. 5 (Luka 18:24) Hi‘o atura Iesu ia ’na e na ô atura: “Mea fifi mau â no te feia mea rahi ta ratou moni ia faaô i roto i te Faatereraa arii a te Atua!



^ par. 1 (Luka 18:25-27) Inaha, mea ohie a‘e no te hoê kamela ia ô i roto i te hoê apoo nira eiaha râ no te hoê taata tao‘a rahi ia ô i roto i te Faatereraa arii a te Atua.” 26 Na ô maira te mau pǐpǐ tei faaroo i te reira: “O vai ïa te nehenehe e ora ’tu?” 27 Pahono atura oia: “Te mau mea e ore e tia i te taata, e tia ïa i te Atua.”



^ par. 2 (Mat. 19:27, 28) Parau maira ïa Petero: “Ua haapae hoi matou i te mau mea atoa e ua pee mai ia oe, eaha ïa ta matou e fana‘o?” 28 Na ô atura Iesu ia ratou: “Oia mau ta ’u e parau atu: E faaapî te Atua i te mau mea atoa ia parahi te Tamaiti a te taata nei i nia i to ’na terono hanahana. I reira outou o tei pee mai ia ’u e parahi atoa ’i i nia 12 terono, a haava ’i i na opu 12 o Iseraela.



^ par. 4 (Luka 18:29, 30) Na ô atura oia ia ratou: Oia mau ta ’u e parau atu: Te taata tei haapae i te fare aore ra vahine faaipoipo, taeae, metua aore ra tamarii no te Faatereraa arii a te Atua, 30 e fana‘o iho â oia hau atu i teie nei â, e i roto i te faanahoraa o te ao nei no a muri a‘e,* te ora mure ore ïa.”

Aore ra “i te tau no a muri a‘e.” A hi‘o i te titionare.


^ par. 6 (Mat. 19:30) E rave rahi râ to mua, e riro ïa no muri e to muri no mua.









^ ***sjj himene 136 Ta Iehova haamaitairaa tia roa***


HIMENE 136

Ta Iehova haamaitairaa tia roa


(Ruta 2:12)


	1. Ite maitai te Atua Iehova

I te tavini ra ia ’na

Ma te itoito mau e aau atoa,

Haamori ai ia ’na ana‘e.

Fare, fetii, hoa ta oe vaiiho,

E haapaeraa rahi mau teie.

Fetii taeae e ora mure ore

Ta Iehova horoa mai.

(FAAHO‘IRAA)

Ia haamaitai Iehova ia oe

I te haamaitairaa tia roa.

Ia haapu noa oe ia ’na.

Haapao maitai oia, Atua p’rau mau.





	2. Teimaha roa tatou te tahi taime

No te oraraa fifi mau,

Ore atu ai e noaa faahou â

I te faaoromai tamau.

Ite Iehova i to hinaaro mau,

Faaroo oia te mau pure.

Bibilia, varua mo‘a, hoa mau

Te faaitoito mau ia oe.

(FAAHO‘IRAA)

Ia haamaitai Iehova ia oe

I te haamaitairaa tia roa.

Ia haapu noa oe ia ’na.

Haapao maitai oia, Atua p’rau mau.









(Hi‘o atoa Tav. 11:38-40; Isa. 41:10.)





^ (Ruta 2:12) ia tahoo mai Iehova ia oe i ta oe ohipa, e ia horoahia mai ta oe utua rahi e te Atua no Iseraela nei e Iehova, ta oe i haere mai e faarǔrǔ i raro a‘e i to ’na pererau ra:




^ (Tav. 11:38-40) Ua na ô maira oia, A haere. Ua tuu atura oia ia ’na ia haere noa na, haere atura oia e tana mau hoa atoa, e ua oto i to ’na pareteniaraa i nia i te mou‘a e a piti a‘era marama. 39 E hope a‘era na marama e piti ra, ua ho‘i maira oia i tana metua tane ra, e ua na reira oia ia ’na mai ta ’na i euhe ra; e aore roa oia i ite i te taata. Riro atura hoi ei peu no Iseraela. 40 E haere â te mau tamahine i Iseraela ra i te mau matahiti atoa e oto i te tamahine a Iepheta ati Gileada; taimaha mahana i te matahiti hoê ia haere.




^ (Isa. 41:10) Eiaha e mǎta‘u, tei pihai-atoa-iho vau ia oe; eiaha e taiâ, o vau hoi to Atua. E faaetaeta vau ia oe, e tauturu vau ia oe: oia ïa, e mau vau ia oe i tau rima atau parau-tia ra.
















^ (Apo. 17:1-19:21) Haere maira hoê o na melahi e hitu e hitu au‘a ta ratou, e parau maira ia ’u: “A haere mai, e faaite atu vau ia oe i te faautuaraa o te vahine taiata rahi e parahi ra i nia iho i te pape e rave rahi, 2 ua taiata hoi o ’na i te mau arii o te fenua, e ua taero to te fenua i te uaina o ta ’na mau peu taotoraa tia ore.”* 3 Afai atura te melahi ia ’u i te medebara maoti te puai o te varua mo‘a. Ite atura vau i te hoê vahine e parahi ra i nia i te hoê puaa taehae uteute e hitu afii e e ahuru tara to ’na e mea rahi roa te i‘oa faaino na nia iho ia ’na. 4 E ahu vareau e te uteute to te vahine, e ua faanehenehe o ’na ia ’na i te auro e te mau ofai moni rahi e te poe. E i roto i to ’na rima, e au‘a auro ïa î i te mau mea faufau e te viivii o ta ’na mau peu taotoraa tia ore.* 5 I nia iho i to ’na rae, ua papaihia te hoê i‘oa, te hoê parau huna: “Babulonia rahi, te metua vahine o te mau vahine taiata e o te mau mea faufau o te fenua.” 6 Ite atura vau e ua taero te vahine i te toto o te feia mo‘a e te toto o te mau ite no Iesu. Ua maere roa vau i to ’u iteraa ia ’na. 7 Parau maira te melahi ia ’u: “Eaha oe i maere ai? E faaite atu vau ia oe i te parau huna no nia i te vahine e te puaa taehae e hitu afii e e ahuru tara to ’na o te uta ra i te vahine: 8 I vai na te puaa taehae ta oe i ite, aita faahou nei râ. Ua fatata râ oia i te na roto mai i te abuso, e e haamouhia oia. E te feia e parahi ra i te fenua, oia hoi te feia aita te i‘oa i papaihia i roto i te otaro o te ora mai te omuaraa mai â o teie nei ao,* e maere ïa ia ite ratou i te puaa taehae tei vai na, e aita faahou nei, o te ho‘i faahou mai râ. 9 I ǒ nei e titauhia ’i te maramarama e te paari: Na afii e hitu, e hitu ïa mou‘a i reira te vahine i te parahiraa, 10 e hitu atoa ïa arii: ua taahuri e pae, te tia noa ra hoê, aita â te tahi atu i tae mai atura. Ia tae ana‘e mai râ, e vai ïa oia no te hoê tau poto. 11 E te puaa taehae tei vai na, aita faahou nei râ, o te va‘u ïa o te arii, no roto mai râ i na arii e hitu, e e haamouhia oia. 12 Na tara hoê ahuru ta oe i ite, e ahuru ïa arii, tera râ, aita â i horoahia ’tura te hoê faatereraa na ratou, e horoahia râ no ratou te mana ei arii no te hoê noa hora e te puaa taehae. 13 No te mea hoê â mana‘o to ratou, e horoa ïa ratou i to ratou puai e to ratou mana no te puaa taehae. 14 E tama‘i ratou e te Arenio,* no te mea râ e Fatu o ’na o te mau fatu e e Arii o te mau arii, e upootia te Arenio. E upootia atoa tei to ’na ra pae o tei titau-manihini-hia e tei maitihia e te taiva ore.” 15 Parau maira oia ia ’u: “Te mau pape ta oe i ite i reira te vahine taiata i te parahiraa, e nahoa taata ïa e e nunaa e e reo atoa. 16 E na tara hoê ahuru ta oe i ite e te puaa taehae, e hae ïa i te vahine taiata. E haru ratou i ta ’na mau tao‘a e to ’na ahu e te mau faaneheneheraa i nia ia ’na. E amu atoa ratou i to ’na i‘o e e tanina roa ia ’na i te auahi. 17 E tuu hoi te Atua i te mana‘o i roto i to ratou aau e rave i to ’na hinaaro, oia hoi e faatupu i to ratou mana‘o hoê roa e horoa i ta ratou faatereraa na te puaa taehae e ia tupu roa ’tu te mau parau a te Atua. 18 E te vahine ta oe i ite, o te oire rahi ïa e faatere ra i te mau arii o te fenua.” 
18 I muri iho, ite atura vau i te tahi atu melahi i te pouraa mai te ra‘i mai ma te mana rahi, e maramarama ihora te fenua i to ’na hanahana. 2 Tuô ihora oia a na ô ai: “Ua topa oia! Ua topa o Babulonia rahi, e ua riro oia ei parahiraa no te mau demoni e ei vairaa no te mau varua* viivii atoa e te mau manu viivii au-ore-roa-hia atoa! 3 No ta ’na hoi uaina o te faatupu i te hinaaro rahi e rave i* te mau peu taotoraa tia ore,* ua taero te mau nunaa atoa, e ua taiata te mau arii o te fenua ia ’na, e ua tao‘a-rahi-hia te mau ona* o te fenua no to ’na oraraa fana‘o roa ino.” 4 Faaroo atura vau i te tahi atu reo mai te ra‘i mai i te na ôraa: “A haere ê mai i rapae ia ’na, to ’u nunaa, ia ore outou ia apiti i ta ’na mau hara a roohia ’tu ai outou i to ’na mau ati. 5 Ua pue hoi ta ’na mau hara e ua tae roa i te ra‘i, e ua haamana‘o te Atua i ta ’na mau ohipa parau-tia ore.* 6 A faaho‘i atu i ta ’na mai ta ’na i rave i nia ia vetahi ê, ia tataipiti hoi ia faaho‘ihia ’tu no te mau ohipa ta ’na i rave. Te inu ta ’na i faaineine i roto i te au‘a, ia tataipitihia ïa no ’na. 7 Ua faatietie rahi oia ia ’na e ua ora i te hoê oraraa fana‘o roa ino, mai te reira atoa ïa te mauiui e te oto ia faaho‘ihia ’tu. Te parau noa ra hoi oia i roto i to ’na aau: ‘Te parahi nei au ei arii vahine, e e ere au i te vahine ivi, e eita roa ’tu vau e roohia i te oto.’ 8 No reira, i te hoê noa mahana e tae mai ai to ’na mau ati, oia hoi te pohe e te oto e te o‘e. E e tanina-roa-hia oia i te auahi, no te mea e Atua puai o Iehova* tei haava ia ’na. 9 E te mau arii o te fenua tei taiata ia ’na e tei apiti i to ’na oraraa fana‘o roa ino, e ta‘i ïa e e tupaipai i to ratou ouma no to ratou oto ia ’na ia ite ratou i te au auahi o to ’na taninaraahia. 10 E tia noa ratou i te atea no to ratou riaria i to ’na mauiui e e parau ratou: ‘Auê, auê oe te oire rahi o Babulonia, te oire tao‘a rahi, no te mea i te hoê noa hora to oe faautuaraahia!’ 11 E ta‘i e e oto atoa te mau ona o te fenua ia ’na, no te mea aita e taata faahou no te hoo mai i ta ratou mau tao‘a atoa, 12 ta ratou auro, ario, ofai moni rahi, poe, ahu lino maitai roa, ahu vareau, ahu tirita, ahu uteute, e te mau mea atoa i hamanihia i te raau no‘ano‘a, e te taihaa atoa i hamanihia i te niho elefani e te raau maitatai ra, e te veo, e te auri, e te mapura, 13 oia atoa te kinamo, te faano‘ano‘a maa no Initia, te mea no‘ano‘a, te mono‘i no‘ano‘a, te libano, te uaina, te hinu olive, te faraoa ota maitai, te sitona, te puaatoro, te mamoe, te puaarehenua, te pereoo, te tîtî e te taata.* 14 Oia mau, aita faahou te maa hotu maitai ta oe* i hiaai, e ua ore roa te mau maa maitai atoa e te mau mea faahiahia atoa. 15 E te mau ona i hoo atu i teie mau tao‘a e tei tao‘a-rahi-hia ia ’na, e tia noa ïa i te atea no to ratou riaria i to ’na ati. E e ta‘i e e oto ratou, 16 a na ô ai: ‘Auê, auê te oire rahi, tei ahuhia i te ahu lino maitai roa, te ahu vareau e te uteute, e tei faanehenehe-rahi-hia i te tao‘a auro, te ofai moni rahi e te poe, 17 no te mea i te hoê noa hora i pau roa ’i taua mau tao‘a rahi ra!’ E te mau raatira pahi atoa e te mau horopatete atoa e te mau mataro atoa e te feia hoo atoa na te moana, e tia noa ïa i te atea 18 e e tuô ratou a hi‘o noa ’i i te au auahi o to ’na taninaraahia, a parau ai: ‘O vai ïa oire mai te oire rahi ra?’ 19 E ueue ratou i te repo i nia i to ratou upoo, a ta‘i ai e a oto ai, e e parau ratou: ‘Auê, auê te oire rahi, i reira hoi te mau fatu pahi atoa i te tao‘araahia i ta ’na faufaa, no te mea i te hoê noa hora i mou ai oia!’ 20 Outou to te ra‘i, e outou te feia mo‘a e te mau aposetolo e te mau peropheta, a oaoa ïa no te mea ua haava te Atua ia ’na no ta ’na i rave i nia ia outou!” 21 Amo a‘era te hoê melahi puai i te hoê ofai mai te ofai oro rahi ra te hoho‘a, e taora ihora i raro i te miti, a parau ai: “Mea na reira Babulonia te oire rahi e taorahia ’i i raro, e eita oia e ite-faahou-hia. 22 Eita e faaroo-faahou-hia i roto ia oe te hoê taata e himene ra e e faata‘i ra i te kinura, aore ra te hoê taata e faata‘i ra i te upaupa, te vivo, aore ra e faaoto ra i te pu. Eita e ite-faahou-hia i roto ia oe te mau rimaî atoa, e eita e faaroo-faahou-hia te ofai oro. 23 Eita te maramarama o te mori e ama faahou i roto ia oe, e eita te reo o te tane faaipoipo e ta ’na vahine e faaroo-faahou-hia i roto ia oe, no te mea ta oe mau ona na mua ’‘e, o te feia tiaraa teitei ïa o te fenua, e ua vare te mau nunaa atoa i ta oe ra mau peu tahutahu. 24 Oia mau, ua itehia i roto ia ’na te toto o te mau peropheta e to te feia mo‘a e to te feia atoa i taparahi-pohe-hia i nia i te fenua.” 
19 I muri iho, faaroo ihora vau i nia i te ra‘i te hoê reo puai mai to te hoê nahoa rahi, o tei na ô hoi: “Arue ia Ia!* Tei to tatou Atua te faaoraraa e te hanahana e te puai, 2 no te mea e haavaraa parau mau ta ’na e te parau-tia. Ua faautua hoi te Atua i te vahine taiata rahi tei haaviivii i te fenua i ta ’na mau peu taotoraa tia ore,* e ua tahoo oia i te toto o ta ’na mau tavini ta taua vahine ra i haamanii.”* 3 I reira iho, parau a‘era ratou no te piti o te taime: “Arue ia Ia!* E te pee noa ra te au auahi o to ’na taninaraahia i nia e a muri noa ’tu.” 4 Tipapa ihora na matahiapo e 24 e na melahi e maha, haamori atura i te Atua e parahi ra i nia i te terono, e parau atura: “Amene! Arue ia Ia!”* 5 Na ô atoa maira te hoê reo no roto mai i te terono: “Arue i to tatou Atua, outou paatoa ta ’na mau tavini e mǎta‘u ra ia ’na, te feia riirii e te feia tiaraa teitei.” 6 E faaroo atura vau i te hoê reo mai to te hoê nahoa rahi, e te haruru mai to te pape e rave rahi e mai to te patiri puai. Te na ô ra ratou: “Arue ia Ia,* no te mea ua haamata Iehova* to tatou Atua, te Mana hope, i te faatere ei Arii! 7 E oaoa e e oaoa ’tu â e e faahanahana ana‘e ia ’na, no te mea ua tae mai te oroa faaipoiporaa o te Arenio* e ua ineine ta ’na vahine no te faaipoiporaa. 8 Oia mau, ua faatiahia i te vahine a te Arenio ia ahu i te ahu lino maitai roa e te mâ e te anaana, no te mea o te mau ohipa parau-tia a te feia mo‘a taua ahu lino maitai roa ra.” 9 Parau maira te melahi ia ’u: “A papai: E oaoa te mau manihini o te tamaaraa faaipoiporaa a te Arenio.” Na ô atoa maira oia: “Teie mau parau, e parau mau ïa no ǒ mai i te Atua.” 10 Tipapa ihora vau i to ’na pae avae no te haamori ia ’na. Parau maira râ oia: “A haapao maitai! Eiaha roa e na reira! E tavini noa vau mai ia oe e mai to oe mau taeae, tei ia ratou ra te ohipa faaiteraa i te parau mau no nia ia Iesu. A haamori i te Atua! No te faaite hoi i te parau no Iesu te mau parau tohu.” 11 Ite atura vau e ua matara te ra‘i, e a hi‘o na, te hoê puaarehenua uouo. E tei parahi ra i nia iho, o Haapao maitai ïa e o Parau mau te i‘oa, e te haava ra oia e te tama‘i ra ma te parau-tia. 12 To ’na na mata, e auahi ura ïa, e mea rahi te hei* i nia i to ’na upoo. E i‘oa tei papaihia i nia iho ia ’na aita hoê i ite i te reira o ’na ana‘e râ, 13 e ua ahuhia oia i te hoê ahu tapo‘i tei tafetafeta i te toto, e o Te Parau a te Atua to ’na i‘oa. 14 Apee atoa maira te mau nuu o te ra‘i ia ’na na nia i te mau puaarehenua uouo, e ua ahuhia ratou i te ahu lino maitai roa e te mâ e te uouo. 15 E na roto maira i to ’na vaha te hoê ‘o‘e roa e te oi no te tairi i te mau nunaa, e e faatere oia ia ratou ma te sepeta auri. Te taataahi atoa ra oia i te apoo taataahiraa vine o te riri rahi o te Atua, te Mana hope. 16 E i‘oa tei papaihia i nia iho i to ’na ahu tapo‘i, oia hoi i to ’na huha: Arii o te mau arii e Fatu o te mau fatu. 17 Ite atoa ’tura vau i te hoê melahi i te tia-noa-raa i mua i te mahana, e tuô ihora oia e na ô atura i te mau manu atoa e rere ra na te reva: “A rere mai i ǒ nei, a putuputu mai no te tamaaraa rahi a te Atua, 18 ia amu outou i te i‘o o te mau arii e te i‘o o te mau raatira o te nuu e te i‘o o te feia pautuutu e te i‘o o te mau puaarehenua e to tei parahi i nia iho, e te i‘o o te mau taata atoa, to te feia tiamâ e oia atoa to te mau tîtî, e to te feia riirii e to te feia tiaraa teitei.” 19 E ite atura vau i te puaa taehae e te mau arii o te fenua e ta ratou mau nuu i te tahoêraa no te tama‘i i tei parahi ra i nia i te puaarehenua e i ta ’na nuu. 20 Haruhia ’tura te puaa taehae e oia atoa te peropheta haavare tei faatupu i te mau ohipa maere i mua ia ’na, i vare ai te feia tei tapaohia i te tapao o te puaa taehae e te feia e haamori ra i to ’na tii. Huri-ora-noa-hia ’tura raua toopiti atoa i raro i te roto auahi e ura puai noa ra. 21 Area te toea o te taata, ua pohe ïa i te ‘o‘e roa no roto mai i te vaha o tei parahi ra i nia iho i te puaarehenua. Paia a‘era te mau manu atoa i to ratou mau i‘o.

A hi‘o i te titionare.
A hi‘o i te titionare.
Oia hoi a tamariihia ’i Adamu raua Eva.
Aore ra “Fanau‘a mamoe.”
Nehenehe atoa e hurihia “aho,” “puhiraa aho,” “poroi faauruhia.”
Aore ra “No ta ’na hoi uaina o te riri no.”
A hi‘o i te titionare.
Aore ra “ona ratere.”
Aore ra “ta ’na mau ohipa ino.”
A hi‘o i te titionare.
Heleni pusuke. A hi‘o i te titionare.
Heleni pusuke. A hi‘o i te titionare.
Aore ra “Haleluia!” “Ia” e haapotoraa ïa o te i‘oa Iehova.
A hi‘o i te titionare.
“Tei manii i to ’na rima” na roto i te reo Heleni.
Aore ra “Haleluia!” “Ia” e haapotoraa ïa o te i‘oa Iehova.
Aore ra “Haleluia!” “Ia” e haapotoraa ïa o te i‘oa Iehova.
Aore ra “Haleluia!” “Ia” e haapotoraa ïa o te i‘oa Iehova.
A hi‘o i te titionare.
Aore ra “Fanau‘a mamoe.”
Aore ra “hei arii.”








^ (Apo. 20:1-22:21) Ite atura vau i te hoê melahi i te pouraa mai te ra‘i mai, e fifi auri rahi e te taviri o te abuso tei to ’na rima. 2 Haru ihora oia i te teni, te ophi i tahito ra, oia hoi te Diabolo ra o Satani, e taamu ihora ia ’na i te fifi 1 000 matahiti. 3 Huri atura oia ia ’na i roto i te abuso e opani atura e tamau ihora i te reira i te tapao taati, ia ore o ’na ia haavare faahou i te mau nunaa e ia hope roa ’tu na 1 000 matahiti. I muri a‘e i te reira, e tuuhia mai o ’na no te hoê taime poto noa. 4 E ite atura vau i te tahi mau terono, e i tei parahi ra i nia iho, ua horoahia ïa ia ratou te mana e haava. Oia mau, ua ite au i te feia* tei haapohehia* no to ratou faaiteraa i te parau no Iesu e no to ratou pororaa no nia i te Atua, aita ratou i haamori i te puaa taehae e to ’na tii e aita to ratou rae e to ratou rima i tapaohia i to ’na tapao. Ua ora faahou mai ratou e ua faatere ei arii e te Mesia 1 000 matahiti. 5 (Aita te toea o tei pohe i ho‘i mai i te ora e ia hope roa ’tu na 1 000 matahiti.) O te tia-faahou-raa matamua teie. 6 E oaoa ratou o tei fana‘o i te tia-faahou-raa matamua e mea mo‘a ratou. Aita to te piti o te pohe e mana i nia ia ratou, e riro râ ratou ei tahu‘a na te Atua e na te Mesia, e e faatere ratou ei arii e te Mesia 1 000 matahiti. 7 I te hoperaa iho â na 1 000 matahiti, e tuuhia mai Satani, 8 e e haere o ’na e haavare i te mau nunaa i na poro e maha o te fenua, oia hoi ia Goga e ia Magoga, no te haaputuputu ia ratou no te tama‘i. To ratou numera, mai to te one tatahi ïa. 9 E haere ratou na te fenua taatoa e e haaati ratou i te puhapa o te feia mo‘a e te oire herehia e te Atua. E mairi mai râ te auahi mai te ra‘i mai, a mou atu ai ratou. 10 E hurihia te Diabolo, tei haavare na ia ratou, i raro i te roto auahi e ura puai noa ra, to reira a‘ena te puaa taehae raua te peropheta haavare. E haamauiuihia* ratou i te po e te ao e a muri noa ’tu. 11 Ite atura vau i te hoê terono rahi uouo e te parahi ra te Atua i nia iho. Mou a‘era te fenua e te ra‘i mai mua ia ’na, e aita ’tura i ite-faahou-hia. 12 Ite atura vau i tei pohe, te feia riirii e te feia tiaraa teitei, i te tia-noa-raa i mua i te terono, e hohorahia ’tura te tahi mau otaro. Hohorahia ’tura râ te tahi atu otaro, te otaro o te ora. Haavahia ihora te feia pohe ia au i tei papaihia i roto i te mau otaro, ia au i ta ratou mau ohipa. 13 Faaho‘i maira te miti i te feia pohe i roto ia ’na, e faaho‘i atoa maira te pohe e te Apoo* i te feia pohe i roto ia raua, e haavahia ’tura ratou tataitahi ia au i ta ratou mau ohipa. 14 Hurihia ’tura te pohe raua te Apoo* i raro i te roto auahi. O te piti o te pohe te roto auahi. 15 Oia atoa te taata aita i itehia to ’na i‘oa i roto i te buka o te ora, ua hurihia ïa i raro i te roto auahi. 
21 E ite atura vau i te hoê ra‘i apî e te hoê fenua apî, ua mou hoi te ra‘i tahito e te fenua tahito, e aita faahou te miti. 2 Ua ite atoa vau i te oire mo‘a, o Ierusalema apî, i te pouraa mai te ra‘i mai no ǒ i te Atua, e tei faaineinehia mai te hoê vahine i faanehenehehia no te tane ta ’na e faaipoipo. 3 Faaroo atura vau i te hoê reo puai no roto mai i te terono i te na ôraa: “Inaha, tei te huitaata ra te tiahapa o te Atua, e e faaea oia ia ratou ra, e e riro ratou ei nunaa no ’na. Ei pihai iho te Atua ia ratou. 4 E tamǎrô oia i te mau roimata atoa o to ratou mata. E ore roa te pohe, e ore atoa te oto e te auê e te mauiui. Ua mou hoi te mau mea tahito.” 5 Parau atura te Atua o te parahi ra i nia i te terono: “Inaha, te hamani nei au i te mau mea apî atoa.” Na ô atoa maira oia: “A papai, e parau papu* hoi teie e te parau mau.” 6 Na ô maira oia ia ’u: “Ua tupu te reira! O vau te Alepha e te Omega,* te haamataraa e te hopea. I tei poihâ ra e horoa noa ’tu vau* i te pape o te ora no roto i te pape pihaa. 7 E fatu te taata e upootia i teie mau mea, e e riro vau ei Atua no ’na, e e riro oia ei tamaiti na ’u. 8 Area te feia mǎta‘u hanoa e te feia tiaturi ore i te Atua e te feia viivii e te faufau e te taparahi taata e te rave i te mau peu taotoraa tia ore* e te feia e rave i te mau peu tahutahu e te haamori idolo e te mau taata haavare atoa, e hurihia ïa i raro i te roto auahi e ura puai noa ra. O te piti o te pohe teie.” 9 Haere maira hoê o na melahi e hitu tei ia ratou ra na au‘a e hitu tei î i na ati hopea e hitu, e parau maira: “A haere mai, e faaite atu vau ia oe i te vahine o te riro mai ei vahine faaipoipo na te Arenio.”* 10 Afai atura oia ia ’u maoti te puai o te varua mo‘a i nia te hoê mou‘a rahi teitei, e faaite maira i te oire mo‘a o Ierusalema i te pouraa mai te ra‘i mai no ǒ i te Atua 11 e ma te hanahana o te Atua. To ’na anaana, mai to te hoê ïa ofai moni rahi, mai te hoê ofai isephe e anaana ra mai te kerehe. 12 E patu rahi teitei e 12 uputa to taua oire ra, 12 hoi melahi i te uputa tataitahi. E ua papaihia te i‘oa o na opu 12 o na tamaiti a Iseraela i nia mai i te mau uputa. 13 I hitia o te râ, e toru uputa, i apatoerau, e toru uputa, i apatoa, e toru uputa, i tooa o te râ, e toru uputa. 14 Oia atoa, 12 ofai niu to te patu o taua oire ra, e i nia iho i te reira na i‘oa 12 ïa o na aposetolo 12 a te Arenio. 15 Te tapea ra te melahi e paraparau ra ia ’u i te hoê aeho auro no te faito i te oire e te mau uputa e te patu o taua oire ra. 16 E maha pae to te oire, hoê â roa e hoê â aano. Faito atura oia i te oire i te aeho, 12 000 ïa setadia,* ua aifaito hoi te roa e te aano e te teitei. 17 Faito atoa ’tura oia i te patu o taua oire ra, 144 ïa kubiti* ia au i te faito a te taata, ta te melahi atoa ïa i faaohipa. 18 Ua hamanihia te patu i te isephe, e te oire e auro maitai ïa mai te hi‘o e itehia na roto. 19 Ua faaunaunahia te niu o te patu o te oire i te mau ofai moni rahi e rave rau: te ofai niu matamua e isephe, te piti e saphira, te toru e halekedoni, te maha e semaradino, 20 te pae e saredonu, te ono e adama, te hitu e tarisisa, te va‘u e sema, te iva e phetade, te ahuru e herusoparasa, te ahuru ma hoê e huakineto, te ahuru ma piti e aheleme.* 21 E na uputa 12, 12 ïa poe, e poe te uputa tataitahi. E te aroâ o te oire, e auro maitai ïa mai te hi‘o e itehia na roto. 22 Aita vau i ite i te hoê hiero i roto, o Iehova* hoi te Atua Mana hope te hiero o taua oire ra, e te Arenio atoa. 23 Aita e faufaa ia turama te mahana e te ava‘e i te oire, na te hanahana hoi o te Atua e turama, e o te Arenio te maramarama o taua oire ra. 24 E haere te mau nunaa ma te turamahia e te maramarama o taua oire ra, e e afai te mau arii o te fenua i to ratou hanahana i roto. 25 Eita roa ’tu te mau uputa o te oire e tapirihia ia ao, e eita roa ’tu e po i reira. 26 E afaihia mai i roto te hanahana e te tura o te mau nunaa. 27 Eita roa râ te mea viivii e te taata e rave ra i te mea faufau e te mea haavare e ô atu i roto, o te feia noa râ ua papaihia to ratou i‘oa i roto i te otaro o te ora a te Arenio. 
22 Faaite maira te melahi ia ’u i te hoê anavai pape o te ora, marama mai te kerehe, e tahe ra no roto mai i te terono o te Atua e to te Arenio* 2 e na ropu atu i te aroâ o te oire. I na pae e piti o te anavai, te vai ra te mau tumu raau o te ora o te horoa mai i te maa 12 taime i te matahiti, hoê ïa hoturaa i te ava‘e. E te rauere o te mau tumu raau, no te faaora ïa i te ma‘i o te mau nunaa. 3 E ore roa te faaino i reira. E vai râ te terono o te Atua e to te Arenio i roto i te oire, e e pûpû te mau tavini a te Atua i te hoê taviniraa mo‘a ia ’na. 4 E ite ratou i to ’na aro, e e papaihia to ’na i‘oa i nia iho i to ratou rae. 5 E ore atoa e po faahou, e eita ratou e hinaaro faahou i te maramarama o te mori aore ra o te mahana, na te Atua ra hoi o Iehova* e turama ia ratou, e e faatere ratou ei arii e a muri noa ’tu. 6 Na ô maira te melahi ia ’u: “E parau papu* teie e te parau mau. Ua tono mai hoi Iehova,* te Atua tei paraparau na roto i te mau peropheta, i ta ’na melahi e faaite i ta ’na mau tavini i te mau mea e fatata i te tupu. 7 Inaha, te haere oioi atu nei au. E oaoa te taata e haapao ra i te mau ta‘o o te parau tohu o teie otaro.” 8 O vau, o Ioane, tei faaroo e tei ite i teie mau mea. I to ’u iho â faarooraa e iteraa i te reira, tipapa ihora vau no te haamori i te melahi tei faaite mai ia ’u i teie mau mea. 9 Parau maira râ oia: “A haapao maitai! Eiaha roa e na reira! E tavini noa vau mai ia oe e mai to oe mau taeae te mau peropheta e te feia e haapao ra i te mau parau o teie otaro. A haamori i te Atua.” 10 Parau atoa maira oia: “Eiaha e tapea huna noa i te mau ta‘o o te parau tohu o teie otaro, ua fatata hoi te tau faataahia. 11 Ia tamau â te taata parau-tia ore i te rave i te ohipa parau-tia ore, e ia tamau â te taata faufau i te rave i te mea faufau. Area te taata parau-tia, ia tamau â ïa i te rave i te ohipa parau-tia, e te taata mo‘a i te mea mo‘a. 12 ‘Inaha, te haere oioi atu nei au, e tei ia ’u ra te haamaitairaa e te faautuaraa ia faaho‘i au i ta te taata tataitahi ia au i ta ’na ohipa. 13 O vau te Alepha e te Omega,* te matamua e te faahopea, te haamataraa e te hopea. 14 E oaoa te feia tei tamâ i to ratou ahu roa, ia faatiahia ratou ia amu i te maa o te mau tumu raau o te ora e ia tomo na te mau uputa i roto i te oire. 15 I rapae, te mau urî ïa* e te feia e rave ra i te peu tahutahu e te feia e rave ra i te mau peu taotoraa tia ore* e te taparahi taata e te haamori idolo e te taata atoa mea au na ratou e haavare e o te parau ra i te haavare.’ 16 ‘O vau nei, o Iesu, ua tono atu vau i ta ’u melahi no te faaite ia outou i teie mau mea no te maitai o te mau amuiraa. O vau te a‘a e te huaai o Davida e te fetia poipoi anaana.’” 17 E te parau noa ra te varua mo‘a e te vahine o te faaipoipo i te Arenio: “A haere mai!” Ia parau atoa te taata e faaroo ra: “A haere mai!” E te taata e poihâ ra, ia haere mai ïa, e te taata atoa e hinaaro, ia rave noa mai ïa i te pape o te ora. 18 “Te haapapu nei au i te taata atoa e faaroo ra i te mau ta‘o o te parau tohu o teie otaro: Ia tuu te hoê taata i te tahi parau i roto i teie mau parau tohu, e tuu te Atua i te mau ati i papaihia i roto i teie otaro i nia ia ’na. 19 E ia tatara te hoê taata i te tahi parau o te mau parau tohu o teie otaro, e tatara te Atua i ta ’na tuhaa o te mau tumu raau o te ora e o te oire mo‘a, tei papaihia i roto i teie otaro. 20 Te na ô ra tei haapapu i teie mau parau: ‘Te haere oioi atu nei iho â vau.’” “Amene! A haere mai, to ’u Fatu Iesu.” 21 Ei te feia mo‘a ra te hamani maitai rahi o te Fatu ra o Iesu.

Heleni pusuke. A hi‘o i te titionare.
“Haapohehia i te opahi” na roto i te reo Heleni.
Aore ra “tapeahia.”
Aore ra “Hade,” oia hoi te menema o te huitaata. A hi‘o i te titionare.
Aore ra “Hade,” oia hoi te menema o te huitaata. A hi‘o i te titionare.
Aore ra “te nehenehe e tiaturi.”
Te Alepha e te Omega, o te reta matamua ïa e te reta hopea o te piapa Heleni.
Aore ra “e horoa ’tu vau ma te tamoni ore.”
A hi‘o i te titionare.
Aore ra “Fanau‘a mamoe.”
E 2 220 kilometera. Hoê setadia, 185 ïa metera.
Hau atu i te 64 metera.
Ua rau te û o teie mau ofai moni rahi.
A hi‘o i te titionare.
Aore ra “Fanau‘a mamoe.”
A hi‘o i te titionare.
Aore ra “te nehenehe e tiaturi.”
A hi‘o i te titionare.
Te Alepha e te Omega, o te reta matamua ïa e te reta hopea o te piapa Heleni.
Oia hoi te feia e rave ra i te mau mea faufau i te aro o te Atua.
A hi‘o i te titionare.



^ (Apo. 20:1-15) Ite atura vau i te hoê melahi i te pouraa mai te ra‘i mai, e fifi auri rahi e te taviri o te abuso tei to ’na rima. 2 Haru ihora oia i te teni, te ophi i tahito ra, oia hoi te Diabolo ra o Satani, e taamu ihora ia ’na i te fifi 1 000 matahiti. 3 Huri atura oia ia ’na i roto i te abuso e opani atura e tamau ihora i te reira i te tapao taati, ia ore o ’na ia haavare faahou i te mau nunaa e ia hope roa ’tu na 1 000 matahiti. I muri a‘e i te reira, e tuuhia mai o ’na no te hoê taime poto noa. 4 E ite atura vau i te tahi mau terono, e i tei parahi ra i nia iho, ua horoahia ïa ia ratou te mana e haava. Oia mau, ua ite au i te feia* tei haapohehia* no to ratou faaiteraa i te parau no Iesu e no to ratou pororaa no nia i te Atua, aita ratou i haamori i te puaa taehae e to ’na tii e aita to ratou rae e to ratou rima i tapaohia i to ’na tapao. Ua ora faahou mai ratou e ua faatere ei arii e te Mesia 1 000 matahiti. 5 (Aita te toea o tei pohe i ho‘i mai i te ora e ia hope roa ’tu na 1 000 matahiti.) O te tia-faahou-raa matamua teie. 6 E oaoa ratou o tei fana‘o i te tia-faahou-raa matamua e mea mo‘a ratou. Aita to te piti o te pohe e mana i nia ia ratou, e riro râ ratou ei tahu‘a na te Atua e na te Mesia, e e faatere ratou ei arii e te Mesia 1 000 matahiti. 7 I te hoperaa iho â na 1 000 matahiti, e tuuhia mai Satani, 8 e e haere o ’na e haavare i te mau nunaa i na poro e maha o te fenua, oia hoi ia Goga e ia Magoga, no te haaputuputu ia ratou no te tama‘i. To ratou numera, mai to te one tatahi ïa. 9 E haere ratou na te fenua taatoa e e haaati ratou i te puhapa o te feia mo‘a e te oire herehia e te Atua. E mairi mai râ te auahi mai te ra‘i mai, a mou atu ai ratou. 10 E hurihia te Diabolo, tei haavare na ia ratou, i raro i te roto auahi e ura puai noa ra, to reira a‘ena te puaa taehae raua te peropheta haavare. E haamauiuihia* ratou i te po e te ao e a muri noa ’tu. 11 Ite atura vau i te hoê terono rahi uouo e te parahi ra te Atua i nia iho. Mou a‘era te fenua e te ra‘i mai mua ia ’na, e aita ’tura i ite-faahou-hia. 12 Ite atura vau i tei pohe, te feia riirii e te feia tiaraa teitei, i te tia-noa-raa i mua i te terono, e hohorahia ’tura te tahi mau otaro. Hohorahia ’tura râ te tahi atu otaro, te otaro o te ora. Haavahia ihora te feia pohe ia au i tei papaihia i roto i te mau otaro, ia au i ta ratou mau ohipa. 13 Faaho‘i maira te miti i te feia pohe i roto ia ’na, e faaho‘i atoa maira te pohe e te Apoo* i te feia pohe i roto ia raua, e haavahia ’tura ratou tataitahi ia au i ta ratou mau ohipa. 14 Hurihia ’tura te pohe raua te Apoo* i raro i te roto auahi. O te piti o te pohe te roto auahi. 15 Oia atoa te taata aita i itehia to ’na i‘oa i roto i te buka o te ora, ua hurihia ïa i raro i te roto auahi.

Heleni pusuke. A hi‘o i te titionare.
“Haapohehia i te opahi” na roto i te reo Heleni.
Aore ra “tapeahia.”
Aore ra “Hade,” oia hoi te menema o te huitaata. A hi‘o i te titionare.
Aore ra “Hade,” oia hoi te menema o te huitaata. A hi‘o i te titionare.





^ ***sjj himene 146 “Te hamani nei au i te mau mea apî atoa”***


HIMENE 146

“Te hamani nei au i te mau mea apî atoa”


(Apokalupo 21:1-5)


	1. Ia au te mau tapao, te arii nei Iesu,

Hurihia mai Satani mai te ra‘i.

Fatata to Iehova hinaaro

E tupu i te fenua ’toa.

(FAAHO‘IRAA)

In’ha, tei te huitaata nei

To te Atua tiahapa.

Ore roa te oto, te pohe.

P’rau Iehova: ‘Te hamani nei au

I te mau mea apî atoa ra.’

E p’rau mau hoi teie!





	2. A hi‘o te Ierusalema apî

Anapanapa ra no te nehenehe,

O te vahine a te Arenio.

Na Iehova e turama ia ’na.

(FAAHO‘IRAA)

In’ha, tei te huitaata nei

To te Atua tiahapa.

Ore roa te oto, te pohe.

P’rau Iehova: ‘Te hamani nei au

I te mau mea apî atoa ra.’

E p’rau mau hoi teie!





	3. Popou te taata i teie nei oire,

Matara noa to ’na mau uputa,

Turama i te mau nunaa ’toa.

Faaite ana‘e to ’na marama.

(FAAHO‘IRAA)

In’ha, tei te huitaata nei

To te Atua tiahapa.

Ore roa te oto, te pohe.

P’rau Iehova: ‘Te hamani nei au

I te mau mea apî atoa ra.’

E p’rau mau hoi teie!









(Hi‘o atoa Mat. 16:3; Apo. 12:7-9; 21:23-25.)





^ (Apo. 21:1-5) E ite atura vau i te hoê ra‘i apî e te hoê fenua apî, ua mou hoi te ra‘i tahito e te fenua tahito, e aita faahou te miti. 2 Ua ite atoa vau i te oire mo‘a, o Ierusalema apî, i te pouraa mai te ra‘i mai no ǒ i te Atua, e tei faaineinehia mai te hoê vahine i faanehenehehia no te tane ta ’na e faaipoipo. 3 Faaroo atura vau i te hoê reo puai no roto mai i te terono i te na ôraa: “Inaha, tei te huitaata ra te tiahapa o te Atua, e e faaea oia ia ratou ra, e e riro ratou ei nunaa no ’na. Ei pihai iho te Atua ia ratou. 4 E tamǎrô oia i te mau roimata atoa o to ratou mata. E ore roa te pohe, e ore atoa te oto e te auê e te mauiui. Ua mou hoi te mau mea tahito.” 5 Parau atura te Atua o te parahi ra i nia i te terono: “Inaha, te hamani nei au i te mau mea apî atoa.” Na ô atoa maira oia: “A papai, e parau papu* hoi teie e te parau mau.”

Aore ra “te nehenehe e tiaturi.”


^ (Mat. 16:3) e ia poipoi: ‘E ûahia i teie mahana, mea uteute hoi te ra‘i, mea rumaruma atoa râ.’ Ua ite outou i te huru o te mahana ma te hi‘o i te ra‘i, aita râ outou i ite i te tatara i te auraa o te mau tapao o te tau.



^ (Apo. 12:7-9) Tupu ihora te tama‘i i nia i te ra‘i: aro atura Mikaela* e ta ’na mau melahi i te teni, aro atoa maira te teni e ta ’na mau melahi, 8 aita râ ratou i upootia.* Aita ’tura e parahiraa faahou to ratou i te ra‘i. 9 Hurihia ihora i raro te teni rahi, te ophi i tahito ra tei piihia te Diabolo e Satani, o te haavare nei i to te ao atoa nei, ua hurihia mai ïa i raro i te fenua, e ua hurihia mai ta ’na mau melahi i raro na muri ia ’na.

“O vai mai te Atua ra?” te auraa.
Nehenehe atoa e hurihia “ua pau râ o ’na,” oia hoi te teni.


^ (Apo. 21:23-25) Aita e faufaa ia turama te mahana e te ava‘e i te oire, na te hanahana hoi o te Atua e turama, e o te Arenio te maramarama o taua oire ra. 24 E haere te mau nunaa ma te turamahia e te maramarama o taua oire ra, e e afai te mau arii o te fenua i to ratou hanahana i roto. 25 Eita roa ’tu te mau uputa o te oire e tapirihia ia ao, e eita roa ’tu e po i reira.









^ ***re api 301 Te ra‘i apî e te fenua apî***

 2. (a) Mea nafea te parau tohu a Isaia no nia i te ra‘i apî e te fenua apî i te tupuraa i nia i te mau ati Iuda tei faaorahia i te matahiti 537 hou to tatou nei tau? (b) Nafea tatou e papu ai e te vai ra te tahi atu â tupuraa no te parau tohu a Isaia, e mea nafea taua parau fafau ra e tupu ai?

2 Tau hanere matahiti na mua ’‘e ia Ioane, teie ta Iehova i parau atu ia Isaia e: “Inaha, te hamani nei au i te ra‘i apî e te fenua apî, e ore hoi tei mutaaihora e mana‘ohia, e ore e faatupu-faahou-hia i roto i te aau [mafatu].” (Isaia 65:17; 66:22) Ua itehia te tupuraa matamua o teie parau tohu i te ho‘iraa mai te mau ati Iuda taiva ore i Ierusalema i te matahiti 537 hou to tatou nei tau, i muri a‘e e 70 matahiti tîtîraa i Babulonia. I taua tau faaapîraa ra, ua riro ratou ei totaiete taata tamâhia, ei “fenua apî,” i raro a‘e i te hoê faanahonahoraa hau apî aore ra “ra‘i apî.” Ua faaite atea mai râ te aposetolo Petero te tahi atu â faaohiparaa o teie parau tohu i te na ôraa e: “Te tatari nei râ tatou i te ra‘i apî e te fenua apî ta ’na i parau maira, i te vai-mau-raa o te parau-tia ra.” (Petero 2, 3:13) I teie nei te faaite ra o Ioane e e tupu teie parau tohu i te Mahana o te Fatu ra. E mou “tei mutaa iho ra‘i, e tei mutaa ihora fenua,” oia hoi te amuiraa o te mau mea faanahonahohia e Satani e ta ’na faanahoraa i te pae o te faatereraa i raro a‘e i te mana o te Diabolo e ta ’na ra mau demoni. Aore ïa e “miti” arepurepu faahou, oia hoi te huitaata ino e te orure hau. Ua monohia te reira e “te ra‘i apî e te fenua apî”—aore ra totaiete taata apî i nia i te fenua nei i raro a‘e i te hoê faatereraa apî, oia hoi te Basileia o te Atua.—Hi‘o Apokalupo 20:11.



^ par. 2 (Isa. 65:17) Inaha, te hamani nei au i te ra‘i apî e te fenua apî, e ore hoi tei mutaaihora e mana‘ohia, e ore e faatupu-faahou-hia i roto i te aau:




^ par. 2 (Isa. 66:22) Mai te ra‘i apî nei hoi, e te fenua apî ta ’u e hamani, e vai tamau mai i mua ia ’u nei, te na reira maira Iehova; e vai tamau mai â to outou huaai, e to outou i‘oa.




^ par. 2 (Pet. 2, 3:13) Te tiai nei râ tatou i te mau ra‘i apî e te hoê fenua apî ia au i ta ’na i fafau, e i reira e vai noa ’i te parau-tia.



^ par. 2 (Apo. 20:11) Ite atura vau i te hoê terono rahi uouo e te parahi ra te Atua i nia iho. Mou a‘era te fenua e te ra‘i mai mua ia ’na, e aita ’tura i ite-faahou-hia.









^ ***w14 1/1 api 15 “Inaha, te faaapî nei au i te mau mea atoa nei”***


“Na te Atua e horoi i to ratou roimata atoa.” (Apokalupo 21:4) Teihea roimata ta ’na e horoi? E ere ïa i te roimata o te oaoa aore ra o te tamâ i to tatou mata. O te roimata râ e tahe mai no te mauiui e te oto ta ’na i fafau i te horoi. E horoi roa oia i te reira ma te faaore i te mauiui e te oto, te tumu hoi e ta‘i ai tatou.

“E ore roa te pohe.” (Apokalupo 21:4) E enemi te pohe, no te reira hoi tatou e ta‘i ai, e ere anei? E faatiamâ Iehova i te feia e faaroo ia ’na i te tapea o te pohe. E nafea? Ma te faaore ïa i te hara no ǒ mai ia Adamu ra, te tumu e pohe ai te taata. (Roma 5:12) Maoti te tusia taraehara o Iesu* e haafana‘o ai Iehova i te feia e faaroo ia ’na i te ora tia roa. “E haamouhia ïa” te pohe te enemi hopea. (Korinetia 1, 15:26) I reira ïa te feia haapao maitai e ora ’i e a muri noa ’tu ma te ea maitai roa mai ta te Atua i opua.

“Te mauiui, e ore atoa ïa.” (Apokalupo 21:4) Teihea huru mauiui te ore? Te mauiui atoa ïa o te feruriraa, o te aau e o te tino e tupu ra no te hara e te huru tia ore, a ahoaho atu ai e mirioni taata.





^ (Apo. 21:4) E tamǎrô oia i te mau roimata atoa o to ratou mata. E ore roa te pohe, e ore atoa te oto e te auê e te mauiui. Ua mou hoi te mau mea tahito.”



^ (Apo. 21:4) E tamǎrô oia i te mau roimata atoa o to ratou mata. E ore roa te pohe, e ore atoa te oto e te auê e te mauiui. Ua mou hoi te mau mea tahito.”



^ (Roma 5:12) No reira, mai te hara i ô mai i te ao nei na roto i te taata hoê ra e te pohe na roto i te hara, e ua raea roa ïa te mau taata atoa i te pohe no te mea ua hara ratou paatoa . . .



^ (Kor. 1, 15:26) O te pohe te enemi hopea ta ’na e haamou.



^ (Apo. 21:4) E tamǎrô oia i te mau roimata atoa o to ratou mata. E ore roa te pohe, e ore atoa te oto e te auê e te mauiui. Ua mou hoi te mau mea tahito.”







^ par. 5 No te ite atu â no nia i te tusia taraehara o te Mesia, a hi‘o i te pene 5 o te buka Eaha ta te Bibilia e haapii mau ra?, piahia e te mau Ite no Iehova.









^ ***w03 1/8 api 24 Te Atua parau mau ra o Iehova***

A tapea maite i te parau mau

14. Eaha te tahi mau mea ta Iehova e parau ra e rave oia, e no te aha ia tiaturi tatou ia ’na e tia ’i?

14 Ia haapao maite tatou i ta Iehova e parau maira i roto i ta ’na Parau e tia ’i. E parau noa Iehova i te parau mau no nia ia ’na iho, e e rave oia i ta ’na e parau ra e rave. E rave rahi te tumu e tiaturi ai tatou i te Atua. E nehenehe tatou e tiaturi i te reira ia parau Iehova e e tuu mai oia i “te pohe i te feia aore i ite i te Atua, e tei ore i faaroo i te evanelia o to tatou Fatu o Iesu.” (Tesalonia 2, 1:8) E nehenehe atoa tatou e tiaturi ia Iehova ia parau oia e e here oia i te feia o te tapi i te parau-tia, ia parau oia e e horoa oia i te ora mure ore na te feia e faaohipa i te faaroo, e ia parau oia e e faaore oia i te oto, te mihi, e te pohe atoa. Ua haapapu Iehova i te tia-mau-raa o teie parau fafau hopea nei na roto i te horoaraa i teie faaueraa i te aposetolo Ioane: “A papai, e parau mau hoi teie nei mau parau, e te haavare ore.”—Apokalupo 21:4, 5; Maseli 15:9; Ioane 3:36.



^ par. 14 (Tes. 2, 1:8) ma te auahi ura, ia faautua oia i te feia aita i ite i te Atua e te feia aita e auraro ra i te parau apî oaoa* no nia i to tatou Fatu ra o Iesu.

Aore ra “evanelia.”


^ par. 14 (Apo. 21:4, 5) E tamǎrô oia i te mau roimata atoa o to ratou mata. E ore roa te pohe, e ore atoa te oto e te auê e te mauiui. Ua mou hoi te mau mea tahito.” 5 Parau atura te Atua o te parahi ra i nia i te terono: “Inaha, te hamani nei au i te mau mea apî atoa.” Na ô atoa maira oia: “A papai, e parau papu* hoi teie e te parau mau.”

Aore ra “te nehenehe e tiaturi.”


^ par. 14 (Mas. 15:9) Te riaria ra Iehova i te parau a te paieti ore; o tei titau râ i te parau-tia ra, te here ra oia ia ’na.




^ par. 14 (Ioa. 3:36) Te taata e faatupu i te faaroo i te Tamaiti, e fana‘o ïa i te ora mure ore. Te taata e ore e faaroo i te Tamaiti, e ore ïa e ite i te ora, e vai mai râ te riri o te Atua i nia ia ’na.









^ ***mwbr19 Titema Faahororaa no te Faaineineraa no te putuputuraa Oraraa e taviniraa***

Ora

I to ’na faaueraa ia Adamu, ua haapapu te Atua e mai te peu e faaroo Adamu ia ’na, eita roa ’tu o ’na e pohe. (Ge 2:17) Tera te tupu no te mau taata o te faaroo i te Atua, i te taime e mou roa ’i te enemi hopea, oia hoi te pohe. Eita te hara e ohipa faahou i nia i to ratou tino a pohe atu ai te taata. E ora mure ore ta te taata e fana‘o. (Ko1 15:26) E haamouhia te pohe i te hopea o te faatereraa o te Mesia. Ia au i te buka Apokalupo, e faatere o ’na hoê tausani i te maoro. No nia i te feia te riro mai ei arii e ei tahu‘a e te Mesia, ua parauhia e “ora faahou mai ratou e [e] faatere ei arii e te Mesia 1 000 matahiti.” E au ra e “te toea o tei pohe” te ore e ho‘i mai i te ora “ia hope roa ’tu na 1 000 matahiti,” o te feia ïa te ora i te hopea o na 1 000 matahiti hou a tuuhia mai ai Satani mai te abuso mai e a faahema ’i oia i te huitaata. I te hopea o na 1 000 matahiti, e riro te taata i nia i te fenua ei taata tia roa, mai ia Adamu raua Eva hou a hara ’i raua. I taua taime ra, e oraraa tia roa ta ratou e fana‘o. E ora e a muri noa ’tu te feia atoa o te haapaiuma i te mau tamataraa a Satani tei tuuhia mai, mai te abuso mai no te hoê taime poto.—Apo 20:4-10.



^ (Gen. 2:17) area i to te raau e ite ai i te maitai e te ino, eiaha oe e amu i te reira; ei te mahana e amu ai oe i te reira, e pohe ïa oe.




^ (Kor. 1, 15:26) O te pohe te enemi hopea ta ’na e haamou.



^ (Apo. 20:4-10) E ite atura vau i te tahi mau terono, e i tei parahi ra i nia iho, ua horoahia ïa ia ratou te mana e haava. Oia mau, ua ite au i te feia* tei haapohehia* no to ratou faaiteraa i te parau no Iesu e no to ratou pororaa no nia i te Atua, aita ratou i haamori i te puaa taehae e to ’na tii e aita to ratou rae e to ratou rima i tapaohia i to ’na tapao. Ua ora faahou mai ratou e ua faatere ei arii e te Mesia 1 000 matahiti. 5 (Aita te toea o tei pohe i ho‘i mai i te ora e ia hope roa ’tu na 1 000 matahiti.) O te tia-faahou-raa matamua teie. 6 E oaoa ratou o tei fana‘o i te tia-faahou-raa matamua e mea mo‘a ratou. Aita to te piti o te pohe e mana i nia ia ratou, e riro râ ratou ei tahu‘a na te Atua e na te Mesia, e e faatere ratou ei arii e te Mesia 1 000 matahiti. 7 I te hoperaa iho â na 1 000 matahiti, e tuuhia mai Satani, 8 e e haere o ’na e haavare i te mau nunaa i na poro e maha o te fenua, oia hoi ia Goga e ia Magoga, no te haaputuputu ia ratou no te tama‘i. To ratou numera, mai to te one tatahi ïa. 9 E haere ratou na te fenua taatoa e e haaati ratou i te puhapa o te feia mo‘a e te oire herehia e te Atua. E mairi mai râ te auahi mai te ra‘i mai, a mou atu ai ratou. 10 E hurihia te Diabolo, tei haavare na ia ratou, i raro i te roto auahi e ura puai noa ra, to reira a‘ena te puaa taehae raua te peropheta haavare. E haamauiuihia* ratou i te po e te ao e a muri noa ’tu.

Heleni pusuke. A hi‘o i te titionare.
“Haapohehia i te opahi” na roto i te reo Heleni.
Aore ra “tapeahia.”








^ ***mwbr19 Titema Faahororaa no te Faaineineraa no te putuputuraa Oraraa e taviniraa***

Roto auahi

E itehia tera parau i roto noa i te buka Apokalupo e e auraa taipe to te reira. Te faataa ra te Bibilia eaha te auraa o tera parau, a na ô ai: “O te piti o te pohe te roto auahi.”—Apo 20:14; 21:8.

Maoti te mau irava Bibilia tapiri o te buka Apokalupo no nia i te roto auahi e taa ’i tatou e auraa taipe to te reira. E parauhia e ua hurihia te pohe i roto i taua roto auahi. (Apo 19:20; 20:14) Papu maitai aita e nehenehe e tanina i te pohe. Hau atu, ua huri-atoa-hia te Diabolo, te hoê melahi, i roto i taua roto ra. Inaha e varua o ’na, aita te hoê auahi mau e nehenehe e haamauiui i te Diabolo.—Apo 20:10; a hi‘o i te Ex 3:2 e Tav 13:20.

Inaha o “te piti o te pohe” te roto auahi e ua papaihia i roto i te Apokalupo 20:14 e hurihia “te pohe raua te Apoo” i roto, mea papu maitai e ere teie roto i te taipe o te pohe no ǒ mai ia Adamu ra. (Ro 5:12) E ere atoa te roto i te Apoo. Papu maitai ïa, e taipe teie roto no te tahi atu huru pohe, te hoê pohe aita e nehenehe e ora faahou mai no te mea aita roa ’tu i papaihia e faaho‘i tera roto i te feia pohe i roto ia ’na, taa ê roa ’tu i te pohe no ǒ mai ia Adamu e i te Apoo. (Apo 20:13) No reira, o te feia aita to ratou i‘oa i papaihia i roto i te “buka o te ora,” te feia e patoi i to te Atua mana arii hau ê ma te ore e tatarahapa, te hurihia i roto i te roto auahi, oia hoi te piti o te pohe aore ra te haamouraa mure ore.—Apo 20:15.



^ (Apo. 20:14) Hurihia ’tura te pohe raua te Apoo* i raro i te roto auahi. O te piti o te pohe te roto auahi.

Aore ra “Hade,” oia hoi te menema o te huitaata. A hi‘o i te titionare.


^ (Apo. 21:8) Area te feia mǎta‘u hanoa e te feia tiaturi ore i te Atua e te feia viivii e te faufau e te taparahi taata e te rave i te mau peu taotoraa tia ore* e te feia e rave i te mau peu tahutahu e te haamori idolo e te mau taata haavare atoa, e hurihia ïa i raro i te roto auahi e ura puai noa ra. O te piti o te pohe teie.”

A hi‘o i te titionare.


^ (Apo. 19:20) Haruhia ’tura te puaa taehae e oia atoa te peropheta haavare tei faatupu i te mau ohipa maere i mua ia ’na, i vare ai te feia tei tapaohia i te tapao o te puaa taehae e te feia e haamori ra i to ’na tii. Huri-ora-noa-hia ’tura raua toopiti atoa i raro i te roto auahi e ura puai noa ra.



^ (Apo. 20:14) Hurihia ’tura te pohe raua te Apoo* i raro i te roto auahi. O te piti o te pohe te roto auahi.

Aore ra “Hade,” oia hoi te menema o te huitaata. A hi‘o i te titionare.


^ (Apo. 20:10) E hurihia te Diabolo, tei haavare na ia ratou, i raro i te roto auahi e ura puai noa ra, to reira a‘ena te puaa taehae raua te peropheta haavare. E haamauiuihia* ratou i te po e te ao e a muri noa ’tu.

Aore ra “tapeahia.”


^ (Exo. 3:2) Ua fa maira te melahi a Iehova ia ’na i roto i te auahi i ropu i te hoê pu aihere; e ua hi‘o atura oia, e inaha, te ama ra te pu aihere i te ahi, e aore taua pu aihere ra i pau.




^ (Tav. 13:20) Ia pee tia ’tu hoi taua pura auahi no nia i te fata ra i nia i te ra‘i, ua reva atoa ’tura taua melahi a Iehova ra i nia na roto i taua pura auahi no nia i te fata ra. E ite a‘era Manoa e ta ’na vahine i te reira, ua tipapa ihora raua i raro i te repo.




^ (Apo. 20:14) Hurihia ’tura te pohe raua te Apoo* i raro i te roto auahi. O te piti o te pohe te roto auahi.

Aore ra “Hade,” oia hoi te menema o te huitaata. A hi‘o i te titionare.


^ (Roma 5:12) No reira, mai te hara i ô mai i te ao nei na roto i te taata hoê ra e te pohe na roto i te hara, e ua raea roa ïa te mau taata atoa i te pohe no te mea ua hara ratou paatoa . . .



^ (Apo. 20:13) Faaho‘i maira te miti i te feia pohe i roto ia ’na, e faaho‘i atoa maira te pohe e te Apoo* i te feia pohe i roto ia raua, e haavahia ’tura ratou tataitahi ia au i ta ratou mau ohipa.

Aore ra “Hade,” oia hoi te menema o te huitaata. A hi‘o i te titionare.


^ (Apo. 20:15) Oia atoa te taata aita i itehia to ’na i‘oa i roto i te buka o te ora, ua hurihia ïa i raro i te roto auahi.









^ ***th api 8 Taioraa ma te tano***


HAAPIIRAA 5

Taioraa ma te tano



Timoteo 1, 4:13

TE FA: A taio i tei papaihia ma te tano e te reo puai.

TE TITAUHIA IA RAVE:

	  A faaineine maitai. A feruri eaha te tumu i papaihia ’i teie parau. A haamataro i te taio ma te hi‘o i te mau ta‘o i muri mai. Eiaha e faaô mai i te parau o tei ore i papaihia, eiaha e ou‘a aore ra e mono i te hoê ta‘o. A haapao maite atoa i te mau tapao tomaraa.

A ani i te hoê hoa ia faaroo i ta oe taioraa e ia faaite atu eaha te mau parau ta oe i ore i taio maitai.








	  A faahiti i te mau parau ma te tano maitai. Eaha te nehenehe e rave aita ana‘e oe i ite e nafea ia taio i te hoê ta‘o? A hi‘o i roto i te hoê titionare, a faaroo i te taioraa haruharuhia aore ra a ani i te tauturu i te tahi taata aravihi i te taio.



	  Ia taa maitai te taata i ta oe mau parau. A faahiti i te mau parau ma te papu. A faateitei i te upoo e a hamǎmǎ maitai i te vaha. A tutava i te taio i te mau tuhaa atoa o te hoê ta‘o.

Ia ore te taata ia huru ê i ta oe taioraa, a faahiti i te mau parau mai ta oe e rave ra i te mau mahana atoa.















^ (Tim. 1, 4:13) A tamau i te haamataro i te taio maitai i mua i te taata atoa, e te a‘o* atu e te haapii atu, e ia tae roa ’tu vau.

Aore ra “faaitoito.”








^ ***th api 6 A faaohipa i te mau uiraa***


HAAPIIRAA 3

A faaohipa i te mau uiraa



Mataio 16:13-16

TE FA: A maiti maitai i te mau uiraa o te faaara i te anaanatae, o te haaferuri i te taata e o te haamatara i te mau mana‘o faufaa.

TE TITAUHIA IA RAVE:

	  Ia anaanatae noa te taata. A faahiti i te mau uiraa tano maitai o te haaferuri aore ra o te turai i te taata ia hinaaro e ite atu â.



	  A haaferuri i nia i te tumu parau. A faaohipa i te mau uiraa e aratai i te taata i te pahonoraa tano.



	  A haamatara i te mau mana‘o faufaa. A faaohipa i te hoê uiraa anaanatae mau no te haamatara i te hoê mana‘o faufaa. A na reira atoa i muri a‘e i te aparauraa no te hi‘o faahou mai i te mau mana‘o faufaa.

I muri a‘e i te taioraa i te hoê irava Bibilia, a faaohipa i te mau uiraa o te haamatara i te mana‘o faufaa e vai ra i roto i te irava.













I ROTO I TE TAVINIRAA


A ani i te taata ia faaite mai i to ’na mana‘o no nia i te hoê tumu parau. A faaroo maite i ta ’na pahonoraa. No te faaite i te faatura, a feruri maite e nafea e afea e tuu ai i te mau uiraa.







^ (Mat. 16:13-16) I to Iesu taeraa ’tu i te tuhaa fenua o Kaisarea Philipi, ui ihora oia i ta ’na mau pǐpǐ: “O vai te Tamaiti a te taata nei i ta te taata parauraa?” 14 Na ô maira ratou: “O Ioane Bapetizo ta vetahi, o Elia ta te tahi pae, o Ieremia aore ra hoê o te mau peropheta ta te tahi atu.” 15 Parau atura oia: “Outou râ, o vai au i ta outou parauraa?” 16 Pahono maira Simona Petero: “O te Mesia oe, te Tamaiti a te Atua ora.”









^ ***th api 12 A faaohipa maitai i te hoho‘a***


HAAPIIRAA 9

A faaohipa maitai i te hoho‘a



Genese 15:5

TE FA: A faaohipa i te mau hoho‘a ia taa e ia haamana‘o maitai te taata i ta ’na e haapii.

TE TITAUHIA IA RAVE:

	  A maiti i te hoho‘a e haamaitai i ta oe huru haapiiraa. No te haamatara i te mau mana‘o faufaa, a faaohipa i te hoho‘a, hoho‘a fenua, tuatapaparaa tau e te vai ra ’tu â. A tauturu i te taata ia haamana‘o i te hoho‘a e i te haapiiraa atoa e huti mai.



	  Ia ite maitai te taata i te hoho‘a. Ei hi‘oraa, ia rahi maitai te hoho‘a ia patahia te reira mai nia mai i te tahua.

Hou a rave ai i ta oe tumu parau, ua ineine ê na te hoho‘a ta oe e faaohipa.













I ROTO I TE TAVINIRAA


A ani i te taata ia faataa i ta ’na e ite ra i nia i te hoho‘a. Ia titauhia, a faahiti i te uiraa o te tauturu ia ’na ia huti mai i te mana‘o faufaa. A pata ’i i te hoê video, a huri i te matini ia ite maitai te taata i te reira e aita e faufaa ia faataa ’tu.







^ (Gen. 15:5) Ua aratai a‘era oia ia ’na i te vahi atea, na ô maira, A hi‘o na to mata i nia i te ra‘i, a taio na i te mau fetia, i te tiaraa ia oe ia taio. E ua na ô maira oia ia ’na, Oia atoa to oe na huaai.










^ ***jl haapiiraa 12 E nafea matou e poro ai i te Faatereraa arii?***


HAAPIIRAA 12

E nafea matou e poro ai i te Faatereraa arii?



Tau mahana hou oia a pohe ai, ua parau Iesu: “E porohia te parau apî oaoa o te Faatereraa arii e ati a‘e te fenua ia ite te mau nunaa atoa, i reira ïa te hopea e tae mai ai.” (Mataio 24:14) E nafea râ teie ohipa pororaa e tupu ai e ati a‘e te fenua? Ma te pee ïa i te hi‘oraa o Iesu a vai ai oia i te fenua nei.—Luka 8:1.

E tutava matou i te farerei i te taata i ǒ ratou. Ua faaineine Iesu i ta ’na mau pǐpǐ ia poro i te parau apî oaoa i tera e tera fare. (Mataio 10:11-13; Ohipa 5:42; 20:20) Ua faataahia te tahi mau tuhaa fenua e poro ratou. (Mataio 10:5, 6; Korinetia 2, 10:13) Mea naho maitai atoa te pororaa i teie mahana e e tuhaa fenua ta te mau amuiraa atoa. E nehenehe ïa ratou e “poro i te taata” mai ta Iesu i faaue.—Ohipa 10:42.

E tutava matou i te farerei i te taata i te mau vahi atoa. Ua poro atoa Iesu na te mau vahi taata, i tatahi anei aore ra i te hoê apoo pape. (Mareko 4:1; Ioane 4:5-15) E paraparau atoa matou i te taata i nia i te Bibilia i te pae purumu anei, i te fare toa, i te matete, i te uahu, aore ra na roto i te niuniu paraparau. E poro atoa matou i te feia tapiri, te mau hoa ohipa, hoa haapiiraa, e fetii ia nehenehe. Maoti teie mau tutavaraa atoa e faaroo ai e mirioni taata i te ao nei i te parau apî oaoa o “te ora.”—Salamo 96:2.

E hinaaro paha oe e faaite i te tahi hoa aore ra fetii i te parau apî oaoa o te Faatereraa arii a te Atua e te auraa o te reira no to ’na oraraa a muri a‘e. Eiaha ïa e haamarirau.

	  Ia porohia teihea “parau apî oaoa”?



	  E nafea te mau Ite no Iehova e pee ai i te huru pororaa a Iesu?







HAU ATU Â


A ani i te taata poro e faatere ra i ta oe haapiiraa ia faaite e nafea ia faataa ma te mǎrû i ta oe i haapii i roto i te Bibilia i te feia ta oe i matau.







^ (Mat. 24:14) E e porohia te parau apî oaoa o te Faatereraa arii* e ati a‘e te fenua ia ite te mau nunaa atoa, i reira ïa te hopea e tae mai ai.

Aore ra “Basileia.”


^ (Luka 8:1) I muri iti a‘e, haere atura Iesu na te mau oire e oire rii e poro e e faaite haere i te parau apî oaoa o te Faatereraa arii a te Atua.* Ua pee mai na 12* ia ’na,

Aore ra “Basileia o te Atua.”
Oia hoi na 12 aposetolo.


^ (Mat. 10:11-13) I te mau oire aore ra oire rii e tomo ai outou, a imi i te feia e farii ia outou, e a faaea i reira e reva noa ’tu outou. 12 Ia tomo outou i roto i te fare, a aroha ’tu i te utuafare. 13 Ia farii ratou ia outou, ia vai mai ïa to outou hau i nia ia ratou. Ia ore râ ratou e farii mai, ia ho‘i ïa to outou hau i nia ia outou.



^ (Ohi. 5:42) E pauroa te mahana i roto i te hiero e i tera e tera fare, ua tamau noa ratou i te haapii i te taata e i te poro i te parau apî oaoa no nia i te Mesia ra o Iesu.



^ (Ohi. 20:20) Aita râ vau i taiâ i te parau ia outou i te mau mea atoa e maitai ai outou e i te haapii atoa ia outou i mua i te taata e na tera e tera fare.



^ (Mat. 10:5, 6) Tono ihora Iesu i taua na 12 ra ma te faaue atu: “Eiaha e haere i ǒ te feia o te mau nunaa ěê e eiaha e tomo atu i te mau oire no Samaria, 6 a haere noa râ i ǒ te mau mamoe tei mo‘e o te utuafare o Iseraela.



^ (Kor. 2, 10:13) E haapeu iho â matou, eiaha râ hau atu i tei tia. E haapeu noa hoi matou i ta matou i rave i roto i te ohipa ta te Atua i horoa* mai, e to roto atoa outou.

Aore ra “tufa.”


^ (Ohi. 10:42) Ua faaue atoa oia ia matou ia poro i te taata e ia faaite papu e o ’na ta te Atua i faatoroa ei haava i te taata ora e te taata pohe.



^ (Mar. 4:1) Haapii faahou atura Iesu i te taata i tatahi e mea rahi roa te taata tei haere mai ia ’na ra. Haere atura ïa oia i nia i te hoê poti, parahi ihora e faaatea rii atura i tai a faaea noa ’i te nahoa atoa i tatahi.



^ (Ioa. 4:5-15) Tae atura oia i te hoê oire i Samaria, o Sikara te i‘oa, i pihai iho i te fenua ta Iakoba i horoa na ta ’na tamaiti o Iosepha. 6 Tei reira hoi te apoo pape a Iakoba. No to ’na rohirohi i te haereraa mai, parahi ihora Iesu i te apoo pape.* Ua piri hoi i te ono o te hora.* 7 Haere maira te hoê vahine no Samaria e huti i te pape. Na ô atura Iesu ia ’na: “Horoa mai na maa pape ia inu vau.” 8 (Ua haere hoi ta ’na mau pǐpǐ i te oire e hoo mai i te maa.) 9 Na ô maira te vahine Samaria: “Eaha oe te hoê ati Iuda e ani mai ai maa pape ia ’u te hoê vahine Samaria?” (Eita hoi te ati Iuda e paraparau i to Samaria.) 10 Pahono atura Iesu: “Ahiri oe i ite i te ô ta te Atua e horoa noa e te taata e parau atu ia oe: ‘Horoa mai na maa pape ia inu vau,’ o oe ïa te ani ia ’na e e horoa ’tu oia i te pape ora.” 11 Na ô maira te vahine: “Aita hoi ta oe e patete no te huti mai i te pape, e mea hohonu te apoo. Nohea mai ïa teie pape ora ta oe? 12 Aita oe i hau a‘e i to matou tupuna o Iakoba, tei horoa mai i teie apoo pape. Ua inu o ’na, ta ’na mau tamaiti e ta ’na mau animara i te pape o teie apoo.” 13 Pahono atura Iesu: “Te taata e inu i teie pape, e poihâ faahou ïa. 14 Te taata e inu i te pape ta ’u e horoa ’tu, e ore roa ïa e poihâ faahou, e riro râ te pape ta ’u e horoa na ’na mai te pape e pihaa i roto ia ’na o te horoa ’tu i te ora mure ore.” 15 Na ô maira te vahine: “Horoa mai na i taua pape ra ia ore hoi au e poihâ faahou e e ho‘i faahou mai i ǒ nei e huti i te pape.”

Aore ra “pape pihaa.”
I te area hora 12 i te avatea.


^ (Sal. 96:2) E himene ia Iehova, e haamaitai i to ’na i‘oa; e faaite i te ora na ’na eiaha ei mahana tuua.










^ ***th api 9 Faaohiparaa papu i te mau Papai***


HAAPIIRAA 6

Faaohiparaa papu i te mau Papai



Ioane 10:33-36

TE FA: Eiaha e taio noa i te hoê irava ma te ore e horoa i te faataaraa. A ara maitai ia taa i te taata te tuatiraa e vai ra i roto i te irava i taiohia e te mana‘o faufaa ta oe e hinaaro e faaite.

TE TITAUHIA IA RAVE:

	  A haamatara mai i te mau ta‘o faufaa. Ia oti te taioraa o te irava, a haamatara mai i te mau ta‘o o te tuati i te mana‘o faufaa. E nehenehe oe e taio faahou i tera mau ta‘o aore ra e faahiti i te hoê uiraa o te tauturu i te taata ia ite i te mau ta‘o faufaa.

Ia faahiti oe i te tahi atu mau ta‘o no te faataa i te mana‘o faufaa o te irava, a maiti maitai i ta oe mau parau ia tuati noa â te reira i te irava Bibilia.








	  A haapapu i te mana‘o faufaa. Ia taio oe i te hoê irava taa maitai, a faataa mea nafea te mau parau i roto i te irava e haamatara ’i i te mana‘o faufaa.

Ia matara noa ta oe Bibilia a faataa ’i oe i te irava. E tauturu te reira i te taata ia taa mea nafea ta oe mau faataaraa e tuati ai i te mau parau i roto i te irava.








	  A faaite e nafea ia faaohipa. Eiaha e faataa i te mau tuhaa rii atoa. A feruri eaha ta te taata i ite ê na no nia i te tumu parau. A faataa noa i te mau mana‘o o te faaite e nafea ia faaohipa i ta te Bibilia e haapii ra.










^ (Ioa. 10:33-36) Pahono maira te ati Iuda: “E ere no te tahi ohipa maitai e pehi ai matou ia oe i te ofai, no te faaino râ i te Atua, no te mea te parau nei oe e e atua oe, e taata noa hoi oe.” 34 Na ô atura Iesu: “Aita anei i papaihia i roto i ta outou mau Papai mo‘a,* ‘I parau na vau: “E atua outou”’?* 35 Ua parau te Atua e e ‘atua’ te feia ta ta ’na parau e faautua ra, e eita hoi e tia ia taui i te mau Papai. 36 O vau nei râ ta te Atua i haamo‘a e i tono mai i roto i teie nei ao. No te aha ïa outou e parau mai ai: ‘Te faaino ra oe i te Atua,’ no to ’u parauraa e e Tamaiti au na te Atua?

“Ture” na roto i te reo Heleni.
Aore ra “Mai te mau atua outou.”








^ ***sjj himene 57 E poro ana‘e i te mau taata atoa***


HIMENE 57

E poro ana‘e i te mau taata atoa


(Timoteo 1, 2:4)


	1. Ore Iehova maitiiti.

Na reira ’toa tatou mai ia ’na.

Ia ora te mau taata ’toa nei

Ei nunaa no ’na, hinaaro oia.

(FAAHO‘IRAA)

Te aau o te taata

Ta Iehova e haapao.

E faaite ana‘e ta ’na poroi.

Faufaa mau â ia ite

Te mau taata ’toa nei

Nehenehe faahoa ’tu te Atua.





	2. Ei’ha hi‘o nohea mai ratou

Aore ra i te huru rapaeau.

No Iehova te mea faufaa roa ’‘e

Eaha to roto i te aau.

(FAAHO‘IRAA)

Te aau o te taata

Ta Iehova e haapao.

E faaite ana‘e ta ’na poroi.

Faufaa mau â ia ite

Te mau taata ’toa nei

Nehenehe faahoa ’tu te Atua.





	3. E farii Iehova tei maiti

E fariu ê mai teie ao ino.

Haapiiraa teie faaite ana‘e,

Poro ai tatou te taata ’toa.

(FAAHO‘IRAA)

Te aau o te taata

Ta Iehova e haapao.

E faaite ana‘e ta ’na poroi.

Faufaa mau â ia ite

Te mau taata ’toa nei

Nehenehe faahoa ’tu te Atua.









(Hi‘o atoa Ioa. 12:32; Ohi. 10:34; Tim. 1, 4:10; Tito 2:11.)





^ (Tim. 1, 2:4) tei hinaaro ia ora mai te mau huru taata atoa e ia noaa ia ratou te ite papu i te parau mau.



^ (Ioa. 12:32) O vau nei râ, ia faateiteihia vau, e faafatata mai au i te mau huru taata atoa ia ’u.”



^ (Ohi. 10:34) Na ô atura Petero: “I teie nei, taa ’tura ia ’u e e ore te Atua e maitiiti i te taata,



^ (Tim. 1, 4:10) No reira tatou e rohi e e tautoo ai, no te mea ua tiaturi tatou i te Atua ora, te Faaora no te mau huru taata atoa, no te taata faaroo iho â râ.



^ (Tito 2:11) Ua faaitehia hoi to te Atua hamani maitai rahi, o te horoa mai i te faaoraraa i te mau huru taata atoa.









^ ***jy api 226-api 227 par. 2 Faahoho‘araa o te mau rave ohipa i te faaapu vine***


PENE 97

Faahoho‘araa o te mau rave ohipa i te faaapu vine


MATAIO 20:1-16

	           RIRORAA “TO MURI” RAVE OHIPA “NO MUA”








No parau iho nei Iesu i te feia e faaroo ra ia ’na i Perea e rave rahi “to mua, e riro ïa no muri e to muri no mua.” (Mataio 19:30) Ua haapapu oia i teie parau na roto i te faahoho‘araa o te mau rave ohipa i te hoê faaapu vine:

“E au hoi te Faatereraa arii o te ra‘i i te hoê fatu faaapu vine, o tei haere i rapae i te poipoi roa e imi i te rave ohipa no ta ’na faaapu vine. I muri a‘e i to ’na faaauraa e te mau rave ohipa e aufau ia ratou hoê denari i te mahana, tono atura oia ia ratou i roto i ta ’na faaapu vine. Piri i te toru o te hora, haere faahou atura oia i rapae, ite ihora i te tahi mau taata e tia noa ra na te mahora, aore hoi e ohipa ta ratou, e parau atura ia ratou: ‘Outou atoa, a haere i roto i ta ’u faaapu vine, e aufau atu vau i te moni tia na outou.’ Reva ’tura ratou. Haere faahou atura oia i rapae piri i te ono o te hora e i te iva o te hora, e na reira atoa ’tura. E piri i te 11 o te hora, haere faahou atura oia i rapae, ite ihora i te tahi atu mau taata e tia noa ra, e na ô atura: ‘Eaha outou e tia noa ’i i ǒ nei e a mairi noa ’tu te mahana ma te ore e rave i te ohipa?’ Parau maira ratou: ‘No te mea aore e taata i ani mai ia matou.’ Na ô atura oia: ‘Outou atoa, a haere i ta ’u faaapu vine.’”—Mataio 20:1-7.

Eita e ore ua mana‘o te feia e faaroo ra i te Atua ra o Iehova i te faahitiraahia “te Faatereraa arii o te ra‘i” e te “fatu faaapu vine.” Te faahiti ra te mau Papai ia Iehova mai te fatu o te hoê faaapu vine, o te faahoho‘a ra i te nunaa Iseraela. (Salamo 80:8, 9; Isaia 5:3, 4) E au te feia i roto i te faufaa tei faaauhia ia Iseraela, oia hoi te ture a Mose, i te mau rave ohipa i te faaapu vine. E ere râ ta Iesu faahoho‘araa no tahito ra, no te hoê râ ohipa e tupu ra i to ’na tau.

Te tanoraa, ia rohi noa te mau aratai haapaoraa, mai te mau Pharisea tei tamata a‘enei i te râmâ ia Iesu no nia i te faataaraa, i te tavini i te Atua. E au ratou i te mau rave ohipa mahana taatoa e mana‘o ra e aufauhia ratou hoê denari no hoê mahana ohipa.

No te mau tahu‘a e te tahi atu mau aratai haapaoraa, e au te mau ati Iuda riirii i te mau rave ohipa tau hora noa i te faaapu vine a te Atua, mea iti a‘e hoi ta ratou taviniraa i te Atua. I roto i ta Iesu faahoho‘araa, o ratou te mau taata tei tihepuhia “piri i te toru o te hora” (hora 9 i te poipoi) aore ra i te ono, te iva e te hoê ahuru ma hoê o te hora (hora 5 i te ahiahi).

I parauhia na te mau tane e vahine e pee ra ia Iesu, eita roa te Atua e au ia ratou. (Ioane 7:49) Ta ratou ohipa na mua ’‘e e rave rahi matahiti, e ravaai aore ra te tahi atu ohipa. E i Tetepa aore ra Atopa 29, ua tono mai “te fatu faaapu vine” ia Iesu e pii i teie mau taata riirii no te ohipa no ’na ei pǐpǐ na te Mesia. O ratou “to muri” ta Iesu i faahiti, te mau rave ohipa i te faaapu vine i te 11 o te hora.

Faataa ’tura Iesu i te ohipa e tupu a oti ai te mahana ohipa: “E ahiahi ihora, parau atura te fatu faaapu vine i ta ’na tiaau ohipa: ‘A pii i te mau rave ohipa no te aufau ia ratou, te feia hopea na mua e tae atu i te feia matamua.’ Haere maira to te 11 o te hora, horoahia ’tura na ratou tataitahi hoê denari. I to te feia matamua taeraa mai, mana‘o ihora ratou e e hau a‘e ta ratou moni, hoê noa râ denari tei horoahia ’tu na ratou atoa. A rave ai ratou i ta ratou moni, amuamu a‘era ratou i te fatu faaapu vine e parau maira: ‘Ua rave teie feia hopea i te ohipa hoê noa hora, hoê â râ moni ta oe i aufau na ratou e na matou tei rohirohi i te ohiparaa i raro a‘e i te veavea o te mahana e ahiahi noa ’tu!’ No te pahono râ i te hoê o ratou, na ô atura te fatu faaapu vine: ‘Aita vau i taviri ia oe. Aita anei tâua i faaau no te hoê denari? A rave i ta oe moni e a haere. Te hinaaro nei au e horoa na te feia hopea hoê â moni ohipa e ta oe. E ere anei na ’u e faaoti e faaohipa i ta ’u mau tao‘a mai ta ’u e hinaaro? Aore ra e mata nounou anei to oe no te mea e taata maitai au?’ Mea na reira ïa to muri e riro ai no mua, e to mua no muri.”—Mataio 20:8-16.

Ua uiui paha te mau pǐpǐ no nia i teie tuhaa hopea o ta Iesu faahoho‘araa. E nafea te mau aratai haapaoraa ati Iuda tei mana‘o e o ratou “to mua,” e riro ai “no muri”? E nafea ta Iesu mau pǐpǐ e riro ai “no mua”?

Te mau pǐpǐ a Iesu, ta te mau Pharisea e te tahi atu i mana‘o e “no muri,” e riro iho â “no mua,” e haamaitai-rahi-hia ratou. Na roto i te pohe o Iesu, e faaruehia te nunaa Iseraela, e maiti hoi te Atua i te hoê nunaa apî, “te Iseraela o te Atua.” (Galatia 6:16; Mataio 23:38) Ua faahiti Ioane Bapetizo ia ratou i to ’na faahitiraa i te bapetizoraa i te varua mo‘a e tupu i muri a‘e. Na mua te feia “no muri” te fana‘o i taua bapetizoraa ra e te haamaitairaa taa ê e riro ei ite no Iesu “e tae noa ’tu i te hopea o te fenua.” (Ohipa 1:5, 8; Mataio 3:11) Ia taa i te mau pǐpǐ te tauiraa rahi ta Iesu e tohu ra, e taa ia ratou e e faaruru ratou i te riri rahi o te mau aratai haapaoraa, tei riro “no muri.”



	            No te aha o Iehova iho â “te fatu faaapu vine,” e o vai ma “te mau rave ohipa”?



	            Eaha te tauiraa rahi ta Iesu e tohu ra i roto i teie faahoho‘araa?



	            I teihea taime te ite-papu-raahia teie tauiraa?











^ (Mat. 20:1-16) E au hoi te Faatereraa arii* o te ra‘i i te hoê fatu faaapu vine, o tei haere i rapae i te poipoi roa e imi i te rave ohipa no ta ’na faaapu vine. 2 I muri a‘e i to ’na faaauraa e te mau rave ohipa e aufau ia ratou hoê denari* i te mahana, tono atura oia ia ratou i roto i ta ’na faaapu vine. 3 Piri i te toru o te hora,* haere faahou atura oia i rapae, ite ihora i te tahi mau taata e tia noa ra na te mahora,* aore hoi e ohipa ta ratou, 4 e parau atura ia ratou: ‘Outou atoa, a haere i roto i ta ’u faaapu vine, e aufau atu vau i te moni tia na outou.’ 5 Reva ’tura ratou. Haere faahou atura oia i rapae piri i te ono o te hora* e i te iva o te hora,* e na reira atoa ’tura. 6 E piri i te 11 o te hora,* haere faahou atura oia i rapae, ite ihora i te tahi atu mau taata e tia noa ra, e na ô atura: ‘Eaha outou e tia noa ’i i ǒ nei e a mairi noa ’tu te mahana ma te ore e rave i te ohipa?’ 7 Parau maira ratou: ‘No te mea aore e taata i ani mai ia matou.’ Na ô atura oia: ‘Outou atoa, a haere i ta ’u faaapu vine.’ 8 E ahiahi ihora, parau atura te fatu faaapu vine i ta ’na tiaau ohipa: ‘A pii i te mau rave ohipa no te aufau ia ratou, te feia hopea na mua e tae atu i te feia matamua.’ 9 Haere maira to te 11 o te hora, horoahia ’tura na ratou tataitahi hoê denari.* 10 I to te feia matamua taeraa mai, mana‘o ihora ratou e e hau a‘e ta ratou moni, hoê noa râ denari* tei horoahia ’tu na ratou atoa. 11 A rave ai ratou i ta ratou moni, amuamu a‘era ratou i te fatu faaapu vine 12 e parau maira: ‘Ua rave teie feia hopea i te ohipa hoê noa hora, hoê â râ moni ta oe i aufau na ratou e na matou tei rohirohi i te ohiparaa i raro a‘e i te veavea o te mahana e ahiahi noa ’tu!’ 13 No te pahono râ i te hoê o ratou, na ô atura te fatu faaapu vine: ‘Aita vau i taviri ia oe. Aita anei tâua i faaau no te hoê denari?* 14 A rave i ta oe moni e a haere. Te hinaaro nei au e horoa na te feia hopea hoê â moni ohipa e ta oe. 15 E ere anei na ’u e faaoti e faaohipa i ta ’u mau tao‘a mai ta ’u e hinaaro? Aore ra e mata nounou* anei to oe no te mea e taata maitai au?’* 16 Mea na reira ïa to muri e riro ai no mua, e to mua no muri.”

Aore ra “Basileia.”
A hi‘o i te titionare.
I te area hora 9 i te poipoi.
I reira te taata e hoohoo ai e e ruru ai.
I te area hora 12 i te avatea.
I te area hora 3 i te taperaa mahana.
I te area hora 5 i te ahiahi.
A hi‘o i te titionare.
A hi‘o i te titionare.
A hi‘o i te titionare.
“Ino” na roto i te reo Heleni.
Aore ra “horoa noa vau.”


^ par. 1 (Mat. 19:30) E rave rahi râ to mua, e riro ïa no muri e to muri no mua.



^ par. 2 (Mat. 20:1-7) E au hoi te Faatereraa arii* o te ra‘i i te hoê fatu faaapu vine, o tei haere i rapae i te poipoi roa e imi i te rave ohipa no ta ’na faaapu vine. 2 I muri a‘e i to ’na faaauraa e te mau rave ohipa e aufau ia ratou hoê denari* i te mahana, tono atura oia ia ratou i roto i ta ’na faaapu vine. 3 Piri i te toru o te hora,* haere faahou atura oia i rapae, ite ihora i te tahi mau taata e tia noa ra na te mahora,* aore hoi e ohipa ta ratou, 4 e parau atura ia ratou: ‘Outou atoa, a haere i roto i ta ’u faaapu vine, e aufau atu vau i te moni tia na outou.’ 5 Reva ’tura ratou. Haere faahou atura oia i rapae piri i te ono o te hora* e i te iva o te hora,* e na reira atoa ’tura. 6 E piri i te 11 o te hora,* haere faahou atura oia i rapae, ite ihora i te tahi atu mau taata e tia noa ra, e na ô atura: ‘Eaha outou e tia noa ’i i ǒ nei e a mairi noa ’tu te mahana ma te ore e rave i te ohipa?’ 7 Parau maira ratou: ‘No te mea aore e taata i ani mai ia matou.’ Na ô atura oia: ‘Outou atoa, a haere i ta ’u faaapu vine.’

Aore ra “Basileia.”
A hi‘o i te titionare.
I te area hora 9 i te poipoi.
I reira te taata e hoohoo ai e e ruru ai.
I te area hora 12 i te avatea.
I te area hora 3 i te taperaa mahana.
I te area hora 5 i te ahiahi.


^ par. 3 (Sal. 80:8, 9) E vine ta oe i rave mai mai Aiphiti maira; ua faarue hoi oe i te mau etene, e ua tanu ihora i te reira. 9 Ua vaere oe i te fenua i taua vine ra; e ua toro to ’na aa e ua apǐ a‘era te fenua.




^ par. 3 (Isa. 5:3, 4) E teie nei, e to Ierusalema, e te mau taata atoa no Iuda nei; e haamana‘o iho na outou ia ’u e taua ô vine na ’u nei: 4 e nahea ’tu â vau i taua ô vine na ’u ra, maori râ i ta ’u i rave ra? eaha ihora ia ’u i tiai i te vine i te hoturaa mai, i hotu mai ai i te huero taero ra?




^ par. 6 (Ioa. 7:49) Teie râ mau taata aita i ite i te ture a Mose, eita roa ïa te Atua e au ia ratou.”



^ par. 7 (Mat. 20:8-16) E ahiahi ihora, parau atura te fatu faaapu vine i ta ’na tiaau ohipa: ‘A pii i te mau rave ohipa no te aufau ia ratou, te feia hopea na mua e tae atu i te feia matamua.’ 9 Haere maira to te 11 o te hora, horoahia ’tura na ratou tataitahi hoê denari.* 10 I to te feia matamua taeraa mai, mana‘o ihora ratou e e hau a‘e ta ratou moni, hoê noa râ denari* tei horoahia ’tu na ratou atoa. 11 A rave ai ratou i ta ratou moni, amuamu a‘era ratou i te fatu faaapu vine 12 e parau maira: ‘Ua rave teie feia hopea i te ohipa hoê noa hora, hoê â râ moni ta oe i aufau na ratou e na matou tei rohirohi i te ohiparaa i raro a‘e i te veavea o te mahana e ahiahi noa ’tu!’ 13 No te pahono râ i te hoê o ratou, na ô atura te fatu faaapu vine: ‘Aita vau i taviri ia oe. Aita anei tâua i faaau no te hoê denari?* 14 A rave i ta oe moni e a haere. Te hinaaro nei au e horoa na te feia hopea hoê â moni ohipa e ta oe. 15 E ere anei na ’u e faaoti e faaohipa i ta ’u mau tao‘a mai ta ’u e hinaaro? Aore ra e mata nounou* anei to oe no te mea e taata maitai au?’* 16 Mea na reira ïa to muri e riro ai no mua, e to mua no muri.”

A hi‘o i te titionare.
A hi‘o i te titionare.
A hi‘o i te titionare.
“Ino” na roto i te reo Heleni.
Aore ra “horoa noa vau.”


^ par. 2 (Gal. 6:16) Ei te feia atoa e pee maite ra i teie huru haerea, oia hoi te Iseraela o te Atua, te hau e te aroha hamani maitai.



^ par. 2 (Mat. 23:38) Inaha, e faaruehia* to outou fare.*

Nehenehe atoa e hurihia “e faaanohia.”
Oia hoi te hiero.


^ par. 2 (Ohi. 1:5) I bapetizo na hoi Ioane i te taata i te pape, outou râ, e bapetizohia ïa i te varua mo‘a i roto tau mahana noa.”



^ par. 2 (Ohi. 1:8) E noaa râ ia outou te puai ia tae mai te varua mo‘a i nia iho ia outou, e e riro outou ei ite no ’u na Ierusalema, na Iudea taatoa, na Samaria e tae noa ’tu i te hopea o te fenua.”



^ par. 2 (Mat. 3:11) O vau nei, te bapetizo nei au ia outou i te pape no te mea ua tatarahapa outou. Area te taata e haere mai i muri a‘e ia ’u, e mana rahi a‘e ïa to ’na i to ’u. E ore e tia ia ’u ia tatara i to ’na tiaa. E bapetizo oia ia outou i te varua mo‘a e i te auahi.









^ ***sjj himene 80 “A tamata na ia ite i te maitai o Iehova”***


HIMENE 80

“A tamata na ia ite i te maitai o Iehova”


(Salamo 34:8)


	1. Tavini i te Atua,

E fana‘oraa taa ê teie.

E poro ana‘e ma te itoito rahi

Ia ora te taata ’toa.

(FAAHO‘IRAA)

P’rau mai Iehova ‘ia tamata

Ia ite to ’na maitai.’

E haamaitai mau hoi oia

Ta tatou taviniraa.





	2. Tavini taime taatoa,

E haamaitai-rahi-hia tatou.

I te Atua tiaturi tatou,

Mauruuru ai te oraraa.

(FAAHO‘IRAA)

P’rau mai Iehova ‘ia tamata

Ia ite to ’na maitai.’

E haamaitai mau hoi oia

Ta tatou taviniraa.









(Hi‘o atoa Mar. 14:8; Luka 21:2; Tim. 1, 1:12; 6:6.)





^ (Sal. 34:8) A tamata na ia ite i te maitai o Iehova! e ao to te taata i tiaturi ia ’na ra.




^ (Mar. 14:8) Ua rave oia i tei tia ia ’na. Ua ninii oia i te mono‘i no‘ano‘a i nia i to ’u tino no te faaineine ia ’u no to ’u hunaraa.



^ (Luka 21:2) Ite ihora oia i te hoê vahine ivi veve e tuu ra e piti lepeta,*

Oia hoi te moni no piri i te 10 minuti ohipa. A hi‘o i te titionare.


^ (Tim. 1, 1:12) Te mauruuru nei au i te Mesia ra o Iesu to tatou Fatu tei haapuai ia ’u no te mea ua ite mai oia i to ’u haapao maitai ma te faatoroa ia ’u no te hoê taviniraa,



^ (Tim. 1, 6:6) Oia iho â, e apî rahi to te haamoriraa i te Atua ana‘e e te mauruururaa i te mea e vai ra.















^ (Apo. 20:1-22:21) Ite atura vau i te hoê melahi i te pouraa mai te ra‘i mai, e fifi auri rahi e te taviri o te abuso tei to ’na rima. 2 Haru ihora oia i te teni, te ophi i tahito ra, oia hoi te Diabolo ra o Satani, e taamu ihora ia ’na i te fifi 1 000 matahiti. 3 Huri atura oia ia ’na i roto i te abuso e opani atura e tamau ihora i te reira i te tapao taati, ia ore o ’na ia haavare faahou i te mau nunaa e ia hope roa ’tu na 1 000 matahiti. I muri a‘e i te reira, e tuuhia mai o ’na no te hoê taime poto noa. 4 E ite atura vau i te tahi mau terono, e i tei parahi ra i nia iho, ua horoahia ïa ia ratou te mana e haava. Oia mau, ua ite au i te feia* tei haapohehia* no to ratou faaiteraa i te parau no Iesu e no to ratou pororaa no nia i te Atua, aita ratou i haamori i te puaa taehae e to ’na tii e aita to ratou rae e to ratou rima i tapaohia i to ’na tapao. Ua ora faahou mai ratou e ua faatere ei arii e te Mesia 1 000 matahiti. 5 (Aita te toea o tei pohe i ho‘i mai i te ora e ia hope roa ’tu na 1 000 matahiti.) O te tia-faahou-raa matamua teie. 6 E oaoa ratou o tei fana‘o i te tia-faahou-raa matamua e mea mo‘a ratou. Aita to te piti o te pohe e mana i nia ia ratou, e riro râ ratou ei tahu‘a na te Atua e na te Mesia, e e faatere ratou ei arii e te Mesia 1 000 matahiti. 7 I te hoperaa iho â na 1 000 matahiti, e tuuhia mai Satani, 8 e e haere o ’na e haavare i te mau nunaa i na poro e maha o te fenua, oia hoi ia Goga e ia Magoga, no te haaputuputu ia ratou no te tama‘i. To ratou numera, mai to te one tatahi ïa. 9 E haere ratou na te fenua taatoa e e haaati ratou i te puhapa o te feia mo‘a e te oire herehia e te Atua. E mairi mai râ te auahi mai te ra‘i mai, a mou atu ai ratou. 10 E hurihia te Diabolo, tei haavare na ia ratou, i raro i te roto auahi e ura puai noa ra, to reira a‘ena te puaa taehae raua te peropheta haavare. E haamauiuihia* ratou i te po e te ao e a muri noa ’tu. 11 Ite atura vau i te hoê terono rahi uouo e te parahi ra te Atua i nia iho. Mou a‘era te fenua e te ra‘i mai mua ia ’na, e aita ’tura i ite-faahou-hia. 12 Ite atura vau i tei pohe, te feia riirii e te feia tiaraa teitei, i te tia-noa-raa i mua i te terono, e hohorahia ’tura te tahi mau otaro. Hohorahia ’tura râ te tahi atu otaro, te otaro o te ora. Haavahia ihora te feia pohe ia au i tei papaihia i roto i te mau otaro, ia au i ta ratou mau ohipa. 13 Faaho‘i maira te miti i te feia pohe i roto ia ’na, e faaho‘i atoa maira te pohe e te Apoo* i te feia pohe i roto ia raua, e haavahia ’tura ratou tataitahi ia au i ta ratou mau ohipa. 14 Hurihia ’tura te pohe raua te Apoo* i raro i te roto auahi. O te piti o te pohe te roto auahi. 15 Oia atoa te taata aita i itehia to ’na i‘oa i roto i te buka o te ora, ua hurihia ïa i raro i te roto auahi. 
21 E ite atura vau i te hoê ra‘i apî e te hoê fenua apî, ua mou hoi te ra‘i tahito e te fenua tahito, e aita faahou te miti. 2 Ua ite atoa vau i te oire mo‘a, o Ierusalema apî, i te pouraa mai te ra‘i mai no ǒ i te Atua, e tei faaineinehia mai te hoê vahine i faanehenehehia no te tane ta ’na e faaipoipo. 3 Faaroo atura vau i te hoê reo puai no roto mai i te terono i te na ôraa: “Inaha, tei te huitaata ra te tiahapa o te Atua, e e faaea oia ia ratou ra, e e riro ratou ei nunaa no ’na. Ei pihai iho te Atua ia ratou. 4 E tamǎrô oia i te mau roimata atoa o to ratou mata. E ore roa te pohe, e ore atoa te oto e te auê e te mauiui. Ua mou hoi te mau mea tahito.” 5 Parau atura te Atua o te parahi ra i nia i te terono: “Inaha, te hamani nei au i te mau mea apî atoa.” Na ô atoa maira oia: “A papai, e parau papu* hoi teie e te parau mau.” 6 Na ô maira oia ia ’u: “Ua tupu te reira! O vau te Alepha e te Omega,* te haamataraa e te hopea. I tei poihâ ra e horoa noa ’tu vau* i te pape o te ora no roto i te pape pihaa. 7 E fatu te taata e upootia i teie mau mea, e e riro vau ei Atua no ’na, e e riro oia ei tamaiti na ’u. 8 Area te feia mǎta‘u hanoa e te feia tiaturi ore i te Atua e te feia viivii e te faufau e te taparahi taata e te rave i te mau peu taotoraa tia ore* e te feia e rave i te mau peu tahutahu e te haamori idolo e te mau taata haavare atoa, e hurihia ïa i raro i te roto auahi e ura puai noa ra. O te piti o te pohe teie.” 9 Haere maira hoê o na melahi e hitu tei ia ratou ra na au‘a e hitu tei î i na ati hopea e hitu, e parau maira: “A haere mai, e faaite atu vau ia oe i te vahine o te riro mai ei vahine faaipoipo na te Arenio.”* 10 Afai atura oia ia ’u maoti te puai o te varua mo‘a i nia te hoê mou‘a rahi teitei, e faaite maira i te oire mo‘a o Ierusalema i te pouraa mai te ra‘i mai no ǒ i te Atua 11 e ma te hanahana o te Atua. To ’na anaana, mai to te hoê ïa ofai moni rahi, mai te hoê ofai isephe e anaana ra mai te kerehe. 12 E patu rahi teitei e 12 uputa to taua oire ra, 12 hoi melahi i te uputa tataitahi. E ua papaihia te i‘oa o na opu 12 o na tamaiti a Iseraela i nia mai i te mau uputa. 13 I hitia o te râ, e toru uputa, i apatoerau, e toru uputa, i apatoa, e toru uputa, i tooa o te râ, e toru uputa. 14 Oia atoa, 12 ofai niu to te patu o taua oire ra, e i nia iho i te reira na i‘oa 12 ïa o na aposetolo 12 a te Arenio. 15 Te tapea ra te melahi e paraparau ra ia ’u i te hoê aeho auro no te faito i te oire e te mau uputa e te patu o taua oire ra. 16 E maha pae to te oire, hoê â roa e hoê â aano. Faito atura oia i te oire i te aeho, 12 000 ïa setadia,* ua aifaito hoi te roa e te aano e te teitei. 17 Faito atoa ’tura oia i te patu o taua oire ra, 144 ïa kubiti* ia au i te faito a te taata, ta te melahi atoa ïa i faaohipa. 18 Ua hamanihia te patu i te isephe, e te oire e auro maitai ïa mai te hi‘o e itehia na roto. 19 Ua faaunaunahia te niu o te patu o te oire i te mau ofai moni rahi e rave rau: te ofai niu matamua e isephe, te piti e saphira, te toru e halekedoni, te maha e semaradino, 20 te pae e saredonu, te ono e adama, te hitu e tarisisa, te va‘u e sema, te iva e phetade, te ahuru e herusoparasa, te ahuru ma hoê e huakineto, te ahuru ma piti e aheleme.* 21 E na uputa 12, 12 ïa poe, e poe te uputa tataitahi. E te aroâ o te oire, e auro maitai ïa mai te hi‘o e itehia na roto. 22 Aita vau i ite i te hoê hiero i roto, o Iehova* hoi te Atua Mana hope te hiero o taua oire ra, e te Arenio atoa. 23 Aita e faufaa ia turama te mahana e te ava‘e i te oire, na te hanahana hoi o te Atua e turama, e o te Arenio te maramarama o taua oire ra. 24 E haere te mau nunaa ma te turamahia e te maramarama o taua oire ra, e e afai te mau arii o te fenua i to ratou hanahana i roto. 25 Eita roa ’tu te mau uputa o te oire e tapirihia ia ao, e eita roa ’tu e po i reira. 26 E afaihia mai i roto te hanahana e te tura o te mau nunaa. 27 Eita roa râ te mea viivii e te taata e rave ra i te mea faufau e te mea haavare e ô atu i roto, o te feia noa râ ua papaihia to ratou i‘oa i roto i te otaro o te ora a te Arenio. 
22 Faaite maira te melahi ia ’u i te hoê anavai pape o te ora, marama mai te kerehe, e tahe ra no roto mai i te terono o te Atua e to te Arenio* 2 e na ropu atu i te aroâ o te oire. I na pae e piti o te anavai, te vai ra te mau tumu raau o te ora o te horoa mai i te maa 12 taime i te matahiti, hoê ïa hoturaa i te ava‘e. E te rauere o te mau tumu raau, no te faaora ïa i te ma‘i o te mau nunaa. 3 E ore roa te faaino i reira. E vai râ te terono o te Atua e to te Arenio i roto i te oire, e e pûpû te mau tavini a te Atua i te hoê taviniraa mo‘a ia ’na. 4 E ite ratou i to ’na aro, e e papaihia to ’na i‘oa i nia iho i to ratou rae. 5 E ore atoa e po faahou, e eita ratou e hinaaro faahou i te maramarama o te mori aore ra o te mahana, na te Atua ra hoi o Iehova* e turama ia ratou, e e faatere ratou ei arii e a muri noa ’tu. 6 Na ô maira te melahi ia ’u: “E parau papu* teie e te parau mau. Ua tono mai hoi Iehova,* te Atua tei paraparau na roto i te mau peropheta, i ta ’na melahi e faaite i ta ’na mau tavini i te mau mea e fatata i te tupu. 7 Inaha, te haere oioi atu nei au. E oaoa te taata e haapao ra i te mau ta‘o o te parau tohu o teie otaro.” 8 O vau, o Ioane, tei faaroo e tei ite i teie mau mea. I to ’u iho â faarooraa e iteraa i te reira, tipapa ihora vau no te haamori i te melahi tei faaite mai ia ’u i teie mau mea. 9 Parau maira râ oia: “A haapao maitai! Eiaha roa e na reira! E tavini noa vau mai ia oe e mai to oe mau taeae te mau peropheta e te feia e haapao ra i te mau parau o teie otaro. A haamori i te Atua.” 10 Parau atoa maira oia: “Eiaha e tapea huna noa i te mau ta‘o o te parau tohu o teie otaro, ua fatata hoi te tau faataahia. 11 Ia tamau â te taata parau-tia ore i te rave i te ohipa parau-tia ore, e ia tamau â te taata faufau i te rave i te mea faufau. Area te taata parau-tia, ia tamau â ïa i te rave i te ohipa parau-tia, e te taata mo‘a i te mea mo‘a. 12 ‘Inaha, te haere oioi atu nei au, e tei ia ’u ra te haamaitairaa e te faautuaraa ia faaho‘i au i ta te taata tataitahi ia au i ta ’na ohipa. 13 O vau te Alepha e te Omega,* te matamua e te faahopea, te haamataraa e te hopea. 14 E oaoa te feia tei tamâ i to ratou ahu roa, ia faatiahia ratou ia amu i te maa o te mau tumu raau o te ora e ia tomo na te mau uputa i roto i te oire. 15 I rapae, te mau urî ïa* e te feia e rave ra i te peu tahutahu e te feia e rave ra i te mau peu taotoraa tia ore* e te taparahi taata e te haamori idolo e te taata atoa mea au na ratou e haavare e o te parau ra i te haavare.’ 16 ‘O vau nei, o Iesu, ua tono atu vau i ta ’u melahi no te faaite ia outou i teie mau mea no te maitai o te mau amuiraa. O vau te a‘a e te huaai o Davida e te fetia poipoi anaana.’” 17 E te parau noa ra te varua mo‘a e te vahine o te faaipoipo i te Arenio: “A haere mai!” Ia parau atoa te taata e faaroo ra: “A haere mai!” E te taata e poihâ ra, ia haere mai ïa, e te taata atoa e hinaaro, ia rave noa mai ïa i te pape o te ora. 18 “Te haapapu nei au i te taata atoa e faaroo ra i te mau ta‘o o te parau tohu o teie otaro: Ia tuu te hoê taata i te tahi parau i roto i teie mau parau tohu, e tuu te Atua i te mau ati i papaihia i roto i teie otaro i nia ia ’na. 19 E ia tatara te hoê taata i te tahi parau o te mau parau tohu o teie otaro, e tatara te Atua i ta ’na tuhaa o te mau tumu raau o te ora e o te oire mo‘a, tei papaihia i roto i teie otaro. 20 Te na ô ra tei haapapu i teie mau parau: ‘Te haere oioi atu nei iho â vau.’” “Amene! A haere mai, to ’u Fatu Iesu.” 21 Ei te feia mo‘a ra te hamani maitai rahi o te Fatu ra o Iesu.

Heleni pusuke. A hi‘o i te titionare.
“Haapohehia i te opahi” na roto i te reo Heleni.
Aore ra “tapeahia.”
Aore ra “Hade,” oia hoi te menema o te huitaata. A hi‘o i te titionare.
Aore ra “Hade,” oia hoi te menema o te huitaata. A hi‘o i te titionare.
Aore ra “te nehenehe e tiaturi.”
Te Alepha e te Omega, o te reta matamua ïa e te reta hopea o te piapa Heleni.
Aore ra “e horoa ’tu vau ma te tamoni ore.”
A hi‘o i te titionare.
Aore ra “Fanau‘a mamoe.”
E 2 220 kilometera. Hoê setadia, 185 ïa metera.
Hau atu i te 64 metera.
Ua rau te û o teie mau ofai moni rahi.
A hi‘o i te titionare.
Aore ra “Fanau‘a mamoe.”
A hi‘o i te titionare.
Aore ra “te nehenehe e tiaturi.”
A hi‘o i te titionare.
Te Alepha e te Omega, o te reta matamua ïa e te reta hopea o te piapa Heleni.
Oia hoi te feia e rave ra i te mau mea faufau i te aro o te Atua.
A hi‘o i te titionare.

